
   GAMMO MA YA GAJI

LITTAFI NA HUƊU (4) 

SHAFIN FARKO. 

BARKANKU DA JUMURIN JIRA INA GODIYA SO. 

TEAM BABANGIDA

TEAM SABUWA

INA MIƘO SAƘON GAISUWA DA JINJINATA GAREKU

MADALLAH DA ƘARFAFAN HUJJOJI. 

Canada😆

Abu kamar wasa bacci ya ƙauracema idanuna.

Duk wani motsi da tunanin Alhajin da ban sanshi ba nake yi. Murmushinshi da cikar kamalarshi kawai nake hange.

Dana tuno wacece ni da irin gidan dana fito sai jikina yayi sanyi sosai.

Siraran hawayene suka surnanomun hakan saiya haifar mun da ciwon kai.

Haka dai na samu na yi baccin marar daɗi. 

Da muka tashi aka taremu da ƙanzon masara da madara a matsayin abuncin rana. 

Da daddare kuma shinkafa basmati da wata miyar kabewa niƙaƙƙiya zaƙi zoi. Ni wallahi na kasa ci. 

Uzairu zuchiya kuwa duk abinda aka bashi kaiwa yake yi. Na fahimci Uzairu zuchiya baima zo da wando dogo ba, duk gajerun wanduna da amles ya kwaso, naga kuma hakan ya burge Felisha sosai. Da dare yayi ni dai ban ban jima ba nayi bacci mai cike da mafarkai barkate.

Bani na farka ba saida gari ya waye tangarangan abinka da gidan kirista, su ba sallah ba bare su tasheka kaima kayi. Su ba kusa da masallaci ba bare kaji kiran sallah. 

Alwala nayo na fito na gabatar da Sallah.

Nayi shiru a inda nayi Sallah ina tunanin da ni kaɗai na barma kaina sani.

Da wasa_wasa har sai sha biyun rana muka soma jin hayaniyar jama'ar gidan lokacin yinwa ta jigatani na shiga ɗakin Uzairu zuchiyata na sameshi riƙe da cikinshi yinwa zata kasheshi, gashi ya kwana gudawar gamje_gamjen da yake ta ɗirkama cikinshi. 

"Ke lolo Kwana nayi cur ina gudawa ga yinwa na neman halakani, yanzu kaje cin abincin ma a kawo maka taliya mai madara kuma ƙila tunda munci mai sikari, munci mai zumar ma. "

To Uzairu zuchiyata kai da kake mijin Baturiya ai zaka saba da kunyi aure shikenan "

"Wa lolo? Babu sabo. Kinga muna kumawa zan sake zagewa in koyi girki da kyau duk da dai ina iya dafa taliya, taliyar ƴan yara. Zagewa zanyi Dad ya koya mun abincinnan nashi nima in dinga mana girki ko kuma uban kowa yaci nashi"

Felisha ce ta shigo daga ita zai ƙaramin wando iya cinya da rigarta iyakarta ciki.

Tana zuwa ta zauna kusa da Uzairu Zuchiyata tana faɗin yayi kyau sosai.

Gaggaisawa dai muka yi sai wajen sha biyu da rabi muka hallara a teburin cin abinci 

Muna cin abincin iyayen Felisha suna kafa ma Uzairu zuchiyata sharadi akan aurenshi da Felisha tunda dai taji ta gani.

Duk sharuɗɗan da aka kafa mishi duk ya ɗaukesu suka gama tsayar da lokaci akan nan da wata uku me kyau sai su tawo najeriya ayi biki. Ƙwarewa Uzairu zuchiyata yayi ya dinga tari anata yi mishi sorry sorry. Saida tarin ya lafa ne yake cewa.

"Ai mu da Dad ɗina yace nan zamu tawo ayi bikin kawai in aka gama sai su koma"

Baban Felisha yace 

"Bazai yiwu ba ya zama dole muga iyayenka da danginka kaima kamar yadda yau Felisha zata zagaya daku kuga nata dangin dukkansu suna nan Calgary."

Yawu ya haɗiye yace .

"To shikenan Dady"

Nan dai muka karya sai kuma muka shiga shirin fita. Ananne muka kira su Maigogul a waya aka gaggaisa, su a Najeriya lokacin dare ne kasancewar akwa bakwai ne a tsakaninmu. 

"Lolo ya kika ga Canada kyanta dan ALLAH?"

Dariya nayi nace.

Ai Rakiya wallahi ba'a cewa komai. Gashi iyayen Felisha mutanen kirki ne gasu masu kuɗi."

Maigogul ya fisge wayar inaji Rakiya na maganganu.

"Ke Lolo ina shi Uzairu zuchiyata yake bani shi inji yayi amfani da kwalli da turaren dana bashi kuwa?"

Uzairu zuchiyata ya karɓi wayar yana dariya yace.

"Ai Maigogul ko babu kwalli da turare na riga dana sace zuchiyar Felisha ballema turare da kwalli wallahi naga amfaninsu kwallinnan yanzu haka na sake rambaɗashi da kyau. Mun samu tarbar mutunci. Yanzu ma haka zamu jene ganin danginta a nuna ni kuma tunda kunsan ba jinawa zamu yi ba kwana bakwai ne kacal. Bikin dai wata uku aka saka su Rakiya sai a soma shiri"

Su Labbai duk saida aka basu waya daga ƙarshe ma kashewa muka yi nan Felisha ta ɗauki mota muka wuni munata zagaye a gari da kuma gidajen ƴan uwansu. Ni dai da zaran wayarta tayi ƙara sai inyi tunanin wannan Alhaji ne yake nemana sai inga ba haka bane.

Sai da muke dab da dawowa gida lokacin dare ya rufa sai kuwa gashi ya kirani Felisha ta miƙo mun wayar. Muna daidai wani kanti na cin abinci mai shegen kyau da ƙara ma jijiyoyin ido lafiya wajen kallo. 

Assalamu alaikum " na furta a ƙasan maƙoshina.

Kafin yace wani abun sai naji ya sauke wawuyar ajjiyar zuchiya kafin yace.

"Shalele barka da dare. Da fatan kin wuni lafiya ko. Sannan ina fatan kinyi waya da Alhaji  Baba kun sanar mishi isowarku lafiya ko?"

Murmushi nayi da naji ya kira Maigogul da Alhaji Baba yaga wanka kayan girma ya ɗauka aljihunma da girma. 

Lafiya lau gamu nan a waje muna ta zagaya CALGARY muna kallon gari. Yanzu haka ma ina gaban wani gidan cin abinci mai suna. Casino blactfoot. Ƴan gida kuma munyi waya dasu"

Sai muka yi shiru na ƴan sakanni shi ya katse shirun ta hanyar cewa.

"To ni yaushe za'a bani dama in zo a zagaya garin  dani ko dai nayi tsufa? Kinsan nace inaso in ganki dan mu tattauna ko? "

Murmushi kawai nayi bance uffan ba. 

"Uhm baki ce komai ba ko dai bakya son inzo ne? "

A_a ba haka bane. Zaka iya zuwa duk lokacin da ka shiryama hakan. "

"To nagode. Yaushe zaku koma najeriya amman"

Nan da kwana shida in Allah ya kaimu. "

"To shikenan zuwa jibi zan shigo da safe amman da yamma ne zanzo wajen naki"

Da mamaki na tambayeshi. 

Dama kana da ƴan uwa a nanne? "

Dariya yayi mun tunda yasan inda na dosa. 

"A_a ni bamma taɓa shiga Calgary ba wajenki kawai zan zo. Hotel zan kama in mun gama yawon sai in koma in kwanta wayewar gari kuma in kama hanya. Gobe zan gama abinda ya kawo ni  in sha Allah. "

A haka dai mukai sallama ya kashe wayarshi. Zuwa can sai gasu Uzairu zuchiyata da ledoji rigi_rigi.

Muna shiga gidan muka tarar babu kowa suma sun tafi shaƙatawa. Ni dai abincin da akayo oda naci na rama sallolina nabi lafiyar gado. Abincin dai mun samu shinkafa fara da kaza gashin injin, wai miyar ɗanyen tumaturi da gishiri. Kai munga duniya

Washegari sai da daddare wajajen tara ma muka fita hmm club ta kaimu. Anan muka ga ainihin watsewa irin ta turawa. Wasu ma tsirara_tsirara gasunan. To daga su sai rigar Mama da gwari na tsuma. Rawa kuwa sai tiƙarshi akeyi, Uzairu zuchiyata a wannan waje ya ƙona mun kaina tas wallahi hiye wai ku kunga rawa kuwa hmm. Felisha dai a bige muka dawo da'ita gida danma Uzairu zuchiyata ya iya mota kuma yana da ƙwaƙwar gane waje. Sai fa biyun dare muka shiga gida. Amman a titi yadda kuka san rana. 

Washegari sai na jini na tashi da farin ciki wanda ni kaina bansan musabbabin hakan ba. Wajajen yamma ina ɗaki Uzairu zuchiyata ya leƙo

"Lolo zo ga waya Rakiya zata yi magana dake. 

Cewar Uzairu zuciyata. Karɓar wayar nayi na kara a kunnena. 

" Lolo mutan turai ya kuke ya surukar tamu?"

Lafiya lau Rakiya turai gata nan muna shanta. Ina su Labbai? "

"Uhm suna gidan Adama kishiya ta watsa mata talge a hannu shine suka je dubata. Amman kinsan Adama a ƙonen wallahi saida tayi mata kafirin duka ita a kwance Adaman ma a kwance. "

Hankalina take ya tashi na shiga salati. Uzairu zuchiyata ya shiga tafa hannaye dake yana jiyo mu. 

"Tayi daidai Rakiya amman duk yadda akayi Gaza bai sani ba nasan da saiya mata yadda ake saɓule gashin kaza ko? Ni wannan Aure na Adama babu sa'a" Cewar Uzairu zuchiyata. 

Rakiya tace. 

"Baya gidan gangar siyasa ta doka kaima kasan Gaza bazai zauna ba. Yana aiko yaran nashi da cefane dai a ba matarshi amman bama iya sakashi a idanunmu. Ga wannan Yarinya Salma ƴar ɗakin Hauwa itama ta dawo babu auren ita kam harda goyo ta dawo abu goma da ashirin. Maigogul babu ruwanshi ya shiga ya fita ko a jikinshi wallahi ya dai barmu da damuwa. Kai Allah wadaran naka ya lalace. 

Kunga ga ma su Adamannan sun tawo raɓe raɓe da hannu duk magani, ashe ƙunace bata wasa ba fa. Adama shine kika biyosu kuka dawo gida a wanne dalili da ba zaki zauna a ɗakinki ba. Wai shin gidannan daɗi yake yi muku ne? "

Ina jiyo Hauwa ta na magana. 

"Haba Rakiya bakya ganin irin mummunan ƙunan dake hannunta ne, ai gara dai ta dawo ta zauna ta warke tukunna Allah bashi daga baya ta koma"

Wayar Rakiya ta datse tana ta faɗa. 

"Kin gani lolo shi yasa nake son ki karɓi tayin maigogul kiyi aurenki gidan arziki. Amman naga kamar wannan Alhajin da muka haɗu a jirgi sonki yake yi ko. Kun yi wata maganane? Naga dai yana da kamala kuma da gani akwai kuɗaɗe a hannunshi gaskiya "

Ajjiyar zuchiya na sauke jikina duk ya mutu nace. 

Yau dai muka yi dashi zamu haɗu yace zamu tattauna to bansan me zaice dani ba. Amman biri yayi kama da mutum. Uzairu zuchiyata na gaji da rayuwar ma gabaki ɗaya wallahi ji nake kamar in kashe kaina ko in gudu in tafi wata duniyar daban inda zan dena jin labarin kowa"

"A_a lolo kin soma gudu da ƙyamar tsatsonki ne? Ƙaddararmu ce a haka shine dalilin da yasa muka fito ta tsatson maigogul da Rakiya har fa gara Maigogul akan Rakiya wallahi. Ni a hakan dai bana sha'awar dena jinsu. Zan dai matsa ganina zaiyi wuya. Yana daga cikin dalilaina da yasa na zaɓi Felisha sama da Hajiya Zara Abuja duk da Hajiya Zaran ta fita jini a jika. Ki dai daure a cikin waɗannan biyun ki fidda gwani aike ƴar baiwa ce ma a cikin gidanmu yanzu na yadda ƙashin arzikine dake wallahi Allah. Zagewa zaki yi kita narkewa kina firirita har wannan Alhajin ya furta yana sonki. Lolo kwallinnan in Maigogul ya baki ki zizara, turarennan in Maigogul ya baki ki shafa, jubi idanuna kamar tsuhuwar karuwa yaji kwalli, amman ko a jikina ko da Felisha ta tambayeni ce mata nayi kwalco ɗinmu ne saka kwalli. Lolo kada ki sake wannan Alhajin ya suɓuce miki barikin da kika buga a baya dan Allah yayi aiki anan" Ya noƙe kafaɗarshi yana wani kashe mun ido kamar tsohuwar karuwa."

Ficewa yayi da wayar a hannunshi ni kuma na faɗa banɗaki zanyi wanka. Saida naci kukana na gode ma Allah kana nayo wankan na fito, tausayin Adama nake ji sosai shikenan mu ko da muna son zaman auren babu damar yi, ga Salma ma ance an sakota, ita kanta Adama na dai san ƙarshenta auren ya mutu ya gama. Mai na shafa na ɗan murza hoda sama sama na saka tozali yaji sosai a idanuna dan nasan tozali na yi mun kyau kuma yana daga cikin adon mata. Man baki na murza na zura abayata mai ruwan jinin kare saina tayar da sallah. Ina sallah Uzairu zuchiyata ya shigo. 

"Au sallah take yi"

Sallama nayi na dubeshi. 

"Ke lolo baƙonki ya iso yana waje cikin lambun dake bayan ɗakinnan. Muma muna can ni da zuchiyata. Sai kiyi saurin fitowa zuchiyata tasa a kawo mishi lemu. Lolo kifa nutsu wallahi da ganin fatar dake shinfeɗe a jikin wannan dattijo kinga mai kuɗi hutu ya ratsa shine irin eh. Wallahi ko ba cewa yayi yana sonki ba ki maƙale mishi har sai kin kaishi bango, iya wuya kada ki bari ya kubce. Wallahi mu munga waje. Kina dai ganin su Labbai anyi bandaro Adama ma data shiga kina gani kishiya ta ƙonata suna gida. "

Miƙewa nayi jikina duk a sanyaye. Rauni da karyewar zuchiya nake ji tun da naji labarin abinda ya faru da Adama. 

Turarukana na fesa na fita ina takawa a hankali ga faɗuwar gaba da yake ta damuna. 

Daga nesa can cikin korayen fulowowi masu adon furanni farare na hangoshi akan wata farar kujera ga kayan motsa baki a gabanshi. Yana saye da riga polo fara da wandonshi na jins mai ruwan baƙin bulu.  Ga tsabtaceccen farin gemunshi sai sheƙi yake yi. Tsintsiyar hannunshi ɗaure da baƙin agogon fata. 

Daga gefenshi can na hango Uzairu zuchiyata tsuntsun soyayya anata guje_guje a lambu ya samu waje sai iya shege yake yi. 

Murmushi nayi mishi kawai. Shi kuwa Alhaji tun daga nesa yake ta bina da ido harna ƙaraso na zauna a farar kujerar dake fuskantarshi kai tsaye. 

"Barka da isowa Shalele kin saje a cikin turawan ƙasar duk da fatarki tafi tasu kyau da murjewa. "

Dariya kawai nayi muka gaisa sai shiru ya biyo baya ina jiran me zai faru gaba kuma. 

Ya jima yana ƙarema fuskata kallo harda taguminshi, bansan hakan ba saida naji shirun yayi yawa na ɗago sai idanunmu ya sarƙe ana juna, kallon da yake mun ya nuna ya daɗe yana kallona dan ya shagala sosai. 

Murmushi ya sakar mun kafin yace. 

"To maganganun bakina suna da yawa. Da fatan ba zaki ƙosa da tambayoyina ba ko? "

Babu komai in sha Allah.

Na faɗa a sanyaye a taƙaice

Zamanshi ya gyara tare da furzar da iska. 

" Alhaji Baba ya faɗa mun aurenki mutuwa yayi.  Ko zaki sanar dani dalilin mutuwar auren. Mijinne bai riƙeki yadda ya kamata ba. Ko daga danginshine matsalar, ko kuma daga kene? Nasan ba zaki taɓa faɗamun abinda ba shi kenan ba."

Duk sai naji na ruɗe to ni mai zance mishi ni kaza? 

"Ke nake saurare. In kuma kina ganin wani abune da kike ganin ba dole sai naji ba sai muje tambaya na gaba"

Murmushi nayi cikin salon wayancewa nace. 

A_a ba wani abu bane da har za'a ɓoyeshi ba. Hirarshi ne ma ban fiye son ana yi mun ba. Amman kasan aure raine dashi lokacin mutuwarshi in yayi babu tsimi babu dabara. Kawai yawan saɓanine da rashin kwanciyar hankali a gidan auren. Sanadin haka harma na kamu da hawan jini, da dai ciwon damuwa da ake cewa ina dashi. To kaga kuwa akwai cutarwa sosai haƙurin  da juna shi yafi alkhairi dan har yanzu ina ganin likita, kuma ina shan magunguna "

Kallonshi nayi domin in karanci yanayinshi. Sai naga labarin kamar ya taɓa mishi zuchiya sosai sai girgiza kai yake yi. 

"Allah shi kyauta yaranku nawa dashi, kuma suna ina yanzu yaran? "

Saida na sauke ajjiyar zuchiya kafin nace. 

Yaranmu huɗu biyu maza biyu mata babbar ɗiyarmu ma harta kusan aure, tana koyarwa a makarantar Islamiyya ta gidan mahaifinta. Suna hannun matan mahaifinsu basa hannuna."

"Allah sarki. To bayan nan da kuka rabu karatu kika koma, ko kasuwanci kike yi. Ya batun zawarawa za'a nema mun matsuguni ko ko dai nayi tsufa in koma gefe? "

Ya ƙarashe da dariya. Nima dariyar nayi. Mishi kawai ba tare da nace komai ba. 

Jus ya tsiyaya ya sanyaya maƙoshin shi, ga wata sassanyar iska mai shiga jiki tanata ratsamu hakan saiya tsundumamu a cikin wani yanayi mai taushi da tsaiwa a rai. Sai murmushi muke yi ma junanmu. Ni dai na riga na kamu bani data cewa. Fatan kawai Allah yasa abun ya ɗore. Muddin dai zaiyi bincike babu aure tsakaninmu. Ko zuwa taɗi yayi ƴan gulma suka ganshi dole zasu rusa abun. To ya zanyi ne ni Sabuwa baiwar Allah. 

Katseni yayi da soma yi mun bayanin daya shafeshi. 

"To ni dai Sunana Alhaji Zaidu Rano ɗan fuloti. Ni haifaffen garin Rano ne dake jihar kano family house ɗinmu acan yake, mahaifina Allah yayi mishi rasuwa, sai iyayena mata da ragowar ƙanne da yayyu. Iyalan matan ƙanin Babanmu ne suke cikin family house ɗin a yanzu. Gidanmu gidan almajiraine mahaifina malamin tsangaya ne, anan gabanshi mukai karatun Allonmu. Har yanzu makarantar tananan ƙannenshi na kulawa da'Ita, kuma har gobe a kwai almajirai da suke karatu a gidan sama da su Ɗari biyu. Gidanmu gidan malumtane sosai kuma gidanmu sananne gidane haka mahaifinmu ma sanannene, dan mun samu alfarmomi da dama a wajen manya da zaran mun ambaci sunanshi. To cikin ƴan uwana nine kaɗai na fito irin ciraninnan ko kuma ince fatauci. Muna shigo da kayan hatsi Kano, sai mu sai kaya mu koma gida. A haka nayi ta nema ni nasa kaina a makarantar boko har matakin jami'a. Nayi aiki a ƙarƙashin gwamnati na kusan shekaru takwas kafin daga baya na ajjiye aikin na shiga harkar canjin dala, da harkar siyar da feguna fuloti kenan kinji inda na samo inkiyar ɗan fuloti. To nakan gina gidaje na siyarwa ma Sosai. Ina da mata ɗaya Hajiya Munubiya. Ina da yayye da ƙanne a gidanmu mu arba'in da tara cib mahaifinmu ya haifa. Wannan shine a taƙaice shekaruna sirrinane na barki da hasashe ke da masu karatu"

Murmushi nayi mishi tare da cewa. 

Yaranka nawa banji ka ambaci ko ɗaya ba? "

Sai naga take fuskarshi ta sauya daga annuri zuwa akasin hakan. Ya sauke kanshi ƙasa  yayi shiru. 

Nima sai naji babu daɗi ina tunanin to mena faɗa da zafi haka. Mun ɗauki lokaci mai tsayi kafin yace dani cikin murya mai sanyi. 

"Allah bai taɓa bamu haihuwa ba ni da maiɗakina. Munyi maganin harmun gaji. Har india, Saudiyya munje ƙwararru a wannan fannin sun duba ma anyi duk wani bincike. Amman basu gano matsalar komai ba ni da'ita duk lafiya. Sai dai haihuwar bata samu ba"

Allah sarki take naji tausayinshi ya dirarmu gashi dattijo dashi,  Allah yayi mishi arziki sai dai bashi da magaji. "

"Ƙila jin wannan ya ture alaƙarmu kamar yadda ya tutture wasu alaƙoƙin a baya. Duk da su ƴan mata ne ba zawarawa ba. Naga ke kina da yara ban sani ba ko Allah zaisa a dace ba"

Shiru nayi ina nazari ni haihuwar bawai ta dameni bane, yara kuma gaskiya ya faɗi ina dasu har huɗu bana jin ina da buƙatar ƙari in samu ma in auru ai shine ribar. 

Sannan Alhaji Zaidu wani irin nutsattsen dattijone wanda kwarjini da hankali suka mishi ƙawa yanayin haibarshi da nutsuwarshi tayi kama data Baba malam Adalin dattijo. Nasan ma nesa ba kusa ba in dai binciken asalina za'ayi ni dashi babu dacewar haɗuwarmu, gashi daga tsatson malamai yake shima gashi ɗan dangi. Ina tsoron amsarshi daga baya mu rabu in shiga damuwa ni ba ishasshiyar lafiya ba. 

"Kina tunani ko? Ai ba dole sai yanzu zaki bani amsa ba zan baki lokaci har zuwa ki koma Najeriya kiyi shawara da Alhaji Baba da ƴan uwanki abinda kika yanke a zuchiyarki sai ki sanar dani karki damu. Kuma kada ki zurfafa tunani da damun kanki. 

Amman kada kiyi hukunci cikin gaggawa akwai yiyuwar ki haihu akwai yiyuwar baza ki haihu  dani ba to kinga yana da kyau ki nemi zaɓin Allah. Nima zan nemi zaɓin Allah muyi istikara."

Kallonshi nayi na rasa tacewa sabida haƙiƙa naji tausayinshi sosai da sosai, kuma ni tuni na amince dashi Haihuwa ni bazai zama matsala a wajena ba sam. 

To shikenan Ubangiji Allah ya zaɓa mana abinda yake mafi alkhairi."

Murmusawa yayi ya ƙura mun idanunshi masu kaifi yana mun kallon so dan yayi farin ciki sosai da furucina. Nima wallahi yayi mun ai dole ma yayi mun ni ɗin banza. 

Ƙurama junanmu idanu muka yi ga iska dake kaɗa fulawowin lambun suna sakar mana ƙamshi mai daɗi sai yanayin ya zama na musamman lokaci guda wani irin sanyi ya soma busowa sai lumshe idanunmu muke yi. 

Isowar uzairu zuchiyata ne ya katse mana daddaɗan yanayin da muka tsinci kanmu aciki. 

"Alhaji ina ganin muje ko magriba ta kusa"

Agogonshi ya kalla yace. 

"To shikenan muje ma samu masallaci a hanya sai muyi Sallah. Amman ita gimbiya ba zata samu sallah ba. 

Abinda zamu yi mu jira muyi sallah kawai in yaso sai mu fita kawai. "

Yanayi yana kallona. Ni dai ina cikin wani irin sabon yanayin da ban taɓa shiga irinshi ba. Ga wani irin mugun sanyi da yake ta ratsani har kaɗawa hanjin cikina suke yi,. Uzairu zuchiyata Baban ƙarya rigarshi babu hannu amman ko a jikinshi sai dai duk tsigar jikinshi ta tashi ina kallonshi. "

Ciki na tashi na shiga ni da Felisha. Su Uzairu zuchiyata muka barsu zasu yi Sallah a cikin lambun. 

Bayan na idar da sallah nayi gurum inata tunani ni dai tsorona guda ɗayane kada mu soma daga ƙarshe mu rabu. 

Kai ina wannan ma yaudarar kaine lolo wannan ba kalarki bane gaskiya kada ki yaudari kanki. 

Ajjiyar zuciya na sauke hawaye suka zubo mun. Wato kamun kai a rayuwa akwai daɗi kaico da irin yadda muka tsinci kanmu. Ubangiji Allah ka kawo mana ɗauki ka kawo mana hanyar shiriya ta inda zato bai zata ba.

Shigowar Felisha ya katsemun tunanina. Tana murmushi ta miƙo mun ƙatuwar jaket fara mai gashi a wuyan irin na ( mage, kuliya, ƴar mussa) 

Ina murmushi nima na amsa na zura na ƙara fesa turare ta ja hannuna muka fito. 

A mota muka tarar dasu Uzairu Zuchiyata su suka zauna a gaba mu kuma muna baya lokaci zuwa lokaci muna haɗa idanu mu sakarma juna murmushi na musamman. 

Wannan daren ya kasance daga cikin dararen da suka tsaya mun a raina gaya. 

Munyi yawo sosai a wannan birni mune gidan cin abinci mune siyayyar kayan sakawa da kayan ciye ciye dai. Shima Alhaji Zaidu a nan yayi ma iyalinshi tsaraba mai yawan gaske, nima haka yace in ɗauki duk abinda nake so. 

Da ƙyar dai aka rabu har bakin hotel ɗinshi muka je muka saukeshi mu kai sallama da godiya muka nufi gida. 

A cikin kwana bakwai ɗinnan sau uku muka haɗu da Alhaji Zaidu, waya kuwa kullum sai ya kirani mun fi sama da awa guda muna hira duk da bai kasance mai yawan magana ba, amman yafi so dai ni ya tursasani in bashi labari. 

Ranar da muka cika kwana bakwai a ranar jirginmu ya tashi zuwa Najeriya. Felisha da iyayenta har filin jirgi suka rakomu munyi rabuwa ta mutunci sosai. A cikin jirgi kuwa kujerar can bayana sosai Alhaji Zaidu ya zauna. Uzairu zuchiyata kuma kujerarshi a jere take da tawa. Idanuna na lumshe sai nake jin wani iri wanda ina kyautata zaton bazai wuce sabida Rabuwa da Alhaji Zaidu bane. A wannan kwana bakwai mun yi wata iriyar shaƙuwa ta ban mamaki. Kuma na sake karantarshi sosai ɗabi'unshi da irin yadda yake lallaɓani abun yana yi mun daɗi. 

Haka muka kwana a jirgi washegari da misalin ƙarfe goman safe sai gamu jirgi ya diremu a najeriya. 

Ina tafe daga ni sai akwatin kayanmu. Uzairu zuchiyata da Alhaji Zaidu suna ta faman jan akwatunan namu kiyy_kiyy gaskiya mun lodo tsaraba sosai. Muna fitowa dan zuwa inda zamu samu tasi muka hango Maigogul tare da wani hamshaƙin mai kuɗi suna tsaye a gaban wata farar mota. 

"Lolo ga Maigogul can yana ta washe bakinshi"

Cewar Uzairu zuchiyata. Saida gabana ya faɗi dan tsorona Allah tsorona kada maigogul yaje yaita sakin layi a gaban Alhaji Zaidu. 

Ƙarasowarmu ke da wuya maigogul yace. 

"Ka ganta Alhaji Maina ɗaya kenan tamkar ya dubu lolo ikon Allah. Mai sunan ummana kenan. "

Ni dai sai nayi turus nama rasa abun cewa. 

"Ahh Alhaji ashe kuma zamu sake haɗuwa, ahh ko kaima can canada ɗin kaje ne? "

Maigogul ke tambayar Alhaji wanda sai yanzu ya ƙaraso hannunsu na cikin na juna Alhaji Zaidu yace. 

"Ai kuwa Alhaji can muka je. Harma naje can inda ita Shalelen taka suka sauka mun gaggaisa. Mun sameku lafiya? "

A cikin ladabi sosai yake maganar Maigogul kuwa sai rawar kai da ɓarin zance yake yi. 

"Ab kace kaga surukar tawa ma kenan? Allahu akbar amman naji daɗi sosai. A wanne hotel kake a nan Lagos ɗin ko dai a yau zaka wuce arewa? "

Ya tambayeshi kafin ya bashi amsa yace. 

"Lolo gafa Alhaji nawa da nake faɗa miki. To shine da muka yi magana yace bari ya bar duk abinda yake yi mu tawo mu tarbeki kinga kwa ɗan zanta ma hahaha"

Ya ƙarashe yana dariya. 

Alhaji Zaidu na kalla, shima ni yake kallo yayi mun ƙur ƙila yana son jin abinda zance ne. 

"Masha Allah tabarakalla. Kai yanzu Maigogul kana da Ƴa kamar wannan shine ko hirar ba'a taɓa yi mun ba duk surutunnan naka"

Uzairu zuchiyata na kalla. Yayi saurin cewa. 

"Maigogul muje masauki wallahi yinwa nake ji sosai a jirgi muka kwana duk munyi tulus. Alhaji a wanne hotel zaka sauka?"

Ƙur nayi mishi da idanu ina son in karanci yanayinshi. Fara'ar fuskarshi dai ta ragu sosai. 

Yana kallona ya faɗa ma Maigogul hotel ɗin da yake sauka, ya sake lumshe idanunshi kafin yace. 

"Kufa Shalele? "

Na ɗago muka haɗa idanu sai lokacin naga asalin yadda ya canja. 

"Muma can ɗin muka nufa yanzu abinda za'ayi mu shiga mota Alhaji sai mu je dukka kawai"

Faɗin maigogul. Kai Alhaji Zaidu  ya girgiza  yace. 

"A_a Alhaji Baba ai abokina yana hanya zai tawo ya ɗaukeni kuma ma gidanshi zan soma sauka. Nagode sosai"

"To to shikenan. Zan kiraka a waya in mun nutsa dukkanmu in ka shigo hotel ɗin mayi magana kuma munfa gode Alhaji Babba. "

Maigogul ya shiga yi mishi fadanci. Ni sabida tsabaragen haushi harna shige motar da shi wannan mai ƙaton cikin ya nuna mun. Ta gilashi naga Alhaji Zaidu ya ciro kuɗin amurka ya dunƙulawa Maigogul a hannu. 

Take hawaye ya zubo mun shar _shar. 

Shigowarsu motar baisa na goge hawayena ba. 

Ta gaban Alhaji Zaidu muka wuce idanu muka haɗa dashi ya ɗan sakar mun murmushinshi na kamilallun dattijai. 

"Toh fa Alhaji Babba sai fa mun haɗu akwai wata haja da zan tallata maka ne"

Rass gabana ya yanke ya faɗi. 

Shikenan maigogul zai tallatama Alhaji Zaidu sana'arshi sabida gani yake yi kowa watsattsene. 

Muryar wannan Alhajin ce ta katsemun tunanina".

Maigogul inaga bari mu kaisu wajen cin abinci su ci su ƙoshi tukunna. Amman lolo me kika ce.?"

Ɗan murmushi nayi nace. 

Naga Hotel ɗinma abincinsu yana da kyau ai gara muje can ɗin kawai."

Maigogul yayi dariya yace. 

"Hakane Lolo suma abincinsu ƙarshene. Uzairu zuchiyata ince dai kayo mun tsarabar abinda na bayar sallahu, kema Lolo ince dai kin siyo mun wani abun dai ko? "

"Ai dole Maigogul  nayo ma kowa tsaraba. Taka tsarabar data Rakiya ma ta dabance"

Baki maigogul ya washe yana ta dariyar jin daɗi. Ni wallahi tausayi ma ya bani

Oh shi maigogul babu abunda ya dameshi shi dai burinshi kawai ya samu abinda yake so. 

Da waɗannan tunane tunanen muka isa Hotel ɗin. Ni dai tunda aka nuna mun ɗakinmu nayi shigewata dan mun gaji sosai. 

Banɗaki na faɗa nayi wanka na ɗauro alwala dan azahar tayi. Ina fitowa na buɗe akwatina na zaro goduwar riga na zura, mayafin rigar na zaro sai katin Alhaji Zaidu ya faɗo. Ɗauka nayi nabi numbobin da kallo na sake adanawa a cikin akwatin. Wayar da ya siyamun sabuwa na ciro na jona a chaji kana na tada kabbarar sallah. Ina zaune akan sallaya ina adda'ar Allah ya zaɓa mun mafi alkhairi a cikin waɗannan maneman nawa biyu. Duk da a zahirance Alhaji Zaidu yafi nagarta sai dai sanin baɗini sai Allah masanin komai. 

Amman ni dai hankalina yafi nutsuwa da Alhaji Zaidu. Na jiyo an danna ƙararrawar ɗakin. A hankali na miƙe  na je na buɗe ƙofar wata ma'aikaciyace ɗauke da abinci a tire ta diremun a ƙaramin teburin ɗakin ta fita. 

Farfesun kaza ne sai shayi mai zafi. A tsanake na cinye shayinma na shanye shi tas nayi kwanciyata domin in huce gajiya. 

Bacci nayi mai daɗi cike da mafarkan Alhaji Zaidu. Ko dana farka naga ashe mafarki nayi ba zahiri bane sai kawai nayi murmushi tare da furta. 

Allah yasa abinda na gani ya tabbata a gaske in dai kaine mafi Alkhairi"

Miƙewa nayi na ɗauro alwala dan ƙarfe fa biyar lallai kuwa nayi bacci sosai. Kafin in kai ga soma sallah naji ƙararrawar ɗakin tayi ƙara ashe Maigogul ne. 

"Lolo bacci kike yi ne haka wai? "

E yanzu na tashi zanyi Sallah kenan. 

"To kinsan fa jirgin ƙarfe bakwai zamu hau mu koma gida ko? Ba kwana zamu yi ba. To Alhaji yana son ku ɗan fita yace dani zai miki siyayya kuma yana so ku samu keɓewa dashi sabida ku zanta. 

Lolo dan Allah ki daure dai ki amsheshi zaki huta a gidanshi matanshi suna fantamawa wallahi gasar zuwa umara da Dubai kawai akeyi a gidanshi kafin ɗayar Allah yayi mata rasuwa ɗayar kuma sata ta kuntuka da dalolin amurka shine ya saketa. 

Ungo wannan kwallin ki goga in zaku fita kada ki kuskure ki ambaci sunanshi in zaki shafa sunanshi Bilya muna kiranshi Bili maina sunane da ake kiranshi na gidansu. "

Hannu nasa na karɓi kwallin. 

Maigogul dan Allah wacce haja zaka tallatama wannan Alhajin da kace ne? "

Kallona yayi sai yayi murmushi. 

"Lolo ki kwantar da hankalinki babu abinda na tallata mishi. Ba sana'ata na tallata mishi ba. Wasu motoci na tallata mishi sabida ƙulla alaƙar arziki. Shine yake sanarmun ashe shima yana da gonar motoci ashe hamshaƙin mai kuɗin gaskene. Yazo ai munfi awa guda muna hira. Ni lolo dama zaice yana sonki mana da mun caɓa amman nasan ina bazai ce ba.  Dan hamshaƙine sosai fa na fahimci haka a ɗan bayanin da yayi mun. 

Amman har hirarki nayi mishi wallahi na cusaki da dabars "

Me kace mishi to a kaina? "

"Me kuwa na sake jaddada mishi ke bazawarace mana da yawan yaranki, sai son taimakon ƴan uwanki da kike dashi. Lolo na faɗa mishi hakanne wala Allah ko zaiji wani abu a kanki. Ina sonki dai da arziki dan nasan kece zaki shiga cikin arziki mu kuma mu shiga cikin alkhairi dumu dumu. "

Dariya muka yi a tare daidai lokacin Alhaji Zaidu yazo wucewa.  Muka haɗa idanu haka siddan nake jin kunyarshi harma nake ganin tamkar na aikata mishi wani gagarumin laifi. Kuma ace ankai awa guda da Maigogul ana hira shikenan ai Maigogul ya kama tuɓe mun zani nasan tas. 

"Alhaji Baba kana ji da wannan shalele taka ni abun har burgeni yake yi"

Ya faɗa a ladabce yana ɗan murmushin da a ƙasanshi akwai magana. 

Ai firit maigogul ya juyo yana washe bakinshi. 

"Ai wannan itace duniyata ita da ɗan uwanta Uzairu zuchiyata. Yarane masu son iyayensu da tausayin kowa Alhaji. To ina dai sake lallashinta ne kan sha'anin zawarci kasan na faɗa maka iddar bata daɗe da gamawa ba. To ita tsoronta waye zai tausaya mata..... 

Ni dai illahirin kunya bata barni na tsaya na gama jin abinda Maigogul zaice mishi ba. 

Ya suka ƙare ban sani ba. Kwallin daya bani na ajjiye a kan gado na tada kabbarar sallah. 

Na ɗan jima ina nazari har saida Uzairu zuchiyata aka aikoshi wai in fito Alhaji Bilya yana ƙasa a mota yana jirana. 

A yadda nake haka na fice sai kwalli dana zizara dan gudun kada Maigogul ya gane naƙi saka kwallin daya bani. 

Bani da burin kowa ya soni, ko in jawo hankalin wani ta hanyar asiri. Na fiso so yayi aiki da kanshi. 

Kuma a cikin su biyunnan wallahi duk wanda ya nuna da gaske yake yi zan aureshi in sha Allah. Alhaji Zaidu ma nasan zuwa yanzu ya tsinke da lamarinmu. 

Ficewa nayi sannu kan hankali na sauka ƙasa har zuwa wajen mota.

Alhaji Bilya da kanshi ya buɗe mun gidan gaba na zauna ya ja muka lula munyi tafiya mai nisa ba tare da yace dani kanzil ba. Nima bance ci kanka ba sai can dai ya ɗan dubeni kaɗan tare da washe bakinshi. 

"Ai Sabuwa ban taɓa sanin Maigogul yana da ƴa tsaleliya irinki ba wallahi ai da tuni na lallaɓo. Duk da dai ya faɗa mun auren naki bai jima da ƙarewa ba kuma a kotu ma aka raba auren. "

Wani ƙududune ya tokare mun maƙoshina jin abinda yace. Shi dai maigogul yafi sha'awar yaita bayani. Yanzu ina shi ina bama Alhaji Bilya labarin yadda aurena ya mutu domin Allah fa? 

Nasanma ya riga da yasan komai ma. Ɗan murmushi nayi nace. 

Kasan komai kamawa take yi yanzu gashi data kama mun haɗu"

Dariya yayi yace. 

"Hakane Sabuwa. Ai gaskiya inna sameki na rufe ƙofa da kyau. Wannan ke ai duk wata semina dake za'aje su Hajiya sai dai suyi haƙuri kawai tunda babu ƙasar da basu zagayaba adai ƙasashen da nake hulɗa dasu. Wani sa'inma nakan rasa mai mun rakiya dake duk suna kasuwancinsu a lokacin muna tare. To ita ɗayar rasuwa tayi. Ɗayar kuma da mun rabu amman Allah cikin ikonshi an mayar da auren sai dai bata tare ba. 

Ke in munyi auren me kike so ki riƙa da zaki juya taro ya dawo sisi? "

Idanuna na lumshe a hankali na buɗe sai nace. 

To wannan maganar ai inaga a barta har sai zuwa in anyi auren a tattauna. Kenan yanzu matarka ɗaya ko? "

"Ƙwarai kuwa matana ɗaya yarana ashirin cib kuma duk suna raye. Amman kada fa ki damu a gidana hatta gadon da kika kwanta masu aikine zasu gyara miki. Kar kizo kiji tsoron shiga dan kinji tulin yara ai gaskiya ne ko? "

Murmushin dole nayi kawai

Nasan a cikin raina Alhaji Bilya yayi ma ƙoƙari da har yaji yana son aurena a irin rayuwata dai. Kuma nasan in baisan labarin rabin rayuwata ba. Tofa yasan kwata in dai Maigogul ne. 

Haka dai na sake mukaita hira har muka iso wani ƙaton kanti dake ƙunshe da komai. 

Da kanshi ya buɗe mun murfin mota na fito. Ya tusani gaba muka shiga kantin ga ciki a gaba him. 

Mata da maza anata kai kawo na siyayya a kantin kowa ka gani da kwando a hannunshi. 

Wani layin turaruka da mayamayai da sabulai ya soma kaini. 

A dai taƙaice yayi mun siyayya mai yawa danma ina noƙewane shi ba haka gogan naku ya so ba. 

Mun dai tattauna babu laifi kafin muka dawo Hotel. Saida muka isa filin jirgi muke jin cewar jirgi sai gobe bakwai na safe zai tashi sakamakon babu jirgi a ƙasa. Haka muka kuma dawowa Hotel

Da daddare ina kwance ga sabuwar wayata ga katin da Alhaji Zaidu ya bani. 

Ina kwafe number wani shashe na zuchiyata yana nuna mun kada fa ace nayi azarɓaɓi da yawa tunda shima yana da lambata amman bai kira ba. 

Wani shashen kuma yana jana da in kira. 

Take nabi shashen da hankalina yafi raja'a a kai na danna kira tare da karawa a kunnena ina kuma dafe da ƙirjina. 

Wayar kamar dai zata tsinke sai kuma aka ɗaga. 

Da kuma naji muryarshi ya ratsa dodon kunnena saina kasa sarrafa harshena yana sallama amman da ƙyar na iya amsawa. 

Sautin murmushinshi da ajjiyar zuchiyarshi suka sake sani faɗuwar gaba. 

"Shalele kin kuwa kirani a daidai. Dan ɗazu kasa mallakar kaina nayi har da zanje in tambayi Uzairu lambarki sabida na rasa lambar taki a wayata. to kunyar Alhaji Baba ce tasa har naje ƙofar ɗakin na juyo na dawo nawa ɗakin. 

Yanzunma a kwance nake zuchiyata nata ƙara burunƙasamun ke. 

Murmushi nayi mishi mai sanyi tare da cewa. 

Allah sarki nima ina kwance ne shiru shine nace dai bari in taɓoka to gashi ka sake  samu lambar wayata"

Murmushi yayi yace dani. 

"Kin kuwa kyauta sosai yanzu zan saka ma lambar sabon  suna. In kuka koma gida yaushe ni za'a bani damar zuwa inji amsata kar daga kallon ruwa kwaɗo yayi mun ƙasa. Naga wani Alhajin nason ya kasani a hannun Shalele. Duk da a jikina nake jin shalele dai tawa ce"

Mun jima muna hirarmu ta mutunci da dattijantaka da natija.

Ni na zaci saurayi da budurwa, ko ince ma'abota soyayya dole sai sunyi batsa shine soyayya ashe sam ba hakan bane. 

Duk samarina in banda Madubala in sun kirani a waya maganganune na tayar da hankula kawai muke aikema juna, sai yau da naji wani sabin abun

Daga ƙarshe mukaima juna sallama. 

Zukatanmu suka kwana a cike da farin ciki. Ni dai a ranar nayi mafarkai da yawa daga wannan mafarkin in ɓulla wancan sai dai kash ba irin mafarkan da in aka wayi gari zaka iya tunasu turyan _turyan bane sai dai ka tsinci na tsinta. 

Da sassafe muka wuce Airport da niƙi niƙin kayayyakin tsarabarmu. 

Ƙarfe bakwai da rabi jirginmu ya ɗaga zuwa Kano ta dabo tumbin giwa gari in ba Kano ba dajin Allah. 

A Aiport muka tarar da motar da Alhaji Bilya ya turo azo a ɗaukemu tana jiranmu. 

Kai tsaye jigawa muka dosa muna tafe Maigogul nayi ma Alhaji Bilya hira bashi yayi shiru ba har saida bacci yayi awon gaba dai dashi kana ya samarwa da kanshi lafiya. 

Wajajen sha biyu da rabi muka tsaya a ƙofar gida. Rakiya muka gani saɓe da mayafinta zata fita ga zoɓo tana sha a leda. 

Ganinmu ne yasa ta tsaya tayi turus tana kallonmu da fara'a ɗauke a fuskarta. Uzairu zuchiyata kuwa yana fitowa Rakiya ta soma tafi tana kiran sunanshi. 

Da gudu Labbai ta fito ko mayafi  babu a jikinta ta rungumeni muka saka dariya. Uzairu zuchiyata sai wani dariya da ƙwanbo yake yi. 

Maigogul kuma yana cikin mota bai fito ba har saida muka sauke kab kayanmu kana suka fito da Alhaji Bilya. 

"Kayi nayi gafa surukinki ki matso ku gaisa"

Alhaji Bilya yace. 

"A_a Maigogul wai ya kake magana haka kamar ba'a farsa maka bakinka bane. Ni ai ya kamata  inje in gaisheta ka fiye katoɓara"

Wannan kalmar daya faɗama Maigogul da daki zuhina sosai. Amman nasan bashi da laifi babban mai laifin Msigogul ne. 

Da haka na ja akwatina kiii zuwa cikin gida nan na tarar da Hauwa dasu Layuza da Aliya suna zaune suna cin taliyar murji da manja da yaji. 

"Ahh kaga mutan turai ashe kuna tafe ai tun jiya muke saka rai daku"

Ayya Hauwa dake jiya an samu matsala jirgin bai samu damar tashi ba sai yau."

Shigowar su Adama dasu Uzairu Zuchiyata ne ya katsemu. 

Adama kece kika ƙone haka a hannunki ashe har abun ya kai haka Adama?"

A gigice na ƙarasa gabanta ina kallon hannun. Buɗar bakin Hauwa tace. 

"Gaza ai yaje ya rama mata tunda Allah ya hore muku Gaza ai saiku taka uban kowa. Miji kuwa tunda ta dawo gida ko ƙyeyarshi bamu... "

"Munafuka kai Hauwa halinki sai dai abar miki. Anya Hauwa zaki dena munafurci kuwa? Ba zaki ga Annabi ba"

Shewa Hauwa ta saka. Uzairu zuchiyata har dashi a shewar ɗan yi. 

"To ƙarya nayi ne ko yazo? . Ƙila ma auren ai mutuwa yayi ake rufe mana. "

"To a rufe miki kewa. Naga Aliya ce gata ta dawo daga yawo karuwanci da ciwo ya kamata aka dawo miki da'ita. Binta fa tana ɗaki an sakota, ga Layuza da kike taƙamar itace mai gasa da Lolo itama an sakota. To na me zan ɓoye miki dan an saki Adama aikin banza a kab ɗakina babu wata mace data tafi yawon karuwanci har ba'a san inda take ba saida ciwo ya kawota"

Bakina na taɓe na shige ciki Uzairu zuchiyata ya biyo bayana. 

Su Rakiya saida Maigogul ya shigo kana ya tsawatar musu. 

"Aikinku kenan ɗaga murya sai kace gidannane kaɗai gida. Kundai ji kunya wallahi. 

Ke Adama Labbai ku shige mu je ciki mu tarbi su lolo yaushe ma zaku daka ta Hauwa da ƴaƴanta"

Suka shigo suka bar Hauwa da kumfar baki. 

"Lolo kije kuyi sallama da Billy zai tafi maza jeki ɗiyar kirki"

Mayafina na zura na fito. 

Hararata Layuza tayi da muka haɗa idanu. Ni kuwa nayi mata dariyar mugunta na kaɗa kai na fita. 

A zaure naci karo da magazin. 

"Ahh Hayya hayya babbar yarinya kaga Sabuwa mai sabon aiki. Baki kwantan aiki ai wallahi ina gwanin wani ga tawa. Ai na dawo Fada yake faɗa mana ashe Uzairu zuchiyata ya samu wata baturiya zata aureshi shine kuka tafi tare. 

Ya ina batun tsaraba Lolo? "

Dariya muka yi duka nace. 

Magazin duniya tsaraba maza shiga kada a kasafta baka"

Ina faɗin haka na fita, shi kuma ya shiga gidan da mugun gudu yana ihu. 

Ƙarasawa nayi jikin motar Alhaji Bilya na jingina kawai na zuba mishi fararen idanuna. 

Hannayenshi harɗe bisa ƙirjinshi yanata kallona. 

"Wato Sabuwa kina da kyau mai tasiri sosai hasken idanunki kaɗai ya isa in shagaltu da kallonki"

Zai sake yanko magana na datseshi ta hanyar cewa. 

Yanzu dai kaga na gaji hutu nake buƙata sosai. Kuma ƴan uwana ma suna buƙatar lokacina ka saka rana sai ka dawo ko? "

Murmushi yayi ya gyaɗa kanshi. 

"To to naji. Nan da yaushe kike ganin zan dawo mu tattauna ni dake mu tsayar da matsaya guda ɗaya sabida ni bana son auren ya wani ɗauki lokaci gaskiya. "

To inaga nan da kwana huɗu ko biyar kana iya zuwa kafinnan na huta sai kaji ra'ayina ko? Nagode ni zan shiga ciki"

Hannu ya saka a ajjihu ya ɗebo kuɗi ya bani nasa hannu na amsa nayi godiya. Daidai yana bani kuɗin Layuza ta fito turus tayi da ganin ƙatuwar motar da muke jungine a jiki. 

To Alhaji nagode ka gaida iyalan, sai munyi waya"

Na ƙarashe ina fara'a ƙaƙas. Saida naga yaja motarshi ya gangara sannan na nufi gida Layuza na tsaye ta babbake a ƙofar gidan. 

Malama zan wuce ko? "

"Aikin banza dan wannan tsohon yazo wajenki shine har kike fiffiƙa? Sabida shi kenan kika kaso auren dan kizo kici gaba da iskanci a gaban Rakiya uwark... "

Buf Gaza ya buge mata bakinta ta baya ya hankaɗota tazo ta rungumeni. 

"Ke Rakiya rabin raina wai kike zagi dan abu ta kazanki yarinya sai baƙin ciki da hassada ashe baki dena hassada da Lolo ba? 

Eh wallahi lolo tafi ƙarfinki kina gidannan zaki ga irin mijin da eh zai aureta. Dena kallona dan abu ta kazan ehhh. "

Ba shiri tayi ƙasa da kanta Gaza kuma yace. 

"Ke lolo shige gida ni fita zanyi zanje wani aiki ne saina dawo ma haɗe ko a mutu ko ayi rai. Ko a kasheni a kawo muku gawata, ko in kashe, in tsere, ko a killaceni a gidan yari eh wallahi Allah"

Ya gangara da Rahine a kafaɗarshi jikinshi da kayan farauta. 

Murmushi nayi ma Layuza da naga jini a bakinta ya wanke mata haƙora. 

Ina shiga ɗakinmu na tarar Maigogul yayi zaman daɓaro da akwatuna a gabanshi anata ganin kaya. Uzairu zuchiyata yana ta wawware ma kowa tsarabarshi. 

Nan su Aisha ma suka shigo muka ba kowa tsarabarshi kayana kuma duk na tattare. 

Maigogul ya cika cake a baki ga lemun kwali yana korawa yace. 

"To batun auren kuma Uzairu zuchiyata ni shi yafi damuna yaushe kuka tsayar ne kaga in baiyi tsayi ba ai sai a haɗa dana lolo tunda Alhaji Bilya shi yace baya son ya ɗauki lokaci. 

Uzairu zuchiyata yace. 

" To ita tace tana son nashi ne a dai bi a hankali gaskiya. Ni aurena da Felisha nan da wata uku ne. 

Ni abinda yafi damuna iyayenta sun nuna dole anan Najeriya suke son a ɗaura auren suna son ganin iyayena da dangina kafin mu ɗunguma muje ayi bikin coci. To ni Dad maigogul a wannan gidan zan kawosu? "

Dariya duk muka kwashe dashi Maigogul harda dukan cinyar magazin. Saida ya kuskure baki da jus kafin yace. 

"Wannan fa mai sauƙine wallahi a rashin hankali irinna turawa sai kaga in suka ga gidannan ya burgesu babu mamaki suita ɗaukar su Rakiya hoto dasu da gidan sabida sha'awa Ni inaga fenti kawai za'aima gidan ai. Wannan katangar a ƙara mata tsayi a saka ƙofa wai ba shikenan bane, sai filastar tsakar gida ai an gama"

Ai kuwa ina wuta Rakiya ta saka maigogul da ƙyar rikici ya lafa. 

Adama tace. 

"Gaskiya ne ba sai kayi wata ƙaryar ba sufa turawa babu ruwansu rayuwa mai sauƙi suke yi."

Hararar Adama yayi yace. 

"Tabb nifa gaskiya sai dai mu koma wani gidan koma gidan hayane na wani lokacin sai dai mu kama"

"To Allah ya kaimu ai sai a kama ƙaton gida ayi bikin ba shikenan ba. Ni zanma iya samo mana ƙaton gida ayi komai a gama mu da muke da Alhazai ko wani ges house ɗin zan iya samo maka. Ince dai dani za'a tafi bikin cocin ko? "

Maigogul ya tambaya yana zare idanunshi. 

"Yauwa yanzu naji sanyi wayyo Daɗi. 

Dakai da Rakiya da lolo, sai Adama ko Labbai, ko kuma Gaza ko Magazin dai a cikinsu za'a ɗauki ɗaya sukenan iyakar ƴan rakiyar dai da muka tsara da'ita Felishar su su Salaha ko suna in ta haihu sa zo tunda bazai yiwu mu tafi dukka ba"

Mun sha hira sosai ranar hirar yaushe gamo. 

Bayan la'asar muka fito muka ɗaura abinci taliya da kifi sutu sutu Hauwa sai kallonmu take yi. Tsarabar biskit da lemun kwali na bata tai ta murna tana godiya dai. 

Bamu muka samu kanmu ba sai bayan isha sannan muka runtuma zuwa ɗakinmu kuma fitowata wanka kenan wayata naji tana ruri ina ɗagawa naga Alhaji Zaidu ne.  Idanuna na lumshe na ɗan murmusa kafin na ɗauki wayar muka gaisa a tsanake, muka tambayi juna gajiyar hanya. 

Baka gida a irin wannan lokacin, ko kaima mai zaman majalisar maza ne? "

Dariya na bashi sosai sai da yayi ta isheshi kafin yace. 

"Me zaman majalisar kike nema, ko kuwa shi kike gudu? "

Kunji tambayar hankali da hikima a wajen manya ko? Murmushi nayi nace. 

To sai naji a wanne bigire kike kafin inyi aman abunda ke raina"

"To naji wayon. Ai Antinki ba zata taɓa barina inyi zaman majalisa ba sam. Ni da ko aiki zan fita sai munyi tababa da'ita kafin ma ta amince wata rana ma sai dai muje tare mu dawo tare. Kin ganni dai yanzu nake shirin komawa cikin gida maƙocinmu ne yayi sallama dani."

Allah sarki ai ta kyauta kuma haka akeson mace. To nagode da kulawa yana da kyau ka shiga gida"

"Kafin dai muyi sallama zan sanar miki gobe inaso zan shigo dutse da fatan zan samu tarba? "

Idanu na zare nace. 

Me zaka zo yi a Dutse? "

Sai da yayi murmushi tare da ambaton Shalele kafin yace. "

"Ni kaina bana ce ba. Ni ba yaro ba, kuma ba sabon shigan soyayya ba. Sai dai taki ta kasance ta musamman. Zuchiyatace take fusgata lallai tana son jin cikakkiyar amsar wanne muhalli muka samu. Wata zuchiyar kuma tace dani garin kallon ruwa Zaidu kada kwaɗo yayi maka ƙafa"

Idanu na lumshe a hankali na furta. 

Allah ya kawoka lafiya, ya tsare hanya"

Da wannan mukai sallama. 

Na labartama su Labbai waye Alhaji Zaidu. Amman na lulluɓe sirrinshi na rashin haihuwa. Sai dai sun san bashi da yara dai

Sun haɗu sun taya ni murna sun kuma bani shawarar gara in ɗaukeshi in yi fatali da Alhaji Bily indi maigogul. 

"Amman ki killace kayanki gaskiya ki bashi daman zuwa sau ɗaya rak. Ragowar komai a gama a waya kinsan Allah yazo ya kuma kema kinsan sauran. Tunda ku ba yara bane dama za'a haɗa dana Uzairu zuchiyata ai da yafi. Ohh ranar za'a ga abu. Allah yasa kafin lokacin hannuna ya warke"

Labbai tace. 

"Uhm wallahi gaskiya aka faɗa miki kiyi auren sirri kawai. 

Ohh ke dai lolo sa'a tafiya kuke yi kunnen doki, daga gama idda sai samun mazajen aure harma saida kika zaɓa. To ni zanma Maigogul magana ya haɗani da shi Bily ɗin nima in ci albarkacinki gaskiya"

Adama tace. 

"A jarraba gaskiya Labbai. Inma yace a_a gasu Salaha, su Aisha ya zaɓa ya dirje. Ke lolo ke zaki yi mana wannan. Ko ni yace yana so wallahi da gudu zanje in amso takaddata tunda dama auren tangal tangal yake yi"

Dariya nayi nace. 

Gaskiya wannan kishiya ba za'a zaman lafiya da'ita ba. 

Amman ƙila tunda Gaza ya taɓata ta sama miki lafiya. Ke dai ki lallaɓa ki koma zaifi miki"

Baki ta taɓe tace. 

"Gashi anata bashi shawarar ya tsaya takara ba. Kai amman fa bambamcinshi da Alhaji tili na kofur zubaina Ghana wallahi kaɗanne ke lolo kinga yinwa. Amman inna tuno ko gidanmu ma kai kake nema ka ciyar da kanka sai inji dama dama can ɗin dai. Allah cuta Allah magani dai abun wallahi."

Mun kai kusan biyun dare muna hira mune harda shewa. Labbai kuwa dariya harda tsugunnawa dan mugunta. Allah sarki ƴan uwa akwai daɗi musamman mata, in kuma akaci sa'a kawunanku basu rabeba babu baƙin ciki a zuchiyar kowa. 

Da tunane _tunane na kwana a raina. 

Washegari na tashi da shirin tarban baƙo. Ƙarfe tara ya baro kano dake a ranar yake son komawa.

Ba shirin na shiga shirin tarbarshi zuchiyata na bugawa da ƙarfi da ƙarfi.

Labbai na ɗauka muka je ƴar kasuwa cefane muka dawo nandanan muka fito da risho ƙofar ɗaki na soma aikin abinci. 

"To wai Lolo amman shigowa zaiyi yaci abincin anan gidan dai ba'a waje zai tsaya ba ko? Nifa ina jiye miki ƴan unguwarnan su ganshi ne. 

Kinsan Allah ko uwar Ƴar Shuwa taganshi sai tayi duk yadda tayi taje ta tareshi har titi ta tona miki asiri. Ni dai shawara kawai kai tsaye ma da kin leƙa kice mishi ku shigo. "

Ina kwashe kazar dana soya na tsoma cikin jajjagen attaruhu nace. 

"Kinsan gidannan gidan matan aurene gasu da munafurci na masifa taya zan ɗakko namiji in shigo dashi dama kallon karuwaima suke mun. Kuma na faɗa miki sunyi hira ta awa guda da Maigogul me kike tsammanin ya saura a cikin sirrinmu ma? "

Adama da fitowarta daga ciki kenan zata tafi wanka tayi ƙasa da murya tace. 

"Uhm abinda labbai ta faɗa miki shi za'ayi"

Dole na amince da haka Labbai ce ta ƙarashe mun girkin ni kuma nayo wanka na shirya cikin wata jar atampa mai agon baƙi da fari abinka da farar fata sai atampar ta haskani sosai. Kirana yayi ya sanar mun gashi a cikin layin dana kwatanta mishi in fito. 

Turare na fesa.

Ci gaban zai zo fejinne ya yanke........ ✍🏻

Turare na ɗauka na feffesa na zari mayafina na nufi zaure. 

Adama da labbai suna gefen ɗakin a tabarma suna hirarsu. 

Ina fita na hangoshi daidai ƙofar gidansu maigogul. Saida naji faɗuwar gaba cike da taraddadi na soma haurawa. Yana da wata iriyar nutsuwane da kamala kamar Baba Malam yanayinshi yake yi mun. 

Wata farar mota ce ta wuce ni ta paka a  bayan motar Alhaji Zaidu. 

Wata farar kyakkyawar macece ta fito cikin shigar kamala. 

Wuceta nazo zanyi ina kallon Alhaji Zaidu dake jingine a jikin motarshi yana kallona fuskarshi cike da annuri kuma da gani a shagale yake wajen kallon nawa. A cikin ƙwayar idanunshi nake iya karanta saƙon da zuchiyarshi ke ɗauke da'ita

"Amm baiwar Allah dan Allah ina tambayane gidansu Maigogul Kawali"

Dum naji ƙirjina ya buga da sauri na kalleta mukai kallon kallo da'ita. Gashi batai kama da mutuniyar banza ba a ido balle inyi tunanin ko irin jama'arshi ce. Sannan nasan ya dena harkar tsubbu balle ince ko magani tazo ya bata tunda daga irin motarta kasan mai arzikice zaiyi wuya tayi hulɗa dasu Maigogul. 

"Ai kece ma wacce nake nema bake bace Sabuwa tsohuwar budurwar mijina Khalid ba. Kwartuwa mai bin mazan mutane ayi zina da'ita akan gadon sunnah. Ko da yake ubanki ai kawaline dole ma ku zama haka dan abu ta kazan ubanki"

Illahirin kunya ne ya kamani wallahi zuchiyata har tsalle take yi mun tsabar tashin hankalin dana shiga. 

Kaina naga tayo a hassale daidai fitowar Gaza su Rahine da yaranta  na biye dashi harda wani muzuru baƙi mai ɗaure da ƙatuwar baƙar laya a wuya

Mrs Bukhari. 

Na ƙoƙarta nayi muku Typing da yawa. 

Amman maganar gaskiya sai zuwa Monday dai zaku jini in sha Allah

A fito ayita sharhi kawai

Son so

   GAMMO MA YA GAJI

LITTAFI NA HUƊU

SHAFI NA UKU

GIDAN B HOUSE:.

Ƴar Shuwa ce yau da girki gobe kuma zata wuce Bamaina wajen Sameerah ta gama shirinta tsab ta zuba kayanta a akwati, ƙannenta da suka zo ta basu  su Fati sun tafi dasu gida. 

Tuwon shinkafa miyar kuɓewa ɗanya tayi harda nama gundun_ gundun. Yanzu ai ƴar Shuwa daɗi take ci sosai musamman ranar da Babangida baya ɗakinta tunda in yaga abun  yayi yawa yana yawan tuhumarta ta fahimci yana zarginta sosai. Sai tayi mishi ƙaryar kasuwanci take yi ƙannenta ke saida mata acan layinsu. Ya dai jine amman bai yadda ba. 

Tana kan kwashe tuwo Babangida ya shigo jikinshi saye da biri da wando na aikin Baban bola da yake yi ya shige ciki. 

"Sannu da shigowa Jannaty"

"Yauwa sannunki da aiki anata aiki kenan"

Ya shige kai tsaye banɗaki ya shiga zai watsa ruwa yaga Ƴar Shuwa ta siyo wasu sabulan wanka manya na ruwa masu tsada ko a ido, ga wasu kayan ƙamshi da sabulan ƙamshi duk a banɗakin. Har buta da randar banɗakin ta sauya da sababbi. 

Cike da damuwa da fargaba ya gama wankan a gurguje ya fito ya wuce masallaci tare da su Aɗɗa'u 

Sai da akayi isha ya soma yima magidanta karatu a masallacin tunaninshi yana kan to ina Ƴar Shuwa take samo kuɗi take wannan siyayyar. Haka dai ya lallaɓa takwas da minti hamsin ya tashesu ya shiga gida. 

Saida ya tambayi mardiyya babu abinda suke buƙata suka tabbatar mishi babu kafin yayi musu sallama tare da umartarsu suyi adda'ar bacci kafin su kwanta. Sauran matan nashi saida ya bisu ya duba lafiyarsu data yara ya tambayesu ko akwai abinda suke buƙata kafin ya yada zangonshi a ɗakin da yake. 

Sababbin kuloli  ɗebi da kanka yaga an zuba mishi abinci harda zoɓo mai sanyi. 

Zama yayi yana ƙarema ƴar shuwa kallo tayi ƙunshi da lalle na tafiya yana lure da'ita har gyaran jiki yaga tana yi kallonta kawai yake yi. 

"Jannati ga ruwa ka wanke hannunka kaci tuwo. Ko a baki za'a baka ne? "

Murmushi yayi yace. 

"A_a zanci da kaina nagode"

Wanke hannunshi yayi a robar ruwan wanke hannun ta zuba mishi tuwon ta turo gabanshi. 

Cinyar kaza da ɓangaren ƙirji ta saka mishi ga bushssshen kifi yana gani ido da ido harma da ɗanyen kifi dukka. 

"Duk a kuɗin dana baki kiyi cefanene kika sai kaza da kifi? Nifa na kasa gane irin kuɗin da kike kashewa da irin canja abubbuwa da kike yi ke ki faɗamun a inda kike samun kuɗi abun ya wuce kuɗin kasuwanci har nawa kike juyawa cinikin nawa kike yi haka a rana nifa ba mahaukaci bane, ba kuma Babangidan da kika sani da bane mai adankiya da iyalanshi"

Yayi kicin _kicin da ranshi har da ture abincin a gabanshi. Ƴar Shuwa ma takai iyakar maƙurar ƙuluwa sabida dai bata son suyi rikicinne kada ya shafi tafiyarta shi yasa ta sassauto. 

"Haba Jannati to shikenan ina kasuwanci sai in kasa cin abinda nake so a lokacin da nake so? Wai ni kam zargina kake yine ko me kake nufi? "

"Zargi sosai ma zargi irin da namijin da yasan kanshi yake yi dan gudun kada iyalanshi su faɗa halaka. Hakkinane duk abinda zaki yi ki sanar dani inyi nazari akai, bawai inzo inga kifi inga nama ba, alhalin ni nasan ban bayar ba. Kasuwancin da Ke fakewa dashi ban ganshi ba bare in auna jarin inga yayi daidai da ribar da aketa wadaƙa da'ita. Ban yadda dake ba kwata _kwata dan nasanki akan kuɗi kada fa ki manta nasanki ƙwar nasan yaya muka yi mukai aure. Me kike saidawa sannan inason a nuna mun abinda kike siyarwan"

"To inna dawo zansa Mama ta aiko kayan ka gansu ko zaka samu nutsuwa"

Ƙur yayi da idanunshi yana ƙare mata kallo.  Can ya nisa a ƙoƙarinshi na kawar da kai yace. 

"To bari in kira Mama inji daga gareta sai in samu nutsuwa. Sabida hakkinane insan inda kike samun kuɗi ta hanyar halas ne ko akasin haka wanda bana fata. "

Idanu ƴar Shuwa ta zaro waje hankalinta yayi mummunan tashi, yana kallonta yana karantar yanayinta har Mama ta ɗauki wayar tare da Sallama. 

"Babangida ince dai lafiya kira da daddare haka? ".

"Mama lafiya ƙalau dama na kirane muyi magana dangane da kasuwancin Aisha. "

Mama buɗar bakinta tace. 

"To ina jinka wani abunne ya faru Babangida, ko dai jari zaka bata? "

Ajjiyae zuchiya ya sauke duk da bawai ta gamsuwa bace. Yana kallo itama ta sauke ajjiyar zuchiya. 

"A_a dama so nake in tambaya me take saidawane sannan jarin waya bata kuma nawa ne? "

"Haba Babangida wannan ai tsakaninka da matarka ne ya ina uwa zaka zo ka titsiyeni kana tuhumata ko zargi kake yi shin ƴan uwanta ba zasu iya bata jari ta juya ba kenan kome kake nufi? 

Kuma kuɗinnan ma aro aka bata ribar kawai take cirewa uwar kuɗin ba tata bace ƙanina taima ƙorafin rashin sana'a tunda kai ka samu karayar arziki shine ya tallafa mata take saida dogayen riguna da takalma"

Murmushi yayi kawai in duk jikinshi kunnene bazai yadda da abinda Mama tace ba amman yaya zaiyi tunda bashi da hujja? 

"To shikenan dangane da batun biki kuma ayi haƙuri na janye ba zata samu zuwa ba gaskiya. Wata rana taje ko in wani bikin ya tashi. "

A zabure ƴar Shuwa ta kalleshi  harda dafe ƙirjinta. A sanyaye Mama tace. 

"Shikenan tayi zamanta ai ba wani abun bane biki kam muna dasu da yawa kamar yadda kace wani jiƙon taje ni kaina bana jin daɗin ƙafata ba lallai inje ba sai da safenku to"

Yana sauke wayar tace. 

"Ban fa gane me kake nufi ba. Ya zaka ce ka barni in gama shiryawa tsab kuma saida tafiya ta rage gobe kawai zaka ce ka fasa. Ohh shi yasa ka janyo magana kake tuhumar mahaifiyata akan kasuwancina? Wallahi bafa zai yiwu ba. Nifa nagaji da wannan mulkin da kake yi mun name akan kuma wanne dalilin? Kai ba sisi ba sai bin diddigi ka zaci kowa Sabuwa ne "

Miƙewa yayi ya nufi hanyar waje ya barta tana  ɓaɓatu har ya fita ya dawo tana gurfane a wajen tana ƙananun mita ta tusa tuwo gaba tana ci. 

Abinci ta gani a hannunshi ko daga wanne ɗakin ya karɓo oho lamarin daya dagula lissafinta kenan ta sake buɗe magana ganin baya magana yasa ta zage take ta maganganu. Ɗagowa yayi kawai ya sauke mata idanunshi da suka rine wallahi babu shiri ta risina. Ita har a ranta aiyanawa take yi Babangida asiri yayi mata son da take yi mishi bana lafiya bane kuma duk yadda akayi kafeta yayi. Bata san kamun Allah bane kawai yasa ta jarabtu da Babangida ba. 

"Ni kika tusa gaba da wannan gajiya da hayaniyar koyarwan da take kaina. Sabida kinga kura tayi lafiya ko? Hmm Aisha ki bini a hankali kinga waɗannan fitintinun bazan iya ɗaukarsu ba sabida haka ki kama kanki. A matsayina na mijinki hakkinane inji inda kika samo kuɗin da kike juyawa asalima dole saida izinina zaki soma kasuwancin. Batun zuwa biki kuma ni ba irin mazajen da suke barin matansu sasakai bane a titi kin gane ko? "

"Amman naga Sabuwa har zangon katab ka barta taje biki kwananta nawa acan  sai nine zaka ce haka."

Miƙewa yayi ya nufi hanyar shiga ciki. 

"In banda abunki wani in yayi rawa aka bashi kuɗi wani in yayi duka zai sha. Kuma kinsan amincina da ita Sabuwanne?"

Ya ƙarashe shiga ciki yana dariya shi kaɗai. 

Kai ƴar Shuwa ta jinjina tayi shiru ta zuba ma waje ɗaya idanu. 

"Wallahi ko dan in raba Sabuwa da Babangida dole ma in san duk yadda zan shigo in samu kuɗi. Wallahi ko tsirara zan dinga yawo Sabuwa bata isa ta dawo gidannan ba sannan dole saina juya Babangida ko a buzu yake kwana"

Murmushi tayi a zahiri baɗininta kuma ita kaɗai tasan baƙin cikin da take ƙunsa. 

Abincinta taci ta ƙoshi yadda ya kamata tayi kwanciyarta a ƙasan kafet tana tunanin yadda zata yi da Sameerah. Tana cikin rabe ɗayan biyu wayarta ta shiga ruri daga uwarɗaki zumbur sai gata kan ƙafafunta, da sauri harda gudu_ gudu ta ƙarasa ɗakin taci Sa'a Babangida yana zaune akan kafet ya tanƙwashe ƙafafunshi yanata zuba karatun Qur'ani wani abu sha'awa da Babangida duk sati yake sauka tundai bayan  rabuwarshi da Sabuwa. Ranar Juma'an dai zai yi sadaka, kuma ranar yake kai yara wajen Sabuwa, Ranar yake zuwa wajen Baba Malam ya dubashi. Yanajin zafi da ƙaiƙayi mai yawa a zuchiyarshi game da fishin Baba Malam da rabuwa da Sabuwa ji yake yi duk ranar da yaji labarin wani ya auran mishi Sabuwanshi tamkar katsewa rayuwarshi zata yi zai iya haɗiyar zuchiya ya mutu kowa ya huta. 

Da sauri dai gunɗu ta ɗauki wayarta ta fita duk da ma dai wayar ta katse tana ƙoƙarin bin bayan kiran kiran wayar ya sake shigowa ta ɗaga tana leƙen ƙofar korido. 

"Babyna zuchiyata a cike take tab da murnar da nake jin tamkar ko bacci daya fi kowa iya sata yau bai isa ya saceni ba yau ɗinnan. 

Gobe ƙarfe nawa zaki taso da so samune asubar fari sabida ki iso mu karya tare ko Baby.? "

Ajjiyar zuchiya tayi tace. 

"To wallahi ya hanani zuwa kinsan Allah kafiyane dashi da tauri kamar kafuran farko. Hatta kuɗi da yaga ina kashewa saida ya kalubalanceni akai"

Jim Samira tayi ta ɗauke wuta sosai tama rasa to ita mai zata ce sai ta soma sheshsheƙar kukan baƙun ciki kawai.

Ƙasa _ƙasa ƴar Shuwa ta soma rarrashinta daga ƙarshe dai saida tace mata zata zo goben saidai ba zata kwana ba, shine Samirah ta yi murmushi. Itama murmushin tayi mata. 

"Shikenan zanje in kwanta mutuminki yau fishi yake yi sosai kinsanshi da zafin zuchiya"

Wayar ta kashe ta shiga ciki Babangida yana inda ta barshi saidai yanzu ya ɗaga hannu sama yana kwararoma yaranshi adda'ar shiriya. Shafa adda'ar yayi ya tattare daddumar ya ajiyeta a saman durowar roba ta kayan yara, Qur'anin kuma ya ajjiyeshi a muhallinshi. Kwanciya yayi kusa da Ƴar Shuwa ya jawota cike da son samun nutsuwa. Amman saita ture mishi hannunshi. 

"Lafiya yau kuma ni ɗin ake gudu. Ko dan na hana tafiya bikine? Ki sani mutuncinki nake karewa a matsayina na mijinki, kuma nasan a cikin irin rayuwar da wa'iyazubillah muka haɗu kada kiga laifina. Daga gobe ma duk matar da nake ɗakinta zamu ware minti arba'in koma awa guda. 

Minti talatin in koya mata karatun Qur'ani ragowar minti talatin kuma muyi tafsirin inda na karantar da ko wacce. Tunda inanan ba sai kun shiga makaranta ba kuyi zamanku a gida a killace hakkine ratayayye a kaina in baku ilimi"

Ƴar Shuwa dariya take tayi a zuchiyarta. A fuskarta kuwa ta turɓune harda juya baya. 

Murmushi yayi mata ya tada kanshi bisa matashin filo rufe idanunshi tare da ninƙaya a cikin tunani da begen Sabuwa. 

Allah yayi dare gari ya waye. Bayan Ƴar shuwa ta sallami Babangida da shayi da mummuƙi da wainar ƙwai ya gama ci zai tafi aiki sai Ƴar shuwa ta tareshi. 

"Inaso zanje unguwane dan Allah an gayyaceni sunan wata ƙawata"

Agogon hannunshi ya kalla itama ya kalleta baiji ya yadda ba amman yana ƙoƙarin ganin ya kawar da wannan rashin yaddar sai yace. 

"Adawo lafiya kina da kuɗin mota ne? "

"E akwai kuɗi a hannuna nagode".

Sallama yayi mata ya nufi wajen su Mardiyya tare suka fita. Da wani bawan Allah matashi suka ci karo sai yaga mardiyya na kallonshi kallo irin na sani. Babangida bai fita daga mamaki ba yaji wannan matashi yace.. " Baba barka da fitowa an tashi lafiya? ".

Matashin ha'a harda tsugunnawa. Da fara'a kacigari ya amsa mishi ya bashi umarnin tashi tsaye. 

" Mardiiya ki jirani a wajen babur ɗina

Aminu ku kuma sai kun dawo ku riƙe hannun Usama da kyau"

Saida suka bar wajen Babangida ya ce. 

"Samari meke tafe da kaine? "

Cikin kunya yace. 

"Am dama Baba ita mardiyya ce nake yawan haɗuwa da'ita a hanyar dawowanta makaranta nima a lokacin na taso aikina. To sau dai ɗaya na tareta saita nuna mun rashin dacewar hakan. 

To itace tamun kwatancen gidannan tace inzo in nemi izini a wajenka. To ashe ma Malam kaine ai ina daga cikin ɗalibanka na asuba da kake koyarwa a masallaci."

Dam Babangida gabanshi ya faɗi aure da siyasa sune abunda suka fi tono asalin mutum da asalin ɓoyayyen halinshi yana tsoron ranar da allura zata tono garma amman to yaya zaiyi tunda bazaice mardiyya ba zata yi zance ba. Kuma na daga cikin hikimar Malam na zaɓarma Sauban mardiyya. 

"To naji jawabanka ka ɗan bani lokaci gobe da daddare kazo akwai wani abun da nake son tabbatarwa tukunna kafin kaji daga gareni ko. Yaya sunan naka".

" Sunana Sale ɗan gidan malam Baita"

"A ina kake aiki menene matakin karatunka? "

Kai Sale ya sosa yace. 

"To ma'aikacin gwammati ne dai saidai ina taɓa kasuwancin shadda da takalmin maza. Matakin karatuna kuma mastas gareni  ta fannin addini kuma inada izifi talatin"

Murmushi Babangida yayi yace. 

"Masha Allah nazari ko hadda? "

"Hadda in sha Allah Baba"

"Nagode da girmamawa Sale lokacin dana baka in yayi sai ka dawo zaka ji amsa daga gareni"

Da haka sukai sallama Babangida ya ɗauki Mardiyya yaje ya sauketa a makaranta harta juya ya kira sunanta ta dawo cike da kunya

Yana mamakin yarinya irin kunyarta da hankalinta tamkar ba uwar da uban bane iyayenta. 

"Shi Salen kina ganin yayi miki a matsayin miji izifi talatin gareshi hadda, kuma babu laifi babbane ta fannin boko gwamnati yake ma hidima"

Dariya tayi ta shige makaranta da sauri wasu hawayen nadamar lalata tarihin mardiyyane ya zubo mishi dole ƙanwar naƙi ya share ya ƙarasa ƙofar gidansu. 

Malam yana kan kujera Dattijon ya rame sosai Babangida ya cire takalminshi a gefe ya durƙusa gaban Baba malam

Kallonshi Baba Malam yayi yanata nazari

Cikin ladabi da biyayya ya gaisheshi babu yabo babu fallasa ya amsa mishi sai sukai shiru zukata nata saƙe_ saƙe. 

"Dama akwai wani yarone da ya nuna yana son mardiyya yazo neman izinin soma zuwa zance a wajena shine nace dashi ya dakata har sai nazo wajenka"

Kai Baba Malam ya girgiza yace. 

"Ai ƴarka ce mardiyya in kana ganin Sauban dana zaɓa mata bai dace ba sai ka bata wanda ya dace. Ni nama ɗauka Mustapha abokinka da bashi da tamka zaka baiwa aurenta, ko ka haɗata da Jamilun wajenshi ai"

Da sauri Babangida yace. 

"Kaimun afuwa wallahi banƙi ba. Yaya Sa'a ce tayi rantsu.... "

"Kai Babangida tashi kayi naka wajen kada in saka ƙafa in shureka nan ba gidan rawa bane bare kace zaka taka iyakar ganin masu kallo."

Kuka ya fashe dashi mai tsuma zuchiyar duk mai saurare haƙiƙa Baba Malam ya iya gasa mutum da man jikinshi har sai ya ƙone ƙurmus. 

Baba Malam yayi shiru yana sauraren amon kukan Babangida wanda hakan ya tuno mishi kukan da yayi a lokacin yana da shekaru goma a duniya wawo ne ya dokeshi. A guje yazo ya faɗa jikin Malam a makaranta bai dena wannan kukan ba har saida Malam ya bashi alawa da nera biyar. 

" Natuba afuwarka nake nema nayi nadamar duk abinda na aikata ya Abati ka yafe mun ko rayuwata zata yi haske in fita daga cikin jalala"

Yana gama faɗin haka ya miƙe ya tsallaka ya hau mashin ɗinshi a sanyaye ya tuƙa ya fice a layin ko gidan kawu Manga da Malama baije ba. 

Ajjiyar zuchiya Baba Malam ya sauke kawai. 

"Duniya makaranya"

Iyakar abinda ya furta kenan. Kana ya watsa magungunanshi a baki ya bisu da ruwa. 

Ta ɓangaren ƴar Shuwa kuwa takwas ma a tasha tayi mata. Ƙarfe tara da ɗoriya motarsu ta kama hanyar Bamaina babban birnin jihar jigawa kenan. 

A tasha ana saukesu ta hango Sameerah a wata iriyar jibgegiyar mota fara sol. 

A hankali ta ƙarasa ta buɗe murfin motar ta shiga. 

Kallon _kallo na ƴan sakannine ya wanzu tsakaninsu cikin shauƙin son kasancewa da juna. 

Murmushi Samira tayi. 

"Daga ƙarshe dai Baby kinzo hannuna. Yau zaki sha lele"

Dariya suka yi samirah ta harba motarnan kan titi tana tafe sululululu har suka sulale suka nufi wani ƙaton gidan sama mai baƙin get maigadi dajin dirin motar ma ya wangale musu suka shiga. 

Danƙari sunan kare a lahira wannan gida da girma yake

Ƴar Shuwa sai ƙarema  gidan kallo take yi. 

Hannunta Samirah ta riƙe suka ratsa tsakar gidan har izuwa babban falon gidan ƙafar bene suka haye wadda take cikin falon har izuwa falon sama. 

A wata ƙofa suka tsaya ta saka key ta buɗe suka shiga. 

Sanyi da ƙamshin turaren wutan sandal ne ya doki hancin ƴar Shuwa ga wani sanyin ac daya mamaye ko ina. 

"Muje daga ƙurya Baby. ".

Wata ƙofar ta sake turawa suka shiga ɗakin baccin Samira anan ashe duniyar take. 

Tabb akace wani kayan sai amale a wannan ɗakin gado na sameerah an haɗa duniya sosai kamar ba za'a mutu ba. 

Zama ƴar Shuwa tayi a kujera tana sauke ajjiyar zuchiya ƙamshi na tashi tako ta ina. 

"Ina zuwa bari in saka a hauro mana da karin kumallo. Amman kafinnan ga banɗaki na tara miki ruwan zafi ki shiga kiyo wanka ina zuwa"

Idanu ta kashe ma Ƴar Shuwa. 

To a gurguje dai abinda zai faru ya riga daya faru tsakankanin Ƴar Shuwa da Samirah kuma dake harkace ta shaiɗan, da wani sirri da ita Yar Shuwa bata san dashi ba. Nan take taji duk duniya babu wanda zai iya cewa ta bar Samirah ta barta. Tana jin zata iya yin fito na fito da koma waye.

Komai ya lafa ne a

bisa sharaɗin babu rabuwa, kuma dole zata zama ɗaya daga cikin ƙungiyar wasu gaggan matane mazauna Abuja ƴan maɗigo, babu ita babu sake mu'amala da wata macce in ba na ƙawance ba, babu ita babu sakarma miji jiki ko da yaushe da sauransu da sauransu dai. Sannan za'ayi mata rijista shedar zama memba ta wannan ƙungiya ta matan Abuja. 

Tuni Ƴar Shuwa ta amince mata da ƙudurinta. 

Har bayan la'asar suna gado suna lelen juna Ƴar shuwa bata ankara lokaci ya ja ba saida taga biyar har ta gota, dake akwai komai naci a saman kuma akwai hasken lantarki sosai. 

Ko sallah a wannan ranar Ƴar Shuwa bata yi ba. 

A gaggauce ta saka kayanta ta zari jakarta. 

"Ya kamata in tafi lokaci ya ja sosai"

"To shikenan Baby bari ina zuwa"

Wadrob ta buɗe ta zaro ghana most go ta buɗeta ta shiga sakama Ƴar shuwa atampopi lasa lasai da mayafai sababbi kuma ɗinkakku. Maya mayai da turaruka da kayan kwalliya duk saida ta haɗa mata kana ta ɗakko kuɗi ta bata ta kira ƴar aiki ta saukar mata dashi. 

Mota ta buɗe suka shiga a tunaninta tasha zata kaita sai kawai taga sun ɗauki hanyar Dutse. 

"Kinga mijinnan naki zai  kawo mana cikas gaskiya sabida wannan harkar tamu akwai buƙatan yawan haɗuwa sannan yanzu haka akwai taro da zamu yi a Abuja  dole fa ki halarta sabida kin zama memba ya zame miki dole. Kinga akwai buƙatar kisan yadda zaki yi da mijinki. Sannan muna tafiye_tafiye ƙasashe_ƙasashe, ke tafiyar kwana ɗaya ma ba'a barki ba bare kuma barin ƙasar? "

Sun daɗe suna tattaunawa cikin hukuncin Ubangiji suna tafe ruwa ya ɓalle tafiya kunsan dole ba zatai sauri ba dan ruwa ake zugawa mamako sai wajajen takwas na dare motar Samira ta ajjiye Ƴar Shuwa a bakin titin layinsu anata yayyafima har wannan lokacin. 

Sallama suka yi akan sai sunyi waya ƴar Shuwa na tafe anata kiraye _kirayen sallar Isha. Ajjiyar zuchiya ta sauke data saka ƙafarta a ɗakinta. 

Kayan data shigo dasu ta nemi waje ta adana kuɗaɗenma tai musu muguwar ajjiya. 

Sai lokacin ta yi sallar azahar, la'asar, magriba isha. 

Tana wanka ta jiyo muryar Babangida yana kiranta a zafafe. Ras gabanta ya yanke ya faɗi. 

Babu shiri ta warwatsa ruwa ta fito ɗaure da tawul a ƙugunta. 

Mrs Bukhari ce.

Son so masoyana💪🏼

[10/4, 10:29 PM] +234 810 593 2041: IDAN KAYA YA GAJI... 

  GAMMO MA YA GAJI

LITTAFI NA HUƊU

SHAFI NA HUƊU

😆😆😆

Sabuwa:.

Ƙirjina ta daka da ƙarfin gaske ta cukumeni. 

Wallahi tsabaragen tashin hankali narantse muku da Allah idanuna saida suka dena ganin hasken duniya na wucin gadi. Na shiga wani irin ruɗu sosai

"Ke cikata dan abu ta kazan ubanki. Lolo wace ƴar akuyarce Eh zata zo har gida ta cukumeki ke kuma dan abu ta kazanki kina tsaye kamar gunki ba kya fyaɗa shegiya da ƙasa"

Fisgeta Gaza yayi a jikina Rahine suka tayarma haushi suna neman kama siket ɗin matar Khalid. 

Da sauri Alhaji Zaidu ya ƙaraso ganin Gaza na neman zaro wuƙa. 

"A_a abokina a huce kada kayi haka a matsayinka na babba. Baiwar Allah baki kyauta ba ke kuma. Shalele koma jikin motata ki jirani"

Babu laka guiwata kamar an daddatsa da jan ƙafa na ƙarasa jikin motar tashi na jinjina jikina na wani irin mazari. 

"Wallahi saita raina kanta ƴan sanda ne zasu yi mun iyaka da'ita in baki rabu da mijina ba wallahi saina yi ajalinki. Wallahi na fiki iskanci"

Da ihu da tafi take wannan maganar abinda ya soma jawo hankalin su Rakiya kenan. 

Sai ga Maigogul da Rakiya sun fito. 

Dariya Gaza yayi tare jijjiga kai  ya fisge hannunshi da Alhaji Zaidu ya riƙe ya zaro wuƙa yaima wuƙar tsirara. 

"Kutumar dumama yihuhu saini Gaza uban maza wuya a gida wuya a mararraba wuya a tafa wuya a dawo. Harmu za'a faɗama iskanci mu da gidan ɗan kande gidane a wajenmu. Kaga Malam kamar yadda ake yanka rago zan yanka matarnan. Ni da maza ma in suka ganni aron na kare suke yi bare mata. Ita kanta lolon zata iya farɗeta balle ni Gaza kaji fa cika bakin da take yi"

Wannan ihu da kirarin da Gaza yake yi ya jawo hankalin munafukan unguwarmu har su Adama suma suka fiffito. 

Alhaji Zaidu ya riƙe hannu Gaza kam suka shiga kici_ kici. 

Maigogul kuwa hannu ya dunƙule ya zuba ma Matar Khalid dundu ba baya. Yana ta ɗuma zagi.

Ban ankaraba naga Labbai a ruwan cikin Matar Khalid ta kaita har ƙasa, Adama mai fama da hannu ma harda ita. 

Gaza na tsaye Alhaji Zaidu na tausarshi bamu yi aune ba Magazin ya yanki matar Khalid a gefen kunne. Maigogul da Rakiya ne suka cabke mishi ƙugu. 

"Rahine ku ƙaddamar mata"

 Gaza ya ba karnukanshi umarni wallahi da ƙyar Labbai ta rabata dasu Rahine ta faɗa mota da mugun gudu ai da baya ta bar unguwar dan masifa har titi su Rahine suka rakata. 

Da gudu na gangara kamar mahaukaciya na shige gidanmu a tsakar ɗakinmu na faɗi na sake sakin rushin kuka mai ciwo take na soma ganin duhu duhu babu zato babu tsammani numfashi ya katse. 

"Ohh ni Maigogul Alhaji Zaidu kaine ashe kazo kazo ka tarar da rikici. Ke Rakiya ku shige ciki maza. Gaza mayar mai da wuƙa gara da Allah yasa Alhaji Zaidu ya hanaka da yanzu wata maganar akeyi ba wannan ba. Kaida yaushe _yaushe ka fito daga yari kaima magazin ya kuma isa haka tunda dai ta tafi "

Wuƙarshi ya mayar cikin gidanta ya dubi Maigogul yace. 

"Allah taci sa'a ba a cake nake ba kuma ai baka ga yau ƴan mutunci nake ji ba. Amman Allah eh da yanzu jini na kwarara anan mu za aima iskanci. Lolo fa tazo ta shaƙe tana eh magana akan ƙazamin mijinta wallahi taci sa'a macece da ace mijin nata ne da yanzu yana mace anan wajen."

Alhaji Zaidu wani jiri ne yaji yana ɗibarshi tsabar kiɗima da mamaki. Rakiya tace. 

"Aikin banza ƙila matar Khalid ɗin lolo ce tazo za tai mana rashin hankali bata san gidan... "

Adama ta janye Rakiya suka shige ciki. Layuza ta taɓe bakinta tace. 

"Su lolo anji kunya matar farka har gida"

Da sauri Alhaji Zaidu ya dubeta cikin razana. 

Maigogul ne yayi mata daƙuwa ya cire takalmin ƙafarshi zai jefeta dashi  tayi ciki a guje. 

"Labbai shige maza ki kirawo Lolo tazo"

A sanyaye labbai ta amsa ta gangara. 

Maigogul yace. 

"Alhaji ina zuwa bara in shiga ciki in saka a shinfiɗa tabarma"

Yayi yinƙurin zai haneshi Maigogul ya shige a guje yana saɓa malum_malum. Da idanu cike da maɗaukakin mamakin daya gigita tunaninshi ya buka kanshi yabi maigogul da idanu. 

Maigogul kafin ya ƙarasa shiga ya hau kwaɗama Rakiya kira a gigice ya shiga gidan. 

"Rakiya shinfiɗa mana tabarma a ƙofar ɗaki Alhaji Zaidu zai shigo saurayin Lolo"

Baki Rakiya ta washe 

"Au yanzu dama wannan mutumin mai haiba wajen lolo yazo? Uhm hiye babu shakka kaga yarinyar da aka haifa tsiya na bacci. Ai sai dai a shimfiɗa mishi a ciki. Akwai ƴan hana ruwa gudu duk gasu suje ma su soma farautarshi"

Hauwa tayi shewa tace..

"Rakiya kenan ke dai baki da aiki sai takale_ takale magana na zame miki ƙarfen ƙafa wallahi a gidannan kina da aure har kina kallon wani namijin kina ganin haibarshi"

"La'ilahaillahhau yanzu Rakiya biye mata zaki yi baƙo na waje? To shikenan kuci gaba"

Rakiya tayi dariya tace. 

"Kaina bisa wuya Darling maigogul"

Dariya dukka suka kwashe dashi Maigogul yana dariya ya nunata da manuniya yace. 

"Makirar mace kai Rakiya sai dai a barki"

Da sauri ya fice Adama ta shiga suka kakkawar da kaya aka shinfiɗa tabarma harda feffesa turaren Maigogul a ɗakin. 

Maigogul ya fita ya tadda Alhaji Zaidu ƙiƙam a wajen daya barshi ya shiga dogon tunani da nazari mai zurfin daya wuce gaban misalin da alƙalami zai iya rubutawa"

"Mu shiga daga ciki. Unguwar cike take tab da munafukai kaga ai sai zuruftu suke yi"

Ajjiyar zuchiya yayi kawai yayi ƙundunbala yabi Maigogul izuwa ciki. 

Yayi mamakin ganin gidan da irin kwaraɓewarshi yanzu dama su Sabuwa da Uzairu zuchiyata duk wannan gayun nasu gidansu kenan. 

Bai gama rabe ɗayan biyu ba suka ƙarasa ƙofar ɗakin Rakiya yana saka ƙafarshi ɗaya Labbai ta shigo a guje tana faɗin

"Shikenan Lolo ta mutu shikenan Adama kuzo ku taimaka mun"

A guje Maigogul ya nufi hanyar fita yama mance Alhaji Zaidu na bakin ƙofar sai ji yayi ya rungumeshi. 

Da sauri suka fito a gidan dukka gidan harda su Hauwa da Layuza. 

Alhaji Zaidu shine har tsakar ɗakin su Lolo tana kwance shame_ shame bata san wainar da ake toyawa ba. 

"Alhaji  Baba a ɗakkota mu kaita asibiti"

Maigogul da Labbai ne suka sureta aka fito da'ita. 

Shi Alhaji ya rigasu fita ya je ya ɗakko mota aka shinfiɗata a bayan mota. Maigogul yayi carab ya shige gaban mota. 

"Labbai shiga muje maza ku  Rakiya ku tafi gida babu komai Uzairu zuchiyata ma ya shige muje"

Labbai da Uzairu zuchiyata suka shige baya fuuu suka fice a layin a guje. 

Gaza na ƙarasowa inda su Rakiya suke Rakiya na kuka tace. 

"Gaza Lolo dai ta bar duniyar shikenan hankalin kowa ya kwanta"

"Ahh ban gane ba wani abunne ya eh faru bayan na tafi ne. Ke madamcy shafa mun mana"

Madamcy ta faɗa mishi yadda duk akayi. 

"Rakiya Hauwa muje gida kunga eh jama'a sun soma taruwa zo muje"

Hannun Rakiya ya riƙe suka shiga gida. 

"Bari a kira Labbai duk ma inda aka kaisu saita faɗa mana Rakiya sai in kai ki. 

Shi Uzairu zuchiyata  dan abu ta kazanshi ai da shi ya zauna ke kika je. 

Rakiya Uzairu zuchiyata anya ba mata maza bane kuwa? Naga abun nashi yayi yawa"

Rakiya ta sake fashewa da kuka. 

Dariya Gaza yayi. 

"Tabbb Rakiya eh ashe wai kina sonmu? Ni wallahi na ɗauka ke da tsoho bakwa ko son ganinmu maganar fa gaskiya ku kuka lalata komai. 

Ni wallahi eh har cewa nayi zan tambayeki anya kuma kinji zafin naƙuda da zaki haifemu kuwa? "

Adama tace. 

"Gaza gidanku meye haka? "

Dariya ya tuntsire dashi yayi ihu. 

"Adama Adama matar dakacin ƙauye ƙonanniyar amarya. Ke wai kinga idon kishiyarki lokacin da nake kuikuya mata kuwa"

Hauwa tace. 

"Ohh ni Hauwa Allah wadaran naka ya lalace gida sai kace gidan magajiyar karuwai"

Gaza ya harareta ya doka tsaki. 

Wayarshi ya ciro ya kira Labbai akan in suka isa asibitin ta sanar mishi sunan asibitin. 

Zama yayi a turmi yana shafa Rahine ga ƙaton cikinta haihuwa ko yau ko gobe. 

Rakiya kuma tayi shiru tana ta tunani.

Adama ma a zaune take ga ƙuna a hannu. 

Suna isa asibitin Labbai ta labarta musu asibitin. 

"Rakiya shirya ki ɗan canja kaya muje. Adama ara mata takalmin ƙafarki muje"

Adama ta cire takalminta tasa silifas ɗin fata na Uzairu zuchiyata. 

"Amman Gaza wannan rigar farautan ni kam daka cireta dan Allah kasa wasu kayan. "

"Tabb wallahi bazan cire ba ina laifin kice in ajjiye makaman jikina dai tunda asibiti zanje"

Yana muzurai ya ciccire komai madamcy ta karɓa. 

Rakiya na fitowa Sama ya shigo gidan babu ko sallama duƙun duƙun dashi. 

"Gaza muje maza kaji"

Cewar Rakiya kenan. 

"Rakiya sai kun dawo to. Amman zuwa anjima in gado aka bata zan daure in yo girki in kawo, in kuma su Aisha sun dawo sai su kawo"

"A_a ke da eh kike fama da ƙuna tunda dai lolo ce eh ki ba Madamcy kayan girkin tayi. Inma gadonne ni zanzo in karɓa musu abincin. Rakiya mu sakata"

Ficewarsu suka yi Adama da Sama suka bi bayansu da kallo. 

Asibiti:.

Asibitin kuɗi mai tsada Alhaji Zaidu ya tambayi Maigogul sabida so yake a ba Sabuwa kulawa ta musamman. Suna shiga aka amsheta cikin gaggawa Alhaji Zaidu da Uzairu zuchiyata suka nufi bakin taga inda za'a yanka muku kati. Maigogul da Labbai kuma suna ƙofar ɗakin da aka shiga da lolo Labbai tayi tagumi kawai Maigogul kuma ƙoƙarin kiran Cicib yake yi a waya  ya sanar mishi halin da Lolo take ciki. 

"Helo Cicib ka gammu a asibitin kuɗinnan da Alhaji Baraya ya taɓa kwanciya ɗiyarka lolo babu lafiya"

Cicib daga cikin wayar yace. 

"Ma'aikin Allah na madina ni Cicib to banci ta zama ba kaga yanzu na ajjiye haƙarƙarina a gado zan kwanta kenan. Ɗiyarka Shafa auren nata ya mutu tana tsakar gida da uwar tata suna mayar da zance kasansu da rakin tsiya ganinan kaji"

Da haka sukai sallama Maigogul ya ajjiye wayar. 

Uzairu zuchiyata da Alhaji Zaidu tare sukaita kai kawo har ɗaki yasa aka sake ma lolo aka maidata nata ita kaɗai. 

Dr ne ya nemi ganinsu tare suka shiga da Maigogul suka zauna. 

"Jininta ne ya hau sosai gaskiya nayi mamaki da ɓarin jikinta bai shanye ba tunda kunce kamar faɗuwa tayi. Tana cikin damuwa mai tsananin gaske. Baba dama kunsan tana ɗauke da waɗannan manyan cutukan masu ruguza mutum hawan jini da cutar damuwa?"

Alhaji Zaidu ya ja numfashi yana jin tausayin rayuwar Sabuwa na tsirga mishi tako ta ina. 

"Dafta mun dai san tana fama da hawan jinin tun tana gidan uban ƴaƴanta dan ta taɓa yin wani ciwo da har saida muka zaci duniyar zata bari. To shi cutar damuwanne da kace ni wallahi bansan damuwa cuta bace wallahi ssbida ka ganni bana shiga damuwa kwata_kwata haka Allah ya yoni. 

Dr yayi rubuce_rubuce kafin yace. 

"Bata da aure kenan yanzu Baba? "

Maigogul harda share ƙwallar makirci. 

"Bata da aure yanzu. Burinta bai wuce ta samu miji nagari ta aura ko Allah zaisa ta samu nutsuwa ba. Dafta rayuwarce sai adda'a yayyenta duk zawarawane haka ƙannenta ma. To ita mai saka damuwowin kowa a ranta ne, ga rashin miji na damunta sosai"

Da rishin kuka Maigogul ya gama maganar. Alhaji Zaidu yace. 

"Alhaji  Baba ka dena kukan in dai miji Sabuwa take nema tasamu a shirye nake da in aureta"

Ai sai sabon kuka Dafta da Alhaji Zaidu suka taru sukaita rarrashin Maigogul. Shi kuma sai godiya yake yi ma Alhaji Zaidu. 

"Babu ai komai Alhaji Baba. Dr yanzu amman ya yanayin jikin nata yake? "

"To jikinta yayi tsanani akwai buƙatar a kula da'ita sosai. Sannan tana buƙatar terafis gaskiya a cikin depretion take sosai. In sha Allah zamu kula da'ita yadda ya dace sannan dan Allah banda zuruftun mutane, ko kuma mata su taru aita magana a kanta hutu take buƙata in sha Allah jinin zai sauka. "

Dr ya jima sosai yana musu bayani daga ƙarshe sukai mishi godiya Maigogul ya riƙo hannun Alhaji Zaidu suka fito. Suna shawo kwana Cicib na shawowa shima yana tafe salab_salab kamar ƙwai ya fashe mishi a ciki yau dai jallabiyar ce kaɗai a jikinshi babu ɗankwali a kanshi. 

"Yauwa Alhaji kaga wannan shine Cicib aminina kenan bashi da tamka. Cicib wannan sirikinka ne wanda zai auri Lolo"

Gaisuwa ce ta wanzu a tsakaninsu na minti biyu. Kafin Alhaji Zaidu yace yana zuwa zaiyi waya da ƙanin mahaifinshi. 

Gefe ya matsa can da nisa. 

Maigogul ma ya ja cicib suna tafe yana labarta mishi abinda duk ya faru. 

"Na taɓaka da Alheri kishiya ta taɓa kishiya da bakin wuta. Wallahi kada muyi sake wannan babban tajirin ya kuɓuce mana. Wannan yarinyar in ka shiga ka fita ta shiga wannan haula sai fa munfi uban kowa morewa. Maigogul kayan tsubbunka suna adane ko? To ga a inda zaiyi aiki nan. Kawai kaje ka soma aiki."

"Kai dai bari Lolo ta shiga gidan Alhaji Zaidu ƙila harkar kawalcimma dainata zamu yi ya sama mana abun yi mai kyau"

Dariya suka saka Cicib ya ja shi suka koma ƙofar ɗakin da su Labbai suke. Gaza da Labbai da Uzairu zuchiyata suna zaune suna tattaunawa Rakiya na ciki su Cicib suka ƙaraso. Yana hango Labbai ya soma washe bakinshi. 

"Maigogul anya ba Labbai zaka bani ba kuwa in aura? "

A kunne yayi ma aminin nashi raɗa. Shima maigogul raɗar yayi mishi. 

"Gaka gata in kun daidaita ni menene nawa cicib. Kai da kasan kana sonta shine kayi ƙumun baki? "

Leƙowar Rakiya yasa suka juyo. 

"Maigogul a kira likita sai sambatu lolo take ta faman yi fa"

Uzairu zuchiyata ne yaje ya kirawo ma'aikatan jinya suka shiga ɗakin Rakiya kuma suka ce ta jira a waje. 

Duk suna zazzaune anyi cirko cirko. 

Alhaji Zaidu ne ya ƙaraso bai zauna ba yace. 

"Alhaji Baba inaso mu gana dan Allah"

Da sauri Maigogul ya jawo hannun Cicib suka nemi keɓaɓɓen waje suka keɓe. 

"Alhaji Baba muddin babu damuwa ni kuma zan auri Sabuwa a yau ba ma sai gobe ba. Zanso ta buɗe idanunta ta ganni a matsayin mijinta wala Allah hakan ya rage mata nauyin raɗaɗin da zuchiyarta take ɗamfare da'ita. 

Sai dai yana da kyau ayi bincike a kaina tukunna. Ni ba sai nayi binciken komai ba. Akwai Aminin ƙanin mahaifina a cikik jigawa in kun bada damar a ɗaura auren yau sai yanzu inyi waya su tawo ayi komai. A hankali lokacin data shirya saita tare"

Tabb faɗin farin jiki da irin murnar da Maigogul da amininshi suka yi wallahi yafi ƙarfin gaban a kwatanta ma mai karatu. Take suka amince da ɗaurin auren ayau ɗinnan. 

"To shikenan zan kira yanzu in sanar musu su kamo hanya kawai"

Hannu yasa a ajjihu ya ciro kuɗi mai kauri ya ba Maigogul yace ko zasu yi wani abun dashi. 

Ya matsa gefe yaita waye_ waye. 

Maigogul ya kirayi ƙaninshi Isuhu ya shaida mishi halin da ake ciki. Sai dai anyi rashin sa'a baya gari ya dai ce daga baya iyali sa zo gida. 

"Cicib to kaifa zaka karɓi auren lolo a ƙofar gidanka ma za'a ɗaura auren munafukan layinmu babu abinda zssu sani sai in zata tare ananne zasu ga biki"

Cicib ya kwashe da dariya yace. 

"Ai babu damuwa dama Sabuwa ai tamu ce. Kai yau muna cikin alkhairi dumu _dumu Maigogul komarmu ta kama babban kifi. Mu tafi a sanar dasu Rakiya halin da ake ciki sabida ai ya kamata ace anyi girki sabida baƙi shi tuwon girma miyarshi nama"

Rankayawa suka yi ƙofar ɗakin da lolo take su Rakiya duk suna zaune Maigogul ya labarta musu abun alkhairin da suke ciki. Murna a wajen waɗannan mutane bata faɗuwa. 

Nan da nan aka tashi Labbai da Uzairu zuchiyata zuwa kasuwa domin siyo abinda ya dace. 

Nan da nan su labbai suka shiga waya dasu Adama da Rahama kafin kace me sai suka haɗu a gidan Cicib suka haɗu da iyalanshi suka shiga girkin abincin baƙi anayi ana shewa da farin ciki. 

Baƙin dai sai daf magriba suka samu isowa,

A masallacin unguwarsu Cicib sukai sallah bayan an idar da sallah liman ya sanar da batun ɗaurin auren. Cikin ƙanƙanin lokaci aka ɗaura auren Lolo da Alhaji Zaidu bisa sadaki  ɗari biyu da hamsin 

Tarewa ba yanzu ba sai an shirya. 

Baƙi dai anyi juyin duniya akan su shiga cikin gida su ci abinci sunƙi fur dole sai Rahama da Uzairu zuchiyata ne suka saka musu abincin a mota suka tafi dashi. 

Alhaji Zaidu kuma ya ja su Maigogul ya mayar dasu asibiti, kafin su ƙarasa asibitin saida ya biya ta shagon siyayya aka siya musu kayan tea manyan gwangwanaye. Ya ajjiyesu a asibiti har ɗakin da Lolo take kwance ya shiga. 

Rakiya na zaune tana cin abinci suka shigo. 

"Sannunku da shigowa kaddai an ɗaura Maigogul? "

"Wallahi an ɗaura bamu da ranar da tafi wannan a wajenmu. Tashi maza ya zauna"

Rakiya ta yunƙura zata tashi yace. 

"A_a Mama ki zauna ni yanzu zan tafi masaukina dama dai su Alhaji Baba na kawo. Allah ya bata lafiya"

Yana faɗin haka ya saka kai ya fita. 

Su Rakiya dai zukatansu shaƙe da farin ciki da annashuwa. Sabida ma fitina maigogul cewa yayi a asibitin zai kwana hakan kuwa akayi. 

Yana kan kujera yana shan tea mai kauri  bayan ya raka abokinshi ya tafi yace da Rakiya. 

"Cicib ma ya nuna mun yana sha'awar auren Labbai ni dai nace suje su sasanta"

Dariya Rakiya tasa harda hawaye tace. 

"Ya ko ji kunya wallahi. Amman in taga ta karɓeshi mu bamu da matsala sai duk a haɗa da bikin Uzairu zuchiyata a game kawai. 

Haka suka ci gaba da tattaunawa. Cike da farin ciki lolo bata san wacce wainar ake toyawa ba. 

Kunji wata ƙudurar Allah ko? 

Allah shi ke yin komai a sanda yaso

(Aimun afuwa daya yanzu posting ya dawo 8 na dare in sha Allah nadena na safe) 

Mrs BUKHARI

Masoyiya maidoki Allah ya baki lafiya yasa kaffarane. 

Dan Allah ku taya ta adda'a Allah ya bata lafiya mai ɗorewa. 

Aminiyatace masoyiyata ta haƙiƙa wacce bata da tamka kamar cicib da Maigogul. Kamar iyabo da Tabalbalin😆

[10/4, 10:29 PM] +234 810 593 2041: IDAN KAYA YA GAJI... 

  GAMMO MA YA GAJI

LITTAFI NA HUƊU

SHAFI NA BIYAR

GIDAN BABANGIDA:.

A hanzarce ta ƙaraso gabanta na wani irin bugawa. 

"Gani ashe kadawo? "

"Na dawo ai tun yamma. Amman meye ya tsayar dake a waje har kika kai dare alhalin dokar gidannam kinsan magriba Ba zata ma ko wacce mace a waje ba. Meye ya tsayar dake sannan me ya samu wayarki da bakya ɗagamun? "

Kanta ta sosa. 

"Rashin abun hawane yasa ban dawo da wuri ba, ruwa kuma kaga yazo ya kece"

Murmushin takaici yayi kawai ya fice. Ajjiyar zuchiya ta sauke mai nauyi. Haƙiƙa ba da ban ta jarabtu da son Babangida ba da a daidai wannan gaɓar zata ajjiye auren. Amman ina tana fatan har a gidan aljanna ta tashi a ƙarƙashinshi balle tana jin yanzu itace uwargida a gidan na Babangida, kawai dai saita tashi tsaye ne sosai a kanshi wannan kullen ne kaɗai ba zata iya lamunta ba sam. 

Tana zaune a bakin gado tana shafa mai suna waya da Samira har ta gama shafa man taje Kitchen ta kunna gas suna wayar, har ruwan shayin data ɗaura ya tafasa wayar suke yi da ƙyar sukai sallama ta ajjiye wayar ta zaro kayan ciye_ciyenta taci ta sha shayi tabi lafiyar gado. 

Washegari da misalin goman Safe ƙannenta suka kawo mata  su Faty a lokacin tana kan haɗama Ramatu kayan wanke wanke. 

"Ga kwanukannan in kin gama ki ɗan kife mun a kwando, wannan wajen ki ɗan share mun shima, da dai abinda kika ga ya dace. Ku kuma mujenku"

Tsaki tayi ta shige ciki, Ramatu ta ɗauki bawon wanke_wanken tana mamakin dalilin da yasa bata iya musu da Ƴar Shuwa duk da tana jin zafin abinda take yi mata a ƙasan zuchiyarta amman bata iya faɗa mata. 

"Anty Mama ce dama tace in akwai kuɗi a hannunki ki bata ko dubu biyar ce bata jin daɗine take son zuwa asibiti"

Ƴar Shuwa ta taɓe baki tace. 

"Ku kenan tambayar kuɗi dai. Ita Mama madadin ta jiƙa ararraɓi tasha. To na dai ji in zaku tafi zan baku. Yauwa Binta cefanen miya zaku yi mun tunda gaku kunzo saima ku taya ni muyi miyar tare."

Kuɗi ta zaro ta basu suka nufi cefane ita kuma ta nufi tsakar gida tana son shiga ɗakin Jami ƙawarta ta ƙut da ƙut. 

Fitowa tayi tana tafe ɗaiɗaya ji take yi tafi uban kowa. Ashe tsautsayin za'ayine ya fitar da'ita tana fitowa ta tarar a tsakar gidan anata caccakarta akan aikinta da Ramatu take yi mata a ko da yaushe ga ƙaramin ciki du su biyun suke laulayin a tare. 

Sumy da bata san Ƴar shuwa ta fito ba tace

"Uhm asiri tayi mata fa. Wallahi ina ganinta har a ƙofar ɗakina ta barbaɗamun. Yarinya bata sanni bane wallahi shi yasa take wasa da wuta. "

"Ai dole kice asiri nayi mata sabida yarenku basu yadda da Allah ɗaya ba. Munafuka nan kin fito ne kuka dasa gulmata ko? "

Sumy ta dubeta tana wanke tukunya ta miƙe da tukunyarta a hannu Ƴar shuwa batai aune ba Sumy ta gabɗa mata tukunyarnan take goshin ya fashe. 

Dambe ne na Allah tsine uwar mai ƙarya ya kaure tsakankaninsu Sumy ta fita ƙarfi da girma da ƙyar aka raba wannan faɗan Jami ta tura Ƴar shuwa ɗakinta dake sun fi kusa. 

Babangida da yayi mantuwar fefofin gwaji  ( test) na ɗalibai ya dawo ɗauka ya tarar gidan a cike ana dambarwar tsiya ga Ƴar shuwa jini ya wanke mata fuska amman dan masifa a guje ta fito ta sake dirarma Sumy. 

Sum_ sum_ sum ya wuce ciki yana jin tamkar ya haɗiye zuchiyarshi ya mutu duk a huta. 

Ihu ne yaji ya kaure a tsakar gidan ana ambaton. 

"Jini ya ɗebeta ta suma"

Ledar naman daya ɗauka yana kallo ya saki ya fita. 

Ranga_ ranga  Babangida ya ɗauki Ƴar shuwa zuwa asibiti yana jin kamar zai yi hauka. Kiran makaranta yayi yake sanar musu halin da yake ciki ba lallai ya dawo makaranta ba ƙila sai zuwa gobe dai. Dan hatta shima da za'a aunashi gado tsab za'a bashi ƙila harda ƙarin ruwa koma jini gabaki ɗaya baya jin daɗin duniyar baki ɗaya. 

Dr daya fito daga ɗakin da Ƴar shuwa take ne ya katse mishi zaren tunanin shi ta hanyar cewa. 

"Ka Sameni a office ya Sheik. "

A baya ya bishi tin_ tin_ tin har zuwa office ya nemi waje ya zauna. 

"Babu wata matsala mai girma gaskiya zama ku iya tafiya gida yau da zaran ta tashi a baccin da take yi. Abinda ke cikinta kuma yana lafiya babu wata matsala. 

Godiya kawai yaima Dr 

Ya je ya biya kuɗin magunguna da komai da komai ya tusata gaba kawai yana kallonta da goshi kumbure yana ta ƙissima abubuwa da dama a ranshi. 

Daya tuno da chus sai yayi murmushi ya zaro wayarshi ya shiga ma'ajiyar hotunanta dan ya kalla yaji sanyi hotunan Sabuwa sune abincin zuchiyarshi dama idanunshi. 

ALHAJI ZAIDU:.

Yana kwance a ɗakin hotel fitowarshi wanka kenan shine ya samu ya kwanta dan bala'in zazzaɓi yake ji tun lokacin da matar Khalid ta cakumi Sabuwa ta soma feso maganganu marasa daraja da duk ma dai abinda ya faffaru masu tarin muni a gabanshi. 

Idanunshi ya lumshe yana hango fuskar Sabuwa da kuma irin sanyin halinta da irin muguwar kunyar da aka sakata a ciki, da irin yadda yaga ta muzanta. 

Amman babban abinda shine yafi komai jan hankalinshi cutar damuwar dake damunta

Matarshi tayi cutar damuwa wanda sun sha wahala bata wasa ba. Da farko ma an ɗauka jinnu ne la'akari da irin abubbuwan da take yi. Irin su ihu, fisgewa a guje,  keɓewa a ɗaki, rashin son ganin haske, da kuka, da rashin bacci. 

(To a daidai wannan gaɓar ga tsokacina ƴan uwa. Akwai mata da yawa da suke fama da cutar damuwa ake ta ɗirka musu magungunan hausa, wata ma aita mata ruƙiya ana labtarta a tunanin makusantanta cutar jinnu ke damunta. An ɗauketa an aita wajen masu bada magani na bogi daya kalleta sai yace aljanu sunfi ɗari bisanta alhalin ƙaryane cutar damuwa ke damunta. 

Shawarata anan dan Allah duk macen data shiga ɗaya daga cikin waɗannan halamomin dana lissafo asibiti shine inda ya dace a soma kaita aba masana dama su gabatar da aikinsu. Ubangiji Allah kasa mu dace ameen? ) 

Sai daga baya da cutar tayi tsananin da ta soma raunata kanta ne aka kwasheta zuwa Asibiti. Da farko Alhaji Zaidu asibiti yaso a kaita danginta da danginshi suka haɗu suka danneshi cewar cutar bata asibiti bace saida ruwa ya ƙarema ɗan kada kana aka dangana wajen likitoci suka tabbatar musu cutar damuwace. Ta ɗauki damuwar duniya akan rashin haihuwa ta ɗaurama kanta, duk inda taji mai magani saita je ta karɓo musu sunzo sunyi ta ɗibga da dai taga abun yaci turane girma nata tunkarota har ta kusa isa ƙadamin mainofos aimun afuwa ban iya turanci ba ( khadija maidoki😆 zo ki gyara musu) shine wannan cutar ta damuwa taci gabala a kanta. Amman yanzu ta warke sai dai fa abun yana zuwa mata tamkar zuwan iska

Ajjiyar zuchiya ya sauke yana tunanin irin gidan da ƙaddara ta zana mishi ya auri ƴar gidan. A zahiri tausayinsu shine abu na biyu daya jashi wajen auren Sabuwa. 

Na farkon shine ya jarabtu da matsananciyar ƙaunarta wanda abun har mamaki yake bashi irin yadda lokaci guda zuchiyarshi ta jarabtu. Fatanshi Allah yasa ya zamema wannan zuriyar wani matattakalar da zasu gyara ɗabi'unsu yayi imani a ɗan zamanshi da Sabuwa da Uzairu zuchiyata yasan sun bambamta da ragowar ƴan gidansu ƙaddararsuce a haka basu da tsimi bare dabarar sauya ma kansu ƙaddara. Kuma ya lura harda laifi al'ummar da suke rayuwa a cikinta. 

Ajjiyar zuchuya ya kuma saukewa tare da fesar da iska..

Tunaninshi ya sauka izuwa kan uwargidanshi kuma baisan yadda zata ɗauki lamarin ba, da sauƙi ko akasinshi oho. A baya dai bata fiye ɗaga hankalinta ba, amman a yanzu da yake ganin kamar ƙara ninka mata sonshi akeyi sai yake ganin kamar ba zata ji daɗi ba. 

Kiran wayarta ce ta katse wannan tarawa da ɗebewar. 

Yana kara wayar a kunne sai yaji ta sauke ajjiyar zuchiya. Tausayinta ya tsirga mishi sosai. 

"Alhaji dare yana ta yi, ni banji kace mun ka taso ba bare kace mun ko gaka a kano da dai makamancin hakan? "

Ajjiyar zuchiya ya sauke kana ya saki murya ya ware.. 

"Ai dawowar dai bari muga mai gobe zata haifar. Ni kin ganni a ɗakin hotel ina kwance. Kiyi haƙuri ban kiraki ba har kece kika rigani kira. Kainane ya ɗauki zafi sosai abubbuwane sukaimun yawa man kaina duk ya kwaranye"

Dariya tayi tace.. 

"To ko dai zance kaje ne Alhaji kafa faɗamun gaskiya Alhaji. Naji kace dubiya zaka je ta wuni guda sai kuma ka ɓige da bari aga abinda gobe zata haifar bafa tabbas a goben kenan? "

Dariya yayi sosai. 

"Hajiya kenan ke baki da dama. Zanyi ƙoƙarin ganin ko jibi ne na dawo, inma na gama abinda nake yi gobe zaki ganni kwatsam"

"A_a banda kwatsam ka mance gobe Amaryar Yaya isiyaku zata tare zamu je ma Hajiya Baturiya dannar ƙirji? "

Murmushi yayi yace. 

"Zaku je dai gutsiri tsoma irin naku na mata da in bakui ba bakwa jin daɗi. Dan Amaryar Isiyaku zata tare har sai kunje ma Baturiya dannan ƙirji Baturiyan da yara biyu ta kai gidan miji."

Dariya suka yi yana dafe da kanshi da yake mishi ciwo. 

"To ni kam Hajiya saina dawo asha dannar ƙirji lafiya. Ko akwai wani abun da kike da buƙatane? "

"Eh to babu zance akwai kuɗi a hannuna, masu hayar shaguna ma sun soma biyan kuɗaɗensu"

Murmushi yayi yace. 

"Kice a Hajiyarki kike, to a siya mun wani abun a cikin kuɗin. "

Dariya tayi tace. 

"Da dai zaka ƙaro aurene da akwati zan haɗa ma amarya in fansheka."

Dariya yayi kawai sukai sallama ya kashe wayarshi ya fahimci zarginshi take yi da zuwa zance, shi yasa take ta soko zancan cikin raha. 

Dole sai da dabara zai sanar mata batun auren ta sigar da hankalinta bazai tashi ba. 

Tunane_tunanene cikin kanshi wanda da ƙyar suka barshi ya runtsa. Mamaki yake yi wai daga ziyara sai ɗaurin aure matar ma na cikin halin rai kwakwai mutu kwakwai. 

"Allah ya baki lafiya Shalelena Allah shine shaida wallahi ina sonki. Tarihinki bazai hana in soki ba"

Tuno fuskar maigogul da Cicib yasa saida ya saki murmushi ba tare da ya shiryama hakan ba. "

ASIBITI:.

Washegari bayan maigogul ya dawo daga masallaci yana zaune a kan kujera yana haɗama Rakiya shayi nashi yana gefe ya gama haɗawa. 

"Wai ni maigogul kace wai Cicib Labbai yake so matarshi ta rage wannan kishin nata ne? 

Afa duba jibi Adama a gida a ƙone kada fa a kuma matar da ta rabkama kishiya muciya. Yanzu da ba dan kun shiga kun fita ba Allah kaɗai yasan shekaru nawa zata yi a gidan yari"

Shayi mai kauri ya miƙa mata ya yaga mata biredi mai kwakwa mai musulmin daɗi. 

Saida ya ci biredi ya kurɓi shayi kafin yace. 

"Rakiya hoo to ita labbai kanwar lasace, ko kuwa tayar baya ce irin wacce aka rabka mata muciyar? 

In sun daidaita da Labbai ba shikenan ba dafa su zamu yi mu sha romon?

In ta yi mata itama ta yi mata, su kashe junansu ba shikenan bane? 

Ai gara taje ta zauna koma yayane.

Ke dai ki godema Allah yara uku a tsukuku guda ace suyi aure ai ba'a taɓa haka a wannan gidan ba. 

Kina ganin yaran Hauwa babu ma mai shinshinarsu. Layuza ce ma naga yaron wajen malam Habu tsohon mijin Labbai yana ɗan leƙowa wajenta. 

To malam Habu in sama da ƙasa zata haɗe kinsan bazai yadda ba. Gaba yake yi mun tunda dai abinda Gaza yayi ya yanke mai tumakai. 

Ni ina mamakin inga ana riƙo, ko fishi sai inta mamaki. Rakiya ashe wai damuwa ciwo ce? Allah sarkin girma inji kishiyar mai mazaunai. 

Harararshi Rakiya tayi tace. 

"Haka fa"

Dariya yayi yace. 

"Kada ki kawo rikici cikin hirarmu wannan Alhaji da Allah ya kashe ya mallakama lolo Rakiya ai damu da talauci kakarmu ta yanke saƙa. Yana daga cikin sanannun mutane a Kano, gaskiya yana da kuɗi mazajen kuɗi fa ba irin na wancan mitsiyacin Babangida ba mai gorin tsiya akan abinci. Familinsu sanannune kuma ƙosassu da ilimin addini."

Rakiya ta washe bakinta tace. 

"Wa ka gane mun gidan da lolo zata tare. 

Kai nayi farin ciki maƙiyanta sun faɗi tim ƙasa babu nauyi. 

Wannan abu yayi mun. "

Hauwa ce ta shigo ita da Layuza da Aliya

Sai ƙarema ɗakin da ledojin gaban maigogul kallo suke yi. 

Rakiya kuwa kanta ta juya ko kallo basu isheta ba. 

Hauwa tace. 

"Naji wani yashasshen labari a bakin su Labbai wai an ɗaura auren Lolo a gidan cicib dama Lolon tana da wanda suka daidaitane mu bamu da labari? "

Rakiya tayi dariya tace. 

"Yafi ƙarfin yashasshen zance. Kin ganta nan matar hamshaƙin mai kuɗi ce. Ƙarewarta ma a jirgi suka haɗu"

Dariya da Rakiya da Maigogul suka fashe dashi wallahi harda tafawa

Wanda yayi daidai da buɗe idon lolo"

SABUWA:.

A hankali na buɗe idanuna ina ta jiyo maganganu a kaina da irin muryoyin dana kasa tantancewa. 

Dishi _dishi na soma ganinsu. 

Idanuna suka washe tanwar a kan fuskar maigogul sai murmushi yake yi mun. 

Idanuna na runtse maganganun da matar Khalid ta yaɓa mun suka shiga dawo mun

Da sauri na sake buɗe idanuna domin in tantance a inda nake, ga kaina sai sarawa yake yi. 

"Sannu Lolo maigogul kaje ka kirawo ma'aikatan jinya. Sannu lolo"

Cewar Rakiya kenan. 

Kai kawai na ɗaga yanzune na gane akan gadon asibiti nake Rakiya na riƙe da hannayena har maigogul ya shigo shi da ma'aikacin jinya. 

Ya fi minti uku yana mun tambayoyin yadda nake ji a jikina kafin ya dubi Maigogul yace. 

"Tana buƙatar hutu sosai. 

Sannan mutane sunyi yawa a ɗakin ku bata sarari dan Allah kada a cika yawan magana a kanta kuma. 

Yanzu abinda ya dace ta samu taci abinci zuwa anjima za'ayi mata allura Allah ya ƙara afuwa"

Ya saka kanshi ya fice. 

" Matar manya sannu. Rakiya tasheta a hankali kinji? "

Maigogul yayi sauri ya tsugunna ya haɗo mun shayi mai kauri ya saka mun cokali. 

"Lolo zaki iya riƙe kofin ko in baki a baki dan Allah? ".

Hauwa da suka tashi zasu fita ta rabka salati maigogul ya juya a fusace. 

" Wallahi kaji kunya kai kam maigogul tur da wannan mummunan ta'adar taka. Kuzo muje kada baƙin ciki ya kashe mu"

Fuu Hauwa ta fita su Layuza suka mara mata baya. 

Kofin na karɓa a hannunshi. Ina ta kallonsu Rakiya yadda suke ta tarairayata. 

A hankali na soma shan shayin ina lumshe idanuna, bayan Maigogul ya tagazamun na tashi zaune na jingina da ƙarfen gadon. A zuchiyata nace. 

Bariki ba riba jibi abinda matar Khalid tayi mun a gaban Alhaji Zaidu. Hmm nasan har gaba da abada bazai sake waiwaye na ba. Yo ni ko ya waiwayeni bani da idanun kallonshi. 

Ina cikin zancan zuchi naji Maigogul ya saka mun biredi a baki. 

Kafin in tauna sai ga Gaza da Madamcy da kayan abinci. 

"Ah lolo eh ashe kin farka? A lafiya dai Sabuwa mai sabon aiki. Eh ya jikin naki to? Su labbai duk tare muka tawo dasu eh suna waje wajensu eh Hauwa"

Jikin da sauƙi Gaza nagode. Madamcy nagode" Na faɗa a sanyaye dan kaina mugun sarawa yake yi

Ina ƙarashe shan shayin na kwanta dan kaina saramun yake yi har ina ji kamar zai ɓalle. Ma'aikaciyar jinya Gaza ya kirawo tazo ta yi mun allura. 

Tun ina iya ganin shigowar ƴan ɗakinmu da fitarsu har idanuna suka rufe

Bani na sake farkawa ba sai washegari da safe uwar lokacin da akaimun allurar jiya. 

Alhaji Zaidu na gani a zaune shi kaɗai a ɗakin ya nannaɗe hannayenshi a ƙirjinshi yana ta aikin kallona. Idanuna na sake rufewa na buɗe a karo na biyun ma dai na ganshi dan nayi tunanin ko kawalwainiyane. 

"Sannu Shalele kin farka?"

Ya tambayeni cike da kulawa. Idanuna na lumshe hawaye suka soma zubo mun. Illahirin kunya tasa na kasa buɗe idanuna nice harda kuka mai gunji"

"Ko menene ya sanya ki kuka ki tureshi gefe dan Allah. Ko dan Alhaji Baba da ya damu da lamarinki ki yi haƙuri. Sannan fa ki sani bake kika zana ƙaddararki ba Shalelena. Kuma Allah na iya kawo miki agaji ta ko wanne irin yanayin da zato bai zata ba. In nine bakya son gani zan fita yanzu"

Sama da ƙasa Allah bai bani ikon na buɗe idanuna ba har saida na soma juyo takun takalminshi ƙwas_ ƙwas kafin na buɗe idanuna na dubi bayanshi wasu hawaye masu ɗumi suka sake zubo mun. 

Wallahi banji zan iya haɗa idanu dashi bane ku fahimceni ku tuno irin cin mutuncin da cin zarafin da akayi mun a gabanshi. 

"Ahh Alhaji Zaidu zaka tafi ne? "

Cewar Maigogul da suka ci karo. 

"E Alhaji Baba zan koma Kano maiɗakina itama munyi waya da'ita bata ji daɗi ba shine zan koma. 

Amman kafinnan inaso muyi magana"

Baki maigogul ya washe yace. 

"To to Bismillah muje. Lolo ina zuwa Labbai zata shigo ta zauna dake"

Fita suka yi Labbai ta shigo ta zauna tayi tagumi. 

Labbai wani abunne ya kuma faruwa ko. Naga Alhaji Zaidu bai tafi ba har yanzu"

Hannun da tayi tagumin ta sauke tace. 

"Bari a kira ma'aikatan jinya su duba ki. Amman kafinnan ko akwai abinda kike da buƙata? "

E inaso inyi fitsari, kuma bakina ma babu daɗi"

"Taso in rakaki ai tun jiya naga Maigogul ya tawo miki da kaya harda man goge baki da asuwaki. "

Labbai ce ta taimaka mun nayi wanka da ruwa mai madaidaicin zafi sabida masu hawan jini ba'aso suna ta'amali da ruwan zafi sosai musamman a lokacin da ciwon nasu ya tashi. 

Da nayo wanka na ɗauro alwala, na sauya kaya sai naji har wata iska mai daɗi nake shaƙa. 

Ina zaune a kan gado ina cin fatan dankalin turawa Dr ya shigo. 

"Sabuwa yaya ƙarfin jikin naki? "

Kallon labbai yayi yace. 

"Ina fatan babu gishiri da yawaitan ɗanɗano a cikin abincin ko? Kamar dai yadda akayi muku bayanin yanayin abincin da zata dinga ci"

Labbai tace. 

"Babu gishiri, ɗanɗanonma baya baya aka saka mata Dr"

"To shikenan in babu matsala inaso ki bani waje zamu yi magana da Sabuwa"

Miƙewa Labbai tayi ta fice. 

Kujera Dr ya jawo ya zauna yana fuskantata. 

"Sabuwa"

Ya kirayi sunana murya da sauƙi. Sama da ƙasa Allah bai bani ikon amsawa ba kaina na ƙasa kawai. Shima dai bai kira da tunanin in amsa ba. 

"Shawara zan baki kyauta Sabuwa sabida yanayin jikinki da kuma yadda aka kawo mana ke ranga ranga. 

Ita rayuwa Sabuwa ɗan adam a duk yadda ya ɗauketa yawanci haka take zuwa mishi. Na sani akwai waɗanda al'amura suke zuwa musu akasin abinda suke tunani. 

Mutum ya zama jarumi ma wani abune. 

Ita damuwa abokiyar gaba ce. Daga lokacin da kaga abokin gabanka ai ƙoƙarinka ka sauke fara'a koda ta bogi ce a fuskarka dan gudun kada yaga ka gaza. Haka in ka samu ni'ima so kake maƙiyinka ya gani domin ya ji duniyarshi tayi mishi zafi. 

Wannan ƙaramin misali kenan akan damuwa da jarumta. 

A lokacin da wani tashin hankali ya tunkaroka Allah zaka ambata shine garkuwa madogara. Wannan Allahn shi zai baki kariya kiji ki kan ƙafafunki wata jarumta na bayyana  tattare dake. 

Damuwa dama kin gama da'ita. 

Shikenan zaki tsinci kanki cikin irin mutanen da babu abunda yake girgizasu a duniya. 

Ai in dai muna rayuwa mu ayyana komai ka iya faruwa in muka yadda da haka kamar yadda muka yadda mutuwa da hisabi gaskiya ne sai kiga mun zauna lafiya."

Shiru yayi yana nazartata. 

A hankali nake jin wata nutsuwa na sakkomun abun har mamaki ma ya bani. 

Numfasawa yayi yace. 

"A yanayin da jikinki yake ciki akwai haɗari a faɗuwarki. Ita ƙafa da kike gani ana tattakawa kaje inda kake so a lokacin da kake so. Baka gane asalin amfaninta da gudummawar da take badawa sai ranar da ka tsinci kanka a kwance baka da ƙafafun dogarawa. Bazance ƙafa itace komai ba tunda akwai idanu da ƙwaƙwalwa mahimmancinsu suna da yawa. 

Sabuwa ki daure duk wani tashin hankali ke da kanki zaki guje shi. In a cikinshi kike rayuwa kiyi yinƙurin ƙaurace mishi. In hakan bazai samu ba kuma kiyi ƙoƙarin zama dashi a haka ba tare da ya cutar dake ba. 

Sunana Dr Rabo nine terafi ɗinki ina fatan zaki kasance cikin farin ciki"

Miƙewa yayi ya fice ajjiyar zuchiya nannauya na sauke na tada kabbarar sallah ina daga zaunen na shiga rama salloli. 

ALHAJI ZAID

Fita suka yi har harabar asibitin suka samu ƙeɓaɓɓen waje suka tsaya. 

"Alhaji Baba dama dangane  da tarewar Shalele ne nake son ince kada a takura mata a barta da kanta ta fitar da lokacin da take ganin ya dace. 

To magana ta biyu dama inaso.  A nemi wani ƙaramin gidan haya a kamashi baki ɗaya inaso gidan zan mishi gyara ne kafin lokacin biki in sha Allah ko kuma ince zan rusheshi, kuɗin hayar zan biya in sha Allah"

"Alhaji kace zaka mana gini? Alhaji mungode mungode sosai. "

Tsugunnawa maigogul yake shirin yi bakinshi tamkar ya yage tsabar farin ciki. Da sauri Alhaji Zaidu ya taroshi. 

"Kai haba  Alhaji Baba ai ku iyayene duk abinda akayi muku ladane ka cancanta ne. Sannan kana da paspo ne Alhaji Baba? "

Idanu Maigogul ya zare cikin zakwaɗi yace. 

"Ina da paspo na Alhaji"

"To shikenan Abinda za'ayi zaku tafi umara da kai da ita Shalelen ka rakata taje tayi addu'o'iinta ko zuchiyarta zata yi mata sanyi, in kuka dawo ta nutsa.... "

Rungumeshi Maigogul yayi ƙam tamkar zai ɓallashi dan jin daɗi da murna ta ƙin ƙarawa ya dinga sumbatar hannayenshi

Godiya Maigogul ya dinga zubawa harda shessheƙar kukan farin ciki da murna. 

"Wai Alhaji  me zance maka ne, haƙiƙa ka ɗaureni da jijiyoyin jikina abinda zance maka kamar yadda ka faranta mun kaima Allah yayi maka haka. Ubangiji Allah ya raya maka Haula"

Maigogul har bakin mota ya rakashi kuɗin hayar ya dunƙulo ya bashi, da wasu kuɗaɗen daban na hidimar asibiti. Har saida maigogul yaga ɓacewar motar Alhaji Zaidu kana ya sauke hannunshi daga adabon da yake yi mishi. 

Wayarshi ya ciro yana zumuɗi ya kira cicib a waya. 

"Ƙawata ya akayi ne? Ka ganni gida zamu sake notis na rashin daraja aka bamu. Gidana da nake ginawa kasan na rufe ɗakuna huɗu falle falle babu dai daɓe a ɗakunan, nagaji da turajar masu gidan haya da irin tozarcin da suke yi mini can gidan zamu koma yanzu haka mota ɗebe mana kayanmu take yi"

"Cicib kaya ya tsinke a gaɓa. Bani ragowar ɗakunan mu shiga kaji akwai labari in muka haɗu gidan nawa ma rushemun za'ayi kaga in Allah ya taimakeka kaima a jikin mijin lolon zaka samu kuɗin ƙarashe wannan ƙaddararren ginin naka da yaƙi ci bare ya cinye. Har umara yace zamu tafi ni da Lolo"

Ihu cicib yayi harda buga cinya yace. 

«ƙawata a ina zamu haɗu to. Kun kwashe kayan naku ne? "

Dariya suka saka Maigogul yace.. 

"Yanzu zanje gidan mu tattare komai zamu haɗu kawai a can gidan naka ƙawata nima in ɗana abun naku na ƴan Daudu. 

Tabb haihuwa ashe dai zataimun rana tabbb. 

Mrs Bukhari ce

Sai mun haɗu gobe

[10/4, 10:29 PM] +234 810 593 2041: Shafi na shida

Babangida:.

Yana tubkewa da warwarewa sai jiyo muryar Ƴar Shuwa yayi tana faɗin. 

"Ko sama da ƙasa zata haɗe bazan taɓa yadda Sumayya taga logona ba wallahi"

Idanu Babangida ya zuba mata ya kasa cewa uffan. 

Duk wata daƙiƙa yana mai nadamar aurenta da yayi ta shigo cikin rayuwarshi. 

Ko da yake hausawa na cewa mugu baya cika mugu in bai ma kanshi da kanshi mugunta ba. 

Wallahi a  wannan lokacin baya jin ko ɗigon sha'awarta ko sonta yana dai kawai dannewane yana mu'amulantarta ba tare daya nuna mata ba. 

Wallahi yasan da ba dan aurota da yayi ba da Sabuwa zata yafe mishi ƙila da yanzu tana ɗakinta a zaune"

"Jannaty inata magana tuntuni fa"

Ya jiyo muryar Ƴar Shuwa. Jannaty inta ambaci wannan sunan sai yaji tamkar ta watsa mishi ruwan narkakkiyar dalma. A ƙoƙarinshi na son kawar da damuwar ya juyo yace. 

"Maikika ce Sabuwata? "

A zabure ta miƙe zaune kanta ya sara mata sosai amman tsabar masifa na cinta ko zafin ciwom kan bata ji ba sai zafin kiranta da suna Sabuwa da yayi. 

Ganin yanayinta yasa  ya tuno da suɓutar bakin da yayi na kiranta da suna Sabuwa"

"Ka kira sunanta a mafarki, ka kira sunanta in muna mu'amalar aure, kana ka kira sunanta a matsayina. In na bacci kace mun baka da ikon mallakar kanka, shima yayin mu'amala kace baka sanin kana faɗa to wannan fa? "

Ta ƙarashe maganar cikin shessheƙar kuka. 

A ɗakin Sumy a daren da washegari zai baro ɗakinta saida haka ta faru a tsakaninsu. Ranar kwanciyar auren da ba'a gama ba kenan ta hankaɗeshi saida ya faɗo. Yau gashi ya maimaita inama Sabuwa ta yadda su gina Sabuwar rayuwa mai ingancin da sai duniya ta buga ma ma'aurata misali dasu, sai sun zamema dangi da jama'ar gari ababen koyi sai dai kash ko da ta amince shari'a ta riga ta raba wannan aure har sai Sabuwa tayi wani auren ta fito. Inya tuno Sabuwa watarana dole ta zama matar wani saiyaji kamar ya lumama cikinshi wuƙa yanaji a jikinshi zai iya rasa ranshi in Sabuwa ta auri wani. 

"Ki taso mu tafi gida"

Yana gama faɗin haka ya saka kanshi ya fita ba tare da ya juyo ba. Allah ya sani yana jin zafin ƴar Shuwa kuma yasan zaici gaba da jin zafinta abadan muddin zai buɗe idanunshi ya rufe ya ganta. Ga haihuwa matanshi biyu duk ciki garesu ai dole ya ɗauki matakin tsare iyali sabida halin rayuwar. 

Har suka isa gida basu yi magana da juna ba sam ko wanne da abinda yake saƙawa. 

Suna shiga gidan aka shiga jajanta musu, shi dai yana kaita ɗaki ya fice a gidan ya nufi unguwarsu kawai. 

Ƴar shuwa tana zaune suna waya da Sameerah tana sanar mata halin da ta shiga, ga taron Abuja sai ƙaratowa yake yi tarone na manyan mata tunda wasu daga ciki mazauna ƙasashen ƙetare ne amman wannan taron basa wuce shi sam tunda shekara_ shekara akeyi, kuma su tasu harkar a ƙungiyance suke yinshi akwai abubbuwa da yawa da Sameerah ta rufe ma Ƴar Shuwa sosai. 

Shigowar Jamila da Kulu ne yasa ta datse wayar. Suna zama wayar Jamila ta soma ruri. 

Matsawa tayi ta dinga noƙe muryarta tana kashe idanu dai Ƴar Shuwa tayi kasaƙe tana kallonta har saida ta gama. 

"Jamila sabuwar soyayya ce ta tsikareki Baban Musba ɗin ake kashe ma murya haka? "

Dariya Jamila tayi suka haɗa idanu da kulu suka tuntsire da dariya. 

"Ha'a lafiya kuwa? "

Jamila tace. 

"Wanne Baban Musba ana zaune ƙalau. Ni da Alhajina nake waya ya shigo gari shine nake lallaɓashi sai gobe da sassafe zan iya zuwa mishi dama gobe Baban Musba zaiyi lodi zuwa Inugu. "

Baki Ƴar Shuwa ta riƙe. 

"Jamila wai dama ashe ƴar hannu ce kema matarnan shine duk wasu abubbuwa na ƙawa sai ki fito dashi tsakar gida kice mijinki ne yayo miki tsarabarsu? "

"Uhm kinsan Allah ni nake yima kaina komai. Ba mazajen yanzu basa iya sauke nauyin iyalansu ba? Kuma ko sun ganki da kuɗi suka tambaya ɗaya biyu da kince sana'a kike yi sai kiji baki gum ba?. Nifa mitsiyacin mijina inya tashi dawowa ko lemon totuwa baya riƙowa. Idan ya tafi sai yafi wata guda bai waiwayoni ba. Nera dubu ashirince yake bani ni da yara uku. 

A ciki zanyi awo, a ciki zansai kalanzir, aciki zansa mai da maggi, kayan miya, kifi ko nama, a ciki zan sai ruwa, wani sa'in har kuɗin wuta. Shin zama zanyi talauci ya kasheni, ko kuma in zama bazawara ana zinɗena a unguwa?"

Kulu tace. 

"Uhm dani da'ita duk fa hakan take. Kuma ke kanki da halama kin shiga sahu dan munga sai gyare_gyaren ɗakinki kike yi kinyi ma abokan zamanki zarrah"

Ƴar Shuwa tace. 

"Ai saina ma haihu zanyi sunan da sai kishiyoyina sun gane ruwa ba sa'an kwando bane wallahi. Kuma inanan kafin suna saina sake komai na ɗakinnan nawa ya koma sabo fil. Ashe dai sirrin kenan Kulu ke da Jamila kullum shar daku? 

Jamila tace. 

" Wai kinsan wa ya ɗaurema Kulu ƙunƙuru kuwa? Baban Shafa maƙocin ɗakin Ramatu kishiyarki fa"

Idanu Ƴar Shuwa ta zare tace. 

"Baban Shafa na gidannan wai? Tabbb ashe da Maman Shafa zata sani da sama da ƙasa ta haɗe tabb. Ni bama wannan ba wanne malaminne yake baku Sa'a ne. Nifa wallahi mijinmu mugun taurin kai gareshi asiri baya kamashi sam. Gashi da mita da saka idanu. Sannan ga matsalar da nake fuskanta kan tsohuwar matarshi kunsan ko mu'amala muke dashi sai kuji yana ambaton sunanta. Ga matsalar Sumayya wannan abinda tayi mun wallahi bazai tafi a banza ba sai nayi maganin ƴar banza"

Kulu tace. 

"Ke na taɓaki da alkhairi. Muna da boka a hannu duka ɗauka abu ma in bazai yiwu ba shi baya cin kuɗinki zai tsage miki gaskiya. "

"Yaushe zaku kaini dan Allah? "

Jamila tace. 

"To ni gobe ina da fita kin dai sani. Amman ga Kulu ko gobe ai sai kuje. Amman fa ki tanadi kuɗaɗe dan wallahi aikinshi kinsan muguwar tsada? To akwaita ƴan siyasa sun lalatashi da manyan kuɗi. "

"Kuɗin bazai zama matsala ba inaso a rufe ma Baban Fati baki ne. Sumayya kuma sai ta zama bola a gidannan in sha Allah"

Sun jima sosai suna tattaunawa sune har la'asar sakaliya kafin suka tafi dama haka suka saba zama su shantake ko wanne ɗaki suka shiga. 

Daga wannan ranar aminci da yadda da juna ya samu gurbi a zukatan waɗannan shaiɗanun mata ukun. 

Babangida:.

Gidan malama Babba yaje yayi kwanciyarshi zazzaɓine kau a jikinshi a duk lokacin da tunanin sabuwa da son kasancewa da'ita ya motsa mishi ciwo sai ya kaishi ƙasa. Wajen malama Babba yake gudowa yazo yayi kwanciyarshi. Yanzu ta ɓalla mishi fanado ya haɗiya. 

Yana kwance a doguwar kujera Sa'a ta shigo tana ta kururuwa da kwaroroto. Kudidi na biye da'ita. 

"Wai Sa'a lafiyanki kuwa?"

Faɗin malama babba"

"Ina lafiya Baba malam ne ya kira Baban yara suka tsaida lokacin auren waccen shegiyar yarinyar wai nan da shekara guda. Kuma kiji malam ya nema mata gurbin karatu a jamila ɓangaren islamik sitadis. Abinda mu bai yadda munyi ba bai jawo yaranmu ya basu koyarwa ba duk sai mardiyya ita kaɗai ya ɗaukaki yaran abun har yayi yawa. Gurbin karatu a jami'a fa"

Babangida ya miƙe zaune yace. 

"Sa'a kada ki sake ki sake kira mun yarinya da shegiya dan nine ubanta shege kuma wanda baida ubane ita kuma mardiyya nine ubanta. Idan rayuwata da duk abinda na mallaka zai salwanta zan bata kariya ina bayanta yana da kyau ki riƙe mutuncinki sabida na lura baki san abinda ake kira kawaici ba sam."

Ba Sa'a ba har malama Babba sai da suka shiga ɗimuwa ɗakin yayi tsit anata kallon Babangida. 

Da sauri Sa'a ta miƙe tana shirin marinshi yayi carab ya riƙe hannunta ya matse jikinshi har rawa yake yi ya ƙura mata idanunshi da suka rine. 

"Ni kake riƙema hannu Babangida shaye _shaye ka koma kome? "

Murmushi yayi daya tuno sanda yake jifan Sabuwa da irin kalmar sak. 

"Ba shaye _shaye nake yi ba amman ki sani akan mardiyya zan iya rungumarki mu yi mutuwar kasko a kiyaye taɓamun ita. Sannan tunda dai Baban yara ya amince  da auren ai shikenan. Har cikin raina bazan so ɗiyata tayi auren ƙasƙanci ba domin zumunci zai iyayin lalacewar da zato bai zata ba. Sa'a bana jin zan iya kawaici ki ci mun zarafin ɗiya, kuma wallahi ba zata zama borar miji da dangin miji ba. Sannan wallahi in labarin asalinta ya fito ta bakin ki har abada ni dake"

Shirin fita yake yi. Malama  tace. 

"Dawo Baba me yayi zafi.  Dawo ka zauna nace. Ke Sa'a menene haka muna zaman zamanmu kinzo kin hautsina mu akan abinda kika san tun yarannan suna ƙanana aka haɗa, yaronnan ba daɗi yake ji ba yanzu na bashi magani ya haɗiya fa. Baban yara zaiƙi bin umarnin Malam ne a matsayinshi na almajirinshi? 

Kai kuma Baba kayi haƙuri duk a taru a rufa ma kai asiri tunda malam ya matsa kasanshi da kafiya."

Zama suka yi Sa'a tana faɗin har gaba da abada ba zata so Sabuwa da zuriyarta ba. 

Kuka ta fashe dashi tana faɗin.. "

"Ni wallahi an cutar damu me yasa Sauban aka zaɓa ma Mardiyya ba'a bata wani ba. Baga yara maza a ɗakin kudidi da ɗakunan su Wawo da su Bashir ba me yasa sai Sauban? "

Kudidi tace. 

"Allah mai iko. Ni wallahi zanje in tari Baba  malam da batun a haɗata da Surajo na wajena dama ya kusan kammala jami'arshi ta madina in ya amince wallahi ko gobe a ɗaura. Sa'a mardiyya fa bata da laifi cikin wannan lamarin. Inma akwai fa to wannan shashashan shine mai laifin."

Babangida yace. 

"Ba Surajon da zata aura. Wallahi Sauban ɗin muke so sai dai ita Sa'an ta mutu"

Kawu Manga ne ya shigo ya zauna tare da cewa. 

"Zancan Surajo baima taso ba Kudidi Allah yayi miki albarka zamu ce kawai. Kai kuma ga Sadakin ɗiyarka Malam ya biya nera dubu ɗari da hamsin za'ayi bikin da wuri in sha Allah gudun matsala da ance nan da shekara to labarin ya canja. Ke kuma Sa'a zaki gane Malam kika taɓo wallahi, yana can yana fishi dake sosai tashi ki fice a gidannan mutuniyar kawai"

Sa'a fita tayi tana kuka. Babangida ya karɓi kuɗin ba dan yana so ba sai dan rashin zaɓi kawai

Malama Babba tace. 

"Ai shikenan wato shi Malam tsaurinnan nashi yayi yawa ace bazai iyaye su zaɓa ma ɗansu matar aure ba wai dole ni sai Malam ya kasheni da baƙin ciki ne? "

Kallonta Babangida yayi tana shirin zubar da hawaye. Idanun da suka haɗa taga idanunshi jawur yasa ta fasa kukan ta kuma ji kunyarshi ainun. Kanshi kawai ya sauke yana jin shima kamar ya zubar da hawayen. 

Sun jima sosai suna tattaunawa Babangida dai sai da yayi sallar isha ya hau mashin ɗinshi ya tafi gida. 

Kai tsaye ɗakin su Mardiyya ya shiga ya taddasu suna ta karatun Qur'ani mai girma. Shiga yayi sukaita rare ƙira'a cikin suratul ali imran

Idanunshi suna rufe sun taru da hawaye suke wannan karatun sun daɗe sosai suna yi kafin daga bisani suka gama. 

Suna shirin yin adda'a wayar Mardiyya ta yi ruri Labbai ke kiranta. Da zumuɗi ta ɗaga wayar ta saka a hannu huta ( hands free)

"Ke mardiyya gobe ki tambayi Baban naku kuzo ku duba umminku a asibiti bata da lafiya kinji ko?"

Babangida yayi shiru kanshi a ƙasa. 

"Umma Labbai meke damunta dan Allah, ya jikin nata? "

Yaran duk suka dawo wajen Mardiyya. 

"Hawan jininta ne ya tashi Mardiyya"

Ai da sauri Babangida ya amshi wayar sai jin muryarshi Labbai tayi. 

"Labbai me ya sameta har hawan jininta ya tashi. Ya jikin nata dan Allah, ko in kawo su yanzu? "

"Jikin da sauƙi ba sai kunzo yanzu ba. 

Gobe in Allah ya nuna mana kwa tawo ɗin nagode sai da safenku"

A hankali ya sauke wayar zuchiyarshi yaji ta sake karyewa sosai. 

Inama Sabuwa zata iya sake ara mishi dama su sake zaman aure. Da taga gata ma'ishi gatan da sai ta zama abar kwatance abar sha'awa a dangi. 

"Mardiiyya ku shirya gobe sai muje mu dubota irin wajajen sha ɗayannan ina da ɗalibai masu jarabawa inna sallamesu sai in zo in kai ku. 

Zan baki kuɗi gobe kiyi cefane ni da kaina sai in girka mata abinda ta fi so."

Sabuwa:.

Ina yin Sallah Labbai ta shigo ta zauna naga ta sake gasa tagumi. 

Ina idarwa nace. 

Wai ni Labbai lafiya kuwa kina ta tagumi. 

Sannan me ya faru naga Rakiya da Maigogul sai riritani suke yi ne? "

Ajjiyar zuchiya ta ja ta sauke kafin tace. 

"Lolo wai kinsan waye yace yana sona harna kasa bacci na kwana cikin tubkewa da warwarewa kuwa? "

Kai kawai na girgiza mata ina saurarenta. 

"Cicib ne wai yake so zai aureni kuma da gaske yake yi, yace ma in dai na amince sai a haɗa bikin lokaci ɗaya dana Uzairu zuchiyata kinji abinda ya kaɗa mun kai"

Dariyar dole ce ta suɓuce mun na dubeta na maya. 

Ke kuma to kina son nashi ne ɗan daudun? "

"Lolo mu faɗa ma kanmu gaskiya. In naƙi Cicib wa zanso. In shi Ɗan Daudu ne ubanmu menene shi? Dashi da Maigogul babu wani bambamci Allah. Lolo wallahi nagaji da rashin aure na gaji. 

Nifa a wannan karon zanso ma Maigogul ya kafe ni a gidan Cicib inna shiga mutu ka raba. Wallahi lolo na gaji. Ke dai kakarki ta yanke saƙa"

Kafin nace wani abun sai ga su Uzairu zuchiyata sun shigo dasu Gaza harda magazin.  Uzairu zuchiyata sai rufe bakinshi yake yi tsabaragen dariya akan batun soyayyar Cicib da Labbai ne nasani. 

"Amarya kin sha ƙamshi matar manya kaga mai Sa'a"

Kaine sai ya kuma ɗaurewa na dubi Uzairu zuchiyata nace. 

Ban fa gane me kuke nufi ba Uzairu zuchiyata ya bani da lafiya kuna kirana amarya. Wani abunne ya faru ne ku faɗa mun? "

Maigogul ne ya shigo zuruf yace. 

"Zanyi miki bayani Lolo da kaina. Ta inda ake hawa tanan ake sauka. Ku bani waje ni da'ita"

Ficewa suka yi suka barmu. 

Bayan shiru ya wanzu na lokuta sai Maigogul ya fayyacemun duk abinda ya faru. 

"To dan haka abinda nake nema dake Sabuwa ki rungumi mijinki sawu da ƙafa ki zauna har gaba da abada a ɗakinki kafeki ma ni zanyi gaskiya. Kinga yanzu haka gidanmu yace zai rushe yayi mana sabo. Lolo abun ƙarin farin ciki dani dake ya biya mana umara zan rakaki muje mu roƙi Allah akan lafiyarki, ki kuma roƙi Allah akan yasa mutuwace zata raba aurenan. 

Batun rushe gida da zuwa Umara ko Rakiya bata sani ba Aminina kaɗai na faɗama dalili shine a gidanshi zamu zauna kafin a gama ginin namu gidan. Yace kuma kada a takura miki a barki da kanki ki faɗi lokacin da zaki tare a ɗakinki a tsanake. Lolona nasan ai ba zaki bani kunya ba ko Lolo?"

Idanuna na lumshe wasu hawayen farin ciki cakuɗe dana fargaba suka shiga gangaromun

Har cikin raina naji sanyi sosai. Kuma ina jin tsoro shima fal raina. 

"Lolo kaddai bakya sonshi ne kike kuka? Ke da zaki yi farin ciki Allah ya zaɓeki ya baki miji irin Alhaji Zaid babban mutumne fa a ƙasarnan mai arziki kuma sananne. Nayi imani zai riƙeki da kyau. Duba yadda ya sauya miki rayuwa cikin ƙanƙanin lokaci. Ki dena kuka kada Allah yayi fishi ya karɓe ni'imar daya baki. Ga ƴan uwanki suna neman ko kamar tsohon faƙirin mijinki na dane basu samu ba. Ke Allah yayi gaba dake kuka kuma ai ya ƙare ki dubi abinda Allah yayi mana ta sanadiyyarki fa Lolo"

Sai naga Maigogul na share hawayenshi da bayan hannunshi, take zuchiyata ta karye. Wato Allah ya jarabceni da son mahaifina sosai, duk yadda yakennan inason kayana a haka sosai. 

Hakane Maigogul nagode ma Allah sosai. Kuma nayi farin ciki gaya Ubangiji Allah yasa hakan shine mafi alkhairi a garemu baki ɗaya

Nayi farin ciki daya biya mana umara tare muje mu roƙi Allah tare. "

Dariya muka yi. Zukatanmu cike da farin ciki marar misaltuwa ga hawaye tab guraben idanuwanmu

Wannan ranar tana ɗaya daga cikin muhimman ranaku marasa goguwa a cikin zuchiyata. 

Lokaci ɗaya nauyin da kaina da zuchiyata yayi sai ya yaye baki ɗaya na shiga wani irin shauƙi kawai ni kaɗai inna tuno fuskar Alhaji Zaidu da kalamanshi sai in sauke ajjiyar zuchiya. 

Kunji fa wata ƙudurar Allah ina masu ganin bazan samu kamilin namiji ba sai ballazi irina? 

To shi Allah babu ruwanshi

Soyayya kuma gaskiya ce. Tunda ana iya wanke karuwa tas a aura, ko a wanke kirista a aura balle ni tubabbiya mai cike da nadamar rayuwar dana gudanar a baya.

Haka muka wuni a asibiti, rabi ina bacci rabi idanuna a buɗe. 

Labarin zuwana umara da ginin da Alhaji Zaidu zaiyi mana ya karaɗe gidanmu banda maƙota Maigogul yace kada labarin auren da labarin komai ya fita waje. Amman nasan Hauwa zaiyi wuya ta iya kame bakinta ta dai ce zata kame. 

Rakiya jin zamu je umara ta shiga fishi tana cewa ya dai tabbata Maigogul nake nuna ma tsantsar ƙauna shi yasa na zaɓi muje tare banda ita. 

Uzairu zuchiyata yai ta mata dariya kawai yana cewa. 

"Rakiya ai zaki Canada meye ma na ɗaga hankali tunda ya iya biya musu wallahi in kina da rabon zuwa zaki je ne, ko ni sai in biya miki gaba"

"Ai shikenan Uzairu zuchiyata gata ga Maigogul na ɗauki idanu na zura musu zai bata kunyane in batai da gaske ba ma sai ya lalata mata auren zai huta. To kuma shi tarewar sai yaushe zaki tare tunda an riga da an ɗaura auren? "

To inaso muyi magana ni dashi tukunna inji yadda yake so sai in gani Rakiya"

Kai ta gyaɗa tace. 

"Ai shikenan. Wannan Alhaji ya taimakemu sosai gida shekara da shekaru babu sauyi kinga lokaci guda mun tattare komatsenmu za'a rushe gidan.

Wai kinga yadda akaita fitowa a layi ana tambayarmu ko lafiya gidan muka siyarne. 

Hauwa ce ma take tankasu ni ko suna kan kwashe kayanma Maigogul yace in tawo wajenki."

Uzairu zuchiyata yace. 

"Ni fa a wannan safgar ni aka taimaka Allah yasa yayi mana gidan sama wallahi da mun huta ma baki ɗaya"

Murmushi kawai nayi. 

Sallamar su Mardiyya ce ta katsemun murmushina idanu biyu muka haɗa da Babangida da ya kafe ni da idanu. 

Da gudu malama tazo ta faɗa jikina. 

"Ummi yaya jikinki? "

Da sauƙi malama ya kuke ya makaranta? "

Gaisuwar da Babangida ke ma Rakiya yasa dole na ɗago uhm jama'a Babangida harda rusunawa fa in da ranka kasha kallo. 

Rakiya da Fara'a ta amsa tana riƙe da hannun Aɗɗa'u. 

Mardiyya ta ƙaraso ta ajjiye abincin duk yaran suka matso muka gaisa. 

"Sabuwa yaya jikin naki? "

Na jiyo amon muryar Babangida. Ya cika turare ya  wani ci uban ado kamar zashi gidan biki. 

Da sauƙi nagode"

Na faɗa kadaran kadahan tare da kwanciya na lumshe idanuna. 

"Ummi ga abinci faten tsaki muka kawo miki in zuba miki? "

A_a mardiyya nagode bakina babu daɗi ku ajjiye ƙila su Uzairu zuchiyata zasu sha. "

"Ke kawo nan ki gani in zuba. Babangida Bismillah ka zauna ga waje"

Cewar Uzairu zuchiyata dake dambe da kular fate. 

Bayan ya zaunane yake cewa. 

"Rakiya dama nayi niyyar zan samu maigogul in sanar mishi an kawo sadakin Mardiyya nera dubu ɗari da hamsin"

Mardiyya tayi maza ta sauke kanta tana wasa da yatsunta, Uzairu zuchiyata ya duma mata dundun wasa su Aminu sunata mata dariya. 

Rakiya ta kuwa washe baki. 

"Kai masha Allah wannan labarin yayi daɗi Allah ya sanya alkhairi. Dashi Sauban ɗinne? "

"Eh da shine Malam dai ya matsa bikin ma bazai daɗe ba kamar dai yadda ya faɗa."

Yawun baƙin ciki na haɗiye wallahi Allah ɗaya kenan da badan Baba Malam ba banga uban da ya isa yasa ayi wannan haɗin ba. 

Babu komai zan ɗauki ido in zuba, sai dai fa bazan taɓa bari ɗiyata tayi boranci ba. 

A zuchiyata nake wannan maganar naƙi fur in buɗe idanuna dan bana ma son sake ganin Babangida har ƙarshen rayuwata ma. 

"Rakiya ta samu gurbin karatu ma Jami'a zata soma zuwa" Cewar Aminu

Nan sukaita murnarsu. Uzairu zuchiyata yace. 

"Ai lokacin da muka shirin tafiya Canada ni da lolo mun kira ita mardiyya lokacin ma muna Airport akan suyi mana adda'a, naso ma in da kananan lokacin kaima muce kayi mana adda'a" Ya ƙarashe yana ƴar dariya. 

"Canada kuka je babu labari, ke mardiyya shine baki faɗa mun ba? "

Babangida yayi maganar muryarshi har tana ɗan ɓari ko na meye oho, nasan Uzairu zuchiyata ya faɗa mishi ne danya kunnashi, ya kuma sani sarai ƴan gidanmu bama ƙarya gaskiya duk ɗacinta ita muke faɗa. Ni dai har suka tafi ina haɗiɗiye baƙin ciki. 

Suna fita na ɓude idanuna na dubi Uzairu zuchiyata sai fate yake ta sha baya ko magana ga faten yaji tantaƙwashi sai maiƙo yake yi harda yajin daddawa da man shanu a ciki. Idanu ya kashe mun, murmushi kawai nayi mishi"

"Lolo girma ya hauki dole. Wannan yarinya biki ya gabato damma Allah ya taimakeki yanzu mai dashi kike aure zaki fitar da ɗiyarki kunya"

Uhm ita ta kunya take. Ni kuma ta makomar auren kawai nake yi Sa'a bata da daɗi kamar kashi"

KANO:.

Alhaji Zaidu yana tafe a mota yana waya da amininshi Alhaji Rabi'u suna batu akan auren nashi. 

"Amman tunda ka biya ma amaryar umara mai zai hana kawai ka bata kuɗin lefen su wuce ko Dubai ne su haɗo lefensu ko mai kake tunani in yaso sai ka haɗasu da mutuminka Rasheed. 

Ko Hajiya ce zata haɗa mata kamar dai ko yaushe? "

Alhaji Zaidu yace. 

"To ka kawo shawara abinda za'ayi zamu tattauna da amaryar muji yaya take so. Hajiya ma sai in saka mata kuɗinta kawai a asusun bankinta kaga shikenan."

"To tsare_tsaren yadda za'a gudanar da shagulgulan bikin fa? "

Dariya Alhaji Zaidu yayi tare da cewa. 

"Mu ba yara ba ai ina ganin  Dina kawai zamu haɗa ranar da Amarya ta tare aci asha a watse shikenan ai. Amman kada kayi hirarnan da Hajiya Mariya kasan dai mata sarai basu da sirri kuma wannan ba maganar wasa bace"

Dariya suka saka tasu ta manya da haka sukai sallama da juna. 

Cikin hukuncin Ubangiji Alhaji Zaidu ya isa  Kano cikin aminci. 

Yana isa ƙofar gidanshi ya matsa ƙararrawar motar maigadinshi ya leƙo yana ganin motarshi ya wangale mishi  get ya shiga a hankali. 

A tsakar gidan ya ga motar Hajara Ƙanwarshi mai bi mishi. 

"Malam Bala yaya gida ya iyalan kuma? "

Malam Bala maigadin gidan Alhaji Zaidu ne sun shafe fin shekaru ashirin yana musu gadi

Tare yake zama da iyalinshi a wajen adana baƙi (BQ) 

"Iyali sun tafi ƙauye bikin ƴar ƙanwar ita Gaji akeyi shine ta tafi tun jiya. Yaya jikin Hajiya ashe bata ji daɗi ba? "

"Wallahi kuwa Malam Bala. Allah ya dawo dasu lafiya ni bari in shiga ciki sai na fito Sallah"

Malam Bala yayi mishi godiya ya koma ɗakin gadinshi. 

A tsanake cikin kamala ya shiga katafaren falon mai shaƙe dam da kayan ƙawa, ga wani irin turaren wuta na busa ƙamshi a falon Ac kuwa tsabar sanyi kamar hunturu. 

Babu kowa a falon sai tv a kunne da jakar Hajara a kan kujera da mayafinta. 

Falon Hajiya ya nufa kai tsaye, nanma basa ciki a ɗakin baccinta ya samesu Hajara na haɗa mata Shayi ga aminanta biyu suna kan gadon itama tana gadon ta jingina kanta da fuskar gadon

Sallamarshi yasa ta lumshe idanunta ta buɗesu a hankali a kanshi. Murmushi ya sakar mata, itama murmushin tayi mishi. 

Ƙawayenta duk suka mayar da mayafansu jikinsu Hajara ta miƙa mata shayin. 

"Yaya Zaidu sannu da dawowa ashe zamu haɗu?"

Hannu ya miƙa mata suka gaisa haka suka saba a gidansu. 

"Mutanen Rano me zan samu ne Hajara sai kyau kike sake yi Abdulmalik yana ƙoƙari da cinki sosai"

Dariya suka yi harda ƙawayen Hajiya, ita ko Hajiya mijinta kawai take kallo damuwace linkib a fuskarta. 

Gaggaisawa akayi cikin girmamawa duk suka zame suka basu waje. 

Malum malum ɗin jikinshi ya ajjiye a kujera ya zauna a gefen gadon ya miƙo mata hannayenshi dukka biyun ta tawo, tana saka kanta a ƙirjinshi ta sau kuka. 

Ita mace fa bata tsufa da soyayya da shagwaɓa sai idan itace taso mayar da kanta baya

Bayanta yake bubbugawa cikin sigar rarrashi. A kunnenta kuma yana raɗa mata. 

"Kiyi haƙuri ba gani a kusa dake ba. Ina tare dake har abada. Faɗamun Menene ya hautsina mun ke? "

Ɗagota yayi yana share mata hawaye tare da bata duk hankalinshi dan jin menene kokenta. 

"Ba na sanar maka zamu je yima Hajiya Baturiya dannar ƙirji ba? "

Kai ya gyaɗa mata halamun yaji. 

Taci gaba da cewa. 

"Munje anata sha'anin biki sai Matar Ibrahim suka iso mutan Abuja. 

Shine fa Hajiya Baturiya daga tambayar Matar Ibrahim Hafsa da muka je bikinta shine take cewa ai ta tafi london haihuwa su irin haihuwane kab danginsu in aka yima mace aure da ɗanta take shekara "

Hawayene suka gangaro a kuncinta. Hannayenta ya riƙo yayi jigum yana nazari, ina kuma sai kuka marar sauti take yi zuchiyarta nayi mata baƙi"

"Wato ita dai Yaya Dubu bata kama girmanta ita duk sha'anin da zata zo in dai zaku haɗu sai ta saka mun ke kuka? 

Ke kuma kin kasa cire maganar haihuwa a ranki kika sani ko ba alkhairi bane haihuwar a garemu ba shi yasa Allah bai bamu ba. Bayan ke ba wasu matan sun shigo basu haihun ba?  ko dai kina nadamar kasancewa tare dani ne sabida nakasun rashin haihuwata, ko kina ganin akwai wani hakkinki dana tauye miki? "

Da sauri ta ɗago ƙur taga shima ita yake kallo. 

"Har gaba da abada bazan taɓa ƙosawa dakai ba. Kada ka mance a shekaru biyar na aurenmu kayi mun tayin saki, a shekaru goma ma kayi mun tayi, muka shekara sha biyar shima kai mun tayi, mun shekara sha bakwai shima haka kamun tayin sakin yanzunma da muka riga muka manyanta tayi sakin zaka yi mun? . 

Zaid har abada ni ɗinnan  taka ce rayuwata a gidanka zata ƙare kaine maƙabulina. Dangane da hakki wallahi ni gani nake yi babu yakai. Ka bani duk wata dama, ga soyayya, ga tarairaya danginka ma sai dai ince Alhamdullilah baka tauye mun komai ba"

Rungumeta yayi tsam yana sauke numfashi sun jima sosai a cikin wani yanayi.

Yaita rarrashin matarshi har saida ya kore mata damuwarta ta mance da komai. 

"Hajiya kin mance dasu Hajiya Kulu. Nima kin mance baki ce a bani abinci ba."

"To ai Royal ganinka ya mantar dani komai. 

Kaje kayi wanka zan kawo maka abincin da kaina."

Fita yayi yana murmushi tare da girgiza kanshi. 

Babban falon gidan ya tsara ya hau ƙafar bene da zata sadashi da sama. 

"Yaya inaso zamu yi magana fa? "

Cewar Hajara. Bai juyo ba yace. 

"In Hajiya zata hauro sai ku hawo tare Hajara. 

Nasan ai jarinki ne zaki ce yayi ƙasa bazai wuce haka ba. Gaye yaushe zai bar Hajara ta tara dukiya, haka ma cin abinci ai bazai barki ki tara kuɗi ba. ( a daidai nan ina da tsokaci a page ɗin jiya akwai inda na rubuta Abdulmalik yana ƙoƙari da cinki, to dake maganace mai harshen damo wasu sun ɗauki ɗayan ɓangaren, wasu kuma sun ɗaukeshi a yadda na rubuta. Yana nufin yana ƙoƙari wajen ciyar da'ita Hajara mai cin abinci ce sosai dan Allah ayi mun afuwa Subhanallah haka nake nufi) 

Dariya tayi dan tasan a gidansu Yayanta yafi kowa saninta.

Ai kuwa da Hajiya zata hauro tare suka hauro Hajara na riƙe da tiren abincin wan nata, a gabanshi ta dire yana zaune yana amsa waya. Saida ya kammala kana ya dubi Hajiya yace. 

"To Yaya jikin naki ince dai yayi sauƙi tunda gani ko? "

"Da sauƙi kasu kusan hamsin ya tafi"

Murmushi suka yi su biyun. Hajiya na shirin miƙewa dan ta basu waje yace. 

"Yi zamanki jarine ta karyo shine ta dawo. Gara dai ki zauna ko zaki ƙara mata haske kan yadda ake tattala uwar kuɗi a sake haɓakata da ribar da aka samu. Yarinyarnan na kasa gane kasuwancinta Abdulmalik yana ƙoƙari"

Dariya suka yi dukkansu ya ɗauki kuɗi masu kauri ya bata, Hajiya ma ta ƙara mata da nata. Alhaji Zaidu mutumne mai ƙoƙari sosai, yana da son mutane da yawan alkheri in ana ganin kamar yawan Alkherinshi yayi yawa sai yace to wa yake dashi da zaici gado bare ace zai musu tanadi ai gara ya nemi lahirarshi. 

SABUWA:.

Ina bacci bayan na idar da sallar isha wayata ta shiga tsuwa. 

Rakiya ce ta tasheni ta mika mun wayar Alhaji Zaidu ke kirana. 

Gabana saida naji ya ɗan faɗi a sanyaye na kara wayar a kunnena. 

"Barka da dare Shalele amaryar Zaidul'abidin, da fatan jikinki da sauƙi ko? "

Idanuna na lumshe ina jina wani iri dani wani bawai nake ji wallahi. 

Lafiya lau kaje gida lafiya? "

Ajjiyar zuchiya ya sauke kafin yace dani. 

"Lafiya lau na je gida. Sai dai babu nutsuwa sam tare dani. Na tafi na barki a cikin halin jinya, duk da gobe nake son zan dawo har sai an sallameki tukunna"

Idanu na zare nace. 

Haba dai ai ba sai ka dawo ba. Kayi zamanka nagode sosai "

Shiru ne ya ratsa wayar ni dai bansan ta ina zan soma mishi godiya bane shi yasa nayi shiru. 

Shi kuma ashe hawa da saukar numfashina yake saurare sai can yace. 

"Kinyi shiru na zaci zaki tambayeni me yasa na aureki ba tare dana nemi izininki ba. Duk da dai kinsan abinda ke raina a game dake"

Daddagewa nayi nace. 

Ni kuma nayi shiru ne ina jiran ka tambayeni gaskiyar abinda wannan matar tazo tana faɗi, da kuma tambaya akan ahalina"

"A_a wannan ai sabgar kishinku ne na mata Shalele ina ni ina shiga wannan maganar. Batun tuntuɓar ahali kuma ai mun riga mun haye wannan siraɗin uhm? 

Da fatan dai kin amince dani a matsayin miji ko? "

Munfashi na ja na sauke kana nace. 

To ai babu macen da ba zata amince dakai ba. 

Babu abinda zance dakai sai dai ince Allah ya bamu zaman lafiya ɗorarre sannan Allah yasa in haifa maka masu kama dakai"

Murmushi yayi yace. 

"Ameen matata naji daɗin wannan shinfiɗar taki. 

Sai dai kuma kash ni nafi son in samu masu kama dake, ko masu kama da Alhaji Baba dan ya fiku kyau nesa ba kusa ba"

Murmushi kawai nayi ina tuno fuskar Maigogul. 

Shiru ya kuma ratsa wayar nina katse shirun ta hanyar cewa. 

Naji labarin ka biya mana umara, kuma kasa su tashi zaka rushe mana gidan ayi sabon gini. 

Sannan nagode da ɗawainiyarka 

Ubangiji Allah ne kaɗai zai iya biy.... 

Kukane yaci ƙarfina na kasa ƙarashe maganar. 

Rakiya ta zubo mun harara. 

"A_a Shalelena banda kuka wannan ai yima kaine iyayenki ai nawa ne. Ni ba dan sabida ke nayi ba sabida Allah nayi. 

Ke da baki da lafiya kina kuka"

Shiru nayi  kawai. 

"Shikenan yanzu ki kwanta kiyi baccinki zan shigo gobe da yamma in duba jikin naki, ki kula mun da kanki ko? 

Illahirin kunya da mamaki tasa harna kashe wayar ko tari na kasa yi. 

Ina sauke wayar Maigogul da Cicib da Labbai suna shigowa ga kulolin abinci a hannun Labbai. 

"Lolona ke da wa kike waya? "

Maigogul ya ƙaraso ya zauna a bakin gadon. 

Alhaji Zaidu ne ya kirani. Shine nake mishi godiyar abinda yayi."

"Allah sarki Lolona na fiki farin cikin samun wannan hamshaƙin mijin. Amman fa tsugunne bata ƙareba kinsan ba lallai abokiyar zamanki ta soki ba. Dole zan warware buzu in ɗanyi abinda zan iya tawa gudunmawar kenan. Ko ba haka ba Rakiya? "

"Sosai kuwa kayi daidai hakan yayi irin waɗannan masu arzikin matansu kishi dasu babu kyau ai"

Cicib ne ya ƙaraso bakin gadon da nake har da dafa mun kai. 

"Ƴannan ya jikin naki, ya muka ji da abun arziki kuma? "

Lafiya lau jikin da sauƙi"

"Kai ba dole jiki yayi sauƙi ba. Matar mai kuɗi ce, ga zuwa umara na jiranta. Allah kaɗai yasan ƙasashe nawa zata taka haihuwa tayi mun rana ni maigogul"

Tsaki Rakiya tayi, Labbai tayi jigum, inta kalli maigogul sai ta kalli masoyin nata Cicib. 

Maigogul da kanshi ya zubo mun faten tsaki yaji kifi da tantaƙwashi. 

"Gashi ki sha ni da kaina nayi miki maza matar manya ki sha"

Karɓa nayi ina sha yana bani labarai na takaici dana dariya dukka dai yaita hilatata na ko sha faten dayawa. 

"To Rakiya mu kam ki taso muje mu saukeki Labbai zata zauna da lolo sunce ma zuwa gobe zasu sallameta da yau ma suka ce to tunda dai har tara tayi sai kuma gobe"

Sallama Rakiya tayi mun ta kwashe kwanuka ta tafi dasu. Labbai ta hayo gadon tace. 

"Mun dai sasanta kanmu da Cicib ke wai kinji kalmomin soyayya lolo illahirin kunya ai lulluɓeni tayi. Gashi yanzu gidanshi muka koma da zama. Da yamma ma ni da Shafan shi mukai wanke wanke. To Allah yasa hakan shine alkhairin. In da rabo watarana zai daina daudun zan yi ƙoƙari ko Allah zaisa in zama sila. Lolo ki taya ni murna da adda'a"

Wallahi ba ƙaramin mugun tausayin Labbai naji ba. Har ga Allah nasan bata da zaɓine yasa ta amince zata auri Cicib domin samun mafaka da zama a shinfiɗar aure. Amman meye abun burgewa tattare da Cicib illahirin jikinshi babu inda baya lanƙwasawa in yana tafiya. Maganarshi kuwa ko tsohuwar karuwa albarka. Amman shima bashi da laifi ta fuskar zati fuskarshi ma ta mata ce, kuma yana da haske saidai yana ƙarawa da man shafe_shafe dai

Ajjiyar zuchiya na sauke nace. 

Allah ya sanya alkhairi Labbai. Yanzu acan zamu zauna kafin dai a gama ginin gidan ko? "

"Eh a canne. Maigogul fa kuɗin haya mijinki ya bashi kinsanshi da maganar kuɗi ai. 

Ga Sama da Rita suma sun zo suna can gidan wai notis ashe aka basu wata shida to yau ita matar ta tafi aiki, shima ya fita mai gidan yazo ya kulle gidan shine suka rankayo amman matar tasa ana nema musu wani gidan hayar ko a layin su Cicib ɗinne. "

Iko sai Allah wannan mata ta Sama tana ƙoƙari so hana ganin laifi kenan. Yanzu bil haƙƙi tana son Sama ko Labbai? "

Dariya muka saka harda tafawa tabb

Raujin amon shigowar saƙone ya katse mana hirar tamu. 

Ina buɗewa ga abinda Alhaji Zaidu ya rubutu. 

"Watarana uwar haka a cikin wani dare makamancin haka kina ƙirjina ina shafar kanki. 

Ni Zaid zan nuna miki gata zan tarairayeki sai na mayar dake fil. 

Kiyi bacci mai cike da mafarkan rayuwar aurenmu

Sai da safe jinin jikina. 

Mijinki Zaidul'abidin."

Tunda na lumshe idanuna sai kawai na kasa buɗewa na shiga wani shauƙi mai girma

Jijiyoyin jikina sai amsar saƙon Alhaji Zaidu take yi. Man kaina sai tsiyaya yake yi

Sai kuma naji na faɗa fargaban shin danginshi zasu karɓeni da mutunci kuwa, matarshi fa wanne irin zama zamu yi? 

Da wannan tunanin na jiyo wayar Labbai na rauji Darling Cicib ne ya kirata sun kuwa daɗe ainun suna wayar har saida tace mishi bacci take ji. 

Washegari ƙarfe taran safe aka sallamemu maigogul da mota yazo ya ɗebemu zuwa can gidan. 

Ni dai ina saka ƙafata a gidan illahirin mamaki ya kamani. 

Dukka ƴan gidanmu da iyalan cicib suna tsakar gida kowa fa da abinda yake yi. 

Masu karyawa nayi, masu kwalliya nayi, masu wanki nayi. 

Gaza dai yana gefe shi da Madamcy suna zuba ma su Rahine abinci. 

Uzairu zuchiyata yana kwance a ɗaki duk jikinshi na cikin ɗakin kanshi ne kawai a tsakar gidan yana waya dan masifa ko jin abinda yake faɗa ba'ayi. 

Rakiya ta yi gurum da kofin shayi a gabanta ga mummuƙi a hannunta amman fa bata sha. 

Hauwa dasu Layuza suna zaune suna cin ɗumamen tuwo ga balango mai yawa an watsa akan tuwon. Jin shigowarmu yasa hankalinsu ya dawo garemu

Cicib yana tsaye yana shanya a igiya murmushi yake ta sakar ma labbai da ƙyar na haɗiye dariyar tawa kusa da kan Uzairu zuchiyata na rarrafa na zauna. Shima Uzairu zuchiyata sai murƙususun dariya yake yi danma waya yake yi

Nan aka shiga yi mun yaya jiki. 

Layuza ma a taɓe ta tambayi jikina. Raliya tace. 

"Lolo ashe kuma an ɗaura miki aure, ai ni bansan ma auren ya mutu ba sai da nazo tukunna nake jin wasu labarai a wajen Hauwa ashe har kotu aka shiga"

Wallahi kuwa Raliya ke dai ki bari kawai. Yaushe kika zo ina kuma yaran? "

Maigogul daya nemi waje ya zauna yace. 

"Suna ciki yara har bakwai ta tarkato suka tawo a cikin irin wannan ƙadamin. Raliya sai tafi shekara biyar bakwai bata ko leƙo ba. Ko haihuwa tayi sai dai wataran inji a wajen Hauwa. Ita kanta Hauwan fa bata san ta haɓaka yara haka ba. "

Hauwa tace. 

"To wai me akeyi ne da sai dole tazo. Na gabanka ma baka gama dasu ba me kake tsinana musu. Raliya dai kaga yadda dai ta koma kamar ita ta haifeni bani na haifeta ba tsabar muni da lalacewa ta riga da ta dafe ma"

Rakiya tace. 

"Amman ai ko bazai tsinana mata komai ba yana da kyau tazo ta duba ubanta ko? Duk dai lalacewarshi ai ubanta ne. Sai fa Raliya ta shekara biyar kyawawa bata tako tazo ba. In ta tashi zuwa sai dai a ganta raɓe _raɓe da goyo da ciki babu uban abinda take kawowa. "

Gaza yayi dariya yace. 

"Ni da ƙyar ma na ganeta naga ta dawo baƙa. Ko ni nan da nake busa hayaƙi ai ban kaita eh duhu ba. Ma'aru ɗebo mun ruwa in ba Rahine kaji"

Ma'aru ya tashi yana dariya ya ɗebo ruwan ya kaima Gaza. 

"Lolo amshi abinci ko zaki iya ci tuwone harda yajin daddawa"

Cewar matar Cixib godiya nayi mata na karɓa. Adama ta haɗa mana shayi a ƙaton kofin silba ni da Labbai muna ci ana hira. 

"Dama sakina hallirun yayi harma na gama iddata shine dalilin dawowar tawa"

Rakiya har da ƙwarewa. Hauwa kuwa salati ta saka. 

"Ahab ni wallahi nasan za'a rina ai ruwa baya tsami banza. Wato Raliya sakin ki akayi sai kika tuno ai kawalin ubanki yananan babu shakka. To kai Maigogul kaji"

Muƙewa yayi ya shiga tukuntuma ashariya. 

"Shine kika tawo mun da bataliyar yaranki dukka? Lallai baki da hankali taraliya.  Hiye daga ke har Hallirun baku da madafa. Shi ya sako ki, ke kin tarkato yara kin tawo dasu. 

Kinsan Allah sai sun koma. "

Sama yace. 

"Eh gaskiya su koma taya ma za'ayi wannan aikin. Yara bakwai ai da yawa. Lokacin da kike gidan auren nunawa kika yi bakya buƙatar uban kowa yazo miki sabida ke ƴar iska ce ƴar tsakuwa samu ki ƙi dangi. Yanzu data kwaɓe miki shine zaki kwaso yara haka."

Raliya tace. 

"Nifa zan riƙesu haya ce zan kama in zauna dasu kamar dai yadda su Adama suka yi. Nasani nima bazan samu muhalli ba bare su"

"Ke ƙarya kike yi. Yarannan fa a raba Halliru ya ɗebi nashi su ragowar ki tarkata ki kaima takarin ubansu inma takarancin zai tafi dasu laba'as amman yau ba gobe ba zaki mayar dasu".

Rakiya tayi shewa tare da jan tsaki tayi shigewarta ciki. 

Nima ɗakin na shiga na kwanta a katifa idanuna a lumshe ina shirin soma bacci wayata ta soma ruri. 

Da mugun sauri Maigogul ya shigo ai kuwa ya runtumo akan Uzairu zuchiyata daya tattare ƙofa. 

Da sauri ni da Rakiya muka miƙe. 

Hannun maigogul na riƙe ya samu ya ɗaga Uzairu zuchiyata da yake ta faman wash ƙafafuwanshi

Ga kuma dariya kamar zata halakashi har hawaye yake yi tsabar dariya. Dariya maigogul da Rakiya suma suke yi. 

"In banda iya shege ya zai zo dokin ƙofa ya kwanta. In yana waya da baturiyarshi baya ji baya gani. Lolo wayarki ce take ruri ko hala Alhaji Zaidu ne. Dan ɗazu ma munyi waya nake sanar mishi an sallamoki. Harma na shigar mishi da wata ƴar buƙata. "

Dam gabana ya yanke ya faɗi. A dibibice nace. 

Amman maigogul gaskiya bai dace ace ka shigar mishi da wata magana ba. Umara ya biya mana ga gyaran gida zai mana dan Allah Maigogul kayi...."

Kasa ƙarashewa nayi bana so ko da wasa in faɗa mishi magana mai zafi. Amman ina tsoron kada Alhaji Zaidu yaga kamar bamu da kai"

"A_a Lolona ba wani abun mai girma na tambaya ba. Dama abincine nace ko zai siyo kayan abinci ya jibge mana sabida ni ina jinyarki bazan iya fita ba. Wallahi yace ma ya riga da ya siya suna bayan motarshi tun kafinma inyi maganar. "

Salati Rakiya ta saka. Niko saida hawaye suka zubo mun ƙirjina sai dokawa yake yi. Shikenan duk abun kunyar da akayi a gabanshi bai isaba Maigogul shikenan ya samu nayi zaici gaba da ɓarar mun da mutuncina. 

"Amman Maigogul baka kyauta ba gaskiya wannan wacce iriyar rayuwace. Yanzu duk ɗawainiyar da wannan bawan Allahn yayi bai isheka ba. Jibi shayi mai madara yau waye bai sha ba a cikin gidannan. Harfa biredi yau da kuɗin jikinka ka siyo kowa yaci duk da dai Allah kaɗai yasan nawa ka tatsa. "

Kuka kawai na fashe dashi da naga suna rikici. 

Wayarma ya sake kira na kasa ɗauka

Maigogul ne yazo yana share mun hawayen da rigarshi. 

"Yi shiru lolo bazan sake ba. Duk ma abinda nake so sai nazo na tambayeki tukunna. Dama shine yace duk abinda ake buƙata in sanar mishi. 

Ɗauki wayarki kinji ta Maigogul shalelena"

Uzairu zuchiyata mai zaiyi ne in ba dariya ba. 

Hannun Rakiya Maigogul ya fisga suka fice. 

Ni kuma na ɗaga wayar da kira na uku ya kusan tsinkewa. 

Ajjiyar zuchiya naji ya sauke da ƙarfi. 

Ni kuma illahirin kunya tasa na kasa magana

Tagumi Uzairu zuchiyata yayi yana kallona. 

"Shalelena ina kika shiga ko jikinne hankalina ya tashi sosai. Duk da ɗazunnan muka yi waya da Alhaji Baba yake sanar dani an sallamoku?"

Uhm an sallamomu ina tsakar gida ne lokacin daka kirani. "

"To ina kwana tunda ni ba zaki gaisheni ba"

Kunya ta sake kamani ba shiri na gaisheshi. 

"Gani a hanya zanje office daga office kai tsaye Dutse na nufo ko akwai abinda kike bukata na ci ko sha in tawo miki dashi? "

A_a bana buƙatar komai. Ubangiji Allah ya tsare maka hanya"

Wallahi jina nake kamar duk a mafarkine komai yake faruwa ba gaskiya bane. "

Da haka mukai sallama na yafito Labbai da Sadiya suka shigo nake labarta musu zuwan Alhaji Zaidu. 

"To me kike ganin za'a dafa mishi Lolo tunda kinga dole zaki shigo dashi ya huta yaci abinci ko? Ga gid danƙam da al'umma kamar bakin masallaci "

Kafin in yi magana Maigogul ya shigo yaji akan duk abinda muke tattaunawa cewa yayi. 

"Kada ki damu Lolo ni zan miki girkin da zaki tarbeshi dashi. Zan ɗauke ki muje mu yo cefanen komai tunda akwai mota a hannuna kada ki damu"

Murmushi kawai nayi. Wallahi inason Maigogul sosai. 

Hakan kuwa akayi bayan nayi wanka, shima. 

Ya kintsa Maigogul ya ɗaukeni a gaban mota muka je muka yo cefanenmu yana ta bani labarai muna ta dariya. 

Kaza muka siyo da mai, kayan miya, ruwan gora, da 5alive, sai taliya leda uku, da su karas, kabeji, latas, da koren tattasai, da jan tattasai, sai madarar gari. Kula na cire kuɗi na siyo mai uku masu kyau farare, na sai kafet na tsakiyar ɗaki sabo fil muka dawo gida ana kiraye_kirayen Sallar azahar. 

Maigogul na dawowa masallaci ya kuma yo wanka ya zura sabuwar baƙar jallabiya dan s kwalima ya yage ta. 

Ai kuwa ya aika aka siyo mishi kalanzir ya gwafe ya shiga aikin girki. 

Ni dai ina kwance a tabarma a waje ina kallon yaran Raliya yadda suke ma gadamurƙi cin hauka ko shaƙesu bayayi ne oho. Raliya kuwa illahirin kunya ta kamata da taga su nake kallo. 

Wayata ce ta shiga ruri Alhaji Zaidu ke kirana. 

Ɗagawa nayi da sallama ya amsa mun. 

"To yanzu zan kamo hanya shalele na tsaya ne ma a danja zan siyo miki gurasar kano mai sikari kike so ko mai gishiri, ko kuwa duka biyun? "

Murmushi nayi mishi tare da cewa. 

Duka biyun. Mai sikarin akwai daɗin ci da shayi sosai "

Dariya yayi mun kawai yace. 

"To shikenan saina iso ko. Ki turo mun adireshin gidan yanzu a waya inna zo ƙofar gidan zan kiraki sai ki yi mun iso. Ki saka mun kaya mai jan kala a jikinshi"

Murmusawa muka yi tare dashi. Da haka mukai sallama na ajjiye wayar tawa. 

Labbai ce ta fito daga cikin ɗakin Rakiya. 

"Lolo na gyara ɗakin dai an shinfiɗa ƙatuwar taburmai biyu ya rufe ƙasar ɗakin. Kafet ɗin sai na saka shi daga ta bango haka zaifi. 

Nace tashi in miki tsifa kitson ya tsufa in yaso ko rubon kya saka ki kama gashin. 

Tashi lolo saifa kin dage sosai zaki samu zuchiyar mijinki a hannunki"

Maigogul na kalla dan in tabbatar baya jinmu. Ina baya ji ya duƙufa sai kaji yake soyawa ga gidan Hauwa bata nan Rakiya bata nan. Sauran ƴan matan kowa bayanan. Sama da matarshi wai sunje ganin ɗaki ance an samu a ƙasan layinnan. 

Kafin dai la'asar Maigogul ya gama komai ya barma Adama ta zuba a kula ta jejjera a ɗaki ragowar kuma ya zubo ma Labbai da Adama dake bacci, ya yafutama su Shafa, Raliya dai da yace bazai bata ba da ƙyar na roƙeshi ya zuba musu yaranta suka daka ma abincin wawa. 

Ni da Maigogul kuwa a tukunyar muka ci abinci kamar dahuwar kamfani dan daɗi soyayyar taliyar inna zuba a baki kamar kada in dena taunawa maggi yabi taliyar yayi lub dashi. 

Muna gama ci shi yayi sabon wanka ya sake kaya ya fice. 

Adama kuma ta gyara wajen. 

Bayan na idar da Sallah ina gaban mudubi ina shafa kwalli, na saka jar atampata mai tsada sosai, na ɗakko jan ɗankunne da sarƙa sababbi na maƙala. Ɗaurin ture kaga tsiya nayi har ribon ɗina dana tubke gashina ana hangowa, tsayin jelar gashin iya kafaɗata sai dai gashin bashi da cika laƙwam haka yake, gashi duk ma ya zube sabida rashin kwanciyar hankali na kaɗar da gashi sosai. 

Ina fesa turare yaro ya shigo wai Sabuwa tazo. 

Ni dai jikina a sanyaye ina haɗa hanya na fita. 

Nayi mamakin da Alhaji Zaidu bai kira wayata ba ya turo yaro. 

Ina fita gabana ya yanke ya faɗi. 

Hmm wai kunsan wa na gani kuwa? 

Nasan kun ƙosa ko to Madubala na gani cikin shiga irin ta mutunci da kamala gabaki ɗaya kamanninshi sun sauya fiye da tunaninku. 

Madubala kaine? "

Na furta muryata na rawa. Takowa yayi yazo inda nake yake ta murmusawa sai kallon soyayya mai cike da kewa yake yi mun. 

"Da ace zaki iya taɓa ƙirjina da kinji yadda zuchiyata take watsa jini da sauri _sauri bisa rashin ƙa'ida. Sabuwa ga madubalanki mai so da ƙaunar ganinki a cikin farin ciki. Wanda zai iya bada ranshi fansa a gareki. Nazo in auri abuna duk da lokacin dana fito akace mun tuni kinyi aure lokacin yaranki uku ma. Zafin hakan yasa na koma inda na fito ban sake tako ƙafata na shigo Dutse ba. Naji labarin mutuwar aurenki, naji labarin aminiyarki dake auren mijinki na da. Sabuwa a cikin idanun Ƴar Shuwa  babu komai sai ƙiyayyarki gayatan. Banzo gareki bane har saida na tabbatar kin gama iddarki. 

Gani nazo miki a matsayin nutsattsen mutum mahaddacin Qur'ani mai halastacciyar sana'a Sabuwata"

Tunda ya matso kusa dani daf ya soma maganarshi nake hawaye nice harda shessheƙa. 

Ɗago kan da zanyi muka haɗa idanu da Alhaji Zaidu tsayuwar motarshi kenan idanunshi a kanmu ƙur. Gabanane ya tattake ya faɗi

Banyi aune ba naji tsumma a fuskata Madubala na share mun hawayena. 

Mrs bukhari. 

Gobe Alhamis ba Posting  haka ma Juma'a, asabar ma dan girman Allah kada kuyi ƙorafi babu Posting sai ranar lahadi. 

Wallahi abubbuwane a gabana inata haɗa kayan turarukan wuta na masu adashene asabar nake son in sallami kowa to aimun wannan alfarmar nagode💪🏼

A hankali Alhaji Zaidu ya sakko a cikin motarshi. 

Yana saye cikin farar shadda ɗinkin malum_ malum, zannar dake kanshi ta matuƙar dace da surfanin gaban malum_ malum ɗin. Tsintsiyar hannunshi saye da baƙin agogon fata wanda yayi lub akan gargasar dake lulluɓe da fatar hannun nashi. 

Baƙin haf koba ne a ƙafarshi kamala da natija su suka sake ƙawatashi. Yafi Babangida kyau da zati sosai, fari Babangida zai nuna mishi da tsayi sabida su su Babangida tsabar tsayi har dorone da mazan gidan nasu.

Sallama yayi mana yana kallon ƙwayar idanuna illahirin kunya a wannan lokacin rasa yaya zanyi nayi. Wallahi Allah ba zaku gane bane, ban tsaya domin wani abun ba, kuma jin saukar tsumma kawai nayi a fuskata ba tare dana ankara ba. Wallahi Allah jikina har rawa yake yi a wannan lokacin, a tunaninku zanso wani abun ya ɓata ma Alhaji Zaidunku raine? . 

Da naga ya miƙa ma Madubala hannu sai nayi zuruf na shige gida gabana nata aikin faɗuwa. 

Shiru nayi a ɗaki idanuna a runtse inajin wani irin tashin hankali maras musaltuwa domin bansan wacce iyakar fassara zai yi mun ba. 

Muryar Alhaji Zaidu naji a tsakar gida suna gaisawa da Labbai tana mishi iso. 

Ita ta soma shigowa ya biyo bayanta da sauri nayi ƙasa da kaina kawai. 

Gefe ya samu ya zauna suka gaisa da Labbai muryarshi babu daɗi gaskiya. 

"Anty a nan gidan kuke zaune naga ai gidan kamar ba'a gama gininshi bama. Sannan ai gidan yayi muku kaɗan ma"

"E gidan Abokin Maigogul ne. Shine yace muzo mu zauna tukunna"

Shiru yayi can naji  yana waya yace. 

"Alhaji Isa gani a dutse wanne gida zan samu da zaka bani ko na haya kona siyarwa mai kyau mai girma"

Idanuna na lumshe hawaye suka wanke mun kwalliyata tas har ji nake numfashina na ɗaukewa. 

"To shikenan ka tura mun lambar kiya teka ɗin sai ya zazzagaya damu muga wajen nagode sai na jika"

Wayar ya kashe yace da Labbai. 

"Ku shirya zamu je ku ga gida, inaga gara a sai gida kawai ku shiga sabida ita Shalele ta samu ta tare a ɗakinta zanfi samun nutsuwa da kwanciyar hankali. Alhaji Baba baya gidane? "

"E ya fita, amman Babu damuwa akwai wanmu Garzali ko dashi sai mu je babu damuwa. Allah ya saka da alkhairi Ubangiji Allah ya zaunar daku lafiya"

Murmushi kawai yayi ba tare daya amsa ba. Yace. 

"Amman babu damuwa kuna ganin ba sai an kira Alhaji Baba ba kuwa ko in kirashi ne?"

Ni dai bama gane mai suke cewa nake yi ba. 

Naga dai Labbai ta fita ɗakin ya rage daga ni sai shi tsit babu kalma in ɗago na kasa. Amman inajin  idanunshi na yawo a jikina hawaye sai ɗiga yake yi daga idanuna yana sauka kan cinyata. 

Labbai da Gaza ne suka katse mana shirun. 

"Cau cau Babban Yaya. Cau Sabuwa mai sabon aiki a lafiya dai ango eh mijin Amarya ba. Fari mai farin aniya, an buga dakai an barka, cau cau na gidana"

Hannu Alhaji Zaidu ya miƙo ma Gaza. Carab Gaza ya riƙe suka gaisa. 

"Kafa yi haƙuri ranar kaga na tada tarzoma ko? 

A dai yi haƙuri damu wallahi abubbuwanne sai a hankali."

Waje ya samu yana fuskantarshi. 

"Babu komai Yaya Garzali"

"Kutumar dumadu yaya Garzali fa kace Alhaji? Ai kirani Gaza kawai uban Rahine"

Dariya ya ɗanyi yace. 

"To Baban Rahine dama gidane nake son muje a gani, inaga yanzu ba saina shiga harkar gini ba. To akwai abokina harkarshi siyar da gidaje da fulotaine yace akwai gidaje biyu, ɗayan na sama ne, ɗayan na ƙasane shine nake son muje a duba in yayi sai a siya kawai. To Alhaji Baba gashi bayanan"

"Allah dai ya Alhaji a lafiya dai gabanka da bayanka Allah ya kareka. Ni dama layincan ya isheni wallahi sosai fa. Batun Maigogul tureshi gefe nine Maigogul yau babban wa uba, muna da babban wa amman eh shi ba lafiyayye bane ma shi yasa kaji nace haka. Ga Labbai ga Lolo, ga ka, gani ai sai muje kawai"

"Toh to shikenan babu damuwa sai mu je? "

Da sauri nace. 

Baka ci abincin ba? "

Ƙur yayi mun da idanunshi yana karantar yanayina ɓacin ran da yake ciki bai ɓoyu ba. 

Mikewa yayi yace. 

"Baban Rahine muje kaji daga can ma zan wuce ne. Akwai tsaraba da kayan abinci a mota bari in shigo dashi"

"Ahh kafi haka ai. Sai dai muje ka buɗe in kwaso musu. Ni da zaku ɗaukeni gadi ma wallahi dana huta an tallafi rayuwata Allah nake gaya maka rayuwarnan yinta fa kawai muke yi wallahi wallahi babu daɗi gashi babu wanda zai ja mutum a jiki. Tsoron irinmu fa ake ji a cikin al'umma alhalin suna gani muka dawo haka"

Dariya kawai yayi ya riƙe hannunshi suka fita. 

Suna fita nace. 

Labbai wai kinsan da wa Alhaji Zaidu yazo ya sameni a tsaye? "

"A_a, atsaye kuma dama bashi ya aiko ai kiranki ba? "

Bashi bane. Madubala fa na gani ina fita. Allah sarki madubala yazo a ƙurarren lokacin da bani da tsimi bare dabara. Amman da ace yazone kafin aurena da Alhaji da babu makawa..... "

Yawu na haɗiye tare da ragowar maganar jin Gaza na rakaɗa mana kira. 

A sanyaye dukkanmu muka fito

Wallahi Madubala na zaune a kan dakalin gefen gidan. 

Haka na wuce babu damar waige, Gaza da Labbai dai suna tsaye tare dashi. 

Bayan mota na buɗe na shiga. 

Ina ɗago kaina muka haɗa ta jikin mudubin motar lumshe idanun yayi yace. 

"Kinyi kyau sosai damma kin ɓata kwalliyar da hawaye Shalelen mijinta"

Gaza ne ya buɗe gaba ya shiga, Labbai ta buɗe baya ta shiga yaja motar muka wuce. 

"To Baban Rahine sana'ar me kake yi da kake neman aikin gadi kai kuwa? Aikin gadi aina dattijaine ba irinku masu jini a jika ba majiya ƙarfi.? 

Gaza yace. 

"Wallahi ni dai in zan samu inaso. Me gida wallahi talaka na shan wahala fa kawai ku ba sani kuke yi bane kawai. Kaga ina da iyali ga juna biyu a jikinta, gasu Rahine da suke ƙarƙashin kulawata yanzu haka wani muzurun aka bani wancan daka gani ranar daka zo ya gudu ina tafe  can wajen karɓoshi Labbai ta kirani shine na samu na duƙo fa. "

Murmushi yayi yace. 

"Allah yasa mu dace. Zanga abinda dai ya dace ai sai a duba Gaza amman banda gadi akwai aiyuka da yawa da za'a iya nema maka. Amman kayi karatu?"

"Wai karatu? Babu eh ɓoye_ɓoye ni da kake gani bana ƙarya wallahi ni ban taɓa yin makaranta ba arabi eh ko boko."

"Babu damuwa zan nema maka aikin daya dace dakai banda gadi."

"To godiya nake yi wallahi Babban Yaya eh ina sake godiya fa"

Suna ta hirarsu mu dai munyi ƙus a bayan mota. 

"Shi wannan matashin dake ƙofar gida ɗan uwanku ne Baban Rahine? "

Shiru Gaza yayi yana nazari can yace. 

"Maƙotanmu ne haka na can gidan da muka taso. Abokan ƙanne mazan gidanmu ne dai Haka. Labbai ai madubala eh kamar abokin wannan mata mazan ne ko Uzairu zuchiyata ko eh?  Sannan yana shiga ko ina a gidanmu ma"

Ajjiyar zuchiya ɓoyayya na sauke a hankali. Yana kallona ta madubin gaba, ko a fuska banga halamun ya yadda da maganar Gaza ba. Kai kawai ya gyaɗa bai kuma magana ba. 

Gidaje biyu ya kaimu a mabambantan unguwanni. 

Ɗaya gidan sama ne mai hawa biyu ɗakunan huɗu ne a ciki ko wanne da falo babba a tsakiya. Akwai banɗaki a falo, ɗakuna biyu suma suna da bayangidunsu, biyunne babu. 

Sai ɗakuna falle_falle a tsakar gida guda biyu da shago babba ɗaya a waje sai ɗakin maigadi. 

Gida na biyu kuma ƙaramine mai ɗauke da ciki da falo da bayan gida guda biyu, sai ɗaki ɗaya na maza shikenan sai tsakar gida babba da shuke shuke. Gaza Alhaji ya tambaya adadin yawanmu ya faɗa mishi. 

"Ok inaga gidan saman zaifi dai in yaso ƙila ɗakunan wajen kayi amfani dasu, ɗayan gidan ko haya kwa saka, sai ayi mishi kwaskwarima"

Waya ya matsa yayi, ya dawo suka sake keɓewa da kiya tekan gidan sun jima suna maganganu kafin ya kwashemu ya mayar damu gida. 

Kuɗi ya zaro ya ba Labbai nata ya ba Gaza nashi. 

"Cau cau wallahi Allah.  Maƙiyanka fadawanka, futu futu mugun icce baka ciba ka turniƙe da hayaƙi,  kashin burburi ƙawanya_ƙawanya eh wallahi, sikari bakai farin banza ba. Fari mai farar aniya ango a wajen Sabuwa mai sabon aiki. Gaza nake uban Rahine mijin Madamcy wanda yaimun in yayimi ƙwanyar abu ta kazan. Wuya a gida wuya a lagos  wuya a manunfashi, wuya a ogere wahihuhuhu🗡"

Wucewa yayi yana tumɓele a hanya harya shige kana na sauke ajjiyar zuchiya. 

Shiru motar tayi na wasu lokuta can dai nace. 

Kayi haƙuri na fito a tunanina kaine sh.... "

"Ya isa Shalele dawo gaba muyi magana to"

A hankali na ɓelle murfin motar na dawo gaba na ɗan kalleshi kaɗan sai yayi murmushinsu na manya. 

"Shalele kenan. Waye shi Madubalan? Kuma gaskiya nake son sani kada kimun ƙarya dan hakan kasa in kasa yadda dake kwata_kwata. Ya da aure a kanki wani namijin zaki bari ya dinga share miki hawaye. Ni yaya zanji a zuchiyata kinyi tunanin hakan, ko kuma sabida auren kawai aka ɗaura kina gida shi yasa baki sallami zawarawanki ba? Da Alhaji Baba yana nan nasan bazai taɓa barinki ki fito ba. Ni da nake kano wanne tunanin kike son ki ɗaura mun dan Allah fa Shalele uhm?, kinsan yadda nake sonki kuwa? "

Duka waɗannan maganganun a cikin tsari da kwarewa wajen iya daidaitacciyar hausa yake yinta. Babu hauragiya balle ingausa cikin maganarshi, kuma babu amon fishi mai zafi na rashin mallakar kai. 

Kayi haƙuri. Ina zaune yaro yace ana kirana a waje kaji dalilin fitowar tawa sai naga bakai bane?. 

Sannan shi ɗin tsohon saurayinane tun kafin in yi aure Wallahi rabona dashi yayi shekaru ashirin a ƙalla. "

"To kukan yazo a ƙurarren lokaci kike yi yake rarrashinki, ko kuwa kukan tsohuwar soyayyarshi ce ta saka ki kukan uhm? "

Wannan karon cikin sigar tuhuma yayi maganar da kaurin muryar kishi ba kamar ta ɗazu ba. 

Da sauri nayi maganar dan gudun kaucema zargi mai zurfi. 

A_a wallahi daga cikin wanda ka lissafo babu ɗaya daga ciki har ga Allah"

"To me yasa kike kuka a gabanshi uhm faɗa mun ba'ayin kuka babu dalili. Ko ki faɗamun dalili ko in baki dalilin kukan naki ni"

Jingina yayi a jikin kujerar motar ya cire hular kanshi tare da lumshe idanunshi. 

Sabida nace mai ina mahaifiyarshi ne yace mun ta rasu shine ya saka ni hawaye duba da irin sanayyar dake tsakani. "

Wallahi ji kawai nayi na furta hakan. 

Ajjiyar zuchiya ya sauke tare da buɗe idanunshi ya saukesu a kaina. Da irin sigar daya kalleni wallahi babu mahalukin daya taɓa yi mun irin wannan kallon. 

"Shikenan na yadda dake kuma na huce Shalelena, kiyi haƙuri kina kuka na kasa rarrashinki. Yanzu dai zanje masallaci kinga magriba tayi anata kiraye_kirayen sallah"

To amman in kayi sallar zaka ci abinci kafin ka wuce ko? "

Tausasa muryarshi yayi yace. 

"Kina son inci ne Shalelena? Bayan kin dagulamun lissafina uhm? "

A sanyayen nima nace. 

Inaso sosai ma, kuma inason inyi maka godiya mai tarin yawa duk da wallahi babu abinda ma zan iya ce maka"

Hawayene suka zubo mun da gudu. 

Matsowa yayi har ina shaƙar nunfashinshi yasa babban ɗan yatsanshi yana ɗauke mun hawayen. 

"Bana son kuka. Kinga keba ishasshiyar Lafiya bace dake ba. Shalele ni abinda nake so a gareki soyayyace kawai kiyi ta mun adda'ar kafin Allah ya ɗauki rayuwata Allah  yasa in ga jinina in dai kasancewarshi a doron duniya alkhairine ga rayuwata da kuma al, ummar duniya."

Sai naji tausayinshi sosai ya rufarma zuchiyata. 

"Ga Alhaji Baba can bari in fito mu gaisa sai muje masallaci"

Juyawa nayi na dubi ƙofar gida na hango Maigogul suna tafe da Rakiya kayi nayi ita kam buhun kayi nayinta ne a kanta. 

Kafin mu fito ta shige gida, maigogul kuwa wajenmu ya nufo. Uhm muna isowa ya rungume Alhaji Zaidu cikin annashuwa da nuna kulawa. 

Shi kuwa wallahi har ƙasa yaso zubewa ya gaishe da maigogul da sauri Maigogul ya riƙoshi. 

"Wane mutum Alhaji dan Allah kada ka sake illahirin kunya ai saita kamani "

"Ai Alhaji Baba ya zamemun dole in durkusa maka tunda yanzu mahaifi kake a gareni nima."

"To to nagode. Ke lolo shige gida ƴar albarka mu zamu je masallaci"

Wucewa nayi na tsaya a ƙofar gida ina kallon su maigogul, ko wanne cikin shigar alfarma hannayensu sarƙe dana juna tamkar abokai. 

Murmushi nayi nace. 

Allah sarki maigogul ɗina Ubangiji ya hore mun ya kuma dafa mun a kanka in sake maka wannan sana'ar taka Allah ameen. 

Shigewa nayi ciki a gurguje nayi alwala nayi sallah. Gidan a cike kamar biki an dafa shinkafa miya suke yi ana zazzaune a tsakar gida anata hira da Dariya. 

Can muka jiyo muryar maigogul da Alhaji Zaidu dake gaishe dasu Rakiya. Suna ta zubo mishi godiyar tsaraba. Shi kaɗai ya shigo ciki ya zauna yana ƙarema ɗakin kallo ga duhu babu wuta sam bama a jawota ba sam. 

Ina kan zuba mishi abinci muka jiyo maigogul ya shigo har yana tuntuɓe Gaza ya sanar dashi komai sai godiya yake yi. Maigogul harda hawaye ganin hawaye na kwarara a guraben idanunshi sai nima na fashe da kukan murna. 

A haka Rakiya dasu Hauwa dasu Adama suka shigo akai mishi rubdugu na godiya da addu'O'in alkhairi suka fita. 

"Alhaji kaci abincin ka ƙoshi. Lolo ki ƙara mishi yaci da kyau nan gidane. Ni zan jiraka a waje eh"

Ya ƙarashe maganar yana washe baki, a haka dai ya fita. 

"Shalele ki yi haƙuri kukan ya isa haka. Zuba mun abinci inci da kyau"

Ƙara mishi nayi na zuba mishi salak ɗin a gefe. 

Lomar farko naga yana girgiza kanshi yana dubana. 

"Wannan abinci ba dai daɗi ba. Gaskiya kin ƙware sosai a girki sai kace wacce tayi karatun girki"

Murmushi kawai nayi mishi. Ai kuwa yaci abinci sosai nan kuma na sake yi mishi godiya sosai. 

"Ba wannan ba yaushe ne tariyar taki Shalele yana da kyau in sani sabida in sanar ma mata da magabata. Ƙanin  mahaifinane ma kaɗai yasan an ɗaura auren. Ko Hajiya bata sani ba. "

Kaina na sunne nace. 

To da naso ace a haɗa bikin tarewar dana Uzairu zuchiyata, akwai Labbai yata itama duk lokacin ne aka tsayar na bikin nasu sai ayi taron tare. "

"Wata nawa kenan? "

Uku ne ba yawa."

Murmushi yayi yace. 

"In dai hakan kike so hakan za ayi in sha Allah amman ban yadda ki sake fita ba sai da izinina. 

To ko zaki haɗo lefenki a Dubai ne daga Umara sai kawai ki haɗo ba sai na ba kowa wahala ba? "

A_a babu damuwa bama saina haɗa ba. "

"Uhm uhm ki dai ce to ɗin ke zaki fi iya soyo duk abinda kike da buƙata. In ma bakya buƙatar kayan ai ba zaki rasa abun siye a Dubai ɗin ba. Sai mu dawo batun biki akwai wani taron event (sha'ani) da kike ganin zakiyi ne? "

A_a ni bani da ƙawaye sai ƴan gidanmu  inaga babu wani sha'ani sai dai kuma ta ɓangarenka in akwai"

"To mu zamu yi dinna ( bikin dare)  ranar da aka kaiki sabida akwai abokan kasuwancina da zasu halarta in sha Allah. To matakin karatunki kuma fa uhm? "

Kafin in bada amsa wayarshi ta soma ruri Matarshi ce ke kiranshi. Bai kai ga ɗagawa ba Maigogul ya shiga kwaɗa mun kira. 

Da sauri na miƙe ko shima yafi  samun damar sakewa yayi wayarshi. 

Yana zaune akan turmi yana raba abincin gidan. 

"Ko zaici shinkafa da miya ne? Amman Hauwa ce tayi fa kinsan hannunta bai nuna ba har gobe? "

A_a ya ƙoshi wancan ma bai gama cinyewa ba ya ƙoshi. "

"To to kice mishi ya fito muje masallaci. "

Juyawa nayi na koma ciki daidai ya gama wayar harma ya tashi tsaye. 

"Lokacin Sallah Alhaji Baba ya tunasar damu ko? To bari muje masallaci in muka dawo bama saina shigo ba zan mu ƙarashe maganar a mota in samu in wuce duk da bana ko son in yi nesa dake"

Murmushi nayi mishi kawai. Wani kallo yayi mun masu fassarori. 

Saida suka fita ne na fito tsakar gida na samesu anata duba kayayyakin tsaraba da kayan abinci da Alhaji Zaidu ya jibge mana ga gurasa kanta hilimi guda rakiya ta juye a bokiti. 

Cikin su Adama na shige na saka hannu a kwanon Uzairu zuchiyata dake zaune yana ta latsa waya yana dariya. 

"Uhm lolo wallahi rigar aure Felisha ta tutturomun ala dole wai in zaɓa mata wacce zata sa. Shine tun ɗazu nake ta dubawa sai yanzu muka tsayar da matsaya. Uhm lolo Gaza yake shafa mana gidan sama zamu koma kai abunnan ni akaima an mugun fitar dani kunya. 

Ga shawara kinga mijinnan naki? Ƙanƙameshi zakiyi ram kada ki sake wata ɓaraka ta ɓullo ta ɓangarenki sannan kada ki bar Maigogul ya hau wani buzu gara ya soki naciral"

Labbai tace. 

"Ai na faɗa ma Madubala kinyi aure yayi haƙuri. Ya ban tausayi sosai jikinshi har rawa yake yi. Na dai mai tayin ko Sadiya, ko Aisha yace a_a kuma yace yana miki fatan alkhairi sannan kiyi haƙuri baisan kinyi aure ba"

Har cikin ƙoƙon raina na tausayama Madubala kuma na sake jaddadawa da ace yazo kafin a ɗaura aurena tabbas da shi zan aura babu kwana_ kwana amman ƙaddara ta riga fata. 

Sallar isha na gabatar ina zaune ina sabunta kwalliyata nice harda sake kaya zafi yasa saida na watsa ruwa a gurguje na saka riga da siket na materiyal mai taushi haka. Jane jikin materiyal ɗin sai afulawoyi masu ruwan zuma.

Ina kan Shafa janbaki Maigogul ya shigo. 

"Maza lolo ba'a barin manyan mutane suna jira maza. Rakiya nan da sati guda zamu tattare yanamu_yanamu mu koma sabon gida. Gobe Gaza zai kaimu mu gano wajen muma"

Rakiya tace. 

"Haihuwa mai rana. Yau dai sanadin lolo Allah yasa mun bar wancan ƙaddararren layin na magulmata. Ƙawayen Hauwa da suke munafurci tare kaga  gulma ta ƙare. Da kuma yadda ake korema yarannan zawarawa da gulma da tsigudidi ba"

Hauwa zata yi magana Maigogul ya ɗaga mata hannu. 

"A_a ya isa haka kada ku hautsina mana gida muna da baƙo dan Allah."

Wucewa nayi sum _sum na fice Layuza na tadda a ƙofar gida wani mai mashin yazo wajenta. Muna haɗa idanu ta sakar mun tsaki ni kuma nayi mata murmushi tunda dama kowa abinda yake dashi shi zai bayar. 

Murfin motar na ɓalle na shiga da sallama. 

A hankali cikin ƙasa_ ƙasa da murya ya amsa mun yana jingine a kujerar motar sai lumshe idandunanshi yake yi. 

Hannunshi ya miƙo mun yana lumshe idanu. A hankali na ɗora hannuna cikin tafin hannunshi. Sai naga ya kulle idanunshi tare da matse hannayena ya ɗan jima a haka kafin ya buɗe idanun yana ɗan murza mun saman hannuna da babban ɗan yatsanshi. Gabaki ɗaya wani irin abune da ban taɓa jin irinshi ba naji yana tsirgamun. 

"Shalele anya zan iya jimurin jiran wata ukunnan kuwa. Kinga wannan kwalliyar taki da shi kanshi taushin yadin yanda ya sukurkutamun tunani kuwa? Kinyi kyau sosai Amaryar Zaid"

Mirmushi nayi ɗan taƙaitacce ba mai yawa ba sabida yadda yake wasa da babban yatsanshi a saman fatar hannuna abun na shiga. 

Matso da fuskarshi yayi daf da tawa muka shaƙi numfashin  juna. 

"Kin tabbatar zaki iya wata ukun da kika ɗiba mana kuwa, bakya gudun mu sha wahala uhm? "

Ya ƙarashe maganar yana so ala tilas sai mun haɗa idanu. A hankali na ɗago nayi mishi fari da ido irin nawa na da can da nake yima samarin bariki in sukurkuta dukkannin kuzarinsu. Ai babu shirin ya kwantar da kanshi lub a saman ƙirjina yana ja da sauke numfashi a hankali. 

Shiru ya biyo baya na wasu lokuta masu tsayin da ba zamu iya tantancewa ba. Da ƙyar ya ɗago daga jikina muka duba agogon dake ɗaure a tsintsiyar hannunshi tare. 

"Kwanan dutse ya ganni Shalele. Zaki bini hotel ne ko zaki shiga gida? "

Shiru nayi ina nazari bana son binshi domin akwai buƙatar in nutsu in gyara jikina irin gyaran da ban taɓa yin irinshi ba. A hankali cikin kasalalliyar muryar dana tabbatar zan jefashi cikin shauƙin tunanina a ɗakin hotel a yayin daya kasance shi kaɗai nace. 

Gida zan shiga, ai bazan iya binka ba waneni? 

Na karashe ina kaɗa idanu. 

Hancina ya lakace cikin murya mai haɗe da numfashi nannauya yace. 

"Shikenan Shalele zan tafi tun kafin in kasa tuƙa kaina zuwa makwancina. Gobe da safe zan shigo in karya in yaso sai in ɗauki Alhaji Baba ma muje wancan gidan duk su gani kafin in wuce ko? Sannan ki sanar dashi zancan zuwa Dubai ɗin kafin in shigo gobe"

To in sha Allah"

Daga haka mukai sallama harna fito shima naga ya fito a cikin motar ya buɗe bayan motar akwatin ajjiye kaya na mota ya zaro wata ƙatuwar leda da wata ƙaramar jakar kwali. 

"Muje in kai ki har zaure kafin in tafi"

A jere muka iso har ƙofar gida kana ya miƙo mun ledojin hannunshi. 

"Wannan babbar ta Alhaji Baba ce. Ita wannan jakar taki ce. Sai da safe"

Juyawa yayi da sauri ya faɗa mota ya tayar da'ita. 

Murmushi nayi inajina tamkar sabuwar mutum ce ni, tabb soyayya duniyace. Da farin ciki na shiga gidan. Yanda na barsu a haka na taddasu maigogul na kan turmi yana basu labari anata dariya. Kallona yayi yamun murmushi ya yafitoni da hannu na nufeshi ina jin daɗi sosai. 

"Ya tafi Lolona Amman dai ba Kano ya kama hanya ya tafi ba ko? "

E yace sai gobe da safe in yazo yaci abinci sai ya kaiku kuga gidan kafin ya wuce. Wannan ledar yace in baka"

Dariya yayi ya cabke ledar ya buɗa wasu irin shaddajine waganbari asalin manyan guda biyu da takalmi da agogon fata komai na cikin ledar mai bala'in tsada ne sosai. 

"Hiye Lolo duk wannan kaɓakin arzikin duk nawa ne. Lallai Lolo yanzu ne kika yi aure. Ke dake da Uzairu zuchiyata yanzu ne zaku nuna mini kun haifu yanzune asalin kuttun farin jini da Sa'a ya fashe a gidannan"

Da Rakiya da Hauwa tare sukai dogon tsaki. 

"Aikin banza"

Cewar Rakiya dake dokin ƙofa tana cin gurasa da shayi. Ni da maigogul muka kwashe da Dariya a tare. 

"Lolo ai kin gani tun daga gida kin soma fuskantar ƙabulabe ko? "

Na gani Maigogul dama yace in sanar maka daga Umara zamu wuce Dubai mu siyo kayan akwatina"

Rakiya tace. 

"Agen duk Maigogul ɗin? Lallai kin cika tabbatacciya Lolo yayi kyau Allah ya taimaka"

Rakiya bafa ni nace ba shi yace haka"

"Ba shakka sabida kin nuna fifikon Maigogul sama da nawa ba. Ba gashi ko tsaraba shi kaɗai ya yoma ba ni ina zaune gaho"

Zan yi magana Adama tace. 

"Haba Rakiya banda muhalli daya siya mana har wani abun muke nema kuma. Sannan mutuminnan fa ko maigogul yayi ma ai ke mai jin daɗi ce"

"Batta Adama ta yi yadda take so. Lolo dai ɗiyata ce, kuma kinsan da wuya ina tare da'ita bare da daɗi. Kina zaune duk shekara zata kaini aikin hajji ba dai dani kike zancan ba? Ke lolo wuce ki shiga ciki abunki, ni ɗinkima zan kai a darennan dama bikine damu. Ku kulle gidan dan bazan kwana a gidan ba"

Da wannan ledar ya fice fuu. Rakiya tafi awa biyu cur tana zage_zage saida na dunƙula mata kuɗi da takalmi wanda Alhaji Zaidu ya siyo mun sannan tayi shiru harda washe bakinta sai lokacin na yi ajjiyar zuchiya tare da girgiza kaina kawai. 

Cikin dare ba sai bacci yace baima sanni ba. Ina ganin su Adama a kwance sunata baccinsu hankali kwance. Amman ni sai juyi kawai nake yi tunanuka biyu su suka ci ƙarfin zuchiyaya. Tunani na farko shine tunanin Alhaji Zaidu da nake jinshi tamkar a duniyar mafarki, ko kuma duniyar tatsuniyoyi, ko hikayoyi. Haƙiƙa na yaba, nayi ma Allah godiya daya dubeni ya jefo mun Alhaji Zaidu cikin rayuwata baban soyayya kenan. Allah shi ya tsara komai bamu da tsumi bare dabara shi yasa abubbuwan suke tafiya cike da almara.  Cikin ƙanƙanin lokaci haɗuwar da bata fi sau uku zuwa huɗu ba. Mune muka mallaki gida, kuma wai yau ni Sabuwa Alhaji Zaidu ya biya ma Umara, lefena a Dubai zan haɗo shi. In banda Allah mai iko da saukar ƙudura wa zaimun wannan? Babu shi, a cikin jikina ina jin cewar da Auren Alhaji Zaidu zanyi amfani in gyara ma Maigogul Rayuwarshi, shine jigo nayi imanin idan ya shiryu abubbuwa da yawa na gidanmu zasu iya sauyawa. Muskutawa nayi na tashi zaune na jingina ina hararo al'amura ina fatan su kasance kamar yadda nake kallon hotunansu a idan zuchiyata. 

Ɗayan sashen na zuchiyata kuma tunanin a irin ƙurarren lokacin da Madubala yazo nake yi. Madubala ba irin namijin da za'ace an mance dashi bane sam wallahi domin masoyine mai sadaukarwa ga masoyiyarshi. Sai dai kash yaxo a ƙurarren lokacin mai ikon saukar da Ƙudura baiyi shi zan aura ba. Amman nayi farin cikin ganinshi cike da kamala tabbas. 

Rarrafawa nayi na fita na ɗauro alwala. Ɗakin namu ma a mugun cike yake bazan samu wajen Sallah ba. 

Gaza da Uzairu zuchiyata na kalla suna gefe a kwance a tabarma, su Ma'aru, dasu Sama duk sun kwakkwanta a tsakar gidan,murmushi nayi. 

Allah sarki ƴan uwa abun wuya. Duk lalacewar ɗayanmu baya sawa mu gujeshi tafiyarmu tare take in sha Allah. "

Ɗankwalin materiyal ɗina na shinfiɗa  na ta da kabbarar sallah. 

Raka'a biyu nayi na zauna na dinga godiya ga Allah bisa turo mun Alhaji Zaidu cikin rayuwata da yayi Domin Allah ni dai na roƙi Allah yasa ɗa ko Ƴarshi a jikina suke kunga laifina? 

Bani da laifi babu macen da bata son kuɗi, kuma babu macen da bata son mijin alfahari da nunawa, kuma babu macen da ba zata so ta auri Alhaji ta haihu dashi ba. 

Ina shafa adda'ata ana kiran assalatu. Idanu Gaza ya buɗe sakamakon Rahine data hau jikinshi tana shinshinar Uzairu zuchiyata. 

"Ni Uzairu zuchiyata na shiga uku dan masifa da bala'i mutum yana kwance ana shinshinarshi kamar mushe Gaza wai wannan karyar taka lafiya kuwa, nine bata gane ba dan ubanta ko menene? "

Gaza ya harareshi kafin yayi magana yaran Rahine uku suma suka iso wajen suka kewaye Gaza. 

"Kai mata maza malalaci mai zama cikin mata hattara maza bisa kanka wallahi. Wuya a hannun maza dan abu ta kazanka"

Wani ihu da Gaza ya danna da sauri Uzairu zuchiyata ya matsa. Ni da Gaza muka tuntsure da Dariya harda su Sama da Sama

"Lolo kinga wannan abokin naki akwai tsoro eh mijin baturiya ba eh bari in yi  eh alwala in tafi masallaci eh wallahi"

Miƙewa yayi sukai alwala suka wuce masallaci tare suna tafe suna zolayar juna tsakanin Gaza da Uzairu zuchiyata, su Sama kam wucewarsu suka yi. Ina jin Gaza na cewa zai shaƙe Uzairu zuchiyata. 

Kai na girgiza ina kallonsu nan da wani shekaru a matsayin waɗanda bamu kaɗai ba al'umma ma zatai alfahari dasu in sha Allah. 

Da karfin guiwa da wani kwanciyar hankali da nutsuwa nayi sallah. Kana na tattashi  Ƴan ɗakinmu suka firfito dasu Rita da Madamcy, Ƴan ɗakin Hauwa ma haka. 

Gaza na shigowa ya dama madara ya kira Magenshi daya saka mai Uzairu. 

"Zo Uzairu kasha madara maza"

Dariya nayi nace. 

Wuu Gaza wannan muzuru zai yi mugun son mata, mata har gida zasu dinga biyoshi"

Kowa sai da yayi dariya Uzairu zuchiyata shi da Labbai harda birgima dama sune sarakan dariyar mugunta a gidanmu. 

Shigowar Maigogul da Cicib faram_faram ita ta dakatar da hirar.

Ɗaki Maigogul ya shige yana muzurai ko me ya faru oho dai. 

Sai da muka shiga muka tarar dashi jikinshi yayi zafi kau ya lulluɓa da bargo. 

Duk muka rufu a kanshi anata mishi sannu. 

Tutturesu nayi na zauna a kusa da kanshi ina shafa gashin kanshi ina mishi sannu. 

A hankali har bacci yayi gaba dashi, duk sai suka watse ni kuma madadin in fita saina zauna dirshan na ƙura mishi idanu yana ta bacci. Murmushi nayi mishi ina sake godema Allah daya ƙaddara muka fito da tsatsan maigogul. Hmm zaku yi mamaki jin hakan? 

Ai duk lalacewar iyaye ɗa dole ya sosu ko da gidan karuwai maigogul yake rayuwa inason kayana balle yana dawowa gida. Kuma wallahi yana da shiga rai dole a soshi ne ba zaku gane ba. 

"Ke dan ubanki wuce ki je ki samu su Labbai ki haɗa ma mijinki kayan karin kumallo. Ya zaki tusashi gaba haka. Kika san dame sukai gamo? Basu da aiki sai zuwa hotel rayuwar baƙin ciki an girma ba'a san an girma ba. "

Jiki a mace na fice yadda Rakiya take a fusacennan nasan tsab saita mare ni ji take kamar du mu biyun ta dira a wuyanmu fa. 

Biredi da soyayyan ƙwai da shayi na tanadar ma Alhaji sai gurasa da su labbai sukai banɗashenta. Ƙarfe tara nayi wanka fes na share tsakar gidan tas. Har zuwa lokacin maigogul baccinshi yake yi. Dole da Alhaji yazo sai Ɗakin Hauwa muka shiga dashi bayan ya gaisa dasu Rakiya. 

Yana shan shayi yana ƙarema tsakiyar idanuna kallo. 

"Yaya darenki ya kasance Shalele? Naga bacci sosai a tattare dake me ya kawo bashin bacci uhm?"

Kafin in yi magana sai ga maigogul kamar an jefo shi ni dai banji ko yayi sallama ba ya shigo. 

"Alhaji ashe ka shigo har ka soma karyawa. Ke Lolo abinda kika kawo mishi kenan meye wani shayi da ƙoyi me yasa ba'a tasheni ba? "

"Ai babu komai Alhaji Baba. Ina kwana? "

Da sauri Maigogul ya bashi hannu shima a kunyace ya miƙo suka gaisa. Maigogul yaita sokiburutsu da ɗakko labarai marasa kai da ma'ana. Shi kuwa yayi tsit sai ji yake yi. Yana so ya ɗauko zancan kawalcinshi. Ganin nayi kamar zanyi kuka sai yayi wannan dariyar ya miƙe. 

"Bari naje in jiraku a waje in ka kammala maje can gidan ko uhm Lolona ke kinci abincin ne? "

Kai kawai na ɗaga mishi halamun eh sabida ya fice. 

Fita yayi yana ta dariya. 

"Ina jinki bani labarin daren to?'

Yawun baƙin ciki na haɗiye na ƙirƙiro murmushin bogi na ɗaura kan fuskata. 

To bazai wuce mamakin yadda aurena dakai ya kasance ba gaskiya."

"Me kika fi tunawa dangane dani? "

Murmushinka, domin shine abu na farko daya soma shiga tsakaninmu"

Kai ya jijjiga cikin gamsuwa yace dani. 

"Ni abinda yafi tsaya mun a raina shine ƙamshinki da taushi da ɗumin hannunki, da ƙyar nayi bacci. Shalelena na riga na kamu shin ba za'a sassauto da wannan tarewar ta kasance kuna dawowa ki tare ba? In fa ba haka ba zaki dinga sawo inta ziyartar Dutse ba tare dana shirya ba"

Kaina na sauke ƙasa ina murmushi, shima murmushin yayimun, yasa yatsanshi ɗan manuniya ya ɗago haɓata dashi muka zuba ma juna idanu. 

Wallahi wani irin kallo mai taushi yake yi mun, ga wani mayunwacin saƙo da yake isarmun ta ƙwayar idanunshi. 

Lumshe idanu muka yi a tare, ya jawo numfashi daga huhunshi tare da fesar da iskar ta baki da hanci bai ɗaya. 

Cikin muryar raɗa yace. 

"Ki shirya sosai duk ranar dana miki riƙon alawar yara mai rabamu sai Allah"

A hankali cikin irin salonshi nace. 

Babu ma bai rabamu alawarka saika shanyeta tas in sha Allah"

Murmushi mai sauki yayi mun. 

Ya jingina da bangon ɗakin Hauwa yana ta kallona ƙasa_ƙasa.

Ni kaina da ƙyar nake numfashi Allah

Kunsan wallahi ji nake ban taɓa soyayyaba ma, kalaman, da yanayin da nake ji, da shi kanshi mijin da tazarar fa kamar sama da ƙasa ne tsakanin wannan Auren da auren Babangida, da samarin da nayi a baya. 

Wallahi sai nake jin duk ba'a iya soyayya ba ga gindin maganin na'iso dai yanzu. 

"Yaranki suna da labarin kinyi aure, ko basa zuwa inda kike ne?." Ya kawar mana da wannan yanayi da muke ciki dan gudun yin abun kunya. 

Kallonshi nayi da kyau nace mishi. 

Basu sani ba gaskiya ina jiran ƙarshen wata in sun zo in sanar musu ne"

"To amman sun zo sun dubaki a asibiti ne? "

Cikin kallon tuhuma nace mishi. 

Me ya kawo wannan tambayoyin? "

Dariya yayi wacce na kasa gane wacce iriyace. Saida ya kurɓi shayi ya haɗiye kafin yayi mun kallon ƙasa_ƙasa yace. 

"Bani amsar tukunna"

Ajjiyar zuchiya na sauke nace. 

Sun zo, harma suke faɗa mun ita babbar an amshi sadakinta zata auri yaron yan mahaifin nata"

Ƙur yayi mun da idanunshi. 

"Babansu ne kenan ya kawosu ko dai su suka zo da kansu tunda ba yara bane? "

Shi ya kawosu. Sabida basa zuwa ko'ina sai dashi in ba makaranta ba."

Gyaɗa kanshi yayi tare da sauke ajjiyar zuchiya yace. 

"To yaushe zaki gabatar musu dani a matsayin Babansu, izuwa yanzu ya kamata su san da zamana ko dai baki shirya hakan ba? "

Shiru nayi ina nazari dan ni har ga Allah na fi son sai lokacin tarewar tawa a fasa maganar kowa yaji. 

"Baki ce komai ba Shalelena uhm"

Na jiyo muryarshi. 

Da naso sai lokacin tarewar tawa in tazo saji labarin sabida ba'a sanarma kowa ba tukunna"

Murmushin dai ya kuma yi tare da cewa. 

"To shikenan Allah ya nuna mana lokacin, ya kamata suma ace dasu za'ayi miki Rakiya ai ko? "

Kai kawai na ɗaga halamun E. 

Da haka mukaita taɓa hirar, a gaba ya tusani saida naci gurasarnan da kanshi ya haɗa mun shayi ya miƙomun tattali iya tattali fa. 

Haka Gaza ya leƙo wai in zuba mishi madara a shayi da kanshi ya karɓa ya zuba mishi. 

Ya bani kuɗi masu yawa yace in ajjiye a hannuna. 

Yana gamawa muka fito kusan mu goma ashe Maigogul ma da mota a hannunshi. Sai na ɗanji sanyi a raina. 

Su Rakiya dasu Layuza da Raliya da cicib amotar su Maigogul suka shiga. 

Ni kuma da Adama da Gaza da Uzairu zuchiyata muka shiga motar Alhaji Labbai dasu Sadiya suna gida da ragowar sauran dai. 

Duka gidajen biyun saida ya kaisu duk aka zagaya aka shiga lungu da saƙo na gidan dai aka gaggani. Maigogul ina ganinshi yana sharar hawaye Alhaji Zaidu na bashi kalma. Kiya teka ne ya bada takadda maigogul ya saka hannu, Gaza ma ya saka, sauran saka hannun in an gama za'a danƙa mana takaddun gidan a hannunmu, nan da kwana huɗu zamu ma iya tarewa kafinnan masu fenti sun  gama fentin cikin gidan da wajen gidan duka ma. 

Daga nan ya mayar damu gida kuma. 

A mota mukai sallama bayan ya gama narkani da salon soyayyarshi, dani dashi da ƙyar muka rabu wallahi, ina nima fa bazan iya wannan wata ukun ba wallahi tab Ya kama hanyar Kano, su maigogul ma kama hanyar mayarma da masu mota suka yi shi da ango naku na Labbai:.

BABANGIDA:.

A zaune Ƴar shuwa take tana ta zuba mita da ƙunƙunni Babangida ya shigo ya nemi waje ya zauna, ga miyar sutu a gabanta da nama da wani biredi mai laushi. 

"Aisha daga yau sai yau wallahi in na kuma jin labarin kin saka Ramatu aiki a gidannan ranki zaiyi mummunan ɓaci sosai ni dai na faɗa miki sabida ba aurenta kike yi ba, kuma kamar yadda kike da juna biyu itama juna biyun gareta. 

Sannan jiya naga nama cikin leda a ƙofar ɗakinki shima a cikin kuɗin ribarki ne koko yaya? "

A zuchiyarta sai kutuntumo ashar take yi. A zahiri kuma ta haɗe ranta tamau tace. 

"Nasan bazai wuce Sumayya mai shegen munafurcinnan bace ta faɗa maka ba. Ni ba saka Ramatu aiki nake yi ba. Dafa kanta take zuwa karɓa tace zata yi mun. Zanƙi bata ne sabida Allah fa? "

"Zaki ƙi bata mana itama ba sai ki barta taji da nata ba? "

"Hmmm"

Kawai tace shi kuma yayi shiru yana aiyana abubuwa da yawa a ranshi dangane da'ita. 

"To kayi haƙuri Jannaty. Nama kuma ragon da Mama ke kiwatawa ne ya kasa shine ta yanka ta aiko mun da rabi tace koma nawa ne in kawo"

Ƙur yayi mata yace. 

"Dama tana kiwone ban sani ba? "

"Tana yi sosai ma har kaji tana kiwonsu"

"Uhm amman ba'a cikin gidanku ba ko, dan naga gidan babu sararin da za'ayi kiwo a ciki. Kuma in a ciki ne zan gani ko? "

Ɗan zare idanu tayi, tayi shiru tana nazari. 

"A maƙota take yin kiwon nata sabida gidanmu babu waje akwai maƙotanmu suna kiwo shine ta roƙesu ta zuba nata"

Haka dole ya yarda badan ya gamsu ba amman yaya zaiyi tunda baisan inda zaije yaji gaskiyar batun ba. 

"Mardiyya an kowa sadakinta ba da jimawa ba za'ayi bikin nata dan ko shekara ba zai yi ba"

A razane ta  dubeshi har tana ƙwarewa tace. 

"Da Sauban ɗin kuma za'a ɗaura wai? "

Miƙewa yayi saida yakai bakin ƙofa yace. 

"E dashi za'ayi. Ai Baba Malam baya magana biyu kema shaidace. Ni na fita saina dawo"

Dama jiranshi take yi. Yana saka ƙafa daya fice Ƴar shuwa ta saɓa mayafinta ita da Da Jami suka fice. Jami ta nufi hotel wajen baƙonta ƴar shuwa kuma ta nufi gidan Kulu suka rankaya wajen bokan data ce zata kaita. 

Bayan boka ya gama jin bayaninsu tsab ya buga ƙasa ya dubeta yayi dariya. 

"Ai Hajiya ga ɗaukakanan tana biye dake tamkar inuwarki. Zaki yi arziki ki buga rayuwar da kike mafarkin samunta. Amman akwai tashin hankali, ruɗu, da damuwa sosai, ga gargada a hanyar. Amman dai hanyar arzikice. 

Cikin murna ƴar shuwa tace. 

" To duk wani abu mara kyau a hanyar malam a kawar mum dashi.  Akwai wani taro da zan halarta a Abuja ina ji a jikina daga nan ɗaukakata take da asali. Matsalata ɗaya mijina asiri baya kamashi har mata boka da siriki boka yayi amman haka suka buga suka barshi"

Ta kwashe dai tabarin yadda take son ayi mata kab ta labartama wannan boka. 

"Uhmmm ita Sabuwan ai ga ubanta nan yanata muku turen aiki akan lallai sai Sabuwa ta dawo ɗakinta ko kuma ke su rabaki da mijin naki kowa ya rasa. 

Ita kuma mai aure Mardiyya ai babu haske a auren ƙunci, kuka, tozarci na hango a cikin zaman. Sai dai yaron zai iya zame mata gata sosai dan yana sonta kuma da ɗan abun hannunsh"

"Tabbas yana da gidanshi ya gina, kuma da ƴar motarshi. Ni Malam ba nitsattsen miji nake son ta aura bairin Sauban ɗan malamai ba. So nake ta auri ɗan iska, ita kanta fa uwar ɗan bata so sabida yarinyar bata hanyar aure ma aka sameta ba. Malam za'a iya wargaza auren? "

Ƙasa ya zazzana, ya share ya kuma zanawa yace. 

"Kai akwai rabo a tsakaninsu. Matsawar aka hana auren kota halin ƙaƙane sai wannan rabon sun samar dashi. Kinga tarihi zai maimaita kanshi kenan"

Murmushi Ƴar shuwa tayi taji wani sanyi a ranta. 

"A hana auren, ita yarinyar taje ta kwaso abun kunyar haka nafi so. Ɗan iska ya aureta shine daidai da gidan uwarta."

Dariya bokan yayi yace. 

"Wannan zamu iya. Amman shi ubanne dole sai mun duba wasu kwanaki da zamu yi amfani dasu dan ganin an mallakeshi. Amman fa shi ba zaki iya mallakarshi kita juyashi ba. Sai kina yi kina sabunta aiki akanshi kusan duk sati. A lokacin da yake halin rashin tsarkine kaɗai zamu iya aikin ya kwanta har gari ya waye da najasa a jikinshi to aikin zaici yaci gaba da aiki na ɗan lokaci kaɗan. "

Murmushi tayi tabbas ashe akwai yiyuwar zuwanta Abuja taro dan ko Babangida yaƙi Allah sai ya kwana da najasa tayi wannan alƙawarin. Domin akan zuwa Abuja ta kwammaci ko saki ɗayane yayi mata dan wallahi sai taje kwana biyu dai sai taje anyi komai da'ita. Tana jin yadda suke maganar yanda taron zai kasance da irin manyan matan da zasu je taron har daga wasu ƙasashe ba'a maganar ƴan gari gari irinsu ma. An turo da ankon taron ma tuni Samirah ta siya mata ta ba telanta dake can Abujan ya ɗinka musu tare. 

Nan suka narka ma boka kuɗi ya haɗota da wasu turaruka da hayaƙin da zata je ɗakin Sabuwa tayi da wanda zata zuba musu a randar ruwan shansu. 

Ai kuwa a gurguje tana dawowa ta wuce ɓarayin su Sabuwa bayan ta gama waige waigenta taga babu mai ganinta ta shige ta aiwatar da duk abinda boka ya umarceta dayinshi. 

Ajjiyar zuchiyata ta sauke da taga ta fito daga lungun babu wanda ya ganta ma. 

Haka dai wunin ranar ya kasance. 

Da daddare sai ga Sauban yazo taɗi a ƙofar gida suka tsaya basu fi minti ashirin ba Babangida da kanshi ya leƙo yace dasu ya isa haka. 

A gabanshi mardiyya ta shige, shima Sauban ya shige motarshi yana ta washare bakinshi. 

Mardiyya dai ta soma zuwa jami'a cikin yaddar Ubangiji. Babangida lokaci ya ware sosai yaita mata nasihu masu ratsa zukata. Aminu kuma shima yayi sauka, Aɗɗa'u kanshi saura kaɗan ya kammala haddarshi. Aɗɗa'u da malama ne kaɗai a wannan lokacin suke zuwa boko su Yaya Aminu shima an girma. Malam ya ɗaukeshi ya sanyashi a gurbin saida littattafai na makaranta. Lamarin daya gigita yaran Malam kenan sabida duk waɗanda suke da wannan kujerar amintattun malam ne yardaddunshi na haƙiƙa. Abun mamaki sai ace Aminu aka ba, kuma Malam yana ta faɗi tashin ganin shekara mai zuwa shima an sama mishi gurbin karatu a Jami'a. Aminun dai shi ya karɓe Ajin maza magidanta da Babangida ke koyarwa a da. 

Wannan ranar da ƙyar Babangida ya iya dena kuka sabida tsantsar farin ciki. Ya yadda da gaske duk duniya babu mai ƙaunarshi sama da Baba Malam, dan a wannan lokacin Malama Babba ita kuka ta saka da Babangida yaje yana sanar da'ita halin da ake ciki. Madadin ta nuna jin daɗinta sai take cewa yaron wawo ya kamata a baiwa wannan kujera a ranar ne Babangida ya dubeta yace.. 

"Malama ba Sabuwa kaɗai kike ƙi ba har dani Ɗanki. In har zaki ƙi Aminu to nima kin ƙini. 

In na fahimci dalilinki na ƙin mardiyya to menene dalilinki na ƙin Aminu Malama? 

Shin mun kasa rungumar ƙaddara mu faɗama kanmu gaskiya? 

Ni ina ganin munfi Sabuwa da danginta laifi. Kuma sun fimu ƙoƙari. 

Ina jin ciwo in kina nuna ƙin su Aminu a idona"

Miƙewa yayi zai fita ta kirayi sunanshi ya tsaya. 

"Ni kake cema bana sonka Sabida Sabuwa. 

Ni dana rabu da aurena sabida in kareka? 

Ni dana mallaka maka dukiyata kaƙi karɓa? 

Ni dana fifitaka fiye da sauran yaran? 

Yau ni Sabida Aminu kake faɗa mun bana sonka dan kawai kaga Allah ya jarabceni da sonka? "

Babangida yaso ya fahimtar da Malama Babba sai ta nuna ita ina itace a bisa gaskiya. 

Haka dole ya rabu da'ita cikinsu zukatansu babu wanda yayi daɗi

A haka Babangida ya koma gida ruhinshi na mishi ƙaiƙayi. 

Ƴar shuwa tana zaune zaman zirshan tana shan nono ta gama shirinta tsab gobe sai Abuja, duk da ta tambayi zata je biki Maiduguri bai bata amsa ba. Yau take son ta  aiwatar da aikin da boka ya sanyata tayi ta daddage ta daka sakwara da miyar kifi ta baɗe tuwon da asiri harda ƙwayar bature ta saka bacci sabida so take tabbas ya kwana cikin rashin tsarki. 

Cikin sa'a kuwa ta samu yaci sakwarar da yawan gaske duk da a cikin damuwa yake mai yawan gaske. 

"Baban Faty muje ka watsa ruwa naga kamar bacci kake ji ko? "

Ta faɗa cike da kissa. 

"Bacci na soma ji, bari in yo wankan sai in kwanta kaina ciwo yake yi mini sosai"

Yana shiga banɗakin ta daka tsallen murna. 

"Dani kake zancan wallahi, da sannu ma zan samu mallaka sadidan."

Ɗaki ta shige ta saka rigar bacci sabuwa dal ja mai raga. 

Ai kuwa Babangida na fitowa banɗaki ta hilaceshi tuni ya ba da kayinshi bori ya hau. 

Ta bashi wuya sosai ranar, shi kuma ya amfana da gyaran jikin da tayi ciki da waje sosai. Da haka bacci mai matuƙar nauyi na magani yai awon gaba dashi luuu. 

Asuba ta gari nima Badiat nayi nan

Mrs Bukhari

Wallahi masoyiya maidoki sabida ke da ummu inteesar yau nayi wannan  Posting ɗin. 

Kaina ma ciwo yake yi

*(Inaso zanyi tsokaci kaɗan kuma daga haka in sha Allah bazan sake cewa komai a game da mutanen da suke ganin kamar ƙazantar gidansu Sabuwa tayi yawa bazai taɓa zama gaskiya ba ƙirƙirarren labarine kawai ƙarya nake yi, da masu cewa na ƙaƙƙara dan yayi armashi, da masu tuhumata, masu cewa hankali bazai ɗauka ba, da masu tambayoyi domin ganin sun ƙureni ko wani abun*

*abu ɗaya nake so ku sani akwai gidaje birjik da yafi na gidansu lolo ƙazanta wallahil ƙudrat wasu ma a cikin unguwanninku suke, shin in ba ke ƙawar ƴar gidan bace, ko dangin gidan, ko ɗaya daga cikin ƴaƴan ire_iren gidan bace ke shin zaki iya sanin haƙiƙanin abinda yake tafiyane. Kuna tunanin da ba dan Sabuwace ta bani labarinnan ba kawai  ƙila a unguwarmu suke nasan ƴan iska ne zan iya sanin ya suke rayuwar cikin gidansu da ɗakinsu ne da musabbin abinda ya sasu a wannan rayuwar?* *bazan sani ba face iyakar abinda na gani da idanuna kamar yadda kuma zaku iya gani, tsakaninki da Allah a labarinnan kika taɓa jin kab gida babu nagari, baki taɓaji a labarai uban da yayi ma ƴar cikinshi ciki ta haihu ba, baki taɓa jin labarin uban dake kwanciya da bazawarar ƴarshi ba, baki taɓa jin wa ya lalata ƙanwarshi ba, uwa ta nemi ƴar cikinta da maɗigo ke baki taɓa ji ba? Waɗannan labaran basu fi rayuwar gidansu lolo muni ba?*

*Yana da kyau mu zauna muyi tsam mu nazarci wannan labarin da manufar rubutashi, darasin dake ciki ayi amfani dashi kusakuran da muka tsinta muyi ƙoƙarin kiyayewa gudun kada mu gurɓata tarbiyyar ƴaƴanmu*

*nasan gidan da yafi nasu Sabuwa muni kab yaran gidan sun haifi yaran shege, uban ɗan iska uwar ƴar iska, Naga gidan da uwar ita ke tura samarin yaranta su siyo mata sigari suje su siyo suna kuka, bata dena shan sigari ba har saida ta bar duniyar baki ɗaya, ga ƙazanta iri da kala a duniya ana bugawa bakwa bibiyar abinda duniya take ciki ne? ya muke abu kamar ba a duniya muke rayuwa ba. Labarinnan na gaskene na rage abubuwa da yawa, in kunso ku yadda, in kunso ku ɗaukeshi a yadda tunaninku ya baku almuhim shine mu ɗauki darrusan dake ciki Allah yasa mu dace son so💪🏼)*

Sabuwa:.

Kwana huɗu da tafiyar Alhaji Zaidu muka tare a sabon gidanmu, ɗakin Rakiya ne a sama ɗakin Hauwa kuma yana ƙasa. 

Setin kujeru da gado na saima Rakiya dama na sai kafet ranar da Alhaji Zaid zai zo. Hauwa ma naga ta jera kayan ɗakin layuza. 

Gaza yana ɗakin dake tsakar gida, ɗayan ɗakin kuma Gaza da kanshi yace Sama su dawo shi da Rita, dama suna ta fama da neman gidan haya ba'a samu ba har zuwa lokacin. 

Ɗaki ɗaya a falon Rakiya muka ɗauka, su Uzairu zuchiyata suma suka ɗauki Ɗaya, mazagin ma ya dawo yana gida duk ya rame ya fice fit a hayyacinshi. Ɗayan ɗakin ɗakin gadon Rakiya ne, ɗaki ɗayan Maigogul naga a ciki ya jibge bataliyar kayanshi, ko daya fita sai gashi da sib harda katifa sumbuƙa da labulenshi to a cikin kuɗi yake dumu_ dumu, tunda har nera dubu biyar yaba Rakiya wai ayi cefane ayi abincin tarewa. 

Ai wannan rana munyi mamaki fiye da tunani wallahi. 

Haka da daddare muka zauna a babban falonmu ga wutar lantarki tanwar kota ina. Ga abinci tire uku manya munyi da'ira.  Gida ya cika kowa yananan ko wacce tana ɗakin mahaifiyarta kab matan cikin gidanmu zawarawane banda Adama da take ba a sake ba ba'a ɗaure ba sai Rahama. Wannan mummunan tarihi yana sosamun zuchiyata sosai. 

Mardiyyace ta kirani da daddare take sanar dani zasu zo sati mai zuwa, sannan ga fa muƙami da Baba Malam ya baiwa Aminu. 

Ai tsulum na koma ɗakinmu na kwanta a katifa ina musu adda'a da nasiha ina hawaye. 

Suna gama wayar dani dana duba lokaci naga ƙarfe takwas ne saina kira Baba Malam. Da kamalarshi ta asali ya ɗaga muka gaggaisa na yi mishi godiya bisa muƙamin daya ba Aminu, harma da makarantar mardiyya daya sama mata. 

"Sabuwa babu komai ai. Ni fatana yaranki su kasance daban a cikin zuriyarmu dama taku zuriyar, zan basu dukkan kariyar data dace kema sai kici gaba dayi musu nasiha. Dama ko baki kirani ba ina da niyyar zan ɗakko Bashiru muzo Sabuwa. 

Sabida na yadda da nagartarshi in dai zaki iya daurewa ki amince mishi ku sasanta kanku ki aureshi. Ƴan ɗakin ƙarama suna da dattaku shi Bashiru na tattauna dashi harma ya amince mun Ƙarama ma ta saka albarka"

Wasu hawayenne suka sake wanke mini fuskata tas nama rasa abinda zance ban taɓa ganin mai irin kirkin Baba Malam ba, kazalika ban taɓa ganin adali irinshi ba. 

"Sabuwa kina tare dani? "

E Baba Malam ina tare dakai. Dama nima naso inzo makaranta in sanar dakai an ɗaura mun Aure da wani bawan Allah amman ban tare ba tukunna"

Kunyace ta kamani dan tabbas ban kyauta ba da ban sanar dashi da wuri ba har ga Allah. 

"Sabuwa shine Maigogul bai sanar dani ba in ke kina jin nauyi na"

Dake ba'ayi taro ba, ni ina gadon Asibiti ma bani da lafiya aka ɗaura auren. Tarewar kuma zanyi nanda kwanaki tamanin da biyar"

Ko a murya ya nuna zunzurutun farin cikinshi sosai. Sannan yace in sha Allah inna tare a ɗakin mijina zai zo har gidan."

"Sannan kizo ki sameni a makaranta kafin lokacin tarewar, zan kuma turo Ramadan da ɗan abinda ya samu in bikin yazo. Yaran amman basu Sani ba ko? Da malama mutuniyata zata faɗa mun"

A sanyaye nace. 

Basu sani ba dama nace sai in zan tare ɗin tukunna"

"E yayi kyau, kuma zansa a turosu ayi duk wani sha'ani dasu, kuma atafi dasu har can Kano ɗin. "

Godiya nayi ta yi mishi da haka mukai sallama. 

Ina jiyo Uzairu zuchiyata shi da Labbai sunata zuba dariya. 

Murmushi nayi dana fito naga kowa a cikin farin ciki. 

Damuwowin dake danƙare a ƙirazanmu ma da sannu Allah zai wanke mana tas in sha Allah saina kawo haske da canji a cikin wannan zuriya mai cike da haɗin kai. 

Hannu na saka muka ci gaba da cin abincin. 

"Ya haka eh Uzairu zuchiyata kana cin na gabana fa"

Cewar Gaza daya ke zazzare ma Uzairu zuchiyata idanu. 

Rakiya da take ci a tiren su Adama tace. 

"Haka kuka iya babu fus sai son cin abinci. 

Ga gida cike da yara amman yaran iska marasa amfani"

Illahirin ɗakin duk sai ya ɗauki shiru na kusan minti biyar babu wanda ya iya cewa uffan. 

Maganar Rakiya ta daki zukatan ƴan ɗakin kowanne cikinmu tunaninshi da ban. 

"Da kun sauke nauyin da Allah ya ɗaura muku. Kun tsaya kai da fata kun mana tarbiyya eh ko da baku saka mu a makaranta ba eh wallahi da yanzu eh muke riƙe da gidannan. 

Rakiya munfa san eh abinda muke yi kada ki zata mu ƴan iska ne eh. 

Wallahi duk ku kuka ruguzamu eh kuka tarwatsamu. 

Eh jiya fa eh Adama na haɗu da Sani abokina wanda muka taso tare. 

Yaranshi bakwai ya sakosu a mota ga matarshi kyakkyawa a gaban mota zasu je eh wai shan askirim fa eh. Ya sha malum_malum yadda eh kuka san Maigogul. 

To dan Allah eh karatu yayi? 

Baima taɓa zaman aji ba eh kamar ni eh sana'ar kafinta yake yi amman ya samu rufin asiri. 

Mu tun muna shekara bakwai_takwas aka sallamama eh duniya mu, me ake tunani akanmu to?  Eh ai ba mu muka haifi kanmu ba ba kuma haka aka tsara muzo muyi ba eh wallahi nifa ba tsoronku eh nake yi ba. Wannan eh wacce ma eh irin magana ce rabin raina? "

Miƙewa yayi tsaye. 

"Ke Madamcy tashi mu tafi"

Gaza na kalla yana ta huci yana kumbura hanci. 

Rakiya kuwa sai zage_zage take yi. 

Sai muka ga shigowar Maigogul. 

"Toh yaya tun daga get muke  jiyo hayaniyarku lafiya kuwa? "

Maigogul muka kalla ga wasu ƴan iskan kilakai har su huɗu ya kawo su zasu kwana ba yaga yalwar waje ba. 

"Su kuma waɗannan kilakan daga ina dan abu ta kazan ubansu? ".

Cewar Gaza dake tsaye dama. 

Magazin ya miƙe ya zaro wuƙa a ƙugu. 

" Baƙinane da kuke tambaya yau kuka saba ganinsu. 

Ke magajiya ga can ɗakina ku shiga kuyi kwanciyarku"

"Su shiga ina wai? Ashe lahira zatai baƙo wallahi in basu fice ba dani da magazin zamu saka kansu gabas. Kaga yadda na yanka tumakan malam Habu? Wallahi haka zan yankasu fursunace dai nan kuwa gidane eh wallahi eh wuya a tafa wuya a legas, wuya a akumadu, wuya a ogere, ku dan abu ta kazan.. Ku bar gidannan"

Wuƙa ya zaro ya doki wuƙar hannun Magazin

Matannan suka ba da ƙara a guje suka ruga har ɗayar na yar da jakarta. 

Basu ƙyalesu ba sai da suka kaisu har titi

Maigogul kuwa har suka dawo yana tsaye da jakar da baƙin suka yar yana zage_zage.

"To mata dai babu wacce zamu sake bari ta eh kwana anan ka kama musu  eh lojin tunda wannan ƙaddararriyar sana'ar kaƙi barinta eh ko dan yaranka mata. Ni ina barin gidannan zanyi kafin  eh zuchiyata ta faɗi ta fashe ko kuma wataran in danne eh kanka da fulo ace na kashe ubana. 

Eh wallahi tsab zan iya danna ma fulo ka mutu kowa ya huta"

Haba Gaza Maigogul ɗin kake faɗa ma haka? Hakan bafa daidai bane"

Na faɗa murya a sanyaye. 

Ajjiyar zuchiya maigogul ya sauke ya yafutoni nazo na tsaya a kusa dashi baice mun komai ba. 

Gaza yaita ɗiban albarka kafin ya finciki matarshi suka sauka ƙasa. 

Sama ma sauƙa ƙasa suka yi da matarshi. Uzairu zuchiyata dasu Adama sai cin abincinsu suke yi. 

"Lolo bari inje in samesu sai gobe zan dawo kinji?"

Dan Allah maigogul kada ka kwana acan ka dawo komai dare"

Rakiya tace. 

"Uwar kilbibin tsiya da kanzagi wata uwar zai miki inya dawo ɗin ko kuwa soyayyar taku ce ta motsa shi da baya iya kashe miki ko sisin kwabonshi amman kin fifitashi sama dani uwarki"

Rakiya kema bakya kashe mana ko sisi,  saima tsine mana da kike yi akan abu kaɗan. Dan Allah ku dinga sararama kanku. Sabuwar unguwa muka dawo mu daure dan Allah kada mu raba abun faɗen da zai sa mu koma mujiyoyi aci gaba da kore ma matan gidan Zawarawa. Maigogul kaje abunka sunata jiranka"

"Allah yayi miki albarka lolo. Ke Rakiya baƙin cikinki shi zai halakaki in kikai wasa wallahi bazan taɓa yadda lolo ta biya miki Umara ba bare aikin Hajji. Nasan duk sabida wannan duk kike wannan abun. Ke kiyi Hauwa tayi sabida baku da hankali ki bini a hankali wallahi in ba haka ba babu ke babu zuwa Umara a gaba, sai insa a biya ma Hauwa inga iyakarki. Wallahi ba dan lolo ba yau da saina miki duka a cikin gidannan meye wannan hassada haka"

Fuu ya fice bagazan_bagazan da jakar mata. Saida ya kai dokin ƙofar da zata sadashi da ƙafar bene yace. 

"Abb Labbai Cicib na tsakar gida yana jiranki yazo zance"

Tana lashe hannu tace. 

"To Maigogul kace mishi ina zuwa"

Ficewa yayi yana ta mita. Rakiyan ma ba daina mitar tayi ba,  mu kuwa ɗakinsu Uzairu zuchiyata muka shige muka ci gaba da hirarmu, Uzairu zuchiyata yana kwance a kujerar falo yana wayar tashi ta masifa daya saba. 

Nima Alhaji Zaidu ne ya kirani na fito zan koma ɗakinmu shine na ganshi yana ta dariya yana zubo kalami sai juyi yake yi cike da shauƙin soyayya. 

Masauki nayi  ma kaina a katifarmu na ɗaga wayar da sallama"

"Kema amincin Allah ya tabbata a gareki. Allah ya amintar dake Shalelena. Yau baki kirani kince zaki kwanta ba kamar dai yadda kika saba, ko kuwa santin sabon gidanne ya hana a tuno dani uhm Shalelena? Ni ko ina nan tunaninki ya addabeni uhm "

Ya ƙarashe maganar yana murmusawa. 

A_a yau banzo kwanciyar da wuri bane sabida mun sha aiki sosai wallahi. Ni dai inata jaddada godiyata a gareka Ubangiji Allah ya biyaka da aljannah maɗaukakiya"

"Shalele ke bakya gajiya da godiya ne? Nifa ba sabida ke nayi wannan abun ba sila ce kawai ke. 

To ya shirye_shiryen tarewa me da me kike shiryawa? Dan nifa so nake a yi tariyarnan kowa ma ya huta uhm Shalelena "

Dariya nayi mishi kawai shirin kam ai inata yi. Magungunan mata cikin bakko Maigogul ya kawo nagartattu tafiyayyu daga Maiduguri. Daya dure a gabana saiya haɗa ni da matar a wayarshi taimun bayanin magungunan dallah _dallah. 

Illahirin mamaki ranar saida ya kashe kowa. Ga magungunan gaskiya suna da kyau harda sabulun amare ina wanka dashi jikina yayi santsi sosai. Murmushi naji ya kuma yi ƙasa_ ƙasa yace. 

"Sirrine abun bazan ji ba kenan ko Shalelen mijinta da Alhaji Baba ƙanwar maza kuma. Ina Gaza mutunina? "

Dariya nayi nace. 

Gaza bai daɗe da sauka ba shi da matarshi tare duk muka ci abinci. "

"Alhaji Baba dai ɗazu muka yi waya dashi yace mun suna wani mitin ne zai kirani. Daya gama muka yi waya mun jima sosai muna magana"

Ai illahirin jikina sai yayi sanyi nayi shiru kamar ruwa ya cinye ni sai dafe ƙirjina da yake ta dokawa nayi. 

"Shalelena"

Ya kira sunan a mugun tausashe. 

Na'am"

Na amsa a kasalance. 

"Wai meye sunan da kika saka mun na soyayya ya kamata in sani ko? "

Murmushin dole nayi nace. 

Yana sebe a cikin wayata sai dai kuwa in kazo ka duba da kanka"

Mun daɗe muna waya da dai naga dare yayi nace. 

Wai kai kaɗai kake kwana a ɗakinka ne? "

Dariya yayi sosai kafin ya bani amsata. 

"Lokaci zuwa lokaci Hajiya takance tana buƙatar ta kwana a ɗakinta. Musamman in ta gaji sosai dake tana da shagonta da wani sa'in take zama a ciki duk da bata fiye zaman ba. Amman in tana buƙatar za'a jera kayayyaki a shago a gabanta ake komai. To yau ɗinma hakance ta faru a shago ta wuni cur ta gaji. Kema jira nake ki shigo sai mu tattauna batun kasuwanci dake sai ki zauna kiyi tunanin wacce sana'ar kike so, in kuma babu sai in tattauna da da Hajiya muga me zai yiwu sai ayi ko? "

Jinjina kaina nayi na riƙe haɓata, sai nayi mishi murmushi ba tare da nace uffan ba. 

Haka dai mukaita hirarmu cike da soyayya da tattalin juna, nima tuni na kwale nake nuna mishi iyawata har su Adama suka daddawo Labbai ma ta shigo da shofin cikin leda fara. Jin hayaniyarsu ne yasa mukai sallama ba dan zukatanmu sun so ba. 

Ina sauke wayata sai ga Uzairu zuchiyata da Magazin sun shigo sunyi tsaye. 

"Labbai wai duk wannan kajin Cicib ɗinne ya kawo har da jus ni Uzairu zuchiyata tsohon ɗan daudu da soyayya"

Labbai tace. 

"Ni kaina abun wani iri yake yi mun wai kunga soyayyar da yake nuna mun kuwa? 

Ga tesa_tesan  soyayya iri da kala"

Ranar gaskiya munyi dariya sosai Uzairu zuchiyata haka yaita riƙe ciki yana burgima yana wayyo Allahna tsabar mugunta. 

Haka dai aka rarraba kaji da jus ɗinnan a tire kowa ya kwashi rabonshi, Rakiya ma aka miƙa mata nata. 

Yau munyi wani irin kwanan farin ciki wanda baki bazai iya faɗeba balle alƙalami ya rubuta muku ku fahimta. 

Babangida:.

Bashi ya farka a bacci ba sai takwas na safe lokacin Ƴar shuwa tana Kitchen tana tuyar ƙwai suna waya da Sameerah taji yana kwaɗa mata kira. Da sauri ta kashe wayar ta shiga ciki. 

Yana tsaye dafe da kanshi baccinma ba sakinshi yayi ba. 

"Garin yaya kika barni naita bacci baki tasheni ba kina kallon lokaci kuwa takwas fa? "

"Baban Fati kenan ai nayi maka tashin duniya tashinne bakai ba kuma naji jikinka da zafi. "

"Amman ko ruwa ba kya shafamun ba zaki barni inta bacci"

Tsaki yayi ya wuce banɗaki ya ɗauro alwala yazo ya gabatar da sallah bai tashi akan daddumar ba da duk baccin da yake ji yana zaune yana azkar ta shigo mishi da tiren abincin karyawarshi ta dure gabanshi kana ta zauna. 

"Ni na gama shiryawa kai nake jira dama in tafi banso na kai takwas a gida ba"

Ɗagowa yayi ya zuba mata idanunshi bai tanka ba sabida tsabaragen bacci bakinshi har rawa yake yi. 

"Kina da kuɗin mota ne dama sannan kwana nawa zaki yi? "

Ajjiyar zuchiya ta sauke har wani dariyace ta suɓuce mata kafin tace. 

"Ina da na mota sai dai na shan ruwa a hanya ko? Sannan kwana biyu zanyi babu yawa ko in ƙara ne sabida kaine dama nace biyun Maiduguri da nisa"

"Yaran fa dasu zaki tafi ne? "

"A_a yara kam zan barsu a hannun Jami tunda bazan daɗe ba. "

Kai kawai ya jijjiga ya tashi da ƙyar ya haye gado. 

Ita kuma ta turo akwatinta suka fito ita da yaran

Taci wani lashi mai matuƙar tsada, takalmi da jakanta ma masu tsadane suna daga cikin kayan da Sameerah ta bata ɗinkakku. 

A bakin titi taga motar Samira, shigewa tayi nan suka niƙi hanya zuwa yamma sai gasu a garin Abuja. 

 Zangon baƙi (Hotel) Sameerah ta kama musu, a dogon falon da ake zuwa a biya kuɗi Sameerah ta haɗu da wata Hajiya tana tare da yarinya ƙarama da bata wuce shekaru ashirin ba. Ashe ita wannan Hajiya sune manyan memba na wannan ƙungiya ta mata masu maɗigo. Sameera da girmamawa sosai ta gaisheta. Ganin hakanne yasa Ƴar shuwa itama tayi saurin rusunawa ta gaisheta. Ai kuwa da fara'a ta amsa har tana taɓa mata kafaɗarta tana mata wani irin kallo. 

"Hajiya Sameerah yarinya kika sake ne da wurwuri haka? "

Samerah tace. 

"Wallahi kuwa Hajiya kamawa tayi. Ita waccan yarinyar ƙasar suka bari da iyayenta kinji dalili. Amman har yanzu muna magana da'ita ta waya"

Hajiyannan tace. 

"Nima kinga sabuwar Babyna rijista za'ayi mata bata daɗe da shigowa hannuna ba. Ni kinsan ina da yara da yawa sai dai wallahi ba ƙaramin caza mun kaina suke yi ba gasu da cin kuɗi. Mujenku to kowa ya sha hanya an gaji. "

Shigewa suka yi ko wacce ta shige ɗakin data kama. 

A daren wannan ranar Ƴar shuwa ta bambance tsakanin zare da abawa. Da bakinta tayi ma Sameerah alƙawarin a wata sau ɗaya zata iya mallakama Babangida jikinta. Sabida taga yadda Sameerah duk ta gigice mata sai sambatu take yi mata jiki yasha gyara sosai gashi ko ina a jikinta ƙamshi yake fesarwa har kuka Sameerah ta dinga mata da wasu irin tambotsan sambatu na tashin kai irin nasu ƴan madigo ( wa'iyazubilla). 

Washegari da misalin ƙarfe tara su Yar Shuwa suka gama shiryawa tsab cikin ankonsu na lace mai matuƙar tsada, gwal Sameerah ta ciro ta saka ma Yar Shuwa a wuyanta da kunnenta. 

"Kinga wannan sarƙar zinare ce na mallaka miki itace tukuicin daren jiya. Amman abinda nake so dake kiyi biyayya ga ƙungiya banda kuma fitar da sirrin ƙungiya waje yin hakan babban kuskurene. Kuma ƙungiyarmu in aka shiga ba'a fita duk tsanani. Akwai waɗanda sukai yinƙurin fita kinsan meya faru da biyar daga cikinsu? "

Tana maganar tana shafa wuyan Ƴar Shuwa data ɗauki wanka kwalliya tabi fatarta ta kwanta kyawunta ya sake bayyana. Kai ta girgiza domin san jin abinda ya same su. Duk da taji faɗuwar gaba taji nadama na neman sakko mata. Tana bala'in son kuɗi tana son zama babbar mace, amman tana tsoron abinda kaje kazo wanda bazaiyi mata kyau ba. Tana mutuwar son aurenta bugu da ƙari

"Uku daga cikinsu haukacewa suka yi. Biyu kuma har lahira suka mutu? "

Idanu Ƴar shuwa ta zare tace. 

"Hauka da mutuwa duka sabida sunce zasu tafi?"

"Ai ba wai tafiyar bace. Tsoron tunuwar asirinmu muke ji a ƙasa najeriya muke, kuma da kika ganmu ko wacce mijinta sanannene, da damansu ƴan siyasane wasu daka cikinsu kujera ce a hannunsu, matanma da yawansu siyasar suke yi. To kinga tonon asirinmu nasu ne. 

Sannan saida suka mallaki gidaje, motoci, da zunzurutun kuɗaɗe sannan zasu ce zasu fita a cikinmu? 

Kinga taso muje sauran bayanin zaki jisu a wajen taro"

Ƴar Shuwa bata gama tsurewa ba saida ta ganta a cikin manyan hamshaƙan mata waɗanda suka ɗauki duniya da dukiya ba'a bakin komai ba, wasu da yawa tasansu a jaridu, da kafafen yaɗa labarai, wasu kuma tasan sunan bata taɓa tunanin zata iya matsowa inda ma suke ba

Hmmm a wannan rana ta zama memba ta wannan ƙungiya harda shaida aka bata, tare da saka hannu a wasu wuraren yarjejeniya. 

Kuma su sababbin zuwa suka ji manufofin ƙungiya da aiyukan ƙUngiyar. 

Ba tare da tunanin komai ba Yar Shuwa ta raftaɓa hannunta akan yarjejeniya. A tunaninta kuɗi sune komai a rayuwa..

Anci an sha anyi duk abinda ya kamata matane masu tarin yawa. Ita shugabar kungiyar ba zata wuce shekaru arba'in ba,  ta samu duniya gata kyakkyawa tamkar ita tayi kanta. 

Duk da matan ƙungiyar wasu irin zaɓaɓɓun matane waɗanda Allah ya hore musu kyau zati ga kuma kuɗi dake maida mummuna ya zama kyakkyawa, ina kuma ga kyawawan ga kuma kuɗi. 

Atampopi  supa_supa da takalma aka raba a wajen taron, taro fa sai dare ya ƙare babu sallah babu salati. 

Abubuwa da dama na ƙazanta sun faffaru ba abu bane na daɗin rubutu ba. Kuma ba abu bane da zanta bayyanawa wa'iyazubillah Allah ya kiyashemu taɓewa kawai. 

Babangida:.

Bashi ya farka ba sai azahar shima kiraye_karayen sallah ne ya tasheshi.  Wanka yayi a gurguje ya wuce masallaci. 

Daga nan bai dawo gidan ba sai dare. 

A ɗakinsu Mardiyya ya yada  zango ya tarar sun tusa Aɗɗa'u a gaba suna mishi faɗa yana ta kuka. 

Shigowarshi ce yasa sukai shiru, amman shi bai daina kukan fitar rai ba. 

"Mardiyya menene ya faru? "

"Baba sata yayo a maƙota kuɗi masu yawan gaske fin dubu saba'in. Yama ci da yawa daga cikin kuɗin sai yaune Malama take faɗa mana"

Idanu Babangida ya lumshe maganganun Baba na shago ya shiga kaɗa mishi ƙararrawa a kunnuwanshi akan su guji ranar da nasu ƴaƴan zasu dinga sasu magana, ko su hanasu bacci ma kamar yadda sukai musu. 

A hankali ya zauna kusa da Aminu yana ƙarema yaran nashi kallo sune yara mafi soyuwa a rayuwarshi, sai dai kashi ga Adda'u ya ɗebo halin sata. Yana roƙon Allah ya yaye mishi, kuma kada Allah yasa yaranshi su ɗebo halinshi ko na mahaifiyarsu. 

"Bazan sake ba Baba"

Ya faɗa yana kuka. Mardiyya ta shiga ɗaki ta fito da kuɗi dubu casa'in da shida ta danƙama Babangida ya saka hannu ya amsa. 

"Ina ka ɗakkosu a mayar musu dashi. Sannan Adda'u me kake so wanda bana muku, me zakayi da kuɗin daka sato, shin a ajinku ba'a faɗa muku sata bata da kyau bane? "

"Bazan sake ba nayi alƙawari. Dama inaso in siya ma Ummi kayan abincine naga gobe zamu je wajenta"

Babangida baisan sanda hawayenshi suka sulalo ba, da sauri ya goge hawayen da dabara ba tare da yaran sun sani ba. 

"Duk abinda kake son siya ma umminka ka tambayeni sai in baka ka siya mata. Allah yayi maka albarka tare da ƴan uwanka baki ɗaya. Ina ka sato kuɗinnan to? "

"A ɗakin maman Hamusu mai kifi"

Baki Babangida ya buɗe tare da cewa. 

"To nawa ne duka kuɗin daka ɗakko ɗin? "

"Dubu ɗari ne"

"To shikenan Aɗɗa'u dan Allah ka kiyaye. Ke mardiyya zaki iya mayar mata da kuɗinta ba tare data san an sata ba? "

Kafin mardiyya tayi magana yace zai iya shi a bashi suje da Mardiyyan. 

Ai kuwa kuɗi Babangida ya zaro ya cikace kuɗin ya basu dubu biyu yace su siyo kifi. 

Da haka wannan asirin ya rufu. 

Yai musu sallama akan goben su shirya sai ya kaisu wajen Ummin nasu. 

"Baba sun sake gida muma bamu san gidan ba. Dama ummi tace sai Baba Gaza yazo zai mana kwatancen layin"

Cewar malama take gaban Babangida ya tattake ya faɗi haka kurum yaji hankalinshi ya tashi da ƙyar ya iya magana. 

"To shikenan in ya kwatanta sai in kaiku zanje in kwanta. "

Ɗakin Ramatu ya shiga ya tarar da'ita a gaban kulolin abinci tana ta tubkewa da warwarewa bata sanma Babangida yazo inda take ba. Yayi sallamar yayi ya maya yaji babu amsa a tunaninshi ko tana can ɗakin maƙota tunda haka ta saba sai yaga ashe tana ɗakin. Sai da yayi magana a kanta ta ɗago da sauri suka haɗa idanu. 

"Lafiya kuwa Ramatu wannan wanne tunanine haka? "

Ajjiyar zuchiya ta sauke. 

"Sannu da zuwa. Hmmmm"

Zama yayi suka gaisa ta zuba mishi shinkafa da miya da soyayyan sukunbiya, da jus ɗin kankana. 

"Menene yake damunki Ramatu? '

Ya tambayeta cike da tuhuma. 

" Wallahi bashikan da suke kaina suna da yawa. Ga Safiya zata yi aure dubu hamsin hamsin aka yanke mana mu mata nasan dana tambayeka zaka ce baka dashi. Bashikan da ake bina kuwa wallahi sunyi dubu ɗari biyar koma fi"

Idanu ya zare, sai da ya kurɓi ruwan kankana ya dawo daidai. 

"Dubu ɗari biyar ni kuwa ina na ganta, ai ko dubu hamsin ɗin bani da'ita gaskiya.  Abinda zaki kula shine bafa ke kaɗai bace ku uku ne. Shin inna baki dubu hamsin suma ina da hamsin hamsin da zan basu ne? Bani dashi ki ba Mama haƙuri kawai. Ƴan bashi kuma ke kika san yanda zaki yi dasu Ramatu ke da na baki jari masu yawa tun kafin ki tare. Yanzu haka ai na raba muku jari ke mai kike saidawa? "

"Bana siyar da komai tanadin haihuwa nayi da kuɗin kanaso in haihu ƙawayena suzo suna mun dariya ne? "

Mamakine ya ƙume shi magana wannan ya kasa sai ya mayar da hankalinshi kan abincinshi kawai. 

Amman fa da tunanin sake gidan da akace su Sabuwa sunyi ya kwana. Ya kira wayar ƴar Shuwa kusan sau takwas duk a kashe ake ce mishi. 

Kai kawai ya girgiza. 

Da wannan aka wayi gari. 

Sassafe sai ga matar da take bin Ramatu kuɗaɗe tazo tana neman yi mata tereren bankaɗa a cikin gidan haya mai shaƙe dam da mata, ga kishiyoyi. 

Ita akan dole sai an biyata kuɗinta take ko kuma ta ɗebi kayan kuɗinta. 

A lokacin Babangida ya fito wanka kenan. Sauri sauri ya shirya ya fito ya tadda wannan mata tana rantsuwa. Ganinshi baisa ta risina ba sam. 

"Baiwar Allah kiyi haƙuri ko biya biyar ne in sha Allah sai in miki. In kuma zaki bani wata shida akwai adashe da zan ɗauka sai in baki baki ɗaya nawa ne kuɗin naki?"

"Wai kuɗina zasu yi ɗari bakwai. Kuma wallahi ko biya biyu zaka yi mun bana so kuɗina sunyi shekara narantse da Allah ko kuɗina ko in yashe ɗakinnan tas wallahi kasan Allah ƴar hau ce ni ta gaske"

Ai saita tuɓe ɗankwali ta ja ɗamara mamanta suna sama suna ƙasa tsabaragen jijjigar da take yi" Shima Babangida a ranshi ya aiyana

"Kura tayi lafiya lallai harmu za'a faɗa ma hau, mu da hau ɗin inta gammu gudu take yi"

A zahiri kuma yace. 

"To Allah ya kyauta. Tunda abun haka ya zama ke Ramatu sai ki barta ta kwashe kayan ayi mata ciko in kuma sun kai kuɗinta shikenan."

"Haka zaka ce Abban mardiyya ta kwashe kayana in zauna dame ko gida kake son inje, ya ina da kishiyoyi zaka bari ayi mun haka? "

"To bani da yadda zanyi ban baki damar zuwa ko'inaba kuma na baki umarnin ta kwashe kayan in dai hakan take ganin zaiyi mata ba zata zubar mun da mutunci ba. Ga kuɗin cefanenki ni na fita"

Saka kai yayi ya fice zuchiyarshi na tafasa. 

Matan gidan ashe duk sun fito suna tsaye cirko cirko. Ɗakin su Mardiyya ya shiga ya kirawosu suka kama hanyar titi dan taran abun hawa. 

SABUWA:.

Haka muka wayi gari a sabon gida cikin amince da jin daɗi. 

Mutuniyarku Labbai tana kichin tana ta tuyar ƙwai. 

Su Adama sabo da zaman tsakar gida yasa sun sakko ƙasa sun shinfiɗa tabarma a ƙofar ɗakin Gaza. Su Uzairu zuchiyata anata brush a wajen famfo, magazine kuma yana zaune yana shafa kan Uzairu dake shan madara ( magen Gaza fa)

Muƙarraban ɗakin Hauwa ma suna waje wasu da wanki suka tashi, Hauwa kuma sai gyare_gyare take yi. 

Masa kuma yana zaune yana taya Aliya tsifa. 

Raliya kuma gawayi take kunnawa a kurfoti, su Qamriyya kuma anata shafa hoda. 

A hankali na sakko. 

"Lolo barka da sakkowa fa. Kai gaskiya mun gode miki wannan gida munyi kwanan farin ciki sosai"

Cewar Raliya kenan. Layuza taja tsaki ta kawar da kanta. 

Murmushi nayi na dubi Raliya wacce duk ta fice daga hayyacinta ta zama ƴar ƙauye futuk ƙafarta duk kaushi kaushin ya ɗebi annakiyar dauɗa yayi baƙi abinka da farar fata sai ya fito sosai. 

Raliya ya gida ya sabon waje? "

"Ga sabon waje nan wallahi ni dai jiya da ƙyar nayi bacci balle na saba da ɗakin jinka"

Dariya  gabaki ɗaya aka kwashe dashi Uzairu zuchiyata harda tuntsurawa tsabaragen dariya. 

Wannan dariyar yasa Gaza ya fito hannunshi da kofin shayi cike ga mummuƙi a ɗayan hannun. 

"A lafiya dai Matar manya.  Eh wallahi Sabuwa mai sabon aiki Babbar yarinya da tauraruwarta ke haskawa. Da gama takaba da aure, miji duka ɗauka eh wallahi babu wani shege"

Zama yayi su Rahine suka baibayeshi ya shiga basu shayinnan da mummuƙi. 

Ana cikin haka Labbai ta leƙo ta sama tayi kiran su Aisha suka sakko mana da abun karyawa. 

Duk muka yi da'ira. 

Wai Sama da Rita basa gidanne? "

Adama tace"

"Ita dai tayi mana sallama zata aiki. Shi kuma yana ciki yana baccin asara na rashin zuchiya"

Ɓurum sai gashi ya fito. 

"Ke Adama waya faɗa miki baccin asara nake yi? 

Wallahi ƙwaya nasha taimun karo ga gajiyar tuƙin wurbaro. Ni kudu ma zan tafi kirsimeti ya kusa muje muci kasuwar balam_balo ko na samu na ragon suna"

Amman Sama ai gara ka zauna ta haihu kananan cikin ai yazo watan haihuwarshi tace ma ya wuce watanshi na goma  sha ɗaya kenan fa kamata yayi ka kaita asibiti. Wanne kuma kudu zaka nausa yanxu ga cikinta da girman gaske tun yana wata biyar da ƙyar take turawa fa."

Yana zare idanu yana cusa ƙwai a baka yace. 

"Bafa ki sani bane tajajje asibiti wallahi cewa akayi nan da sati in bata haihu ba aiki za'ayi mata. Shi yasa nake son lallaɓawa in gudu in yaso in ƙurar ta lafa nadawo"

Gaza  yace. 

"Gaskiya baka da hankali an samu matsala eh matar taka zaka kuikuyama wannan akuyancin eh? Wallahi babu inda zaka je dole ta haihu a gabanka in kuma so kake ɗanka ya zama arne ai shikenan. Ke madamcy! Madamcy!! Fito muci ƙwai matar manya ta ɗauki nauyinmu"

Madamcy ta fito itama aka dama da'ita Sama yayi shiru yanata tunani ko tunanin me yake yi Allah masani. 

Bayan mun karya duk muka watse muka shiga gyaran gida da kaye kaye. Ina shanya masa yazo yace. 

"Sabuwa dan Allah ɗakin mai gadincan dake bakin ƙofa in da hali a bani zanyo aure muyi zamanmu dan Allah Sabuwa. 

Wallahi rayuwarce sai a hankali da kuka rabu da ganina kinsan Allah gadi nake yi a wani kamfani haka siddan akayi sata a kamfanin aka ƙala mun banji ba ban gani ba. Ke kinsan bana sata sai dai barni da iskancina kin gane? To Sabuwa naji labarin mijinki yana da kuɗi dan Allah ki nema mana aiki a wajenshi ko rayuwar zatai mana sauƙi"

Shiru nayi ina saurarenshi sai warin sigari yake yi bakinshi duk yayi duhu har dasashinshi ga tomtom yana ta tsotsa a mugun cake yake ya tsaya a ƙafarshi ya kasa. 

To masa'u ɗaki dai zaka iya zama in Allah ya yadda wancan ɗinma za'a gyara in yaso ku dukka sai ku koma can maza mazan in kunyi auren. Amman masa'u da gaske auren zakayi dan Allah wacece zata aureka? "

Ai daga faɗin haka kuma sai ya hau zage_zage yana ɗaga mun murya. Sai da Gaza ya daka mishi tsawa tukunna, kuma yasa Rahine ta shiga haushi na rashin mutunci. 

Masa'u ma Hauwa sai ta lallaɓashi ya bar gidan baki ɗaya dama haka ta saba ta tsani taganmu da ƴan ɗakinta a waje guda. 

Wunin ranar maƙotane sukaita shigowa bisa al'ada kamar yadda aka saba in kun taso daga wata unguwar maƙota zasuita shigo muku sannu da zuwa, kuma in an kwana biyu zaku bisu da haka zumunci yake ƙarko tsakankanin maƙota. 

Hmm nasan dai a gidanmu babu wani zumunci da maƙota muma bamu nema ba aini Ƴar shuwa ta shani harna warke. 

Haka dai muka wuni cikin nishaɗi, wayata motsi kaɗan sai inji kira ko saƙon karta kwana daga Alhaji Zaidu. Wallahi ashe da gaskene dattijai duniyar iya soyayya da narkar da mace ne ashe? 

Cikin ƙanƙanin lokaci Alhaji Zaidu ya dawo dani mutum mace mai ƴanci da sanin ya kamata. 

Sai da daddare muna ɗakinmu Labbai na guga, Adama na shafa magani a ƙunanta su Sadiya kuma tun yamma basa gidan. 

Uzairu zuchiyata ya samu lungun katifa ya kwanta anata abu ɗaya. Sai muka jiyo Maigogul ya shigo hannunshi riƙe da leda sai ƙamshi yake yi. 

"Lolona ungo wannan nakine kici ki more dan Allah"

Tasowa nayi na amshi ledar najita da zafi ga maiƙo. 

"Rakiya tana ciki kenan an samu waje babu mamaki yanzu haka tayi baccinta ma. 

Labbai anata shirye_shirye dai da Cicib ɗin ba wata matsala dai ko? "

"Babu komai lokaci kawai ake jira Maigogul.  Amman wallahi ni bani da kayan ɗaki duk sun galgance nama rasa yadda zan sanar mishi gashi yace akwati yake haɗawa"

Dariya dukka muka sa Uzairu zuchiyata harda birgima dan masifa. 

"Shi yace miki yana haɗa akwati, dama kayan da naga yana tsittsinta naki ne? Nako ga yanata ƙoƙari. Toh kinsan dai bani da kuɗi bani da dalilin kuɗi aure na barkate ma sai kin damu kanki? 

Bafa zai rasa katifa ba ko ita ba sai kuyi rayuwarku akai ba? Ragowar kunji_kunji ai sai ƴan uwanki su yi karo karo su yi miki"

Rakiya ce ta shigo. 

"Me aketa taunawa ne Maigogul? "

Labarta mata yayi. Baki ta taɓe tace. 

"Aikin ɓur tunda yaji ya gani ke meye naki to? Tunda dai abokin ubanki ne sai ki faɗa mishi baki da kayan ɗaki ko zai tagaza miki"

A_a Rakiya in sha Allah za'ayi mata daga gida zamu san yadda zamu yi ba zata kunyata ba"

"To ai ke kinji matar mai kuɗi ta saka baki magana ai ta ƙare. Adama ke kuma ai ya kamata ki koma ɗakinki tunda hannun yayi sauƙi dai bawai kizo ki jibge a gida ba abun ya kuma isa haka."

Adama tace. 

"Idan hanun ya kuma sha zan koma. Wallahi Rakiya girkin gidanne da wahala nafi son hannun ya warke tukunna"

A haka dai suka tafi suka barmu, muna jiyosu suna faɗa. 

Ledar da Maigogul ya bani na buɗe gasassun banƙararrun zabine guda biyu anyi musu jar suya. 

Yaga nayi na cire ma Rakiya na kai mata. Muna cin namu na dubi Adama nace. 

Yanzu Adama komawa Malam madori ashe zaki yi, mutumin da ko sau ɗaya baizo inda kike ba, kuma bai taɓa kiranki ba zaman gidan nashi kike so? "

Kafin tace wani abun sai muka jiyo Muryar Rahama a falo Rakiya nata faɗa. 

Tatsuniyar gixo ai bata wuce ƙoƙi sakine ma mun sani. 

Shigowa tayi ta zauna muka cinye zabonnan tas muka shiga hira, da ɗaya da ɗaya su Sadiya duk suka dawo muka cika ɗakin dam wasu dole a ƙasan kafet suke kwanciya. 

Haka muka dai wayi gari da nakudar Rita kuma

Tun asuba take abu ɗaya Hauwa na kanta abun dai yaƙi ci yaƙi cinyewa wajen sha ɗaya su Rahama suka kwasheta da Hauwa zuwa asibiti mu kuma aka barmu da girki da dafa ruwan zafi. 

Ina zaune a kujera ina tuƙa tuwo kiran mardiyya ya shigo akan gasu a bakin titin unguwar sun kasa gane kwatancen. 

Miƙewa nayi na warware gyalen dake kaina. 

Labbai kwashe tuwonnan zanje titi in tawo dasu Mardiyya "

Ina faɗin haka na fita, na fita kenan kiran wayar Alhaji Zaidu na shigowa. Da sauri na ɗaga nasan ƙorafi shine abu na farko da zaiyi mun ilai kuwa ina ɗagawa yace. 

"Ni fishi nake yi har sha ɗaya da rabi baki ga wayata ba, baki ga saƙona ba kuma ke baki kirani ba. Anya Shalelena kin damu da wannan angon naki kuwa uhm? "

Murmushi nayi lafiyayye kana nace. 

Shalele kuwa itace ta damu dakai, kai ɗin da soyayyarka da begenka ke hanani saƙat. Wallahi mun tashi ne da naƙudar matar Babban wanmu obarol ( maman twins ana magana 🤣) Sama yanzu haka sun tafi asibiti mu aka bari da girkin abincinsu. To ina cikin kwashe tuwo yaranka suka kirani wai gasu a bakin titin layinmu inje in ɗakkosu"

Tsit yayi kamar ruwa ya cinyeshi, sai naji ya sauke ajjiyar zuchiya mai nauyi kana yace. 

"Tare da Babansu kenan fa? "

Murmushi nayi nace. 

Kishi kenan har a muryarka. Kasha kuruminka Babansu baya gabana wallahi ko maza ƙarewa suka yi a haka zanyi zamana"

Dariya yayi, nima saida na dara. 

"To shikenan bari in kashe wayar bai dace kina matar aure kina tafe kina waya ba. Tuwon kuma a ragemun ina tashi daga meeting Dutse na nufo zanzo ganin ƴar matata mai mun ƙwalele uhm"

Ba shiri na kashe wayata. 

"Sabuwa kece anan me kike yi a layinnan? "

Na jiyo muryar da ko magagi nake yi bazan taɓa mance mamallakinta ba. 

Khalid ne na gani a gabana sai murmushi yake yi. 

Haɗe raina nayi gabana na dukan tara_ tara, sai na ƙara sauri shine harda gudu ya kuma shan gabana. 

"Naroƙeki dan Allah ki tsaya ki saurareni Sabuwa zuchiyata wallahi tana azubtuwa da soyayyarki. 

Kuma naji abinda Matata tazo tayi a gidanku, wallahi yanzu haka na saketa duk sabida ke, Sabuwa ina sonki"

Ka soni ko kada ka soni ina da aure yanzu dan haka kada ma ka sake tunanin tare ni a hanya"

Wuce wa nayi na barshi nan.

Da sauri ya kuma shan gabana, yana ƙoƙarin zai kawo  hannunshi jikina, nayi saurin yin baya bakina a buɗe. 

Kafin in yi magana sai muka jiyo Babangida yana magana da kaushi, ga hannun Khalid carab a hannunshi, duk wasu jijiyoyin kishinshi sun tattashi. 

"To tunda taƙi tsaiwa ai sai ka barta ko Khalid? ɗan anace ɗaye manna kenan ana ɗayeka kana mannewa. Ke kuma kinyi kyan kai ashe nasihar da nayi miki ta shigeki"

Murmushi Khalid yayi ni kuwa na haɗe raina na ja hannun Aɗɗa'una  na barsu a wajen ina jiyo Babangida yana cewa. 

"Ai na rantse da Allah tunda na rasata kaima saika rasata. Ko sama da ƙasa zata haɗe Sabuwa ta Haramta a gareka"

Sai dukan ƙirjin Khalid Babangida yake yi yana ɗaga murya tare da hayaniya. 

Yaya suka ƙare ohon musu sai da muka zo ƙofar gidanmu na jiyo takunshi a bayanmu. 

Muna shiga shima sai kawai ya kunno kanshi a daidai wannan lokacin ita kuma Aliya suna rikici da Raliya akan yara biyu data ƙi mayar ma da ubansu su ubansu daban sune manya. Shine fa suke ta gorantama junansu. Labbai kuwa tana zaune tana kallonsu jigum. 

"Ahh kaga mardiyya Amarya, Malama kune ashe sannunku"

Cewar Labbai. Babangida kuwa sai ƙarema tsakar gidan kallo yake yi. Naga mamaki da wani irin damuwa da macewar jiki ƙaƙas tattare da Babangida. A sanyaye ya gaishe da Labbai hadda tambayar Rakiya fa"

"Rakiya tana sama. Mu jenku daga ciki mana kuga waje"

Miƙewa Labbai tayi, tana gaba Babangida na binta a baya, mu muna bayanshi Malama da Aɗɗa'u sai labari suke bani har muka isa sama. Rakiya da Uzairu zuchiyata suna falo suna ninkin kaya. 

"Ahh mardiyya Amarya yau kune a gidan? Babangida ga waje zauna mana"

Hannuna Malama ta sake ta nufi wajen Rakiya. 

"Rakiya ina Maigogul yake? "

"Ja'ira aurenne ya tashi kenan. To in dai Maigogul ne baki more miji ba wallahi"

Ni dai shigewata nayi ciki na faɗa gado ina mayar da numfashi. Can mardiyya ta shigo. 

"Ummi wai kizo inji Baba yana so zaku yi magana ne muma ba daɗewa zamu yi ba"

Miƙewa nayi na fita, su kuma Labbai ta jasu zuwa ɗakinmu Rakiya da Uzairu zuchiyata suka bar falon. 

Ina zaune wajen ya ɗauki shiru abun har ya soma isata da tsiwa na ɗago zanyi magana sai naga ashe ni yake ta kallo. Murmushi yayi yace. 

"Lolo kenan kin yi kyau sosai, da tsiwar zaki yi mun kenan ko chus. Ashe gida kuka sake"

Ya tambayeni tare da kakkafeni da idanunshi dan son ji daga gareni. 

Kace kana son magana dani, kayi da hanzari sabida zanyi baƙo yana da kyau inje in shirya"

Muƙut ya haɗiye yawu tare da yin ƙasa da kanshi ya shaƙa iyakar shaƙa. 

"Dama gafararki nake nema domin Allah da albarkacin Ƴaƴanmu a yafe mun duk abubuwan da nake da laifi a ciki. Naki kusakuran na yafe miki su. Kema da fatan zaki yafe mun nawa. Sannan dan Allah zan roƙeki ki dinga kama mutuncinki ko dan yaranki irinsu Khalid ba abun su dinga biyoki bane. Sannan a ƙalla in kika ganni ko dan yara da tsawon shekarun Aurenmu kya saki fuskarki Gariza ce insaniyya. "

Miƙewa nayi nace.. 

Allah ya yafe mu baki ɗaya ni zan shiga ciki  zanyi baƙo"

Cikin fishi yace. 

"Ko yaran su fito mu tafi kada su takura miki tunda duniya kika saka a gaba. Ƙila ma Bazawarin naki ne ya sai muku gidan"

Da dai yafi wani lokacin sa dawo tunda sunga waje sai su zo ai. Sannan ai ba sai ka dinga biyo su ba zasu iya zuwa tunda ba yara bane"

Wucewata ciki nayi na barshi yana girgiza kai. 

Mardiyya ya kira yake sanar mata nan da awa guda su sameshi a ƙofar gida su tafi. 

Dawowa tayi mukaita hirarmu ina jin nishaɗi, har Sauban ta bani da waya muka gaisa. Na sake musu nasiha akan duk rintsi su riƙe zumunci. Aɗɗa'u kuma na kuma yi mishi nasiha akan halinshi sosai. Mardiyya ta miƙo ledar bakko ɗin da suka shigo dashi shaƙe da kayan abinci ta labartanmu dalilin siyo kayan. 

Ƙauna da tausayin Aɗɗa'u suka kuma shigata naita mishi faɗa. 

Tun kafin awa guda Babangida ya gallabesu da kira dole suka fita suka tafi. 

Ni kuma shirye shiryen tarban Alhaji Zaidu na shiga. Nayi kwalliya na cancaɗa kyau jan lashi na saka mai adon fari da baƙi a jiki. 

Ina zaune ina fesa turaruka naji wayata tana ruri shi yake kirana. Da hanzari na ɗaga tare da karawa a kunnena kana nace. 

Amincin Allah ya tabbata a gareka ya hanya kaddai har ka iso ne? "

"Ameen tare da ke Shalelen Alhaji Baba kuma Shalelen mijinta. Ai tafiyar dole sai zuwa gobe zaki ganni abubbuwa ne suka riƙeni"

Sai naji har cikin raina banji daɗi ba harma rashin jin daɗin ya fito a muryata. 

To babu damuwa amman na riga na saka raina da ganinka"

Murmushin jin daɗi yayi mun. 

"To me zaki bani Shalele in nazo ɗin? Naga kamar nauyina kike ji sosai uhm"

Tabbas ina jin nauyinka amman hakan bawai yana nufin ban damu dakai bane ba. Kawai dai"

"Kawai dai me saifa kin faɗa"

So yake ya saka mun magana a bakina. Idanu na lumshe kana nace. 

Kawai kunyarka da kwarjininka ke cikani. Amman inaso in ganka kusa dani ina shaƙar ƙamshinka mai taushinnan"

Sai da ya sauke ajjiyar zuchiya mai haɗe da murmushi sannan yace. 

"Toh gani a ƙofar gida ki fito kiyi mun iso gimbiyar mata uhm"

Dariya nayi da sauri kuwa zurub na miƙe na sakko. 

Ƴan gidan suna tsakar gida, Labbai da Adama sun bi su Rahama Asibiti da abinci da ruwan zafi. 

Madamcy na ƙofar nata ɗakin tana girkinta. 

"Irin wannan ƙamshi harnan ga kwalliya da gaye da aka zuba ango ne amman yazo ko? "

Kai Madamcy shine yazo ai dole shi za'aima wannan kwalliyar sabida cancantarshi"

Tsaki Layuza ta saki tace. 

"Aikin banza sai fi'ili da rawar kai aketa mana sabida an auri mai kuɗi. Ba giringirinba tayi mai"

Yarane na maƙwabta suka soma shigo da doya ina ji Madamcy na cewa su haura sama. Ni dai fitowa nayi waje Alhaji yana cikin mota bai fito ba. Ta ɓangaren direba naje, ina zuwa na ɓalle murfin motar muka haɗa idanu dashi yana mun lallausan murmushinshi mai narka mun zuchiyata. Wannan farin dai da idanu dana saba yima mazan bariki in tafi da imaninsu wallahi shi kawai naji nayi ma Alhaji. Ai kuwa take saƙo ya isa inda ni ban aikeshi ba. Muryarshi a dashe yace. 

"Shalele anya tariyarnan zan iya barinta har wata kusan biyu da rabi kuwa ina kallonki? Shiga mota ki rakani uhm Shalelena"

Ina murmushi na zagayo na shiga motar na jiyo na dubeshi na sake yi mishi fari da idanu wannan karon harda guntuwar shagwaɓar da nayi tunanin tuni tayi esfiya ashe da ranta. 

Wallahi sai kawai naga ya dafe kanshi ya lumshe idanunshi yana sauke numfashi a hankali. 

Ai saina ƙara ƙaimi da shagwaɓata wallahi kamar ba Sabuwar da kuka sani ba. 

Nan take na gane logonshi shi namijine mai son shwagwaɓaɓiyar mace. 

Nayi mu'amala da maza da yawa, ko wanne namiji da irin abinda yafi so a wajen mace to shi dai Alhaji Zaidu na bugo jirginshi. 

"Shalele so kike yi daga nan in gudu dake Kano sai dai mu kira a waya muce an tare ne?"

Me yasa to za'ayi hakan?"

Hannunshi ya ɗaura a saman hannuna dake kan cinyata, dukkanmu muka lumshe idanu a tare. 

A hankali muka buɗe idanun a tare muka zuba ma juna idanu ba tare da munce uffan ba. Sai ƙarema ƙirjina kallo yakeyi kamar zai cinyeni da gayya dama na ɗan zame mayafin mamana ya ɗan burtso har wushiryar data rabasu ana gani. Hannu  ɗaga yana nufin shafan wuyana na lumshe idanuna

Ƙwanƙwasa kwalbar motar da akayine yasa muka dawo hayyacinmu. 

Maigogul na gani a tsaye yana ta washe baki. 

Da sauri Alhaji Zaidu ya saisaita kanshu ya fita cike da girmamawa yake gaisheshi. 

A sanyaye na fito ina mai roƙon Allah kada yasa Maigogul ya saki layi. 

"Sabuwa haka akeyi maimakon ku shige daga ciki kin tsayar da babban mutum a tsaye haka? Alhaji muje dan Allah tawo"

Hannunshi Maigogul ya ja suka shige ciki nabi bayansu har zuwa falon sama. 

Rakiya tana gaban tulin tsarabar da Alhaji Zaidu ya kawo. 

Maigogul yana ganin rigirigi ai sai ya sake sakin dariya ya shiga godiya. 

Hannun Rakiya ya ja bayan Alhaji Zaidu ya gaisheta suka shige ciki, kafinma su shiga saida ya juyo. 

"Lolo kin dai tanadar mishi abincin da zaici ya isheshi ko? "

E Maigogul na tanadar mishi. 

"To to shikenan"

Bayan sun tafi saina dawo da hankalina kan Alhaji Zaidu. 

Barka da zuwa ina yini, ya hanyar, ya ka baro yayar tawa? "

"Lafiya lau jinin jikina. Yayarki ma tana lafiya, ya masu haihuwa ta sauka kuwa? "

Ban kirasu ba, su Adama dai sun tafi asibitin duk yadda ake ciki zamu ji. Bari in kawo maka ruwa"

"A_a kiyi zamanki dai inta kallonki ai yafi mun abinci. Duk da dai shi kanshi abincin inason ci tunda daga hannunki ya fito. "

Murmushi nayi na gyara zama da kyau mukaita kallon juna muna jin nishaɗi sosai, cikin raɗa yace. 

"Allah yasa Alhaji Baba baiga abinda naso nayi ba Shalelena". 

Murmushi nayi kawai muka ci gaba da kallon kallo

Kiran sallah la'asar ne ya katse mana kallon soyayar da muke ma juna haɗe da fitowar Maigogul yana saɓa malum malum. 

"Yau ga tsiya da wasali ƙasa lolo banga abinci ba banga abun sha ba, lafiya kuwa kike? "

"Lafiya lau Alhaji Baba dama sabida naga lokacin sallah ya ƙaratone shi yasa nace ta barshi inna dawo naci"

"To to shikenan muje, ke kuma ki jera komai kafin mu dawo"

Suna fita na jejjera komai na yanka kankana da ayaba na ajjiye mishi daga cikin tsarabar da ya kawo. 

Ina idar da Sallah sai gasu Rahama da Labbai sun shigo suna haki. 

"Lolo Rita dai ta haihu, to babu fa kuɗi a hannunmu ƴan kuɗaɗen da suke hannun Rita dashi aka biya abubuwan daya dace. 

Yanzu haka kuɗi ake buƙata dan wallahi babu yadda take bata gane ma wake kanta yarone namiji baki ganshi ba ƙato fari sol dashi sak ubanshi fa. Sama kuma Adama ta kirashi, nima na kirashi sama da ƙasa yaƙi ɗaga wayarshi almurin. Shine muka dawo mai taro mai sisi sai mu harhaɗa, ni dai wallahi bani  da dako ficika"

Saini na bada dubu ashirin Labbai ta bayar da dubu biyar. Rahama ita kaɗai ta koma su Labbai kuma sukai zamansu. 

Rakiya ce ta leƙo. 

"Lolo ki fito gashi yadawo, Maigogul ya kama zuba sai yi yake yi. Kiyi mana wallahi"

Da gudu na miƙe ina fitowa Maigogul ya miƙe. 

"To Alhaji tunda ga lolo ni bari in shiga daga ciki kuma dama wai kada a barka kai kaɗaine"

Ina zuba mishi abinci su Adama suka leƙo aga gaggaisa kana suka koma ciki. 

Yaci tuwon sosai yana ta yi mun santi, ni kuma ina zolayarshi. 

Sai da yakai shidan yamma, lokacin har Hauwa ta dawo asibiti ta hauro sun gaisa ma. 

Da zai tafi yai ma kowa rabon kuɗi ya bani wata leda da yace in ba Gaza da kuɗi dubu ashirin yace a ajjiye mishi. 

Ni dai da ƙyar muka rabu shi kanshi da ƙyar ya yakice muka rabu, dan a bayan mota muka zauna Allah munfi minti ashirin ya sani kawai a jikinshi ya ɗaura haɓarshi a kaina. Muka yi lum ni har wani zazzaɓi_zazzaɓi nake ji wallahi. Da ƙyar muka rabu da juna cike da wani irin shauƙi da zabarin son keɓewa. 

Kuma da mukaita waya har saida ya shiga garin kano, duk da tana katsewa in anzo inda ba sabis

Gaga gaga haka al'amura sukaita tafiya. 

Kwanan su Rita biyu a asibiti aka sallamosu. Daga danginsu aka turo wata tsohuwa tazo ta zauna da'ita. Sama baya iya tsinana komai sai ni na cire kuɗi na sai mata kayan abinci na sai mata kayan shayi. Ranar suna yaro yaci sunan Maigogul aka mishi inkiya da Abbati. Ragon suna mai ɗari mai ɗari biyu haka aka harhaɗa na cika aka siyo ƙaton rago

Ga dangin Rita sai da suka ciko bus dan masifa wai sunzo suna. Sun dai kawo mana tsarabar dankali da risga, ni ban taɓa ganin risga ba sai wannan lokacin gashi da daɗi musamman in yaji ƙuli_ ƙuli. 

Allah ya tainakemu duk wannan sha'ani Maigogul baya gidan sun tafi biki Lagos shi da Cicib. 

Suna dai an ɗanyi hayaniya gaskiya har maƙota amman batai yawa ba ƙurar ta lafa akan hanjin rago akayi rikicin. 

Su mardiyya da yaran su Rahama, Adama duk sun zo suna, ganin Hakane Labbai itama tace dole yaranta suzo sunan. Ai kuwa taima Aisha kuɗin mota taje ta kawo yaran suka shiga cikin ƴan uwa sukaita nishaɗi. Matar isuhu da iyalinshi ma sunzo suna, harda Baba ma ƙanwar Rakiya tazo wannan suna, sabida dama Rakiya ta labarta mata mun sake gida gashi zamu je umara dalilin da yasa tayi amfani da hakan kenan tazo. Baku tambayi labarin Laraba ba. 

Hmmm Laraba dai tayi aure ta auri wani mahauci bata daɗe ba kishiyoyi suka sakata gaba auren ya mutu daga haka ta tattare kayanta ta koma ƙauye da zuwanta bata daɗe ba tayi wani auren abunta. 

Anyi suna da kwana biyu muka wuce Kano ni da Maigogul da Uzairu zuchiyata daya nace saiya mana Rakiya. 

Hotel Babba Alhaji Zaidu ya sauke mu sai nan nan yake yi da Maigogul, shi kuwa Maigogul tsabaragen farin ciki bakinshi yaƙi rufuwa. 

Da daddare ina kan sallaya dana tawo da'ita a jaka naji an ƙwanƙwasa ƙofar ɗakin nawa. 

Ina buɗewa naga Alhaji Zaidu ɗauke da basket na abinci guda biyu. 

Murmushi yayi mun ya muƙo mun ɗaya. 

"Ga namu bari in kaima su Alhaji Baba nasu sai inzo. Anan wajenki fa yau zan kwana"

Ai sai naji ƴar faɗuwar gaba domin har ga Allah nasan bazai kwana mu wanye lami lafiya ba, ni kuma nafi son in gyara jikina sosai tukunna. 

Komawa ciki nayi jikina a mugun sanyaye na zauna a ƙasan kafet ban jima da zama ba ya turo ƙofar ya shigo, ya saka key ya kulle gabana nata faɗuwa. 

Malum_malum ɗin jikinshi da ƴar cikin ya cire ya bar wandon shaddar da farar singileti. Zama yayi yana fuskantata yana murmushi. 

"Zuba mana abincin Shalele yau ni da kaina ma zan baki abincin domin kada ki gaji uhm"

Jiki a kasale na zuba mana lafiyayyen tuwon shinkafa miyar taushe taji naman kan rago harda manshanu a miyar. 

Cokali ya saka ya gutsuro tuwon ya nufo bakina dashi. A hankali na buɗe bakin nawa ya saka mun. 

Taunawa nake yi a tsanake. Babu yabo babu fallasa miyar tafi kyau a ido fiye da a baki gaskiyar magana. Amman ba za'ace babu daɗi ba. 

Ya dinga ciyar dani ina amshewa saida na ƙoshi sannan ya miƙo mun cokalin yace. 

"A rama ma kura aniyarta., dan nima bai kamata in wahala ba ko uhm Shalelena? "

Ina dariya na soma bashi abincin a baki. Cikin dabara nace. 

Wannan girkin Hajiyane? "

Gyaɗa mun kai yayi saida ya cinye tuwon bakinshi kana yace. 

"Girkin Hajiyane Shalelena"

Masha Allah abinci yayi daɗi. Ai na ɗauka matan manya basa girki sai dai ƴan aiki su dinga yi musu, har da gyaran ɗakin miji ma haka"

"Kinyi gaskiya Hajiya bata girki sai dai tana da Ƴar aikinta wacce ta yadda da'ita itace mai yin girkin gidan baki ɗaya, kuma ko mata dana aura a baya duk itace dai take girkin ranar girkin mace itace zata faɗa mata abinda za'a girka har ta fita girki kinji yadda tsarin gidan yake."

Kai na jinjina ina mamakin mata da samun waje. Abincin cikinku ku biyu da mijinki shine abinda sai ƴar aiki ta girka miki? Ina laifin tayi wasu aikace_aikacen ke kiyi girkin, kwanciyar aure shine kaɗai aikin da kika yadda naki ne ko? 

Hmmm

Murmushi nayi nace 

Allah sarki. Abincin yayi daɗi sai dai Hajiya bata san mu ka kawo ma abincin ba ko tunda dai bata san da zamana ba"

Ruwa ya tsiyaya ya sha kafin yace. 

"Bata san da zamanki ba tukunna lokaci zaiyi halinshi tunda kafin ki tare dole zata san da zamanki. Abinci kuma bata tuhumeni ina zan kai ba, nima kuma nasan ba zata tuhuman ba, na barota tana ta lissafin kuɗi. 

Kinsan menene Shalelena? "

Girgiza kaina nayi. 

"Ina sonki sosai fiye da yadda kike tunani ki dage sosai ki roƙa mana Allah dangane da zaman aurenmu. Bacci mai munshari ba naki bane umara kika je ki roƙi Allah ya sanya albarka, kwanciyar hankali, da fahimtar juna a tsakaninmu. Jibi zan biyo bayanku, har Dubai ɗinma dani za'aje Hajiya itama zata je umara to tare zamu je, sai dai ba zamu dawo tare ba sai in ɗaukeku muje Dubai. Nayi hakanne dan in baki dama ki zaɓi duk abinda yayi miki. 

Familina babban familine ba'a rabasu da sha'ani biki ko suna gashi anayin taro sau biyu a shekara a Rano. Bana so kowa ya raina mun mata ko ya raina daga inda kika fito, kema bana so kice zaki raina kanki Shalele uhm. Sannan ki sai kaya masu tsada sosai matata bata ɗaura ƙaramin zani bata saka ƙaramin takalmi, kada ki damu da kuɗin akwai iya adadin kuɗin dana ware miki na lefenki duka nake son ki kashe kita mun kwalliya ni kuma ina morewa. 

Sannan zan ba Alhaji Baba kuɗin kayan ɗakinki ya sai miki komai in a Dubai ɗin kike so sai a siya a ɗauro a jirgin kaya, in kuma na nan gida Najeriya kike so shikenan. Bana so da wasa a raina mun ke. Yadda kowa zata nuna isarta kema ki nuna taki isar kema matace kamar kowa"

To shikenan nagode sosai Allah ya saka da Alkhairi Allah ya ƙara buɗi Ubangiji Allah ya barmu tare har abada. Allah yasa in zama uwar ƴaƴanka, batun kayan ɗaki bama saina siya a Dubai ba wallahi na gida Najeriya ma ya isa nagode sosai."

Jawoni yayi na faɗo ƙirjinshi muka zuba ma juna idanu sai rarrabe idanunshi yake yi a kaina. 

"Shalele kina sani a cikin wani irin yanayi na musamman in ina tare dake sosai. Wannan tariyar na mata tanadi mai yawan gaske kema ki shirya kinji ko uhm?"

A wannan daren mun daɗe sosai a cikin wani keɓaɓɓen yanayi, ni dai inata fargaban babban, shima sai bai nema ba, nutsuwa kawai ya samar ma kanshi yaimun raɗa a kunnena. 

"Wancan akan gadona zai kasance ba a ɗakin otel ba Shalelena. Ai wannan ranar ta musamman ce ba zanyi wasa da'ita haka ba. Nutsuwa na samar ma kaina ƙwalelen yayi mun yawa kyakkyawata uhm"

Miƙewa yayi ya kintsa na rakashi ni da Uzairu zuchiyata har bakin mota muka saka mishi basket a mota. 

Washegari da misalin huɗun yamma jirginmu ya ɗaga zuwa ƙasa mai tsarki.

Ina zaune a kusa da wata Hajiya a shekaru ba zata wuce Sa'a ba. Tun zamanmu dake kujerarmu tana kusa da tasu Maigogul sai naga tana ta satan kallonshi haka. Da dai abun ya isheta sai ta juyo tace. 

"Mahaifinki ne wancan bawan Allahn da naga yana ta tattalinki, ko kuwa dai mijinki ne? "

Murmushi nayi nace. 

Mahaifinane"

Sai ta murmusa itama gata ƴar gaye sosai sai ƙamshi take yi hannunta da ƙafarta sun sha ƙunshi yayi mata kyau sosai. Ga zobunan zinarai data jera a hannun hagunta har guda uku, su kansu awarwaron hannunta kamar na zinare ne gaskiya dan gyansu ya kai.

Dana ɗago sai inga Maigogul dai take kallo abun almara. 

Bamu muka iso Saudiyya ba sai misalin ƙarfe ɗayan ɗare. Amman sabida kyau da hasken daya mamaye ko'ina da kai kawon jama'a yasa mutum zaiji kamar ba dare ba. Muna sauka jirgin ƴan wata ƙasar ya sauka shima. Munyi munti talatin a Airport kafin muka fito wannan Hajiyar tana biye dani, harma ta taimaka mun da riƙon jakata. 

Tunda muka sauka  wallahi Allah naji na canja wani irin sanyi na shigata takota ina. 

Maigogul na kalla naga sai sharce hawaye yake yi kuka na tunkuɗo mishi. Nayi imanin kukan tsoron Allah ne. Ga mutane da yawa sunata hawaye ni kaina fuskata sharkab da hawaye. Gaskiya ana zuwa umara sosai babu laifi. 

Hotel ɗinmu muna daga ɗaki muna kallon harami. 

Allah mai iko kunga ƙudurar Allah ko? 

Maigogul na shiga ɗakinshi zazzaɓin tsoron Allah ya rabkeshi ƙaƙas. 

Gidan Babangida:.

Kwanan ƴar Shuwa biyu a Abuja cib. Saida aka kaita wajen shugabar ƙungiya suka amfana da juna. Harma aka saka sunanta a tafiya yawon buɗe idanu da za'ayi a cikin sabuwar shekarar da za'a shiga. 

Ta ƙudure a ranta wallahi ko da figi da yagi ne sai tayi wannan tafiyar ko me Babangida zaiyi sai dai yayi a yanzu ji take yi babu wanda ya isa rabata da su Sameerah. 

Tana zaune a motar Sameerah tayi shiru tana tunanin Babangida daya bi ya kanainaye zuchiyarta tana kokonton kamar cusa mata soyayyarshi akayi ta ƙarfi da yaji. Wayarta ce saƙo ya shigo ta yi saurin dubawa a tunaninta Babangida ne sai taga baƙuwar lamba. 

"Baby Aisha Zarah ce shugaba. Na kwaceki daga hannun Sameerah wannan kayanane kinyi mun sosai, taraiyarmu tayi mun daɗi. Ya zama sirri Baby zan baki duk abinda kike so, kiyi tunani ita kanta Samerah a ƙarƙashina take. 

Love you"

Abinda saƙon ya ƙunsa kenan. Ƴar shuwa bata fice cikin mamakin hakan ba ta jiyo muryar Sameerah. 

"Baby wai tunanin me kike yi ne ko dodon naki bai ɗauki wayar bane har yanzu? "

Ajjiyar zuchiya ta sauke tace. 

"Wallahi yaƙi ɗagawa sam. Yana da zafin kishine matsalarshi kenan. Baki ji yadda yake faɗa a waya ba jiya wallahi kamar zai zazzageni haka yake mun magana.  Na mishi saƙo ma ina hanya wallahi yaƙi ɗaga dai wayar"

Murmushi Sameerah tayi mata cikin salon mantar da'ita zancan Babangida tace. 

"Kada kiyi wasa da sharaɗin ƙungiya. Ke yanzu ba jigari_jigarin mace bace. Sannan ki riƙe mun alƙawarina kada ki samu wasu iyayen gidan a group, gaskiya ni ba'a haka dani ina da kishi zan iya komai akan Babyna wallahi bani da daɗi "

Da haka dai sukaita hirarsu ƙarfe uku na yamma suka iso garin dutse a ƙofar layinsu Ƴar Shuwa Sameerah ta ajjiyeta. 

Ƴar Shuwa bata shiga gida ba saida ta tsaya a bakin layin nasu tayi cefanenta na kayan miya harda kaza ta siya a shago. 

Tana shiga matan gida sukaita mata sannu da zuwa sannu da zuwa ita kuma sai baki take washewa. 

"Sannu da dawowa Maman Faty kawo akwatin in shigar miki dashi"

Cewar Rahama kenan. 

A taɓe tace"

"Basshi kafin a kaini gaba ai kinga hankalinta yananan"

Da Sumy take wacce take ƙofar ɗakinta ta baza lesuka da takalma na siyarwa mata nata zaɓa. 

Ɗakinta ta buɗe ta shiga tana ta haki. 

Saida ta huta tayi azahar da la'asar tayo wanka ta fito Kitchen ta ɗaura sanwa sai ga Jamee dasu Fati sun turo ƙofa sun shigo. 

"Kin dawo ashe? Yanzu muka dawo ai dasu Fati sun rakani wajen Kulu"

"Nadawo in faɗa miki tafiya tayi kyau sosai na samo alkhairi akwai labari ke dai bari in nitsa tukunna zaki ji labari gobe. Ina zuwa bari in kawo miki taki tsarabar"

Miƙewa Ƴar shuwa tayi ta shiga ciki ta zaro takalmin da aka raba musu a wajen taro ita nata yayi mata kaɗan ta miƙa ma Jami. 

"Gashi tsarabarki kenan"

Karɓa tayi baki a yashe tai godiya nan ta lalace sukaita hirarsu ƴar Shuwa nata girkinta zuxhiyarta cike da tunanin Babangida a ɗakin  wa yake ma ita wallahi bata sani ba. 

"Wai kuwa kinsan Ramatu babu komai yanzu a cikin ɗakinta sai katifa katifarma a wajen dillaliya ta siya? "

Baki Ƴar shuwa ta buɗe nan Jami ta bata labarin dambarwar da akayi Ƴar shuwa taita farin ciki da jin daɗi. 

Ko da  Babangida ya dawo yaga ƙofarta a buɗe bai nemeta ba itace ta wanke jikinta ta nufi ɗakin Ramatu ta sameshi ta gaisheahi yana zaune yana cin shinkafa da miya da dafeffen ƙwai. Ɗakin babu komai sai kafet dai a malale ko labule Babu zannuwan gado Ramatu ta saka ta kare tagoginta dama gulmar da Ƴar shuwa ta shigo yi kenan

"Lafiya sai yanzu kika so dawowa? Daga yanzu sha'ani ya wuce na gari to banaso a sake kawoshi gabana ma yin hakan zaisa koma wacece ta fuskanci matsala. Ni dai na faɗa muku kenan wallahi bazan iya ba"

"Ayi haƙuri Jannaty shi zumunci.... "

"Kiyi mun shiru kinji ko? Ba faɗi in faɗa nake buƙata ba"

Fuu ya shige uwar ɗaki ya barsu nan. 

Ƴar Shuwa bata miƙe ba suka jiyo Sallamar Sumy a bakin ƙofa. Tare  suka shigo ita da Adeza Ƴar uwarta  matar Mustapha ta ɗan ciki a jikinta. Sai lokacin Ƴar shuwa ta ƙarema Sumy  kallo tsab itama ashe cikine a jikinta ƙarami sosai. 

"Ramatu Baban Amir yana ciki abokinshi na waje yana son magana dashi? "

"E bari a kirawo shi"

Miƙewar da zata yi sai Babangida ya fito yayi waje. 

"A kaine Mustapha da madam shine babu ko waya?"

To bari a fito mana da tabarma, su matan a barsu a ciki. Ramatu kiba yara tabarma su kawo"

Ramatu tayi sauri taba Yusuf tabarma ya fitarma da su Babangida, harda abinci da ruwan sha. 

Adeza ta zauna suna gaisawa da Ƴar shuwa, itama Sumy tana zaune duk a ƙasa tace. 

"Ashe kin dawo"

"Uhm"

Iyakar abinda tace kenan. Ramatu ta kawo abinci ta ajjiye ma Adeza, hirar dai jefi jefi akeyi sai kawai Sumy suka sake yare ita da Adeza sukaita yara yaren ibura. Ƴar shuwa ta taɓe bakinta ta hararesu kawai. Gashi babu damar ta fita ace ta wulaƙanta matar Mustapha. 

Babangida:.

Bayan sun zauna sun gaisa. 

"Ga abinci kaci Mustapha in zaka iya ci. Duk da a cikin damuwa na ganka"

"Hmmm Babangida ga Adeeza nan na kawota gobe zata kama hanyar garinsu akwatinta yana mota ni da kake ganina na saketa saki ɗaya

Wallahi bazan iyaba masifar yau daban ta gobe daban fa."

"Ashsha Mustapha kayi kuskure kuma ni a so samuna dan Allah ka daure ka dawo da Adeeza ɗakinta ka ɗauki mataki. Kuma in matakin yaƙi ɗaukuwa ka ɗauka wannan sakamakone muke karɓa sabida mu kanmu babu irin tozarci da wulaƙanta mata da bamu yi ba. Ni Hameeda ce  ta matsa kullum kuka da magiya akan in dawo da'ita kullum sai ta turo mun saƙo. tunda na rabu da'ita wallahi tace mutumin arziki bai sake zuwa wajenta ba da iskanci ake zuwa mata. Yana ɗaya daga cikin matsalolin da zawarawanmu na ƙasar hausa suke fuskanta. Allah kada kasa Ƴaƴanmu su ɗanɗana iriyar azaba da tozarcin da mu muka ma mata, Allah ka tsayar da sakamakon a iya kanmu Allah mun tuba. Mustapha kaji tsoron Allah girma fa ya kamamu ya kamata mu watsar da komai a tuba kuma. Club ɗinnan ka dena zuwa ka tuba ga Allah"

Mustapha jikinshi yayi sanyi ya san Babangida ne kaɗai yake iya tsage mishi gaskiya duk ɗacinta sai kuma mahaifinshi. Ga babban yaronshi ya afka shaye_shaye neman matanma uwar tace yana taɓawa bai tashi ankara ba sai da komai ya lalace sakamakon riƙon sakainar kashi da yayi ma ahalin nashi kaico. 

"Ai na dena kulobin tuni Babangida dake ka jima baka ziyarci majalisarmu bane shi yasa. Na riga na tuba kuma nayi ma Allah alƙawarin bazan sake ba."

Haka Mustapha ya tusa Adeeza a gaba suka koma gida. 

Washegari da daddare ƴar Shuwa na zaune sai ga kiran waya daga mahaifiyarta. 

"Ke Aisha wata Sabuwa wani babban al'amari ya faru fa. Bana sanar dake su Maigogul sun bar unguwarnan ba anata raɗe raɗin sun siyar da gidanne ba? "

Ƴar Shuwa da gabanta ya tsinke tace. 

"E Mama yanzun wani abune ya faru kuma"

"Hmmm gidan anata gyara ana mishi kwaskwarima in faɗa miki har da tsayin katanga ake ƙara musu. To yau sai ga Hauwa ta leƙo unguwar shine take faɗa mun mummunan labari wai Sabuwa ashe tayi aure? "

Baki ƴar Shuwa ta washe wani farin ciki ya lulluɓeta. 

"Mama ai aurenta shine kwanciyar hankalina"

"Inji uban wa kinsan yanzu Sabuwa da Maigogul suna umara, sannan daga can Dubai zasu wuce acan zasu haɗo lefe. Ga gidan sama ya siya musu shi mijin sun bar unguwar, nasu gidan ana gyarashi zasu zuba haya. A yadda Hauwa take labarta mun tace babban mutum ne wanda ya fito daga babban gida gidan malumta sanannu"

Ai ba shiri ƴar Shuwa ta miƙe ta shige uwar ɗakinta ta shiga zirga zirga ita kaɗai sun jima sunata waya da Mama kafin daga bisani ta kashe wayar ta shiga kaikawo idanunta duk sun rufe tsabaragen baƙar hassada dake damunta. 

Kuka ta fashe dashi tayi tayi ta ƙoshi ta dawo ta zauna shirum. 

"Umara harda Maigogul sannan lefe a Dubai. Kenan Sabuwa kuma fina tayi? Ina inna yadda Allah ya tsine mun saina sakarma Sabuwa ɓera a yayi duk inda dangin mijinta suke saina nemo su na sanar musu wacece Sabuwa. Dan nasan zaiyi wuya susan wacece ita"

Babangida ne ya kira sunanta da ƙarfi. Tana ɗagowa suka haɗa idanu. 

"Abincinki ya gama babbakewa kina ɗaki ke kaɗai kina surutan banza da wofi lafiyarki ƙalau kuwa? "

Murmushin mugunta tayi tace. 

"Ashe Sabuwa tayi aure. Mijin ma ya biya musu umara ita da Maigogul yanzu haka suna can"

Dummm _dummm zuchiyarshi ta buga ƙirjinshi ya wani yi jijjiga ta ciki. 

Take yawu ya sarƙeshi ya shiga tari kamar zai mutu. 

Da sauri ta kawo mishi ruwa ya zauna akan gadonta ya sha. Ita kuma ta tafi ta sauke girki ta dawo. 

"Ke a ina kika ji tayi auren harma tana umara? "

Dariya tayi yadda taji muryarshi ta koma. 

"Labarin duniya baya ɓuya duk da ɓoye abun suke yi. Amman ya fito fili dan ance auren ma ya jima gaskiya. Ya sake musu gida tsohon gidansu kuma ya ɗaura Gaza akan aikin gidan. Ance ma daga Umarar dubai suka nufa acan zata haɗa lefe"

Kai Babangida ya riƙe yanajin duniya na jijjigashi tana watangaririya da rayuwarshi abu kamar wasa wallahi da ƙyar Babangida ya fita ya koma ɗakin Ramatu. Bacci ya ƙaurace ma idanunshi duniyarshi ta tsaya cak. 

Wasane gaskene kafin gari ya waye Babangida baya ko iya ɗaga hannunshi, baya kuma gane waye a kanshi. 

Tun cikin dare yake ta sambatu yana barin wasiyya ya gama cire rai da rayuwarshi baki ɗaya. 

Ita kanta Ƴar shuwa ganin halin da Babangida yake ciki ba ƙaramin kiɗimata yayi ba. Tana kuka ta kira Malama Babba, ta kuma kira Mustapha a lokacin dukkansu kuka suke yi a tunaninsu raine ma yayi halinshi. 

Mardiyya tana ƙanƙame dashi tana kuka tana tottofa mishi adda'a Ƴar Shuwa tace. 

"Dallah sakeshi ki bari masu uban suyi kukan gaske dan ko mutuwa yayi baki da gadonshi dan ke ba Ƴar gidannan bace wawuya kawai"

Tsaki taja tana huci. Da sauri su Aminu suka kalleta mardiyya kuwa kasa ɗagowa tayi kawai saita shiga faɗuwar gaba. 

"Wacce irin magana ce kenan wannan kike yi Maman Fati? "

"Eh na faɗa ina nufin Babangida ba shine ubanta ba ƴar shege ce aka ƙaƙaba mishi ƴar wani ce can daban Sabuwa ta ƙaƙabama Babangida cikin sabida ya aureta. In anci gaba da ɓoye mata duk ranar da mutuwa tayi halinta ai dole a sanar da'ita ko"

Kuka Mardiyya ta fashe tashi ta rirriƙe kanta tana jijjigawa. 

Allah sarki Aminune ya riƙeta yana jijjigata yana tofa mata adda'a. 

Da sauri ta miƙe ta fice a ɗakin ƴan uwanta suka bita daidai isowar Mustapha ya kinkimi Babangida shi da Ƙasimu sai Asibiti. Mardiyya kuma ta saka hijabinta da jakarta ta dubi ƙannenta tace. 

"Zanje in dawo Aminu ku zauna kuita ma Baba adda'a"

Aminu yaso tambayarta inda zata sai ya fasa yace. 

"Adda nasan ba zaki guje mu ba ke mai ilimice. Kuma nayi imanin ubanmu ɗaya in aka duba kamanninki da Baba. Adda kada ki ɗaga ma kanki hankali ko da kin bincika hakan ta tabbata duba da a gidansu ummi babu abinda basa yi. Ki lizimci faɗin la'ilaha'illah'anta subuhanaka inni kuntu minal zalimin"

Take taji ta samu nutsuwa a zuchiyarta. 

"Nagode ƴan uwana nagode sosai. Babu inda zan iya tafiya in barku. Ku dai ku zauna kuyi ma Baba adda'a"

Tana faɗin haka ta saka kai ta fice kai tsaye taje wajen Baba malam a makaranta. 

Tana zuwa ta zauna kusa dashi ta saki marayan kuka na tashin hankali. 

Wannan dattijon da jin irin wannan kuka a ranshi yace. 

"Irin ranar da ake gudu tazo asirin Babangida ya tonu shikenan darajarshi ta zube"

Mrs bukhari. 

Sai in Allah ya kaimu asabar kuma in muna cikin rayayyu

Son so💪🏼

ASSALAMU ALAIKUM MASOYANA NA FAƊIN DUK DUNIYA. 

GANI NA FITO JIKINA DA SAUƘI NA FITO DA ƘARFIN IKON ALLAH. 

HAƘIƘA BABU ABINDA ZANCE DAKU SAI ADDA'AR KHAIRORI NAGA MASOYA WALLAHI NAGA MASOYA HAR SAIDA TA KAI TA KAWO WAYATA MA NA KASHETA SABIDA TSABAR KIRAN WAYA. 

WAƊANDA KUKA KIRANI INA GODIYA. 

WAƊANDA SUKAI MUN ADDA'A TA PC INA GODIYA, DA DUBBAN MASOYANA NA CIKIN TASKATA DA AKAITA YI MUN ADDAU'O'I WALLAHI ALƘALAMI YAYI KAƊAN WAJEN RUBUTA IRIN FARIN CIKIN DANA SHIGA. 

NAGODE NAGODE UBANGIJI ALLAH YA AMINTAR DAMU BAKI ƊAYA SON SO💪🏼

Jawota yayi kusa dashi kamar zata shige jikinshi. 

Ya ɗaura mata kanta a kafaɗarshi yana shafan kanta. 

"Haba malama Mardiyya ke da kike mahaddaciya kuma malama mai koyar da tarbiyya har akwai abinda zai damekine. Ke da zaki yi aurenki a dangin mahaifinki kuma wanda zaki aura yana sonki.

ke da Allah ya ɗaga darajarki da hasken Qur'ani da hasken makaranta har kina ganin akwai abinda zaisa tauraronki yi dishe ne. Ke da na fifitaki sama da sauran jikokina, ke da nake wasa dake sama da kowa, ke dana saka Jami'a, jami'ar da ko ƴaƴan cikin maza da mata ban yadda sunyi ba meye zai dameki?

Ke da kike kama da kakanki, kike kama da mahaifinki. 

Duniyar da za'a mutu mai gata da marar gata, mai uwa da uba, da marar uwa da uba, wanda aka haifa a sunnah, da wanda aka haifa a waje?. Mardiyya share hawayenki kiji wani abu, ki koyi ƙarfafa kanki da kanki, share maza"

Tana ajjiyar zuchiya ta ɗago zata soma share hawayen ya saka leɓen malum_malum ɗinshi ya share mata hawayen tas. 

"Koke fa. Faɗamun menene ya sakaki irin wannan kukan? "

Murya a sanyaye tace. 

"Maman Faty ce tace wai Babanmu bashi ya haifeni ba, kuma bata hanyar aure aka sameni ba"

Idanu Baba Malam ya lumshe yana murmushi kawai gami da girgiza kai"

"Haka kurum ta faɗa miki hakan ko akwai sila? "

Labarta mishi yadda akayi tayi kab. 

"To naji menene babban abinda ya sakaki kuka. Kasancewarki ba Ƴar Babangida ba, ko kasancewarki yarinyar da aka haifa bata hanyar aure ba? "

Kallonshi tayi kamar tana nazari  kana tace. 

"Kasancewata ba Ƴarshi ba"

Sai yayi dariya yace. 

"Abu mai sauƙi. Babangida dai shine mahaifinki duniya da lahira Mardiyya. Wanda ma yace bashi ya haifeki ba wawane. Sabuwa tabbas  mahaifiyarki ce. Kawai basu sameki ta hanyar aure bane. Wannan kuma ƙaddarace data sameki amman fa kinfi waɗanda aka haifa ta hanyar aure ta wasu fuskokin sau dubun dubata. Shekararki sha bakwai amman gashi kin zama Malama. Ko kusa kada kiji zafin Babangida ko Sabuwa sabida ƙaddarace ta afka musu. Kuma a duk inda kike kiyi alfahari dasu sannan kada kiji ko ɗar wajen nunasu a matsayin iyaye.

Allah daya tashi warware al'amarin sai aka haifoki kamarmu ɗaya dake, sakamakon kamar da mahaifinki yake yi dani, hatta muryarmu tafiyarmu babu bambanci da mahaifinki. Da kika tashi ɗebo kamar har sai tayi miki yawa. Wannan kaɗai abun misaline. 

Batun Auren mahaifiyarku hakane tayi aure tabbas"

Kawu Manga ne ya shigo afujajan. 

"Yaya yaronnan Babangida wai yana asibiti kuma a mawuyacin hali mai tsanani."

"To Manga Allah ya bashi lafiya kaje zamu zo ni da Mardiyya yanzu"

Ajjiyar zuchiya kawu Manga yayi yace. 

"Shikenan Yaya sai kunzo"

Ya saka kai ya fita. Kallon Mardiyya Baba Malam yayi tayi mai murmushi, shima murmushin yayi mata.

"Sabida ke zanje asibitinnan. Ba dan ke ba har a sallamoshi bazanje ba."

Wayarshi ya ɗaga ya kira wawo baiyi minti ashirin ba sai gashi 

Shi ya kaisu Asibiti acan suka tarar da matanshi, malama Babba, kawu Manga, da Kudidi. 

Malama Babba ta dubi Baba malam kanta a ƙasa tace. 

"Barka da zuwa Malam ashe zaka zo? "

Murmushi yayi yace. 

"Zan zo Saratu. Yaya jikin nashi? "

"To Malam tunda suka shiga basu fito ba balle muji halin da yake ciki"

"Kinsan dalilin rashin lafiyar kuma? "

Kai ta sauke ƙasa kawai tana ɗigar hawaye mai ciwo. Ga soyayyar malam na nuƙurƙusarta. 

"Hmm Allah ya kyauta"

Idanunshi ya ƙurama Amir ya ɗago da sauri ya kalli Kawu Manga. 

"Manga yaushe Babangida ya haifi yaronnan ban sanshi ba?"

"A_a Yaya yaron Amaryarshi ne da tazo dashi fa Amiru, yaron kam yayi kama da Babangida haka Allah yake ikonshi"

Murmusawa Baba Malam yayi yace. 

"Mango hoo. Lallai wato ka ɗaure ma ƙarya ƙunƙuru. Ke Aisha ko? Saƙonki ya iso yarinya kin fallasa ta yadda aka sameta hankalinki ya kwanta. 

Amman daga nan asibitin ki tafi gidanku kinji abunda nace miki ko? Sannan wannan yarinyar da kike ji da gani jinin jikinace rayuwatace in baku sani ba ku sani."

Hankalin ƴar Shuwa ba ƙaramin tashi yayi ba. Ai sai kuka da roƙon a rufa mata asirinta. 

Baba malam baima sake magana ba. 

"Ke Aisha kije kawai za'a nemeki daga baya. Amman baki kyauta ba kuma shi kanshi Babangida bazai taɓa jin daɗin wannan labarin ba. Amman angode Allah yarinyar tayi tawakkali sosai amfanin ilimin kenan"

A sanyaye Ƴar shuwa ta juya tana tafe tana sharce hawaye hankalinta a mugun tashe shikenan asirinta ya tonu. 

Baba Malam yace Ramatu ta ɗan basu waje zaiyi magana. 

Baba Malam yana daga zaune a benci hannunshi riƙe dana Mardiyya. Ya dubi Sumy dake zaune a gefen Malama ga Amir a gefenta yace. 

"Shekararku nawa da yin aure da Babangida a ɓoye ba tare da an sani ba?"

Shiru babu amsa kanta dai a ƙasa. 

"To naji in wannan kin kasa amsawa. Shi wannan yaron ta hanyar aure aka sameshi kamar su Aminuna. Ko shima kamar yadda aka samu Mardiyyana aka sameshi?

Kafin ki bani amsa ɗago ki kalleni"

Kai wawo ya girgiza kawai. 

A hankali Sumy ta ɗago ta kalleshi kwarjininshi ya daketa ainun. 

Sai kawai taji faɗar gaskiya a wannan gaɓar yafi mata alkhairi tunda ba ita kaɗai ke da shegen ba. 

Tana hawaye ta faɗa musu gaskiya da gaskiyar irin zaman da suka yi da Babangida a baya"

Take numfarfashin Malama Babba da Baba malam, wannan karon har da Kawu manga suka soma hawa da sauka. 

Wawo da kudidi aka bari da sallallami. 

Nuna Malama Babba Baba Malam yayi yace. 

"Kinji da kunnenki halin ɗanki ko, in kin zargi Sabuwa sabida ɗiyar kawalice, ai yanzu kya zargemu tunda shi iyayenshi malamaine ko?

Kuma nayi imani in kowa bai gane wannan ɗan na Babangida bane ke kin gane gudun tonuwar asirinshi a karo na barkate bazai barki kiyi magana ba. 

Babangida kenan sheɗancinshi tsoro yake bani wallahi. Wawo mayar dani gida kaji"

Tashin hankali a wannan ranar dai an shigeshi sosai. Harda Kawu Manga aka raka Baba Malam gida mardiyya ma binsu tayi tana kusa dashi har turakarshi. 

"Manga kuje Gombe ku zauna da iyayen Hamida in dai batai aure ba ayi mata tayin dawowa ɗakinta inta amince shikenan kada ku baro Gombe har sai an ɗaura auren, in so samu ne ku tawo da Hameedan. 

Mardiyya kuma Wawo ka ɗauketa ka kaita gida ta kwaso duk kayansu ita da ƙannenta su dawo nan gidan da zama. 

Ke Ƙarama da ke Alawiyya ku gyara ma yarannan ɗakin ajjiya dake haguna, mazan kuma a gyara musu ɗakin dake kallo ɗakina"

Ƙarama tace. 

"Kayayyakin ciki ina za'a kaisu Malam sannan za'a buƙaci fenti, sannan akwai buƙatar aima ɗakin karatu kafin a shiga shekara da shekaru ba'a taɓa zama a ciki ba. "

"Kuyi magana da magajin Malam zai haɗo almajirai su yi sauka a ɗakunan. Kuɗin fentin zai bayar ya duba Safiyanu yayi fentin. Ko bayan raina Amiru inya tasa ku tabbatar an haɗashi aure da ƴar dake goye a bayan alawiyya in kuka ƙetare wannan umarnin ban yafe ba. Sannan a kira mun Sauban yazo ya sameni"

Kawu manga yace. 

"Gobe sassafe zamu ɗauki hanya sha Allah. 

Za'ayi duk abinda kace ayi alƙawarinnan ya ƙullu Ƙarama ba daga nan ba ka fini sani. Wawo maza ɗauki Mardiyya kuje ni zan Zauna da Yaya"

Ai kuwa haka su Mardiyya suka koma gidan Babansu. Ɗakin Malama Babba aka buɗe musu sabida ko sharar ɗakunan nasu ba'aiba bare ayi fenti. 

Babu wata damuwa a tattare da'ita sai ma labarin auren Umminsu data labartama su Aminu da umara da suka tafi, sukaita murna suna sanya ma umminsu albarka tare da mata adda'ar samun farin cikin aure. 

Ƴar shuwa tana ji tana gani dole ta tattare ƴan kayanta kala biyu. 

A madadin ta nufi gida saita nufi wajen Sameerah suka wuni suna sheƙe ayarsu ba ita ta dawo daga Bamaina ba sai daf magriba. 

A lokacin Mama tana zaune a gaban murhu. 

"Lafiya Shuwa da magriba haka, kuma na ganki da yara da jaka? "

Zama tayi jagwab a kusa da Mama tare da labarta mata halin da ake ciki harda guntun hawayenta duk da irin farin ciki da nutsuwar data kwaso a wajen Sameerah dan ita nuna mata take yi ta rabu da Babangida ta huta kawai. Duk irin mijin da take so yanzu ne zata sameshi ta sake haskawa a duniya. Amman me sai take jin kamar ba zata taɓa iya rayuwa babu Babangida ba. Ta wani ɓangaren in ta tuno lolo na can umara harda ubanta sai ta soma canki cankar zaman gidan Babangida ko akasin hakan. Amman Allah cikin ikonshi saita canki zaman gidan Babangidan. 

"Aikin banza da wofi ni wallahi bai burgeni ba da baisa an sakeki ba wannan  ƙaddararren auren.

Kiyi zamanki yara dai tunda kinzo dasu ai shikenan. 

Shi yanzu akan Sabuwa har a kwantar dashi a asibiti? 

A wannan karon kam kafin ki koma zaki tafi da shirinki wallahi kinji na rantse biu zan kaiki Maiduguri garin bare bari sai kin mallakeshi kin takashi yadda kike so sannan kema zaki tafi ki barshi. 

Ki duba Sabuwa ci gaban data samu bakiji labarai a bakin Hauwa bane. Danma bana cin ribar zance ban gama ji duka ba na katseta. Amman har gida zancan zai sake biyo ni yanzu ma zan shiga gidan aminiyar Hauwan nasan zan jiyo mana komai

Ku kula da girkinnan"

Miƙewa Mama tayi tare da jan mayafi a igiya tayi waje. 

Ajjiyar zuchiya ƴar shuwa ta sauke tana gaban girkin tana ta mamaki. 

Mama bata dawo ba sai bayan magriba harda tsarabar dambu ta shigo. 

"Ke lallai Lolo ta samu duniya sosai ta kuma yi sa'a data shiga babban fimilin malamai haka. Hmm su Tabawa anata shiri suna dawowa daga umara za'ayi tarewar Tabawa tace zata gano mun komai da komai tunda kinsan sune kan gaba a bikin dan ko da matar Sama ta haihu da'ita akai suna lokacin su Sabuwa basu tafi ba. Taje mun banga gidan da aka sai musu ba babba gashi sun zuba sababbin kayan ɗaki ko'ina haske"

Murmushin baƙin ciki ƴar Shuwa tayi kawai 

A wannan ranar ko gyangyaɗi batai ba sam yadda taga rana haka darenma ya kasance mata. 

Wannan kenan

Sabuwa:

Malamanmu suke kula da lamuranmu malamai mata, maza ƴan uwansu maza ke kula da lamuran nasu.

Cikin hukuncin Ubangiji muka shiga aikin ibada a aikace da izinin Allah a bisa jagorancin malamanmu, duk suna nuna mana a aikace ire irena suna da yawa waɗanda basu san komai ba. 

Ashe aikin ba aikin ragwaye bane jama'

Bari in kawo muku yadda muka gudanar da umarar mu. 

 Yadda ake yin Umara. 

Umara ibadace mai matuƙar daraja a musulunci

Wacce ake yinta a masallacin Harami a makka. 

Anayin umara a ko wanne lokaci ba kamar aikin Hajji da yake kasancewa daga shekara sai shekara ba. 

Ga yadda ake yin ibadar umara daki_daki.

1 shirin umara da shiga ihram:.

Kafina fara umara, dole ne mutum ya shiga cikin yanayin ihram, wanda shi ne shirin ibadar umara. 

Shiryawa kafin shiga ihram:.

A wanke jiki sosai da wanka ( ghusl) domin tsarkakewa. 

A yanke farce, a cire gashi mara buƙata a jiki, a sanya turare ga maza kafin su shiga ihram

A sanya tufafin ihram

Maza su sanya zanin ihram biyu.  Zani da riga maras ɗinki.  Ba tare da huluna ko takalmi mai rufe yatsu ba. 

Mata su saka kayansu da suka saba sawa amman bana ado ba,  ba zasu saka safar hannu ko niƙabi ba.

 Niyya da shiga ihram:.

Ayi niyyar umara a zuchiya

A faɗi labbayka umrah" Wanda ke nufin na amsa kiran Allah domin yin Umarah"

Daga wannan lokacin, abubuwa kamar cire gashi, yin jima'i, sanya turare, da yanka dabba suna haramtuwa har sai an gama umarah

Yin talbiyya:

A fara karanta talbiyya ga muryar da tafi dacewa musamman ga maza.

 Aci gaba da yin talbiyya har sai an shiga makka

Labbayka Allahumma labbayk, labbayka laa shareeka laka labbayk, innal hamda wan ni'imata laka wal mulk laa shaeka lak. 

Shigowa masallacin Harami:

A shiga da ƙafar dama tare da karanta:

Allahummaftah li abwaba rahmatik

( ya Allah ka buɗe min ƙofofin rahamarka) 

Idan mutum ya ga ka'aba ya fuskanceta yayi addu'a domin wannan lokacin yana da matuƙar daraja. 

Tawaf zagayawa kusa da ka'aba:

Tawaf yana nufin zagayawa ka'aba sau bakwai 7

A fara daga hajar aswad

 Aci gaba da yin talbiyya har sai an shiga makka

Labbayka Allahumma labbayk, labbayka laa shareeka laka labbayk, innal hamda wan ni'imata laka wal mulk laa shaeka lak. 

Shigowa masallacin Harami:

A shiga da ƙafar dama tare da karanta:

Allahummaftah li abwaba rahmatik

( ya Allah ka buɗe min ƙofofin rahamarka) 

Idan mutum ya ga ka'aba ya fuskanceta yayi addu'a domin wannan lokacin yana da matuƙar daraja. 

Tawaf zagayawa kusa da ka'aba:

Tawaf yana nufin zagayawa ka'aba sau bakwai 7

A fara daga hajar aswad

Idan za a iya taɓa shi da hanny da sumbatar shi, yayi kyau, idan ba zai yiwu ba a ɗaga hannu a faɗi

Bismillah, Allahu akbar"

Aci gaba da zagayawa bakwai a kusa da ka'aba. 

A karanta addu'o'i daban_daban yayin tawaf, ba lallai a karanta wani abu na musamman ba. 

Idan an kai rukun al yamani ( ƙarƙashin ka'aba ɗaya kafin hajar aswad) a taɓa shi idan zai yiwu ba tare da yin sumbata ba. 

A tsakanin Rukun al yamani da hajar Aswad ana karanta.

 Aci gaba da yin talbiyya har sai an shiga makka

Labbayka Allahumma labbayk, labbayka laa shareeka laka labbayk, innal hamda wan ni'imata laka wal mulk laa shaeka lak. 

Shigowa masallacin Harami:

A shiga da ƙafar dama tare da karanta:

Allahummaftah li abwaba rahmatik

( ya Allah ka buɗe min ƙofofin rahamarka) 

Idan mutum ya ga ka'aba ya fuskanceta yayi addu'a domin wannan lokacin yana da matuƙar daraja. 

Tawaf zagayawa kusa da ka'aba:

Tawaf yana nufin zagayawa ka'aba sau bakwai 7

A fara daga hajar aswad

Idan za a iya taɓa shi da hanny da sumbatar shi, yayi kyau, idan ba zai yiwu ba a ɗaga hannu a faɗi

Bismillah, Allahu akbar"

Aci gaba da zagayawa bakwai a kusa da ka'aba. 

A karanta addu'o'i daban_daban yayin tawaf, ba lallai a karanta wani abu na musamman ba. 

Idan an kai rukun al yamani ( ƙarƙashin ka'aba ɗaya kafin hajar aswad) a taɓa shi idan zai yiwu ba tare da yin sumbata ba. 

A tsakanin Rukun al yamani da hajar Aswad ana karanta.

Rabbana atina fid_duniya hasana wafil akirati hasana waƙina adhabannar

Bayan an gama zagaye na bakwai tawaf ya cika

Yin sallah bayan tawaf:

Bayan tawaf ayi sallah raka'a biyu a maƙam Ibrahim ko a wani guri na masallacin harami

A raka'a ta farka a karanta tariha da suratul kafiru

A ta biyi fatiha da suratul iklas 

Yin sa, i : tafiya

Tsakanin safa da marwa

Tafiya zuwa safa

Bayan sallar tawaf a tafi zuwa dutsen safa. 

A karanta

Innas-safa-wal-warwata min sha'a'iril-lah.. 

A hau dutsen safa a fuskanci ka'aba a ɗaga hannu ayi addu'a ds kuma tasbihi. 

Yin sa'i: tafiya tsakanin safa da marwa

Daga safa zuwa marwa yana nufin zagaye ɗaya

Daga marwa zuwa safa yana nufin zagaye biyu

A haka akeyin zagaye har sai an cika bakwai

Wato a ƙare a marwa

Maza zasu yi gudu a yankin al mas'a'a ( wani wuri a ake ƙaiyade tsakanin sama da narwa) 

Ayi addu'o'i da tasbihi a ko wanne wuri Aske gashi ko ragewa

Bayan an gama sa'i ana yin aski ko rage gashi

Maza yafi kyau su aske gashin gaba ɗaya ko su rage daga dukkan ɓangarorin kai. 

Mata su yanke ɗan gashi kaɗan kimanin yatsan hannu ɗaya daga ko wanne ɓangare na kai

Da zarar an gama aski ko rage gashi ana fita daga ihram, kuma Umara ta cika. Duk abubuwan da aka haramta a ihram sun halatta

Bayan kammala umara

Ana iya yin Sallah a masallacin harami

Ayi addu'a da shukar Allah domin cikar ibada. 

Idan mutum yana son yin umara fiye da ɗaya sai ya fita zuwa masjid Aisha domin shiga sabuwar ihram. 

Zuwanmu da kwana biyu Alhaji Zaid shima ya iso. 

Ni da Maigogul gabaki ɗaya wani irin farin ciki ne shimfiɗe a fuskokinmu. Duk wata adda'a nayi ta alkhairan duniya dana lahira na roƙama kaina, ƴan uwana ƴaƴana aurena mijina, iyayena musamman Maigogul. 

Alhamdulillahi irin kukan da naga Maigogul yayi ta yi nayi imanin na nadamane da dana sanin rayuwa inaji yana faɗama Allah da muryar kuka. 

"Allah ni da kawalci har abada"

Gashi wannan Hajiyan sai haba haba take yi damu. 

Ita ta rakani na saka haƙori na gwal Alhaji Zaidu ya dubeni bayan mun fito suna tsaye da Maigogul nayi dariya haƙorin ya bayyana

Sai naga Maigogul yana share hawaye shima ya ƙara haƙorin makka a bakinshi. Kunsan mutumin naku babu dama ne. 

Idanu Alhaji Zaid ya kashe mun kawai Hajiya Balaraba kuwa hankalinta na kan Maigogul. 

To daga haka kuma muka dai siya tsarabar gida, Maigogul ya sai kaya da turaruka masu yawa. 

Nima na yima kaina ƙaramin akwati, zannuwan gadona a can na siya Alhaji Zaidu yace za'a saka kayan a jirgin kaya, nice harda siyan labule da irin kafet na larabawa mai kwalliya mai kyau. Zannuwan gado masu bargo manya nasai biyar harda maigida sakko mu gaisa, saina ƙara da ƙananu guda biyar

Haka aka auna kayanmu zuwa Najeriya mu kuma muka nufi Dubai

A bakin hotel ɗinmu muna tsaye da Hajiya Balaraba tace. 

"To Lolo ga katina dan Allah in kun dawo Najeriya ki kirani inaso muyi magana. 

Sannan inason zanyi magana da  Alhaji Baba in babu damuwa"

Murmushi nayi mata na juya muka kalli bayan Maigogul a tare nace. 

Babu damuwa Hajiya Balaraba nagode sosai Allah ya bar zumunci"

Harna juya tace. 

"Af lolo ji mana"

Juyowa nayi na dubeta. 

"Amm nace ba Maigogul matarshi ɗayane? Kiyi haƙuri kada kiji zafina Sabuwa wallahi ba laifina bane Allah ne ya jarabceni na sani, ina son abu mai kyau"

Da murmushi da farin ciki a fuskata nace da'ita. 

Matanshi biyu kuma muna da yawa yaranshi. Amman Hajiya Balaraba ai namiji mijin mace huɗu ne. Ni kaina na muku sha'awar juna sosai. Kuma Maigogul mutum ne mai sauƙin kai sosai kuma shima zai soki na tabbatar. Ina ganin tunda kinji kina ra'ayinshi ku sasanta kanku kawai. In kika bani dama ma sai in shige miki gaba ki samu abinda zuchiyarki take so"

Murmushi tayi ta ɗanji kunya har a fuskarta. 

"Bakya tsoron Hajiyarku taji labarin ke kika haɗa tayi fishi dake. Kinsan mata da ƙiyayyar kishiya?"

Kunji wai Rakiya ce Hajiyarmu tayi tunanin Maigogul ai wani ƙusane, bare tana ta faɗin Alhaji Baba yasan abubbuwa masu tsada. 

Babu komai ai bama zasu ji ba. Muna da kyakkyawar alaƙa da Maigogul zamu kashe mu burne tare in dai kina ciki"

Da haka mukai sallama akan saita jini in sha Allah. 

Gaga_gaga haka muka shiga Dubai cikin hukuncin Ubangiji bisa jagorancin Alhaji Zaidu mukai duk siyayyar data dace na akwati nice harda setin sarƙa da ɗankunne na zinare. 

Na sai kayan cin biki, na sai abubbuwa da dama. 

Maigogul ma yasai turaruka, da gogul, da takalma da agogoguna. Ɗakin hotel uku Alhaji Zaidu ya kama mana sai lelena yake yi. Da daddare yana shigowa ɗakina muyi hirarmu ta masoya, muji ɗumin junanmu. 

Maigogul kuma yana fita harabar hotel ɗin ya zauna a rumfa yana shan jus yana kallon kyau da tsarin hotel ɗin.

Bayan mun kammala siyayyarmu muka tarkato muka dawo gida Najeriya muka kwana a kano washegari Alhaji Zaidu ya ɗauki mota ya mayar damu gida da tarin tulin kayanmu rigi_rigi

Ganinmu ya hautsina gida da murna Gaza da Uzairu zuchiyata harda Murna, su Labbai sai tattaɓani suke yi suna farin ciki. 

Muma farin ciki fal ranmu wallahi. 

Da ƙyar na yakice na samu Alhaji Zaidu a falo na zuba mishi abinci yana ci yace. 

"Shakelena nan da sati biyu kuma sai mu shiga maganar tarewa kawai. Kinga banyi maganar kayan gado ba a Dubai ko? 

Sabida bazan iya jure har kayan su iso bane muna da kayayyakin waje a Kano zaki iya samun duk abinda kike so Uhm Shalelena?"

Murmushi nayi mishi ya mayar mun har yana kashe ido ɗaya. 

"To kuɗin kayan gadon in tura a asusun bankin Alhaji Baba ko in tura a naki uhm? "

Sai da naji faɗuwar gaba. Amman haka na daure nace. 

Sai yadda kace kaina bisa wuya ranka shi daɗe da girman kujerarka"

"To shikenan zan tura miki a asusun bankin ki tunda sai kun shigo kano zaku siya. 

Sai kuɗin ɗinki da ragowar hidima ko? Kuɗin hidimar abincin biki da abincin tarban dangina masu zuwa ɗaukar Amarya zan tura a asusun Alhaji Baba. Shalelena ai musu tarbar da ba zasu mance ba. Wannan jan leshin da sarƙarki ita zaki saka in sun zo ɗaukarki ki fito kamar sarauniyar data lashe gasar kyau ta duniya nasan Hajiya da'ita za'azo. Tunda haka take maramun baya a duk aurena na baya. 

To bani labarin tanadin da kikai ma darenmu na farko uhm Shalelena sabida nima insan irin shirin da zanyi ma Shalelena uhm kinga inata tattalashi ai nayi ƙoƙari bana wasa ba. Inasone ya kasance na musamman mai tsayuwa a zuchiya da rai"

Kallonshi nayi irin kallon da nasan lallai zan burkitashi a shagwaɓe nace. 

Harshe da haƙori ba zasu iya fasalta maka tanadin da nayi maka ba. Kai dai ka shirya ka zauna da shirinka kawai"

Murmushi kawai yayi mun irinna cikar Dattijantaka

Bai jima ba ya kama hanyar Kano

Washegari ya sako mun manyan kuɗaɗe sosai na kayan ɗakina da na ɗinki da ragowar hidindimun biki dai. 

Nan muka shiga buɗe tsaraba ana rabawa su Adama kuma suna kan akwatunan lefe da su zannuwan gado dana siyo gida dai ya kaure da kacaniyar biki. Mun tura da ɗinki kano wajen wani tela da Sadiya ta haɗamu dashi. 

Na ba Labbai zanin gado babba mai bargo da ƙarami. Su Adama dama na siyo musu kayan fitar biki duk tare aka kai mana ɗinkin na biya. 

Alhaji Maigogul ma an cika mishi banki da kuɗi sai washe baki yake yi sunata hidimar zuwa Kasuwa da shi da Cicib

A ranar da muka dawo na kira Hajiya Balaraba na feɗe mata biri har wutsiya a game da halin Maigogul da sana'arshi da halin da gidanmu ke ciki. 

Duk da kanta ya buga amma ta amince da aurenshi sabida ta riga da ta kamu har wuya na gani. 

Gefe na jashi na labarta mishi halin da ake ciki sabida murna rungumeni yayi tsam yana ta saka mun albarka na ɗauki lambar Hajiya Balaraba na danƙa mishi sauran aikin nasan nashi ne. 

"Lolo yanzu wannan matar dai ni take so? Allahu Akbar ashe kallon da take ta yi mun kenan? 

Lolo gaskiya kina sona, wallahi nima ina sonki fiye da kowa cikin Ƴaƴana"

Ai kuwa kwananmu huɗu da dawowa da safe sai ga Maigogul ya leƙo ɗakinmu ya kirawoni na fito muka shiga ɗakin su Uzairu zuchiyata shima yana ciki

"Lolo Hajiya Balaraba ta nemi son ganina domun mu tattauna batun aurenmu tunda mu ba yara bane mun riga da mun daidaita kanmu shine nace ko zaku rakani ke da Uzairu zuchiyata tunda ke kika haɗa abun ta inda aka hau tanan ake sauka.  Ku shirya muje yau mu samu mu dawo danma Cicib baya nanne dama da shi zai rakani"

Fita a ɗakin yayi zuwa shiryawa, Uzairu zuchiyata ya dubeni baki har kunne niko na labarta mishi ai sai ya miƙe da daka tsalle harda ihunshi. 

"Lolo shima Dad wuf za'ayi dashi kenan hiye

Kece ma kika haɗa ki kuka da kanki in Rakiya taji wannan labarin ke da ita yaƙare wallahi yadda take kishin Dad abun azimun. Gashi tunda kuka dawo an samu canji sosai agun Maigogul kiga jiya tujarar da Rakiya ta sakar mishi amman bai kula ba

Kiga jiya tijarar da Rakiya ta sakar mishi amman babu abunda yace mata har saida ta ƙureshi ne ya cire rigarshi  ya doka da ƙasa to da dai taga ranshi yayi mummunan ɓaci shine tayi shiru. Da dane ai wallahi da sai sun daku ya wuni yana tijara.  Lolo gaskiya dai mu zuwa Canada ya zame mana dalilin alkhairi tunda dai a ta dalilin canadan kuka haɗu da Alhaji Zaid harya aureki, ta dalilin dai kuka je Umara har Maigogul akayi gamo dashi. Kinsan Allah dama shi ba nanan bane sam yaushe su Rakiya suka yi macin dashi ƙaddarace da talauci kawai ta haɗe su waje guda ai ya fisu kilas"

Uzairu zuchiyata kai dai wallahi ka iya bakin ka narantse maka da Allah. Bari inje in shirya mu tafi."

Nan da nan muka shirya gashi yau su Mardiyya suka ce mun zasu zo karɓar tsarabarsu sai kiransu nayi nace su bari tukunna gobe inna dawo zanje wajen Baba malam zan tafi musu da tsarabar sai mu haɗu acan tunda ta labarta mun halin da Babansu yake ciki sanadin jin labarin Aurena. Amman yarinyarnan sabida tarbiyyya da tsananin kunya bata faɗa mun ta samu sanin asalinta ba, ta dai cemun sun koma ƙarƙashin kulawar Baba Malam. 

Allah sarki wallahi shi yasa ban mance dashi ba nayo mishi tsaraba mai kyau sosai gobe na ƙuɗurce a raina zanje dama. 

Cikin minti talatin muka fito

Wallahi Maigogul zaku ɗauka gwamnane tsabar kyau da caɓa kayan ado. Turarukanshi kuwa ƙamshinsu saida suka danne namu tas babu yadda muka iya. 

"Wai nace Maigogul inata magana tun a ɗaki kayi banza dani. Nifa naga kwana biyunnan ka sauya koma ince tunda ka dawo umara gabaki ɗaya ka zama wani iri ko fita ka dena yi Allah yasa lafiya ya zakaita zama a gida haka? "

Murmushi yayi yana gyara agogon hannunshi yace. 

"Rakiya kayi nayi kenan. Kamar kinfi sha'awar ganin ina biye miki muna buyagi ko? To ni Allah ya shiryeni ya tarfama garina nono.  Lolo yarinyarnan ta zaunar dani munyi magana sosai wallahi Rakiya na fahimci kusakuraina Allah yasa ki fahimci naki shashashar mace wacce bata san komai ba sai jaraba, in baki yi wasa ba sai kinci yari nake faɗa miki. Ku muje abinku mu mun tafi Kano sai Allah ya dawo damu."

Sauka muka yi muka bar Rakiya a tsaye illahirin mamaki ya kamata sama da ƙasa ta rasa me zata ce sai ido kawai da aka batta dashi. 

A wata ƙatuwar jeep muka nufi hanyar Kano muna tafe Maigogul na ba Uzairu zuchiyata labarin umara da irin taimakon da Hajiya Balaraba tayi mana. 

"Wallahi ashe ita kuma ni take so nifa banyi mamaki ba. Sabida mata da yawa suna tallatamun kansu in auresu basa dai gabanane na gidanma yaya na'iya dasu. Akwai wacce ma tace zata sha guba in fa ban aureta ba wallahi.  Nace ai kuwa sai dai tasha fitinar Rakiya da ace ni ɗin ba jan wuya bane ai da yanzu ta kaini ƙasa nake faɗa muku. Gaskiya kusan ko da yaushe muka je biki ko dai wani taron manya ina samun mata kusan uku da zasu nuna ra'ayina. Ina da jama'a sosai kuma ina da farin jini sosai da sosai. Kai da Lolo ai farin jinina kuka ɗebo, duk da ita kanta Kayi nayi tayi Sharafi sosai"

Dariya muka yi duka Uzairu Zuchiyata yace. 

"To ai Dad wallahi kayi ne dole mata suce suna sonka kamar Hauwa ma ita tace tana sonka ko? "

Wannan dariyar yayi yace. 

"Har da gyatumar taka ma ita ta ƙyalla ta ganni tace tana so da dai naga itama ba baya ba wajen kyau saina yadda na aureta gata da gashi"

Haka Uzairu zuchiyata yaita takalo Maigogul shi kuma bil haƙƙi yaita bashi labarai da wanda ya dace da wanda ma bai dacen ba duk shi kaɗai

Ni dai dariya kawai aka barni dayi. 

Babangida:.

Kwananshi biyu a asibiti baima san inda kanshi yake ba, sau ɗaya ya farka ya sake komawa bacci. 

Ta ɓangaren su kawu Manga sunje gombe kuma Allah cikin ikonshi sun tadda Hameeda tananan batai aure ba, ko da mahaifinta ya kirata ya sanar mata da abinda ke tafe dasu Kawu Manga sai taji ta amince dama tana son mijinta kuma a hakanma tana yawan tura mishi saƙon gaisuwa da tambayar yara, tun yana ce mata yara suna lafiya sai taga to bari ta shigar da kanta a karo na biyu ko zata dace tunda har zuwa lokacin babu wani tsayayye ga takurawar iyaye da sosaitin da muke ciki daya addabeta. Dama ire iren tsangwamarnan ke sawa bazawara ta koma gidanta ko babu daɗi, ko kuma duk wanda yazo ta amince mishi ko ya cancanta ko bai cancanta ba.  Hameeda ta amince Kawu Manga da kanshi ya bata sadakinta dubu hamsin a ranar aka mayar da auren. 

Su su kawu Manga suka tawo da Hameeda da ƙanwar mahaifiyarta. 

Washegari motar kaya ta biyosu sukai jerensu tas a ɗakin Sabuwa, sannan kuma suka shiga sunturin asibiti su ukun. Ƴar Shuwa dai tana gidansu shiru shiru babu wanda yazo itama bata je ba tana tsoron Baba Malam dan tasan bashi da daɗi. 

A hankali Babangida ya buɗe idanunshi a rana ta uku kenan. 

Hameeda tana zaune tayi tagumi tana ta saƙe _saƙe a ranta, Ramatu kuma shigowar tata kenan suka ga ya farka, Ramatu ce ta juya ta kira likita yazo. 

"Ku ɗan bamu waje dan Allah"

Ya faɗa a ɗaure tare da juyowa kan Babangida. 

Babangida kuwa ƙirjinshi da kanshi ne suka mai wani irin nauyi sosai ya kaɗu hankalinshi ya tashi matuƙa da jin labarin aure Sabuwa, to amman yaya zaiyi bashi da tsumi bashi da dabara. Soyayya kuma gaskiyace zaici gaba da roƙon Allah ya yakice mishi soyayyarta a zuchiyarshi da jininshi ko zai huta. 

Nan likita ya gama yi mishi aune aune da gwaje gwajen da zaiyi mai da tambayoyi biyu dai. 

Babangida kuwa Allah kawai yake ambato yana neman ya cire mishi tunanin matar wani a zuchiyarshi. 

"Astagafurullah Astagafurullah Astagafurul"

Abinda yaita nanatawa kenan har su Hameeda suka shigo. Shayi Hameeda ta haɗa mishi mai kauri ta bashi daidai sha. Yana son tambayarta amman bata tata yake yi ba ta kanshi yake yi tukunna. 

Yasa hannu ya karɓa yana sha a hankali sakamakon ɗaci da bakinshi yake yi mishi. 

Malama Babba da Mustapha da Adeeza ne suka shigo Ramatu tayi maza ta miƙe taba Malama waje. 

"Babana ka tashi? "

"Natashi Malama Baba Malam yazo kuwa? "

A sanyaye yake magana kamar baida laka. Mustapha ne yace. 

"Kwananka uku a kwance, kwanaki biyu duk yazo yaune kawai baizo ba. Babangida ni abinda nake so dakai tunda komai ya ƙare a tsakaninka da Sabuwa ya kamata shiga damuwa a kanta ya isa haka kuma. Kaga dole dama ba zata dauwama a zaune babu aure ba in ba dai jarabawa ta samu ba wanda kuma bama mata fatan hakan. Ba daidai bane ka zube dan kawai kaji Sabuwa tayi aure ba. Ya kake tunanin iyali zasu ji? "

Idanu ya lumshe kawai baice komai ba malama tace. 

"Sannu Babana yaya kake jin jikin naka yanzu? "

"Ina jin jiri sosai amman gida nake son in koma a sallameni babu komai. Kuma abinda ya farunma ba da gangan bane ƙaddarallah. "

"Hakane Babana babu komai Mustapha a tambayi likita ko za'a iya bashi sallama ai sai mu tafi gidana yaje can ya ƙarashe jinyar"

Fita Mustapha yayi yana fita su Mardiyya da Baba Malam suna shigowa. 

Da sauri Malama Babba ta miƙe cike da girmamawa take tayi mishi sannu. 

Babangida ya kallesu yana jin wani irin zafi a zuchiyarshi daya kasance silar raba auren lalle. 

"Kai ya jikin naka? "

"Da sauƙi Baba Malam "

"To madallah. Sannunku ku kuma da ƙoƙarin jinya Allah ya ba da lada ko? "

Su Hameeda suka amsa da Ameen. 

Su mardiyyane suka ƙarasa suka duba Baban nasu da jiki mardiyya sai kallonshi take yi, shima idanshi a kanta. 

Cikin dai ƙanƙanin lokaci aka sallami Babangida tare da kafa mishi dokiki da bashi magungunanshi.  Dake likitan ma na gidane yace zaici gaba da kulawa da Babangida a gida har zuwa ya warke

Malam ne ya hana Babangida bin Malama yace yaje iyalanshi suyi mishi jinya. 

"Yaro anƙi a barshi ya girma yanzu wannan gona_gonan shine sai an tafi dashi jinya? Kai Babba son Babangida zai halakaki"

Ganin su Mardiyya sun bisu Baba malam ne yake tambayar Mustapha dake tuƙasu zuwa gida su suna gaba su Malama su huɗu a baya. 

"Ai sun koma gidanku. Hameeda kuma ta yi jere a ɗakin Sabuwa zaka ji bayanin koma menene  ka bari jikinka ya warware ukunna"

"Allah sarki."

Kwanan Babangida biyu a ɗakin Hameeda ita ya tambaya ta bashi labarin iyakar abinda ta sani na game da komen aurensu. 

Ragowar zancan Malama ce tayi mishi. 

Idanu ya runtse kawai ya shiga hawaye mai zafin gaske. 

"Shikenan  hankalin Aisha ya kwanta ta fallasa asirin gidana. Allah sarki Mardiyya baiwar Allah yarinya mai haƙuri. Malama ba dan ina tsoron fishin Baba Malam ba dana sallami Aisha wallahi. Na tsaneta fiye da tunani, kuma abadan bazan sake ganin girmanta ba, wanne irin zama zanyi da'ita? Har zata ce Mardiyya ba jinina bace to jinin uban waye ita"

"A_a Baba kada ka sallameta ka dakata kaji me malam zaice kawai. Amman Baba ai ka bani mamaki kasa na washi yarinyar mutane kai ashe daduro ka ajjiye harda rabon ɗa wannan sheɗanci naka da yawa yake Babangida.  Idan kasan akwai wani abu da kake ɓoyewa gara ka bayyanashi tun wuri zuchiyata ta samu ta buga lokaci guda kawai ka huta. 

Batun mardiyya ba ƴarka bace baima taso ba yarinya kamarka ɗaya da'ita har shi Amir ɗin Babu kokonto ɗankane na jini. 

Baba kayi iyakar yinka kaje ka roƙi gafarar mahaifinka ya yafe maka. Haƙiƙa ka sake saka Malam a cikin wani hali ina tsoro kada kayi sanadin mutuwar malam Babangida "

Hawayenta ta share shima ya share nashi yace. 

"Zan roƙi gafararshi kuma dan Allah ki rakani muje tare har kema ki roƙi gafararshi ko Allah zaisa ya mayar dake"

"To Allah yasa Baba ai zanso sosai sai dai in bai samu bane shine zan haƙura"

Sun daɗe suna rarrashin juna zuwa can su Kudidi dasu Wawo da yaran ɗakin malama Ƙarama harma da'ita suka zo duba jikin nashi sun daɗe sosai dai anata tattauna abubbuwa marasa daɗi Babba taƙi sakewa tunda ƙarama ta shigo

Awa ɗaya tayi ta tafi tace iyakar ƙa'idar da malam ya bata kenan Bashiru ya tafi mayar da'ita

Su Babba kuwa saida sukai la'asar suka fita

Babangida na zaune a saman kujerar Hameeda ƙwaƙwalwarshi na hasko mishi hoton Sabuwa a umara tare da sabon mijinta. 

Istirifari ya shiga karantowa a haka Hameeda ta shigo Usama na biye da'ita ta ajjiye mishi farfesun kaza.  Hameeda ta canja sosai tayi mugun laushi ga wani rama da duhu da tayi. 

Zamanta ke da wuya sai ga Mardiyya da Sauban sunyo sallama sun shigo hannun Sauban shaƙe da kayan shayi da su lemo da ayaba. 

Durƙusawa Mardiyya tayi tace. 

"Baba ina wuni ya ƙarfin jikin?"

Illahirin kunya ai saita kama Babangida harma yake jin tsoro_tsoron Mardiyya gami da jin kamar ƙasa ta tsage ya faɗa. 

"Baban Usama Mardiyya na gaisheka hala baka ji ba ko. Mardiyya ina su Aminu da Malama"

Ta ƙarashe da tambayarta ƴan uwan nata. 

"Suna nan lafiya lau suma zasu zo anjima"

Babangida da ƙyar ya ɗago ya amsa gaisuwar Mardiyya a ɗarare yana ta kallonta a ido a ido. 

Sauban ma ya matso yayi gaisuwa tare da tambayar jikin nashi. 

Miƙewa Mardiyya tayi ta ja Usama suka fita ɗakin yayi shiru na lokaci mai tsayin gaske duk su ukun da abinda suke saƙawa a zuchiyoyinsu. Can dai Babangida yayi namijin ƙoƙarin duban Sauban yace. 

"Yanzu ka riga kaji dalilin Sa'a na ƙin aurenka da Mardiyya ko tunda naji ance Baba Malam ya nemi ku gana. Sauban har yanzu kana kan bakanka na wannan auren, kuma ka tabbatar zaka riƙeta da mutunci domin wallahi bazan iya ɗauka inga Mardiyya a wani hali ba sanadin kuskuren da mu muka aikata shi"

Sauban cikin matsananciyar kunya mai girma muryarshi har rawa take yi sabida kunya yace. 

"Ta ɓangarena wallahi Baba ko da da gaske ba kai bane Mahaifin mardiyya ba. Babu gudu babu ja da baya. Sabida mardiyya ta samu tarbiyyar da mu bamu samu irinta ba Baba bugu da ƙari gata malama mahaddaciya wannan kaɗai ya mayar da'ita mai nagartar da ba ko wanne Ɗa ba"

Ajjiyar zuchiya Babangida ya sauke yace. 

"Madallah dakai Sauban. Allah ya dafa muku ku haifi haula mai albarka. Mardiyyata wallahi ki sani duk duniya baki da uba masoyi kamata a kanki raina fansane. Abinda zance dake shine kiyi haƙuri haƙiƙa naso zaunar dake in faɗa miki asalinki domun gudun ir.... 

"Baba dan Allah ka dena bani haƙurinnan. Dani daku bamu isa mun canja abinda Allah ya ƙadarta mana ba. Ina alfahari daku musamman ummi domin duk wannan tarbiyyar ita ta bamu kuma tayi tsaye a kanmu dan gani mun bambamta. Baba wallahi duk inda muka shiga mukai mu'amala da mutane sai ance madallah da uwar data jajirce wajen bamu tarbiyya. Baba ka dena damuwa dan Allah"

Shiru Babangida yayi yana jujjuya maganganun mardiyya. Illahirin kunya cakuɗe da nadamar rashin tsayuwa kan iyalinshi ya shigeshi sai girgiza kai kawai yake yi har suka tafi bai iya sake furta wani abun game da wannan maganar ba. Face adda'a da yai ta yi musu. 

Da haka suka tafi. 

Gaga gaga haka Babangida yaita jinyar jikinshi da zuchiyarshi, a hakan aketa rabon kwana duk da sanin sun san bazai iya komai ba. Ƴar shuwa kuma tana can gida. 

Ranar da Babangida jikin yayi mishi dama_dama sai ya ɗauki mashin kai tsaye sai wajen Malama Babba. Daga wajenta suka nufi gidan Kawu Manga shi yayi musu jagora zuwa makaranta ofishin malam yana zaune akan kafet dake malale da ofishin suna cin abinci  tare da mardiyya suna dariya kamar labari ma yake bata. 

Yana ganin Babangida ya miƙe tsaye sai Kawu manga ne yace. 

"Yaya dan Allah ka sauraremu. Mardiyya zo ki bamu waje"

Da sauri ta bar cikin ofishin. Aka kaɗa aka raya Baba Malam ya zauna wallahi fur yaƙi zama

Malama da Babangida sai roƙon gafararshi suke yi shi kuwa Dattijon bayanshi a juye yana sharce hawaye lallai akwai baƙin ciki danƙare a ƙirjinshi. 

"Haƙiƙa Allah ne ya jarabceni da kai Babangida. Kuma na karɓi ƙaddarata hannu bibbiyu. Ita kanta uwarka Allahne ya jarabceni da'ita domin bataimun halakciba sam. 

Ashe kai sheɗan ke buga maka ganga kana ta didimarka kana cin amanar iyayenka, Ubangijinka, malumta. Kuma uwarka da tasan halin da kake ciki bata iya sanar mun ba bata iya kwaɓa maka ba kullum cikin kareka take yi. Kai kuma a lokacin kana ji da ƙuruciya da dukiya sai kaita sheƙe ayarka. Ka ajjiye dadiro kuka haihu da'ita kake ɗaukar nauyin ɗawainiyarta, kake rabon kwana da'ita. Ina ƙuruciyar ina dukiyar yanzu, ina abokan naka masu ruɗarka. Duk girma ya soma kamasu ko, yaransu sun soma girbe musu abunda suka shuka ko?  Hmmmm

Juyowa Malam yayi ya saka kai ya fice abunshi. 

Malama Babba tayi zaman dirshan tana ta kuka, Babangida kuwa kukan zuchi yake yi idanunshi sun soye baya jin akwai ragowar hawaye kuma. 

"Inaga mu sake saka lokaci dan Allah"

Cewar Kawu Manga da yake shirin tafiya ya barsu nan. 

"Manga"

Malama babba ta ambaci sunanshi dalilin daya tilasta mishi juyowa fuska a murtuke. 

"Kaima kana fishi da ɗan naka ko, ya kaika maƙura ko? "

"Ai dole duk haƙurina saida yaronnan ya kaini bango. Na ɗaga mishi ƙafane sabida dalilin ya rigaya da ya tuba kuma yayi ƙoƙarin rufe sirrin gudun tonuwar asirinshi. Babba hannunka baya ruɓewa ka yanke ka jefar. Allah ya bamu alkhairi"

Ya saka kai ya fice. 

Suma a sanyaye suka fice Babangida a gidan Malama ya kwanta aka lulluɓeshi zazzaɓi ƙaƙas saida ya haɗiyi fanado yayi bacci shine ya samu dama dama ya rarrafa ya tafi gida kuma. 

Haka al'amura suka ci gaba da gudana. 

ƳAR SHUWA:.

Ta ɓangaren Ƴar shuwa duk da tana cikin damuwa da son komawa ɗakinta bai hanata zuwa  Bamaina wajen Sameerah sun sheƙe ayarsu ba. Kana taje Abuja wajen Zarah kwana ma tayi sukutum ta dawo da kayan alatu da kuɗaɗen da yasa ta raina Sameerah domin taga masu yi da gaske kuma taga riritawa da tarairayar da tafi ta wajen Sameerah yanzu ne ma ta soma gane daɗin abun wa'iyazubillah Astagafurullah. ( kuyi haƙuri ina tsallake abubbuwa da yawa in nazo wajen Ƴar Shuwa da su Sameerah gudun matsala) 

Amman data dawo gida tazo ta haɗu da ƙannenta sai taji tana kewar ɗakinta ganin damuwar da Ƴar shuwa ta shiga yayi yawa yasa ta ɗauketa suka tafi maiduguri basu tsaya ko ina ba sai Biu anan suka zubar da maƙudan kuɗaɗe domin a shawo kan Babangida yazo da kanshi ya dawo da matarshi.  Kafin su Dawo Malam yasa an zo an tafi dasu Faty an kaisu wajen Ramatu

Magunguna da hayaƙe hayaƙen iska aka basu suka kwana uku suka dawo tayi duk abin da boka ya umarceta ranar da su Sabuwa suka dawo daga Umara ranar ta gama magungunan ta ɗaga waya ta kira Babangida amman fa magani kamar baici ba dan bai ɗauki wayar ba a lokacin, kuma bai biyo kiran ba har washegari. 

Da kuka ƴar shuwa kawai ta tashi mama tayi mata alƙawarin zata je har gida ta samu Babangida taji abinda yake nufi da'ita. 

Ai kuwa bayan kwana biyu da hakan da daddare irin takwas da rabi a ƙofar gidan Babangida tayi musu Mama ce ta shiga, ita kuma ƴar Shuwa ta shiga gidan Kulu. 

"hummm Maman Fati kece da daddare haka? Kinga Jami ma tana ciki ki shiga mana"

Shiga ciki Ƴar Shuwa tayi ta nemi kusa da Jamee ta zauna. 

"Wayarki bata shiga Maman Fati ga gulma amman babu damar ayita."

"Jami ai gani nazo zaman gidan ya isheni sosai gaskiya kai gida babu daɗi"

Kulu ce ta shigo da dariya ga abinci a tire ta ciko musu kifi zuƙu zuƙu. 

"To ku sakko muna ci ana gulmar. Amman Maman Fati dawowa dai kika yi ko? "

Sai da Ƴar shuwa ta zauna ta saka kifi a bakinta kafin ta labarta musu tare da Mama suke. Jami tace. 

"Tabb to wallahi an yanka ta tashi ke kin tafi kin bar baya da ƙura kinga dai na farko su Mardiyya sun koma gidan surukanku. Na biyu shine mijinku ya dawo da Mamansu Usama"

Ai ba shiri  man kan Ƴar Shuwa ya shiga tsiyaya hankalinta ko dubune saida duk suka tashi tsaye. 

"Hameeda ta dawo kuka ce daga tafiyata? Habawa shi yasa Babangida yaƙi zuwa biko sai mu muka biyo shi mana. Ni tsorona ma kada ya bani takaddata dan bai ɗauki saki a bakin komai ba. Ni na shiga ukuna"

Ai sai ta soma hawayen baƙin ciki tare da nadamar fasa wannan ƙwai da tayi. Harfa gidan Sa'a taje amman Sa'a tace bata da wani abunda zata iyayi akai tayi haƙuri har sai Malam ya waiwayeta dan shi kaɗai ke  da ikon cewa ta koma ɗakinta tunda shi yace ta tafin. Yanzu ga mummunan labarin dawowar Hameeda ta samu gashi su Mardiyya sun mata nisa yanzu ba zata iya sanin halin da suke ciki ba bare ta saka idanu akan asirin da tayi yaci ko baici ba duk da tana fatan taji ana labarin mardiyya ta samu ciki tana wannan fatan. 

"Ohh ni Ƴar shuwa ya kamar ruwa nason ya ƙarema ɗan kada ne? "

Kulu tace. 

"In ɗan kada yaso ba. Kizo muje wajen Malam ai yayi miki aiki kin gani ba sai ki koma ba. Ko kuma shi uban mijin kuje kui tayi mishi magiya ko za'a dace"

Ajjiyar zuchiya ƴar Shuwa ta sauke bata ce uffan ba suka jiyo sallamar Mama. 

Tashi ƴar Shuwa tayi suka fito suka samu Mama. 

"Sai mu koma gida. Babangida dai yayi fur yace ba zaki dawo ba sai dai muje wajen ubanshi tunda umarninshi ne. Yana ɗakin Hameeda ashe mitsiyaciyar matsawarki har ya bata damar dawowa ta ci ado sai ƙamshi suke yi ta tusa kaza a gaba tana sharɓar romon"

Jami tace. 

"Ai sana'a take yi tunda ta dawo kuma ana siye kunsan kayan ruwa da albarka zoɓo dasu kunun zaƙi take saidawa, naga yauma ta kwaɓa cincin da mutufib ( meat pie) wallahi ciniki take yi sosai."

Ƴar shuwa tace da firiza ta tawo kenan? "

"Ƙaton gaske ma kuwa bawo biyu take yi na zobo bawo ɗaya na kunu wuni ake zuwa siye."

Ranar dai ƴar Shuwa da baƙin da takaici gami da taraddadi suka tafi gida. 

Gashi Mama ta rantse ita ba zata je wajen Baba malam  ba ita fatanta da burinta Ƴar Shuwa ta kashe auren kawai. 

Gyaran ɗakin shirgin gidan Ƴar Shuwa ta soma yi kwanciyar matsi ya isheta bare tana jinta a cikin kuɗi Zarah ta buɗe mata bakin ajjihu. 

Fenti tasa akayi a duka gidan aka felasce tsakar gidan, ƴar Shuwa ta siyo manyan katifu biyu ɗaya ta ba Mama ɗayar ta saka a ɗakin data gyara suka koma ita da ƙannenta. Amman fa hankalinta yaƙi kwanciya gashi gulma har gida kwatsam suna zaune suna cin abinci sai ga Hauwa ta shigo tana murmushi. 

"Hauwa kece a tafe? "

"Wash Allah jikin tsufa nice wallahi kin ganni rabon minti nazo yi nan da sati biyu Sabuwa zata tare. Sun dawo ita da uban wai kinga kayan akwatin yarinyarnan harda setin gwal fa banda kayayyaki masu tsadar da tunda uwata ta haifeni ban taɓa ganin irinsu ba. Ɗinkin bikinma Kano ta tura ayo mata tela namiji fa. Mijin kuwa ya sake bakin ajjihu  ya ɗauke nauyin komai ke hatta abincin Ƴan biki, da kayan ɗakin Sabuwa ya fa ɗauke komai."

Nan take ƴar Shuwa ta sake ruɗewa ta birkice sosai dan ɗaki ta koma ta takure waje guda ta dinga aikin kuka kashirɓan. Hauwa dai ta gama gulmarta ta fice zuwa rabon minti har Mama ta ba cingam kuma tayi mata alƙawarin zata zo inma ta kama har kano sai aje dasu in ta samu dama, in bata samu bama tana da c i d

Wannan kenan

Mrs Bukhari

Mu kwana lafiya

SABUWA:.

KANO. 

Mun shiga kano cikin  amince da yaddar Allah. 

Abinda ya bamu mamaki unguwa kawai Hajiya Balaraba ta faɗa ma Magogul ya ɗauki hanya kawai mukaita tafiya sai murmusawa yake yi Allah kaɗai yasan abinda yake saƙawa a ranshi. Kenan Maigogul yasan Kano sosai fa kenan? Ko da yake garuruwan daya zaga ai suna da yawa

Wallahi ni kaina ina taya shi murna sosai ina fatan su Daidaita a tsakaninsu. Duk da Hajiya Balaraba ta tabbatarmun tana son Maigogul a haka zata wanke kayanta ta Aura. 

Idanuna na lumshe harma na hango al'amuran gidanmu da izinin Allah sun sassauta Maigogul in ya samu mafaka a wajen Hajiya Balaraba ni kuma sai inji da sauran irinsu Gaza, mata matan ma in sha Allah ba barinsu zanyi a baya ba, ni basai Alhaji yayi mun komai ba in ya taimakeni akan ƴan uwana ma wallahi shikenan nagode Allah Rayuwarsu tafi mun tawa rayuwar mahimmanci inaso inga gidanmu ya zama kamar sauran ragowar gidaje. Duk da nasan ba'a ɓari a kwashe a ƙallah dai al'amura zasu ɗan daidaita, in Allah ya dafa ma sai komai ya zama tarihi. 

A ƙofar wani katafaren gida muka tsaya Maigogul na duba lambar gidan

"Yauwa ga gidannan Lolo kira mana ita kice gamu mun iso"

Ya ƙarashe yana dariya haɗe da gyara tsayuwar hularshi. 

Dash bot ya buɗe ya ɗakko kwalbar turare na musamman ya feffesa a jikinshi, ya zazzagi farar hoda fashion mai farin gida da jan murfi kun ganeta ai? , ya murza a hannunshi ya shafe fuskarshi da'ita, ya dankwali yawu ya kwantar da gashin girarshi ya sake fitowa yayi fes duk ɗan maiƙon fuskarahi ya biyu wallahi. 

"Dad kenan babu wasa. Yanzu itace da wannan gidan? 

To aini in su Felisha sun zo najeriya sai dai in kawo su nan wallahi unguwar kawai abun kallone. Gaskiya Dad kana da Sa'a, nifa kai zan biyo wallahi zanyi agolanci fes"

Dariya kawai yayi mishi baice uffan ba. 

Kiran Hajiya Balaraba nayi na faɗa mata gamu mun iso tace zata turo maigadi zai buɗe mana get. 

Ba'a jima ba maigadin ya leƙo ya kallemu ya juya da sauri ya buɗe mana get muka shiga. 

Abinda ya sake ƙawata gidan a idan mai kallo bai wuci yadda aka ƙayata gidan da shuke_ shuken fulawowi ba, ga wasu zomaye sunata cin fulawowi a tsakar gidan har ɗawusi ne a gidan da irin agwagin turawannan gigs farare ɗima ɗima. 

"Tabbb kuɗi suna inda suke lolo kunga waje? "

Cewar Maigogul daya fito yana jingine a jikin mota yana ƙarema gidan da motoci kallo. Ni kaina ko kusa banyi zato Hajiya Balaraba takai haka kuɗi ba, na dai yi tunanin rufin asiri gareta

Wata matashiyace ta iso inda muke bayan ta gaishemu tace mu biyota. 

A baya mukaita binta har zuwa babban falon gidan da yasha fararen kujerun leda komai tsab dashi ga turaren wuta an kunna a burner sai tashin ƙamshi mai sanyi da sauke ni'ima yake yi. Ni dai turaren yayi mini sosai wallahi bamma taɓa jin turare mai inganci irinshi ba. ( ga dama a gareki in dai da gaske kina son kayan ƙamshi ga link nan ki faɗa group ɗin adashe ba zaki yi dana sani ba, kuma akwai kyauta ta musamman da zan ba kowa bayan an gama adashen dan Allah in kinsan ba adashe zaki yi ba kada ki shiga naroƙeki da girman Allah 2k ne zubi duk sati, amman zaki iya haɗawa ki zuba 8k a wata) 

"Ku zauna Hajiyan tana shiryawane"

"To to ai babu komai yarinya"

Cewar Maigogul da yake ta dariya hankalinshi kwance. 

Wannan dai matashiyarce tare da wata Baba dattijuwa suka shigo aka jera mana dambun nama, cincin, samosa, da alkaki, soyayyun kaji jar suya, da lemukan  kwali kala kala banda kayan marmari yankakku da aka cakuɗasu aka wadatasu da ruwan madara. 

"Sannunku Alhaji ya hanya, kun sha hanya gaskiya"

"Hanya Alhamdullilliahi ke yarta ce nace? "

"A_a mai aikinta ce ni fin shekara ashirin nike aiki a nan gidan marigayi ne ya ɗakkoni daga ƙauye"

"Allah sarki ashe ƴar aiki ce. To mun gode sosai ko"? 

Duk fa Maigogul ke wannan maganar. 

Suna fita ya soma zuzzuba mana wannan kayan marmari a kofin tangaran. 

" Ku matso mu soma ci ƙila tana can tana kwalliya ni kuwa banma karya ba. "

Naman kaza ya saka a bakinshi ya soma ci. 

Ni dai wannan kayan marmarin nake sha, Uzairu zuchiyata kuma dambun nama ya jawo yanata damƙa yana cusawa a bakinshi anga na banza😆. 

Ta wata ƙofa muka jiyo ƙwasƙwas ɗin takalmi babu shiri Maigogul ya shiga gyare_gyare ni da Uzairu zuchiyata sai kallon abun mamaki muke yi. 

Da sallama ta fito tana sanye da baƙar abaya mai kyau da tsada kuma gata fara sol itama kyakkyawa dan ba'a kirata mummuna ba, gata da kyan jiki babu laifi gaskiya. 

Da murmushi ta ƙaraso ta nemi kujerar dake fuskantarmu ta zauna sai ƙamshin humrar Mrs BUKHARI take yi mai wani irin sanyin ƙamshi. 

"Hajiya Sabuwa ashe dake za'azo barkanku da zuwa. Wannan ma ɗan uwanki ne ko? Kamanninshi da  Alhaji Maigogul ya fito sosai"

"Eh wallahi ni wanta ne Hajiya. Mun same ku lafiya? "

Nan muka shiga gaisawa. 

"Hajiya mun same ku lafiya ya zafin kano? "

Cewar Maigogul wanda yayi magana da wata iriyar murya ta dattijan asali wanda mu dai a iyakar saninmu bamu sanshi da wannan muryar ba." Illahirin mamaki

"Lafiya lau barka da zuwa Kano ya gajiyan aikin Umara? "

Dariya kawai yayi baice komai ba. Niko illahirin kunya saita saki Maigogul ta kamani ganin yadda yake ƙarema Hajiya kallo yana buɗe ido yana mayar dasu ciki. 

Hum zan yi sallah Hajiya naji kamar kiran Sallah akeyi ko? "

"Eh lokaci yayi akwai masallaci a gidannan su  Alhaji Maigogul sai suje ke kuma bari Saude tazo saita kai ki ɗakina kiyi sallah. Saude, saude"

"Na'am Hajiya"

Saude ta amsa da sauri sai gata ta iso. 

"Ki kai wannan Ƴar tawa ɗakin baccina tayi Sallah. Shi  Alhaji in ya dawo ki wuce dashi babban falo, wannan yaron nawa kuma ki buɗe mishi ɗakin Gaddafi a kai mishi abincinshi can"

Ni dai Saude nabi zuwa ɗakin Hajiya. 

Masha Allah"

Na furta a fili bayan fitan Saude ɗakinne ya bani sha'awa sosai komai a killace gashi babu wani tarkace komai na ajjiye a muhallinshi. 

Banɗaki na faɗa shima sai ƙamshin turare yake yi, kai gaskiya Hajiya na ta'amali da turarukan wuta masu ƙamshi da riƙe waje, ko wacce kusurwa ta gidan nata ƙamshi take yi. ( ga dai dama na muku adashen gata kuma zaku samu damar cin kyautar da zanyi ma duk masu adashen ko da kunfi mutum ɗari. Hajiya in fa ba adashen zaki yi ba kada ki shiga dan Allah) 

Alwala na ɗauro na tada sallah dan Saude ta shimfiɗa mun dadduma a gabas. 

Ita kanta daddumar da nai sujjada ƙamshin turaren wuta take yi wallahi mai wani irin ƙamshin daɗi.

Ina sallamewa wayata ta shiga ruri.  Murmushi nayi dana ga Alhaji zaidu ke kirana. 

Dama ko bai kira ba na ƙudurce a raina ina idar da Sallah zan kirashi in sanar mishi gani a Kano nasan zaiyi farin ciki sosai. 

Amincin Allah ya tabbata a gareka kykkyawa. Ga kano naga yau ana ƙwalla rana ga zafi ko? "

Murmusawa yayi yace. 

"Tabbas kin canka Shalelena. Kiyi haƙuri kin jini shuru ko? Aiyukane suka taso mun zuwa jibi ma ƙasar zan bari gobe zaki ganni"

Sha kuruminka gani a kanon ni nazo ganin abun ƙaunata kana ina inzo in sameka har inda kake? "

Sai da yayi dariya kana  yace. 

"Yanzu haka dai ina kamfanina na motoci dake mun shigo da motoci ana ta lissafe_ lissafe. Da gaske kin shigo Kano kuma me kika zo yi Uhm?"

Na shigo kano Maigogul muka rako ni da Uzairu zuchiyata kazo ka ɗaukeni inason ganin kamfanin motocinka ka zazzagaya dani inga ko'ina"

"To shikenan Shalelena ki turo adireshin unguwar da lambar gidan yanzu zan bar duk abinda nake yi inzo in ɗakko matata ta kaina."

Sallama muka yi na ajjiye wayar sai ga Hajiya da Saude sun shigo. Abinci Saude ta ajjiyemun ta fita ita kuma Hajiya bakin madubinta ta nufa ta gyara hodar fuskarta ta ɗakko wata humra a kwalba mai kyau ta shafe jikinta dashi ƙamshin wannan humara ta karaɗe ko'ina a ɗakin. Kwalbarma ta musamman ce wallahi a ido kawai kaga humrar kasan duka ɗauka ne

Kai Hajiya Balaraba a saudiyya, ko sudan kike siyan kayan ƙamshine naji ƙamshin humrarnan da turarukan wutan na musamman ne"

Dariya tayi ta zauna akan gado tace. 

"Ai kuwa anan gida Najeriya nake siye a hannun Mrs Bukhari ƴar mutan Kanuri wannan marubuciyar littattafan hausan wacce sanadin littafinta na Shanono na santa. Bari kiga akwatin turarukan wutan dana siya a hannunta, amman anan kano hannun Anty Zee Agent ɗinta na karɓo dake ɗorayi da zama dake ita a Lagos take Aure amman har Saudiyya tana tura kayanta, nijar, kamaru, Ghana duk tana tura kaya kuma cikin aminci"

Ai kuwa kwalin da turarukan suke ciki kaɗai abun kallone, bare kwalaben uwa uba ƙamshin turaren nata. Gashi turarenta saita zuba a leda ta silin ɗinshi sannan zata zura a cikin kwalba kamar dai kayan kamfani. Ga wasu irin humrori da turarukan wuta. Hajiya Balaraba tai ta sammun ina shafe jikina dashi, har humrar gashi da kulaccham ta gashi saida ta bani na shafa. Naita santi wallahi. 

"To abunda za'ayi tunda nan da sati biyu zaki tare nayi miki alƙawarin show Glass guda zan saka ta haɗa miki daga nan sai ɗakin mijinki in sha Allah. Wannan ɗinma ki tafi dasu ki soma amfani dasu kafin ki tare duk suturunki ki turaresu da turaren turara kaya dana fesawa yayin turarawa, wannan kinga na tsugunnone, wannan turaren turara jikine kullum ki dinga yi. 

Kinga wannan ƴar kwalbar ita kuma humrar mata aurece da kike ganinta. Ƙawata ta jima tana bani labarin humrarnan da tasirin da take ma maza. ( masu son siyan ɗaiɗai su tumtuɓeni akwai kayana a Kano hannun Anty Zee dake Ɗorayi. Sannan akwai a hannun maman Inteesar kaduna) 

"Kinga na bar  Alhaji Maigogul yana cin abinci kema bari in barki haka. 

To shikenan Hajiya nagode sosai nima Alhaji nake jira zai zo mu ɗan  fita kafin ku gama"

"To shikenan muma in ya gama zamu je wajen yayana dashi su gana mu ba yara bane Hajiya Sabuwa in za'ayi ayi kawai nan da sati ɗaya ma sai a ɗaura auren ai"

Fita tayi tana cike da farin ciki marar musaltuwa. 

Buɗe kular abincin nayi naga jallof ɗin soyayyar shinkafa wacce ta wadata da kayan lambu ga hanta baja baja ɗayar kular kuma kazace soyayya ta cikin jajjagen attaruhu da albasa ga wani lafiyayyen kunun aya. 

Zubawa nayi naci nayi ƙat na kora da kunun Ayannan. Sai ga Alhaji ya kirani yana ƙofar gidan

Miƙewa nayi na fita na tadda Saude a falo tana turaren wuta. 

Saude dan Allah wajen ɗan uwana zaki kaini zamu fita"

"To Hajiya muje in kaiki"

Kaini tayi ɓarayin yaron Hajiya Uzairu zuchiyata harda cire riga yana ta ɗura abinci babu wasa. Yayi ɗaiɗai a kafet. 

Taso muje ka rakamu zaga Kano ni da Alhaji Zaidu ko in barka kana kallo? "

"Wallahi Lolo prison break nake kallo an tsaya a daidai inda na tsaya na kalli season 1 a gidan abokina. Amman muje dai zamu dawo ai in sha Allah sai an auremu a gidannan zadai a yita da Rakiya dan bata da daɗi sai dai fa mu duka muna bayan Maigogul wallahi nan gidan yafi dacewa dashi ita kanta tafi dacewa dashi su Rakiya yadda kika san su suka haifeshi fa. 

Dariya muka yi ya wanko hannunshi ya shirya muka fita. 

Alhaji Zaidu saina ganshi a wata ƙaramar mota mai kyau ja sai sheƙi take yi. 

Gaban motar na buɗe na shiga, Uzairu zuchiyata ya shiga baya. 

"Ashe gidan Hajiya Balaraba kuka zo ai dama kince itace ba sai kin sha wahalar turo adireshi ba tunda sananniyar Ƴar siyasace sun sha gwagwarmayar siyasa ita da marigayin mijinta shi ai ya riƙe kujerar ɗan majalisa ma. Suna da kirki da son talakawa sosai gata da yawan sadaka da yawan ziyartar asibiti da gidajen marayu da gidan gyaran hali"

Murmushi nayi tare da farin cikin jin Hajiya Balaraba mutuniyar kirki ce wala Allah Allah ya turo mana itane ta zama sababin shiriyar Maigogul, in Maigogul ya shiru magana ta ƙare ni zanji da sauran. 

Gaisawa muka yi baki ɗaya Alhaji Zaidu sai juyowa yake yi yana kallona ni dai ganin shirun yayi yawa sai nace. 

Wannan ƙaramar motar tayi kyau sosai "

"Kema mai sha'awar ƙananun motocinne? Motar Hajiya ce yau da tawa ta fita shine nima na ɗakko tata na fito."

Kai kawai na jinjina Alhaji muna tafe yana nuna mana wajaje yana faɗa mana sunayen wajajen har muka iso kamfanin motocinshi. 

Ashe katafaren wajene mai ɗauke da motoci masu yawa, ga sababbi tiya leda ga kuma kwatano tokumbo kenan, harda bus_bus dasu j5. Haka yaita zagayawa damu yana nunnuna mana wajaje. 

"Kinga inda nake son in ɗakko Gaza in bashi kulawa da wani ɓangaren. Dan kinga kamar can ɓangaren ƙanin Hajiya ke riƙe dashi, to shi Gaza in so samu ne ma sai a dinga fita dashi kwatano suna shigo da motocin da sahalewar hukumar fasa ƙwauri tunda naga jarumine kuma kinga tafiyar ta jajirtattuce"

Murnace ta lulluɓeni har akan fuskata na kasa ɓoyewa. Haka ya shiga damu ofishinshi ƙato na alfarma muka zauna a kujera. 

Shayi yasa sakatarenshi ya haɗo mana ya kawo. 

"Kunga yanayin wajen ko tare zamu dinga zaman ofishinne kina taimaka mun da lissafe_lissafe ko kema kinfi sha'awar buɗe shago kina fita ƙasashe saro kaya kamar dai Hajiya? Nayi nayi da'ita mu dinga aiki tare in bata wani ɓangaren ta riƙe taƙi tafi son tabi tawagar ƙawayenta zuwa ƙasashe sare_saren kaya. Ko harkar fuloti nace mata mu dinga yi tare duk da sana'ace da maza suka fi yawa a cikinta in da matanma basu da yawa. Hajiya sai tai ta mun dariya sabida bata so. Alhaji Gali abokina tare suke ko wanne irin kasuwanci da matarshi kullum suna tare. To ni sai abun yake burgeni naita kwaɗaitama Hajiya wallahi taƙi"

Murmushi nayi sai nake jin kamar ya haska mun wata hanya ne. Aiki tare dashi bazai hanani buɗe shago ba ai sai nake ganin ai gara in zauna muyi aiki tare domin in samu gogewa tunda ni ba karatu nayi ba, kuma ba sabawa nayi da shiga cikin mutane inyi gwagwarmaya ba, bani da wayewar juya kuɗi, da wayewar mu'amala, aiki dashi zai fi mun sauƙi sosai zai buɗe mun ƙwaƙwalwata kafin in samu ilimin"

Ai ni kuwa tare da kai zanyi aiki duk inda ka kutsa nima zan kutsa"

Dariya yayi ya juya a kujera yace. 

"Allah yasa zaki iya tafiye_tafiyen da yawa Shalele uhm. Yanzu kinga wannan tafiyar China zamu je babu shiri ko zaki zo muje tare ne?"

A_a gara kaje kai kaɗai ni kuma inci gaba da shirye_shiryen tarewa. Amman daga wannan tafiyar babu inda zaka dinga zuwa sai tare dani"

Dariya yayi yace. 

"Uzairu zuchiyata ka zama shaida tunda tace zata yi aiki dani to dole ta bini ko ina sai ki zama mai bada shawarana ko uhm? "

Ya ƙarashe yana kallona ta gogul ɗin dake maƙale a idanunshi. Uzairu zuchiyata yace. 

"Ai zata ma yi ba sai kace dole ba. Wannan kasuwanci aina gata ne. Fita ƙasashe ai wayewace da buɗewar kai Alhaji"

Kunji fa mutuminku

Mun jima sosai a ofishinnan har suka je sallar la'asar suka dawo nima a nan nayi sallata zuchiyata fes da farin ciki. Sai wajajen ƙarfe biyar Maigogul ya doshi kiranmu. 

Kwatance Alhaji Zaidu yayi mishi na kamfanin sai gasu shi da Hajiya itama a tata motar da dukkan halamu daga nan sai Dutse. 

An zazzagaya da Maigogul ko ina dako ina a kamfanin ya gani. 

"Alhaji nima na faɗa maka da nayi saida motoci har kwatano nake zuwa, yanzunma wani sa'in nakan taɓa harkar dake kasan harkar kawalci baya barin mutum da lokacinshi amman yanzu dana dena anya ba nan zan dawo da aiki ba kuwa"

Kunya kamar ƙasa ta buɗe in shige tsabar kunya. Hajiya Balaraba tana daga gefe tana ta waye_ waye.

"Ai yanzu girma ya kamaka Alhaji Baba sai dai wani aikin ba wannan ba. Zamu tattauna da Shalele muga me ya kamata a maka amman banda harkar tafiye tafiye ai bazan so kasha wahala ba. 

Ai sai yayi dariya yace. 

" Har kwatano da ina kawalci ni da babu.... "

"Haba Dad dan Allah tunda ka dena wannan kawalcin bai kamata ka dinga maganar ba. Alhaji Zaidu sirikinka ne fa"

Cewar Uzairu zuchiyata wanda ranshi ya riga daya gama ɓaci niko idanuna sun kaɗa sunyi jawur dasu. 

"To to hakane kuyi haƙuri ba zan sake ba. Alhaji aita haƙuri dani zan gyara"

Sai tausayinshi ya ɗarsu a zuchiyata sosai Alhaji Zaidu kuwa ya iya tafiyar da Maigogul sosai da sosai. 

Anan Hajiya Balaraba ta saka mun akwatin turaren Mrs bukhari a mota tayi mana sallama ta tafi sabida ana jiranta

Uzairu zuchiyata da Maigogul suna cikin mota ni kuma na tafi ɗakko jakata a office. 

Ina shiga na saki kuka mai tsuma zuchiyar mai saurare. Juyowa nayi sai kawai na jini ƙam a ƙirjin Alhaji Zaidu yana ta shafar bayana da sigar rartashi. 

" Sai ƙamshi kike fitarwa mai daɗi Shalelena har kanki ƙamshi yake yi uhm.

Shalele bana son kuka. Sannan kada a sake tsinka Alhaji Baba in yana magana baki ji tausayin daya bani ba. Ni ɗanshi ne ba laifi bane dan yayi magana ko wacce irine dani. Haba shalele uhm menene to na kukan share hawayen kada ki sake kuka kina dani, Alhaji Baba nawa ne fa."

Ɗagoni yayi ya shiga share mun hawayen da yatsunshi yana ta murmushi. 

Nima murmushin nayi na dubeshi da kyau nace.. 

Dama kasan sana'ar Maigogul ne? "

Kai ya gyaɗa mun yace..

"Na sani ya faɗa mun da bakinshi tun kafin muyi aure dake, kuma nima na bincika Shalelena"

Amman a hakan kaji kana so in zama matarka shin baka ji.... "

Bakinmu ya manne waje guda dole nayi shiru na lumshe idanuna wasu hawaye masu ɗumi suka gangaro mun. Mun jima a wani yanayi kafin ya zare bakinshi ya tallafo fuskata da hannunshi biyu yana kallon tsakiyar idanuna yace. 

"Ki dena dawo da hannun agogo baya Shalelena

Shi abu inya wuce ba'ason dawo dashi baya musamman abinda ba kyau bane dashi, abunda bashi da kyau rurrufewa akeyi fa. Abu mai kyauma ba ko wanne ake buɗewa ba.

Ni dai ina sonki a duk yadda gidanku yake uhm. 

Yau ƙamshinki yayi mun daɗi fiye dana ko yaushe tun a mota ƙamshi yake ta sauke mun kasala, shi yasa kika ga duk na susuce uhm"

Bakinshi ya kuma mayarwa cikin nawa. 

Mun jima a tsaye a haka da ƙyar muka rabu amman saida ya sakani na mance duk wani ɓacin rai ya sake jaddadamun yana fa ƙaunata fiye da tunani. 

Fitowa yayi suka yi sallama da Maigogul muka ɗauki hanya sai wajen goman dare muka shiga gida. 

Haka abubbuwa sukaita shurawa kamar da wasa ranar Juma'a aka ɗaura Auren Maigogul da Hajiya Balaraba sadaki dubu ɗari amman ba wannan gidan da muka je zasu zauna ba tace tana da sabon gida data gina wannan gidan da muka je gidane da suka rayu da mijinta da ƴaƴanta maza uku. 

Sai da daddare Maigogul da Cicib suka shigo ashe a ranar aka ɗaura Aurenshi da Labbai shima kawai aka wuce wajen. 

Muna tsakar gida suka shiga rabon goro Maigogul wai ku kunga gaye kuwa fararen kaya ƙal ya saka komai fari har zabban azurfan hannunshi masu fararen duwatsu ya saka yadda kuka san gwamna, takalmin ƙafarshi kuwa mai kwale_kwale irin na ƴan gidan sarauta mai karen muski ne a ƙafarshi gaskiya yayi kyau sosai wallahi. Uzairu zuchiyata sai ƙunshe dariyarshi yake yi a bayan Labbai, ku kuwa gabana sai dokawa yake yi. Nasan Rakiya babu kyau babu daɗi wallahi. 

"Wai wannan rabon goron na menene Maigogul kuma na ganku kamar daga biki kuke ko?"

Cewar Rakiya kenan da take ɓallar goro. 

"Goron ɗaurin Auren Labbaine da kuma goron ɗaurin Aurena. Allah ya nufa yau an ɗaura Aurena da Hajiya Balaraba in Allah ya kaimu sati mai zuwa zata tare, ko nine zan tare ma gashinan dai"

"Me kace wai? Abu ta kazannan..... 😆

Kuna ganin za'a wanye lafiya da Rakiya kuma? 

Mu haɗu ranar monday muji yadda zata kaya

" Abu ta kazan uba, kace me? Aure naji kana faɗe Maigogul kake ko uban wa? 

A ina zata tare wai? Narantse da Allah baka isaba ni Rakiya zakaima haka ko sabida kawai ka samu bakin ajjihun mijin Ƴata shine da kishiya zaka saka mana. Hauwa fito kinji alo tsiya alo danja. Au Lolo kitimurmurar da kuke ƙullawa ke da ubanki kenan? Mitsiyaciya dama babu ƙauna a tsakaninmu inda ƙauna ya za'a haɗa baki da ɗiyar cikinka ai maka kishiya"

Cicib yace. 

"Ayi haƙuri Rakiya bakin alƙalami ya bude"... 

" Rufa mun baki baƙi baƙin munafuki mai kutungullar tsiya ɗan daudun banza, ka auri ɗiyata kazo kana wani cewa ayi haƙuri. Kema ki rasa wanda zaki Aura a duniya sai wannan wanda dake dashi banga ta inda kuke da bambamci ba"

Maigogul ya kalli Cicib yace. 

"Kaje daga sama Labbai zata zo bari in gama dasu kasan Rakiya kishinta ya ƙazanta. Zamanin Hauwa ma haka ta cukumeni muka faɗi ƙasa mukaita burgima muna dukan juna wallahi har kusa da lambatu."

Wucewa Labbai tayi gaba Cicib ya bi bayanta suka haura sama. 

Rakiya ta cukume Maigogul gam tai ta jagalanci tana jjigashi tana zage_zage mu kuma mukai ca a kanta muna kiciniyar kwace Maigogul. Abun mamaki sai haƙuri yake bata lallai abubbuwa da yawa sun canja da dane a wannan gida da dambe har maƙota. 

"Lallai Maigogul ka cika makiri wallahi. Muna zaune cikin baƙin wahala babu ci babu sha babu sutura yanzu daga sake mana gida ka kwashi kuɗin kayan ɗakin lolon kenan shine kayo aure ko. To a ina kake so ta zauna a sama tare da Rakiya ko? "

"Allah suturu buƙwui sai dai ta zauna a ƙasa tare dake wallahi ni da gidan ƴata. Ni ya sakeni ma in huta ko zan samu sabon miji mai ciyarwa gara mu rabu narantse da Allah insan bani da miji makiri"

Maigogul tun yana lallaɓa Rakiya da Hauwa har sai da suka tunzurashi suka shiga kokawa da Rakiya ya samu ya kwaci kanshi ya haɗata da Hauwa ya gwarasu da juna. Ya cire malum_malum ɗinshi zai doka da ƙasa Uzairu zuchiyata dake tsugunne riƙe da ciki yayi saurin karɓe rigar. Rakiya ta dira a wuyan Maigogul da kokawa harda cizo fa wallahi, ga kuka tana yi kashirɓan. Hauwa kuwa Raliya ce tazo ta riƙeta gam. Sai da Maigogul ya kusan raɗa Rakiya da ƙasa Rahama tayi saurin fisge Rakiya gefe. Sama da ƙasa Allah bai bani ikon cewa uffan ba. 

"Lafiyanku ƙalau kuwa sabida raini daga cewa na sake aure shikenan sai wannan cin mutuncin a gaban yarana da girmana akwai uban daya isa ya hanani aurene ke da ke duk wacce take jin ba zata iya zama dani ba ƙofar gidana a buɗe yake. 

Wannan wanne irin masifa da bala'ine yake damun Rakiya nene? Rakiya matar dana Aura a Kano ma take tana da gidanta ba ɗaya ba ba biyu ba, kuma tana da motocinta ba wai irinku bace wagairahun wannan Hajiyace mai ji da kanta ƴar gidan mutunci. Ku bini a hankali wallahi in ba haka ba tsab zan fatattakeku danni ba ajinku bane yanzu"

Fuu ya shige ɗakin Hauwa yana huci. Rakiya bafa ta haƙura ba binshi tayi suka ci da gabzawa dambe tsakanin Maigogul da Rakiya wallahi har waje Rakiya ta dinga janshi suka fita. Gaza ne ya raba wannan dambarwar ya jawo Rakiya da Hauwa, ni kuma na riƙo Maigogul ni da Cicib Rakiya ta yaga mishi riga daga sama har ƙasa. 

"Haba Rakiya dan kawai Dattijo eh yayi aure shine wannan eh kuikuyamai ɗin da eh kike yi har  waje eh shikenan a gidannan mu babu mu babu yin eh abu cikin sirri ne. Eh naji ana cewa namiji mijin mata huɗu ne eh dan yayi aure eh Rakiya yanzu Maigogul kike kishi eh haka har kina kuka rabin raina, ni banga abunda yake tsinana muku ba da eh kuke wani sonshi Allah. Hauwa eh duka kuyi haƙuri dan Allah eh ku barshi haka ni kunga eh Kano zan koma kamfanin motocin Alhaji eh Zaidu zan dai dinga zuwa. Eh abinda kuke so ai zanyi eh muku in sha Allah. Shi kuma eh kuyi mishi Adda'a tunda yace Hajiyace ƙila shima yayi kuɗi eh ko Allah zaisa ya kula daku kuskuren da aka aikata eh a gyara dan kurakuren maigogul da yawa, duk ba shi eh ya mayar damu ƴan iska ba, jibi rayuwata fa yadda ta koma wai kuna tunanin daɗi nake ji ne eh? 

Haba uwargida an buga dake an barki, waye  yace dake  bake ba dan abu ta kazan ubanshi muma eh muce dashi bashi ba. Kece Uwargida a gidan Maigogul masoyiyarshi ta farko kuma uwar Ƴayanshi manya eh kece fa rabin ran Gazanshi uban Rahine da Uzairu da Maigogul ƙarami, da Rakiya ƙarama eh Allah eh a huce a huce a huce eh a lafiya Rakiya kayi nayi, wuya a hannunki, wuya da zafi a zuchiyarki, eh Dattijo ya kuikuya miki a huje a huje uwargida ran gida Allah. 

Uzairu zuchiyata yana tsugunne yana dariya Gazan shima kanshi Dariyar yake yi wallahi. 

Ni dai lallaɓa Maigogul nayi yace mun zai haura sama yayi kwanciyarshi, Cicib ma dole haka dai ya tafi babu arziki. 

Har tsakar dare wallahi Rakiya basu dena artabu da Maigogul ba sai da yayi mata hauka hauka ya cire rigarshi ya maka da ƙasa ya rungumeta sukaita gabzawa da taga wuta ne ta rabu dashi sannan muma muka sarara. Adama tace. 

"Allah mai iko Allah yaso ki Rakiya bata san ke kika haɗa wannan auren ba yau da sai buzunki wallahi zargi dai take yi, duk da in hankalinta ya dawo jikinta wallahi ki kuka da kanki, ke yau ni naga masifa ido da ido Lolo."

Labbai tana dariyarta ta mugunta tace. 

"Rakiya kishi saita dinga nuna bata damu da Maigogul ba amman in abun kishi ya motsa nanne zaku gane kishinta"

Rahama tace. 

"Dan Allah mu bar batun Rakiya da Maigogul ni wallahi murna na taya shi fatanmu Allah ya basu zaman lafiya shikenan fa. An tsufa gidannan jiya iyau. Yanzu Labbai menene abun yi yaushene tarewar musan wanne shirye _shiryen zamu yi ko ba gaskiya ba. Ƙarashen ginin gidan Cicib ɗin da Alhaji Zaidu ya ɗaura Gaza an gama ne? "

"Yau aka gama fenti ma, yace mun gobe iyalinshi zasu tare. Ni da so samu ne in tare nan da kwana uku sabida lolo ta samu damar Rakani nima in Allah ya soni sai kuga ya barni na rakata. Ai shima nasan yana can ana dambarwar tsiya dashi ya faɗa ma matarshi wa zai aura kafin a ɗaura auren yace mun ya barota tana ta ɗure_ ɗuren ashariya ni dai ku taya ni da adda'a Allah ya bamu zaman lafiya kuma Allah ya dafa mun Cicib ya dena kawalci kamar yadda Maigogul yace ya dena. Nasan in ya dena zai dena wannan karairayar a hankali ma. "

Na yi dariya nace. 

Amaryar Cicib zafa asha Amarci nan da kwana ukun ai sai a tare. Ya batun kayan wajen Rakiyan nawa tace ta bar miki dan kayan sunyi sabunta kuma sunyi kyau ko Adama? "

"Sunyi gaskiya dubu ɗari biyu fa Rakiya tace ko sisi ba zata kankareba wallahi wai itama ɗari da saba'in ta siyo nayi _nayi ta bar mata da saba'in ɗin kinsan kayi nayi da kuɗi. To tukwane ma fa naga yau ta ɗan ƙaƙƙaro harda su kulolin cin abinci da su plate ko Labbai? "

"E  Cicib ne ya bani dubu sittin  shine na harhaɗa na siyo tunda babu a wajen Rakiya"

Ranar bamui bacci ba gaskiya haka mukaita hira muna musu harda shewa kamar ba dare ba. Sai da mukai sallar asuba kana muka kwanta bacci. 

Cikin kwanaki biyunnan Maigogul da Rakiya sai rikici dan ma baya saurarenta haka zata tsaya a kanshi tai ta yaɓo mishi maganganu wasu yayi murmushi wasu yayi dariya dai. 

Mu kuma motar kaya muka kira aka lode kayan Labbai muka wuce harda Hauwa da Baba Laraba mahaifiyar Tsahare itama Tsaharen jiya tazo tare da su Rakiya ƙarama duk muka ɗunguma har da su Madamcy dasu Rita zuwa gidan Labbai. 

To nanma har muka kammala jere wallahi Maman Shafa bata dena zage_zagen wai anyi auren cin Amana ga gidannan Labbai tazo taci uwar da zata ci. Sai da ma suka hau sama dasu Adama suka duro. 

Ɗaki ɗaya Labbai ta samu amman babbane gaskiya sosai. Gadonta ƙaramine bai kai shida da shida ba (6by6) ƙaramine gaskiya amman mai kyaune sosai, sai doguwar kujera da ƙananu biyu, sai sib ɗinta mai ƙofa takwas bango ɗaya ta cinye tas kuma duk da haka mutum huɗu zasu iya jeruwa suyi sallah a filin tsakar ɗakin. 

Mu dai ko ruwa bamu sha ba nice ma na fita na siyo mana Awara muka ci muka kora da ruwa. Bamu muka bar gidan ba sai bayan magriba muka shiga gida duk a gajiye sosai. 

Washegari  da magriba muka kai Labbai ɗakinta taci kwalliya da  kayan dana siyo musu daga Dubai dan jiya ɗinkinnu ya iso daga kano. 

Maman Shafa dai babu yabo babu fallasa haka muka kai mata Labbai ɗakinta. 

"Ba shakka aure ba ɗaya ba ba biyu ba ai dole ki shigo ido a buɗe maciya amana"

Labbai tayi murmushi kawai. 

Maman Shafa ta zagemu tatas. 

"Maman Shafa bawai tsoronki muke ji ba da kika ga munyi miki shiru ba. Aure kike yi itama aure tazo yi. Kinsan dai in tijarane baki kai Labbai ba, in kin so ku zauna lafiya in baki so ba ku kashe kanku. Baba ku taso muje saida nace muku kada a wani kawota ɗakin Maman Shafa amman baku ji ba"

Cewar Adama kenan da take ta ruwan zazzaga. Baba Laraba tace. 

"Allah ya kyauta Ku taso muje dare nayi. "

Miƙewa muka yi muka shiga da Amarya a ƙofar gida muka tadda Maigogul da Cicib Maigogul na miƙa mishi ledar kazar amarci. 

Tare muka juya da Maigogul zuwa gida. 

Haka dai al'amuran biki aka shiga nawa. 

Ana jibi tarewata Alhaji Zaidu yake sanar dani zamu yi baƙi Hajiya tayi mun akwati tace zasu zo a kawo akwatin da taso azo da'ita amman dai ta wakilta su Hajara da wasu daga cikin ƙawayenta zasu zo.

Dawowata daga wajen Baba malam kenan ma, na sake zuwa na sameshi a makaranta ya dafa kaina yaita mun adda'a wannan Dattijon arziki har kuɗi masu kauri ya bani kuma yayi mun alƙawarin zai saka Wawo ya kawo shi, kuma zai turo Malama ƙarama da'ita za'a kaini har ɗakina. 

Tunda na kashe wayar sai naji jikina yayi sanyi, su Sadiya kuwa tuni aka aikesu kasuwa siyo kaji, muka tanadi kuɗin tukuici dan Alhaji zaidu dubu ɗari biyu ya turo yace a basu duka. 

Kaji bakwai aka soya musu jar suya Maigogul ya gwafe yayi musu, anayi Rakiya na habaice habaicenta, sai cincin mudu biyu da Adama tayi, sai ƴar Jallop kaɗan da Maigogul yayi musu, harda wata shinkafa mai ƙwallo da Maigogul naga yayi ya kuma tsoma a ruwan ƙwai ya soya kamar yam bolls amman na shinkafa yayi musu dan fita kunya. 

Maigogul sai shige da fice yake yi yana tambayar baƙin suna ina yaci ado yayi kyau dashi. 

Ai kuwa suna shigowa Dutse Hajara ƙanwarshi wacce suke ɗaki ɗaya sai ta kirani. Maigogul ne ya rubuta mata adireshin unguwa da lambar gidan ya tura mata. 

Ni kuwa naci kwalliya na saka wani babban lace, na ɗauki ƙaramin ɗankunne da sarƙar gwal wannan nawan na saka Sadiya tayi mun kwalliya sukaimun ɗauri. Ana kiraye kirayen Sallar la'asar suka shigo mota biyu suka ciko cike da mata ƙosassu jiƙaƙƙu kuma ni dai daga taga dana hangosu da irin gwalagwalan dake wuyansu da kunnensu duk saina tsure. 

A haka su Adama suka sakko aka hauro dasu sama da akwatunansu har uku shaƙe wallahi da kaya har akwati guda tayi mun na kayayyakin bacci masu kyau, ga akwatin dogayen riguna, sai akwatin zannuwa da lesuka, ƙaramin akwatin kuwa sarƙoƙine fashion harda na azurfa babba sosai. 

An bubbuɗe kaya anata san barka tare da godiya, Maigogul dai ya shigo sun gaisa ya gabatar da kanshi kana yayi shigewarshi ciki Allah ya soni. 

"Babu komai ai Hajiya tafi haka kuma mutum ce guda har da ɓari"

Wata zabiya ina jinta tace tana son ganin Amarya. Adama tayi carab tace. 

"Gashi bata nan bata daɗe da fita ba anata hidimar biki"

Ajjiyar zuchiya na sauke. Yanzu na gane dalilin Alhaji Zaidu da yake cewa in sai kaya mai tsada sosai, sannan ya zaɓamun kayan da zan saka in akazo ɗaukana. 

Wannan kajin da su ruwa a mota aka saka musu Adama ta basu tukincin dubu ɗari biyu har saida motarsu ta bar cikin layin kana na sauke ajjiyar zuchiya tsorone ya kamani ni dai 

Ina jiyo su Adama anata hayya_ hayya. Nima fitowa, Maigogul sai ɗaga zannuwa yake yi.  Zama nayi ina daga zaune suna ta kallon kaya ana mamakin Hajiya wacce iriyar macece. 

"Lallai lolo kinfa shiga babban famili mai girma. Ke kinga yadda wasu mata su uku suke ƙarema gidannan kallo suna yamutsa fuska kuwa? Gashi sun sha gwala_gwalai, sun raina gidanne, to waɗannan da gidanmu na dane anya zasu iya shigowa ma kuwa? "

Cewar Rahama. Ni dai jikina a mace mus yake sai naji duk na raina  kaina sosai wallahi. 

Wayata ce ta sake kuka. Da sauri na shige ɗaki a ciki na samu Uzairu zuchiyata yana ta ninke kayanshi da yayi wanki, shima sai shirye_ shirye yake yi bikinshi da Felisha yanata ƙaratowa. 

Bayan na ɗaga wayar da sallama ya amsa mun sai yace. 

"Ashe su Hajara har sun kamo hanya? "

E wallahi sun tafi ai"

"Tace mun baku haɗu ba kin fita ni kuma nasan kinanan menene matsalar Shalelena tsoro kike jine ko menene uhm? "

Ɗan murmushi nayi kawai nace. 

Ba tsoro nake ji ba. Nadai fi so sai ranar da na tare a cikin gidanka tukunna zasu ganni ai yafi ko? "

"Uhm hakane hakanma babu laifi Shalelena. 

Yauwa Ƙawayen Hajiya su nawa ne akazo dasu? "

Sai da yayi murmushi yace. 

"Su uku ne ragowar duk danginane kinsan fa nace miki muna da yawan gaske. Biki suna ba'a rabo dashi yanzu haka ƙanwata Fatima ta haihu yau kinga ƙila dake za'aje suna ma"

A raina na aiyana ƙawayen Hajiya sune mata ukun da Adama suka ga suna ƙarema gidanmu kallo suna taɓe baki. 

Shima dake hidimace a gabanshi sosai gaskiya bamu yi wata hira mai yawa ba. 

Washegari da Adama, da Labbai Amarya da ango ya kawota sassafe, sai Hauwa, da aminiyar Hauwan,  da Uzairu zuchiyata da Magazin, da Rita da Baba Laraba suka nufi Kano kai tsaye gidan Hajiya Balaraba suka wuce sabida Maigogul yace ita yaba kuɗin kayan ɗakin nawa yace ayimun abinda ya dace. Sabida tana da kamfani da take da ƙwararrun kafintoci da kayan aiki show room gareta ƙato wanda take siyar da duk wani abinda ya danganci gida ƙatuwar plaza ce har kayan Kitchen duk tana saidawa, katifa, fulo, kafet, su tv da komai daya shafi ƙyale_ƙyalen gida tana yi. Sanna tana yin intiriyo dakwareshon

Dan ta kirani take tambayata ko akwai kalan da nake sone nace na bata wuƙa da dama..

Daga nan dake shatar bus su Adama suka yi sun tafi da ragowar komatsaina.  Rahama kuma da su Madamcy su sai gobe zasu bi tawagar kai Amarya kuma.  Ni dai sai naji komai da kowa sun fice mun akaina. Yadda kuka san in gudu wallahi. 

Gashi gobe akwai Dina da za'ayi anan duk ɓoye ɓoyen da nake yi na rashin son a ganni ya kau dole kowa yaganni. 

KANO:.

Su Adama sun isa Sabon gidan Hajiya Balaraba. Anan suka ga aikin girma da karamci sunci kaji sun goge wuya dashi.

Bayan sun huta da yamma kuma suka nufi gidan amarya motar kaya tuni tayi gaba su daga baya suka isa.

Motocinsu a harabar gidan suka ajjiyesu dake tsakar gidan akwai yalwa sosai dan motoci suma kusan biyar suka samu a tsakar gidan banda motar kaya da su Uzairu zuchiyata suke ta saukewa da Magazin. 

Sun tarar da taron mata masu yawa a tsakar gidan anata musu sannunsu da zuwa Musamman da akaga Hajiya Balaraba a cikinsu harda aminiyarta itama kuma sananniyace a idanun al'ummar jihar Kano dan har yau har gobe ana damawa dasu ta fannin siyasa da wayar da kan mata musamman na karkara.

Hajiya Laure ce ta jagorancesu zuwa ciki dattijuwar arziki wacce Alhaji Zaidu yake bi ita a Ghana take aure bikinne ya kawota. 

Falon Hajiya suka soma shiga danƙam yake da ƴan uwan Hajiyan har babu masaka tsinke da gani itama daga babban famili ta fito. 

Sai a falo na biyu su Adama suka taddasu ita da ƙawayenta amintattunta. 

"Ah Hajiya Balaraba kune a gidan maraba sannunku"

Cewar Uwargidan Alhaji Zaidu dan tare suka yi makarantar kwana da Hajiya shirine dai basa yi har suka gama makarantar ko ga miciji basa yi. 

"Wallahi kuwa  nice. Mune muka kawo kayan Amaryarki"

Sai da suka yi turus tukunna amman dake macece mai wayau sai ta saki fara'a tare da cewa. 

"Allah sarki ashe kinsan bazawarar da Alhaji ya auro Hajiya Balaraba. To bari a baku kin ɓarayin nata. "

"To shikenan. Yarinya kam ai Ƴata ce mahaifinta nake Aure. Kinga wannan ma Kishiyarmu ce duk iyayenta ne mu waɗannan fararen kuma yayyinta ne"

Ta nuna Hauwa wacce ta sha leshi da ɗan sarƙa da ɗankunnenta na azurfa wanda Layuza ce ta ara mata. Leshin jikinta kuma Loloce tayi musu anko da Rakiya. Akan ankonnan ma Rakiya ansha artabu da'ita ta dai yi rantsuwar itafa ba zata saka ba.

Hajiya da kanta ta tashi cikin tafiyar ƙasaita ansha kayan ado taje ta buɗe musu ɓarayin Amarya ta damƙa kin a hannun Hajiya Balaraba. 

Nan suka shiga aikinsu ma'aikatan kamfani kusan su sukai aikin rabinshi da kwatanshi su suka san a inda zasu ajjiye komai cikin tsari

Su Adama a gyaran Kitchen da wanke banɗaku aka barsu. Su Uzairu zuchiyata ma bafa a barsu a baya ba sam. 

Ɓarayin na lolo yadda yake da farko dogon hanya zaki shiga itace a farko Corridor kenan. Daga nan zaka murɗa ƙofar da zata sadaka da babban falo a cikin falon akwai Kitchen da wajen cin abinci daining kenan, sai ɗakin baƙi da banɗaki a ciki sannan akwai ƙafar bene da in aka hau akwai ƙaramin corido a inda ɗakunan suke ciki guda biyu ɗaya daga ciki shine akaima lolo jeren kayan gadonta, ɗayan kuma kafet aka malala mata sai wata doguwar kujera guda ɗaya da aka saka mai suffar L da teburinta.

Gaskiya gidan lolo yayi kyau matuƙa gaya. 

Kafet da labule da ta siyo a Saudiyya a uwarɗakinta aka saka mata. 

Yadda aka tsara ɓarayin da yadda Hajiya Balaraba ta zaɓa mata kayan kece raini babu raini tattare da ɓarayin duk kuma wanda ya shigo haƙiƙa yasan iyayen Lolo sunyi mata bajinta. Ga gara mai yawan gaske da aka haɗota dashi. Dukka fa wannan ƙoƙarin Alhaji Zaidu ne dan Maigogul sau uku yana kiranshi yana sanar mishi kuɗin kayan ɗaki bazai isaba. Shima ya fita da fitarshi ya ɗinka kayayyaki na alfarma waɗanda zaici Amarcinshi dashi ya kuma ɗinka kayan da zai sa ayi dinar Lolo. Ya dai yi ƙoƙari ya sai kayan abinci basabamba ya raba ma Hauwa da Rakiya abinda bai taɓa yi ba a rayuwarshi ya siyo ya jibge. Ko a da can kafin su tara iyali da yake ƙoƙarin ganin ya taimaka awo dai suke yi. Gwangwani uku huɗu na shinkafa da wake daga baya ma ya zirarama idanunshi kwalli. 

Hajiya Ta saka an kawo abincin masu jere shinkafa da miya  da kaji manya manyan yanka aka kawo musu sai salak da lemukan kwali da ruwan gora, su cincin sinasir alkubus nakiya duk an kawo musu fanteka fanteka na nuna isa da son bajinta da burgewa. 

Godiya su Adama suka yi nan Labbai ta shiga rabon abinci dama a gajiye suke tulus suka ci suka ƙoshi da ɗaya da ɗaya dangin ango sukaita shigowa suna santin wajen da gaisuwar baƙi. 

Basu suka baro gidan ba sai wajajen goman dare a hakanma sun tawo da kayan abinci rigi_rigi wanda aka kuma lodo musu na dare.

Har dai suka tafi basu haɗu da Hajiya ba sakamakon gidan ya kuma ɗinkewa da Jama'a.

Suna komawa gida sai bacci an gaji washegari gari kuma itace ranar tarewa. 

Hajiya Balaraba sunyi waya da Maigogul yake sanar mata Alhaji Zaidu yace Rano za'a wuce da Lolo kai tsaye. Akwai iyaye acan da za'a kaita ayi mata nasiha lafin a wuto kano. 

Sunyi dashi akan su Manyan zasu wuce Ranon in yaso ko su Adama sai su wuce gidan Amarya su jira zuwansu.

Mrs Bukhari ce

Ni dai da zazzaɓin tsoro da fargaba na kwana ga gidanmu ya cika ya batse da ƴan unguwarmu na da harda Maman Ƴar Shuwa tazo tana ɗakin Hauwa duk da ta tarar abokiyar gulmar tata batanan amman hakan baisanya ta tafi ba.

Sauƙinta ɗaya mutane sunyi yawa kuma ranar ta farin cikice tabbas da yawan waɗanda suka zo bikin duk gulmace kawai ta kawosu sai kuma abokan kasuwancin Kayi nayi suma sunzo sun mata kara sosai a wannan karon. 

Wajajen azahar sai ga Malama Ƙarama da su mardiyya suma sunzo. Mardiyya da malama harda kayansu kala bibbiyu a leda suka zo. Aminu da Aɗɗa'u kuma sunce a wajen su Rakiya zasu zauna har su Adda su dawo. 

Har ɗakin Rakiya nabi malama ƙarama na tsugunna aka gaisa. Ta miƙo mun kuɗi masu yawa tace malam ne yace a kawo mini agen 

Wannan kuma nata ne kulace mai kulu mai kyau sosai. 

Godiya nayi mata sosai na fito

Nan Mardiyya ta miƙamun ambulon a manne fari wai gashi inji Babansu. Karɓa kawai nayi na cusa a jakata tare da kuɗin da Baba malam ya bani. 

Da misalin ƙarfe uku dangin ango da dandazon masu ɗaukar amarya suka zo a cikin zuƙa zuƙan motoci. 

Ni dai jikina har rawa yake yi Malama Ƙarama ta danƙani a hannun wata Dattijuwa. Fuskata a rufe kamar sabon aure jikina kuwa sai rawa yake yi zazzaɓine sosai wallahi a jikina. 

Da bismillah na fito daga samanmu ina riƙe gam da hannun Maigogul muna ta ratse mata aka sakani a cikin mota ni da Rahama da Madamcy. Maigogul nake ta kallo shima idonshi a kaina ga Rakiya a gefenshi. 

Maigogul kace tare zamu tafi dan Allah ni ka shigo mu tafi tare"

Sai na saki kuka. Rakiya tace. 

"Dake ku abun kunya gaba kuke bashi ba baya ba ai dole kice yazo mitsiyaciya. Maza dai yaje ya kaso miki auren kinga ai sai ku tare a gidan Amaryar tashi tare tunda Uzairu zuchiyatama yace can zai koma. Wawuyar banza in banda hauka ina aka taɓa hakan? Ai ko kawoki cikin mota da yayi yana ratso mata kaɗai abun kunyane."

Nan Rakiya ta shiga kumfar baki. Maigogul yayi ƙur yana kallona idanshi fal da hawaye, kawai saiya faɗa gaban mota yana goge idanshi. Rakiya ta zagayo tace. 

"Ai ko dai wallahi anji kunya raka Amarya da ubanta ko da yake ga can abokin sheɗanancin naka Cicib ma ganin shigarka mota shima ya shige daga can sai ka zauna a wajen Amaryarka mu kuma sai mun ganka sallamemme"

Allah ya so mu direban motar tamu baya ciki da a gabanshi za'ayi wannan aikin. Sai daga baya ya shigo. Duk da Maigogul bai sake kallon Rakiya ba. 

Rahama  ta fita su dasu Sadiya suka shiga tantance waɗanda za'aje dasu. 

Motoci biyar kawai aka cika ragowar a haka suka koma cikin gomboi muka tafi. 

Mai mota ya sake mana waƙar ranar murna gimbiya tahau dokin girma muiyo murna zamu tafi mu kaita ɗakin aure. 

Wannan waƙar ko yau aka fileyin ɗinta ina tuno wannan ranar a ƙwaƙwalwata. 

Sai hawaye nake zubarwa duk na ɓata fuskata da hawaye. Gashi nayi kyau kayan da Alhaji Zaidu ya zaɓamun su na saka da setin gwal ɗina na akwati, takalmi da jakan ma abun kallone. 

"Lolo jikinki yayi zafi sosai. Ya kamata ci cire wannan tsoron dan Allah ki bari ayi a gama komai lafiya. Ke dai kiyi ta adda'a kawai. Naga Malama Ƙarama itama ta shiga mota ashe da'ita za'aje. 

Ragowar kayayyakin da kika samu an ɗura a buhu mun tawo dasu. Akwatunanki kuma naga mota daban akayi musu Sadiya ce ta shiga gaban motar su gidanki zasu wuce kai tsaye."

Kai kawai na gyaɗa mata ina jin wayata na rauji amman wallahi na kasa cirowa a jakata sai Rahama ce ta zaro mun tare da ɗagawa ta bani. 

Ga wayar a kunnena ina jiyo sautin amon muryarshi

Wallahi na kasa magana ni kaɗai nasan halin da nake ciki wallahi na tsorata da yawa kuma gani nake aurenma kamar zaman bazai yiwu ba. 

Rahama ce ta zare wayar a kunnena ni kuwa na saki kuka kawai. Maigogul yau baya magana sai girgiza kai yake yi sabida shima kamar fa kukan yake yi. 

"Alhaji Zaidu Rahamace Lolo dai ta kasa magana sai dai ƙila zuwa anjima"

Ta cikin wayar yace. 

"Yaya Rahama dama ke kuna Dutse tare kenan, Su Yaya Labbaine suke Kano kenan? "

"E sune muna mota zuwa Rano da Amarya. 

" To shikenan Ubangiji Allah ya tsare muku hanya. A kula mun da'ita sosai a tabbatar taci abinci in kuka isa Rano. Na danƙa miki ragamar kulamun da Shalelena Yaya Rahama"

Dariya tayi tace. 

"In sha Allahu kuwa. To shikenan sai mun iso Kano nagode"

Ta kashe wayar ta danƙamun kenan saƙo ya shigo kamar haka"

"Shalelen mijinta nasan dai wannan kukan na farin cikine bana baƙin ciki ko nadamar aurena bane.  Kukane na farin ciki da murnar shiga wata sabuwar duniyar soyayya. Shalelena gidana cike yake tab da soyayya na tanadar miki abubuwa da dama na soyayya wanda ba sai gobe ba ayau zaki soma gani. 

Mijinki mai ɗokinki a ko da yaushe Zaidul abeedin

Murmushi nayi tare da sauke ajjiyar zuchiya sassanya sai naji na samu ƙwarin guiwa sosai

Allah cikin ikonshi da amincewarshi sai gamu a Rano da yamma lis mune tafe_ tafe har ƙofar katafaren famili house ɗinsu Alhaji Zaidu wanda yake ɗauke da gini irinna sarauta da ganin ginin kasan irin gidajen gaggan masu kuɗin da ɗinnanne. 

A hankali na fito daga mota Malama Ƙarama da Rahama suna riƙe dani, Madamcy na riƙe da jakata haɗe da wayata.

Maigogul yana cikin mota su basu sakkoba ma. 

Ina cikin mayafi ina ƙirga zauruka saida muka shiga zauruka goma sha biyu kafin muka shigo ainihin gidan. 

An yi ma gidan ginin zamani sosai ta ciki. Haƙiƙa daga waje in kaga gidan ba zaka taɓa tsammanin haka zaka shigo ka tadda cikin ba. 

Masha Allah Al'umma dai kuwa akwaita cikin wannan gida. Muna shigowa aka soma yiriririr. 

Nan wata farar Dattijuwa tace. 

"A wuce dasu shiyyar Goggo Amfana maza Mariya. "

Kafin mu kai ga bin Mariya su Hajiya Balaraba dasu Hauwa suka iso suma sai muka ɗunguma du tare zuwa ɓarayin Goggo da akace. 

Tsofaffine a falon kusan su bakwai wannan na wane waccan a tsufa. Haka na gurfana gabansu kaina a ƙasa bana ko iya ɗagoshi sai dai kama muryoyi kawai nake yi. 

Gaisuwace ta wakana kusan na minti biyar abunka da gidan Malunta wannan Tsohuwa mai suna Goggo amfana ita ta buɗe taro da adda'a adda'a ta larabci zuryan tare da yin sallama duk muka amsa kafin ta soma da cewa. 

"To Sabuwa muna farin ciki sosai da shigowarki cikin wannan zuriya tamu mai ɗumbun tarihi da daraja. Mu nan da kike ganinmu daga iyayenki sai kishiyoyinki anan wanda da sannu zaki gane matsayin kowa tunda ana yin taro sau biyu a shekara. Sannan ko biki ko suna ƙwai da ƙwarƙwata ake taruwa ayi, in abun kukane haka za'a haɗu a jajanta ma juna. 

To kin shigo gidan yawa dole kiyi haƙuri da abubbuwa da zaki ji zaki kuma gani ko ba gaskiya ba? Kisa a ranki zaman mijinki kike yi ba zaman burge kowa ba. Amman ki rungumi dangin mijinki ki ba kowa matsayi daidai dashi. Wanda yace yanayi maraba, wanda yace bayayi umma ta gaida Aisha. Ba za'ace duk wannan taron kowa ya soki ba, kuma ke kanki ba zaki iya son kowa ba. 

Uwargidanki ba mace bace mai matsala ba mun shaida tunda ta zauna zaman mutunci ba da kishiya ɗaya ba bada kishiya biyu ba mun shaida wannan. Ki yi ƙoƙari kibi layinta a zauna lafiya. 

Mijinku kune masu kwantar mishi da hankali a duk lokacin da wata damuwa ta dameshi, to hakan baya samuwa sai kun haɗe kawunanku"

Haka sukaita yi wannan ta zuƙa ta cika taba wannan ta guntsa sukaita mun nasihohi masu ratsa jiki. A maganganunsu wallahi na tsinci abubbuwa da yawa kuma na yaba ma waɗannan tsofaffin gaya. 

Cikinsu ko wacce kuɗi ta bani sai Goggo Amfana data ɗakko ɗan kunne da sarƙa na azurfa dahuwar da masu kauri sosai. 

"Wannan ki riƙeshi da kyau. Tarihine mai tsawo inata ɓoyonshi Allah yasa rabonki ne haka kurum naji ina sonki fiye da ragowar matan da Zaidu ya aura. Ƙila rabonshi na jikinki ne" Nan akaita Allah yasa Allah yasa. 

Nan kuma suka ƙare da koke koke dai da tuno mahaifan Zaidu da suka rasu. 

Daga Ɓarayin Goggo Amfana an kaini shiyya shiyya takwas da nata tara kenan. Ba fa ƙarewa suka yi ba dattijan gidanne suka shigo suna faɗan a sake mu hakanan dare yayi mu kama hanya. 

Wallahi duk shiyyar da muka shiga kuzo kuga abun alkhairi zumunci garesu sosai. Daga masu kuɗi sai masu bani turaren wuta, sai masu bani turmin zani, masu bani takalmi nayi harda wacce ta bani ƙatoton zanin gado ɗan madina fari sol babban gaske. 

Sai da mukai Isha muka ci tuwo kana aka sallamemu. Ni dai naji an sakani a mota Adama da Sadiya suka biyoni. 

Sai taran dare muka iso gidan Alhaji Zaidu, Anan Maigogul mukai sallama na rungumeshi inata kuka yana rarrashina, Hajiya Balarabace ta janyeni. Na gaji iyakar ƙarshe bana sha'awar komai sai in yi wanka in haɗiyi maganin zazzaɓi in kwanta kawai. Nasan hakan bazai samu ba tunda akwai dina

Amman ina ana shigo dani Hajiya Balaraba da Hauwa, da Malama Ƙarama da Baba Laraba suka nufi ɓarayin uwargida dani. Shaƙe da mutane ɓarayin sai tashin hayaniya kawai kake ji. 

Waje aka bamu muka zauna nima ina daga kan kujera a cikin mayafina. 

"Wacece Uwargidan a cikinku ne bayin Allah. Gara muyi a gurguje mu samu muje mu kwanta mun shawo hanya"

Cewar Hauwa dan da muka shigo madadin su mayar da hankalinsu garemu sai suka ci gaba da hayaniyarsu. 

Wata matace ta shigo ƙamshin turarenta ya daki hancina ga ƙaran takalminta mai tsini. 

"Ah marabanku Amaryata ta iso ashe. Ai Hajiya Balaraba da kun wuce da'ita ɓarayinta ta watsa ruwa taci abinci  ga Dina da aka shirya Alhaji yace daga Rano kuke ma ƴan zuwa dina duk suna can nima ku nake jira"

"Ai babu komai dama gaisawa muka kawota kuyi a baki girmanki ko? "

"Ahh babu komai wannan al'adar bana fiye sonta Amaryata a barta ta huta ta samu ta shirya awa ɗaya gareta kawai"

Matsowa tayi kusa dani ta shiga mayafin da nake ciki a hankali na ɗago muka haɗa idanu tubarkallah masha Allah itama tana da kyanta daidai misali wallahi yabon gwani ya zama dole. A yadda nayi tunaninta ba'a haka na ganta ba. Na zaci ƙatotuwace ashe bata da irin wannan ƙibar ta Hajiyoyi ta dai kai Rahama jiki kamar dai ni da rabi da kwatana bata ƙarasa biyuna ba. Nayi zaton farace sai naga baƙace irin baƙinnan na baƙaƙen fata mazauna Amurka ( blacks American)  Amman gaskiya ba yabon kaiba na fita kyau sosai. Tayi ado da gwala gwalai, ta zuba kayan kuɗi sosai a jikinta.  Tayi tsam da muka haɗa idanu amman bansan menene daliliba dan ta kalleni ta maya harda mamaki akan fuskarta. 

Sai kuma ta saki guda tare da dunƙulamun kuɗi rafa uku tace. 

"Amarya ta ƙara a kuɗin liƙi Allah ya bamu zaman lafiya yasa kin shigo kenan sai dai ki birneshi ko ya birneki ya kaɗe fitina a tsakanin mu. Hajiya Balaraba a kaita ɓarayinta. Za'a biyoku da abinci yanzu. 

Alhaji ma ya shigo yafi a ƙirga yana dakon zuwanku baku zo ba"

A daddaƙile take magana irin na madiga ɗinnan kun gane mata masu cikar iko. 

Ni dai godiya muka yi muka wuce ɓarayina. 

Saida aka zaunar dani a bakin gado na sauke ajjiyar zuchiya tare da buɗe fuskata na sarara. 

"Sabuwa lallai Allah yana sonki irin wannan gida ko a mafarki ban taɓa tunanin Aure zai iya kawo ɗaya daga cikinmu ba wallahi, sai gashi ke Allah ya zaɓa ya kawoki. Gashi kishiyarki gaskiya halamunta ya nuna bata da wani matsala kema mun sanki sarai zamanku zaiyi kyau. 

Kije ki watsa ruwa kizo ga doguwar rigar bacci ki saka Kafin a kawo miki kayanki"

Kuɗin da Hajiya ta bani na miƙama Labbai. 

Ki adanamun da wannan sarƙar da kudaɗennan dana samu. "

Ina faɗin haka na faɗa banɗaki dana saki ruwan zafi daidai_ daidai a jikina na duɓe idanuna a cikin ruwan naga kyan banɗakin sai kawai naji ina zubar hawaye. 

Cikin ƙudurar Allah harna gama wankan hawaye bai rabu da idanuna ba. 

Ina fitowa na samu su Adama na cin abinci a tire ga kaji guda guda ko yankawa ba'ai ba kai da ƙafa da kayan ciki kawai aka cire. Duk sun sake kaya sun saka ankon farin lace dake fararene sai suka fito kamar matan wasu hamshaƙan Labbai har haƙorin makka na bogi naga ta saka, ga wata sarƙa barawon zinari da duk suka saka. 

Doguwar rigar baccin da Adama ta ciremun na akwati na zura kafin kayan nawa na dina su iso Alhajine ya kai ɗinkin. Nayi zaman dirshan na shafe jikina da Kulaccham ta jiki na wajen MRS BUKHARI B4B GIDAN ƘAMSHI kulaccham ce wacce take gyara jiki tasa laushi da sheƙin fata, bugu da ƙari ƙamshi ya zauna daram a fata, gata ɗauke da sirri mai girma. 

Ina gama  shafe jikina da man na bi jikina da humrori masu dogon tarihi na shafe jikina. 

"Lolo waɗannan kayan ƙamshin na gaske ne nima zaki sanmun inje in ci amarci dashi wallahi naga Amaryar Maigogul tayo miki kayansu show glass guda muka je Ɗorayi gidan wata Farar Hajiya mai fara'a da sanin darajar mutane Hajiya Zainab sunanta Zee musa collection. Naga tana siyar da kaya ita kanta Hajiya zainab ɗin da dama, su kayan jinjiraye, atampopi, kayan Kitchen ke komai ma siyarwa take yi gaskiya."

Murmushi nayi nace. 

Hajiya Labbai Amaryar cicib ohh duniya juyi juyi wai yau ke Cicib ya aura. Dan Allah daren farko yaya kuka yi ne? "

Adama harda ƙwarewa tsabar na bata dariya. Ita kanta Labbai ɗin har ƙasa ta kwanta dan mugunta. 

"Kinsan Allah banma taɓa samun wani ɗa namiji a kab mazajen dana aura a baya irinshi ba. Gaskiya uwargida take ta zage_zage. Daudunma yace mun zai dena tunda bana so. Yace tunda Maigogul ya dawo daga Umara yake ta faɗa mishi ya sauke Daudu su fuskanci gaskiya da gaskiya. Kunga kuwa ai akwai damshin nasara ko? Ku dai ta taya ni da adda'a kawai amman fa naga waje wallahi, in dai mu'amalar Aurene to an rufe ƙofa kawai yasan takan mace."

Ai kuwa sai ga wayarshi ta shigo. 

Ai saina shiga salati ita kuwa a guje tayi waje Adama tace. 

"Ba gara Labbai ba. Nifa inna tuno zan koma malam Madori sai inji gabana ya faɗi. Sabuwa Alhaji wani irin ƙazamin mutumne sannan ranar kwanana baya ɗaga ƙafa sannan salamatu kwanta kawai ya iya. Ga baƙar wahalar gidan abun duk ya fice mun a raina. Amman haka damun koma Dutse nima zan tarkata in koma"

Tausayin ƴan uwana ya kamani sosai. 

Sallama muka jiyo a bakin ƙofa nayi saurin saka mayafina a ka na rufe fuskata. 

Ashe Hajiya ce tana sanye cikin wani leshi mai manyan huda ja mai bala'in kyau kai da gani kasan da tsada. Takalmin ƙafarta baƙine mai tsinin gaske sai adon gwalagwalai da tayi su zobuna kawai saida tasa takwas wallahi kuma duk zinarine kwalliya irin dai ta alfahari. Ta sha baƙin goggoro tayi kyau. 

"Amarya mai maganar siga. Da fatan kinci abinci dai ko? "

A_a fitowata daga wanka kenan yanzu zanci"

"Allah sarki. To dama Alhaji ne yake son ganinki yana  waje yana jiran in kawoki. Kinsan fa bai fiye jin kunya akan abinda yake so ba"

Ta ƙarashe da dariya. Mamakinta nake ji shin bata kishine irin na mata ita? Allah mai iko.

Ledar kayan dina ta miƙo mun Adama ta karɓa. 

"Bari in jiraki a falo in kin kammala sai mu tafi ko?

To nagode sosai"

Doguwar rigar wani irin leshi ne ko net ne ni wallahi nama kasa tantancewa tsabar kyau mai ruwan tokane kalanshi turarre, sai baƙin takalmi da goggoro baƙi a naɗenshi yake sakawa kawai zanyi. 

A cikin takalmin muka ga wata sarƙa babba da ɗankunne harda warwaro da zobe. Kuma wallahi gwalne ɗanye ma kuwa. 

Cire ta wuyana nayi na adana na saka wannan warwaron wacce na cire da zoben sai ban cire ba na ƙara na sabuwar sarƙar a hannun dama nasa zoben daidai hannuna kuwa warwaronne ma sukaimun yawa amman Adama tace in saka a haka. 

A gurguje Sadiya tazo taimun kwalliya na fito shar dani goggoronne dai yaƙi shiga kaina sam yayi mun kaɗan. 

Sadiya yi mun ɗauri mai kyau kawai da ɗankwalin kayana kinga har goma saura fa"

Ai kuwa ɗauri ta buga mun gashina ya fito ya kwanta a tsintsiyar wuyana nayi kyau na musamman. 

Fitowa muka yi tare Hajiya dake zaune a falo ta ƙuramun idanu har muka sakko. 

"Goggoronne bakya so baki saka ba? "

E ban fiye son goggoro bane shi yasa nace aimun ɗauri kawai da ɗankwalina."

Baki ta ɗan taɓe ina lure da'ita. 

Wucewa muka yi ina jiyo muryoyin su Baba Laraba dasu Hauwa a ɗakin dake ƙasa sunata hirarsu. 

Muna fitowa muka samu Alhaji Zaidu a tsaye ya sha malum malum ta waganbari mai ruwan toka anyi mishi baƙin surfani a rigar irinna sarakai, ga hularshi Zanna Bukar asalin babbar kunsun akwai Zanna Habu akwai Zanna Bukar 😆 Ƙafarshi saye da baƙin takalmi mai rufaffen gaba. 

Murmushi mai taushin gaske ya sakarmun tare da cewa. 

"Wata barakallahu ahsanin khalikin."

Iyakar abinda yace dani kenan. Hajiya tayi dariya tace. 

"Alhaji Manya to muje ko, kuyi gaba zan ɗakko jakata"

"A_a mu na dai jiranki kije ki ɗakko mu tafi uwargidan Alhaji Zaidu"

Dariyar manyan basawa tayi dan saida ta kaurara muryarta. 

Tana wucewa Alhaji Zaidu ya jawoni ya shiga shinshinar ƙamshina. Cikin wata muryar magagin ƙauna yace. 

"Zaki soma shiga turaka Shalelena yau. Zan jiraki komai dare haƙurin nawa ya ƙare wannan ƙamshi ya susutani"

Jin takun Hajiyane yasa na zame jikina da ƙyar. 

"Amman kamar zazzaɓine naji a jikinki ai ko. Subhanallahi da kin sanar dani ai bama zamu je Dinar ba. No muje in baki magani kisha ki kwanta kawai"

Hajiya ce tace. 

"Haba Baban Soyayya a daure dai. Anyo gayya gari _gari abokanka da matansu duk suna can suna jira kuma ace amarya da kanta bata samu Halartar wannan taron ba. 

Muje akwai maganin warware gajiya a jakata sai in bata tasha a mota gabaki ɗaya Dinar ta awa biyu ce. Kuɗin da aka kashe ai bana wasa bane ko? "

Murmushi nayi nace. 

Zan iya ma Hajiya dana sha magani in sha Allah zan warware"

"Yauwa ƙanwata muje kinji"

Hannuna dana Alhaji ta kama har zuwa mota. 

Mu uku muna baya mun sakashi tsakiya sai direba ni dai har muka isa bance komai ba da'ita suke hirarsu ta biki da ɗan abubuwan da suka faffuru dai a taron har muka iso. 

Kaga masu yi dan Allah ashe tarone mai suna taron manya aka shirya. Mutane kuwa sun samu zuwa sosai babu yara babu mata masu goyo babu masu ciki. 

Anyi biki sosai. Maigogul shi da Hajiya Balaraba sun iso har inda muke zaune mu uku maigogul ya ɗaga mun ajina dan wallahi kwalliyar da ya ɗauka zaku rantse yana da sarauta a hannunshi dan rawani ya naɗa mai kunne biyu irin na zazzagawa ga wata farar malum malum tasha ɗinkin Sarakai aiki daga sama har ƙasa ga haƙoran makka, ya kuma saka farar alkyabba irinta sarakai fa narantse muku da Allah ga takalmin nashi irin alkyabbar na sarakai mai kwale_kwale da wasu gasuwa a jiki. 

Hajiya Balaraba kuwa ba'a magana ta caɓa adon manyan mata. 

Idanu muka haɗa da Maigogul mukaima juna murmushi har yana shafa mun kaina kunsan dama a fice yake dai"

Cicib ma yau malum malum yasha yayi kyau fuskarnan kamar an gasa agada tsabar shafe_shafe . 

An gabatar mun da matan abokai kala da iri. 

Anci abinci an raba jakunkuna shaƙe da kaya a ciki ƙarfe biyun dare taron duk ya watse

Muna shiga mota kafin Hajiya ta shigo tana magana da ƙawayenta ya dubeni tare da taɓa jikin nawa zafi ma ya sake yi. 

"Alhaji kuje kawai zanbi motar su Hajiya Mansa Amarya naga ɗazu ta kasa sakewa. Kuma kaima nasan kana da buƙatar keɓewa da'ita akwai maganganu bakin ka"

Hajiya ce take magana da fara'arta. 

"Ke dai zaki bisu ku tattauna dai Hajiya ƴan gulme_gulmenku na ƙawaye. To shikenan sai mun haɗu a gida"

Tangaran ɗin motar ya ja sama ya umarci direba daya ja mu tafi. 

Ni kuma ya jawoni jikinshi na laɓe lub sai shafan bayana yake yi na gaji irin gajiya marar musaltuwa har bacci ma ya soma surata saida aka iso gida ya ɗagoni ya ƙara mannani a jikinshi dake direban ya fice. 

"Idan kinje ɗaki ki watsa ruwa kizo sama zan baki magani saiki yi kwanciyarki a jikina uhm?"

Ya ƙarashe idanshi a cikin nawa. 

Amman ya kamata inzo gida cike da mutane ka bari a watse zuwa gobe. Sannan bansan ma ɗakin ba"

Hannu biyu yasa ya tallafo fuskata. 

"Hakan nake so ne Shalelena ko bazan samu bane, ashe baki ga haƙurin duk da nayi a baya ba? Babu abinda zanyi miki  bacci kawai zamu yi. Zan nuna miki ƙafar benen da zaki hau kina hawa falona zaki tarar sai ɗaki ɗaya a cikin shine turakar tawa uhm in jiraki ko Shalelena uhm? "

Ya ƙarashe maganar a shagwaɓe sosai. 

To zan zo. Amman ina dugun kada Hajiya ta ganni ne wallahi kunya nake ji"

"Hajiya da ko shago taje ta gaji bata zuwa ɗakina balle ita da take da baƙi sosai ba zaki ganta ba ni dai ina jiranki"

Fitowa muka yi Adama ta ja hannuna muka shiga ciki. 

Tun ina wanka Alhaji yake ta kiran wayata lokacin kusan ukun dare. 

Ina fitowa na dubi Adama na faɗa mata abinda Alhaji yake so. 

"To sai me mijinkine fa. Kawai ki saka kayan baccinki ki zura hijabi kije maza da asussuba saiki sulale ki dawo"

Wayarshi ce ta kuma shigowa a sanyaye na ɗauka.. 

"Shalelena kin barni inata juyi ni kaɗai tunaninki na neman numfashina. Kizo dan Allah shalelena ɗuminki kawai nake buƙata uhm"

To ganinan daga wanka na fito yanzu na fito"

"To shikenan ina jiranki ƙofar a buɗe take"

A gurguje na shirya na muttsuke jikina da humrar matan aure Adama ta yagemun jar jigar Bacci mai gajeren wando na saka na zurma hijabi har ƙasa na sakko kowa yayi bacci. "

ALHAJI ZAIDU:.

Yana kwance da kayan bacci yana ta juyo mararshi har murɗawa take yi. 

Sai yaji an turo ƙofar an shigo. Cikin ƙanƙance ido ya juyo sai yaga Hajiya tsaye da rigar bacci doguwa har ƙasa mai hula. 

"Hajiya kece a darennan ashe baki yi bacci ba?"

Ya tambayeta cike da mamakin ganinta, da kuma rashin jin daɗin zuwan nata. Tunda dai da  dane ba zata taɓa zuwa ba cewa zata yi ta gaji, balle gida cike da mutane gashi ƙawayenta duk a gidan zasu kwana suma. 

Takowa tayi tazo ta haye gadon. 

"Banyi bacci ba nace bari inzo in taya ka kwana ko baka maraba dani ne? "

Murmushi yayi ya shafi fuskarta yace waneni kema neman magana kawai kike yi haba Matata. Nayi dai mamakin zuwanne tunda nasan a gajiye kike gaya. Shi yasa ma...."

Kafin yayi wata magana Hajiya ta haɗe bakinsu waje guda. 

Sabuwa:.

Da sauri na haye saman harda sauke ajjiyar zuchiya dana ga babu wanda ya ganni. 

Falon na ratsa har izuwa ƙofar turakar. A hankali cike da kunya na tura ƙofar. 

Ganin Hajiya Alhaji ya murginata ya haye bisanta nayi saurin ja baya. Ina dafe da ƙirjina

Kafin su juyo na rufo ƙofar a guje na sakko na koma shiyyata da gudu Allah yasa basu ganni ba. 

Ina haki na shige ɗakina babu kowa a ciki ai saina sauke ajjiyar zuchiya kawai. 

Hijabina na cire kawai na shige bargo tare da lumshe idanuna. Buɗewa nayi ina hango yadda Alhaji ya murgina Hajiya ya hayeta. 

Babangida:.

Wasane gaskene Babangida dai yaƙi dawo da Ƴar shuwa, kuma bai tuntuɓi Malam akan dawowar tata ba shi baya ma son ganinta yana fatan Malam ya bashi umarnin ya saketa ne ya huta. Duk da yasan malan bazai taɓa aikata hakan ba. 

Ya warware sosai sai ciwo da ƙullin son Sabuwa da yake sarƙe da numfashin shi wanda yake tunanin shi zaiyi ajalinshi baya taɓa ji a zuchiyarshi akwai wata rana da zai daina jin son Sabuwa ba. Ya yadda sonta a jininshi yake. 

Ko tunanin Aurenta ya bijiro mishi sai yaita istigifari kawai amman babu ranar da aka taɓayi ta shuɗe ba tare da Sabuwa ta faɗo mishi ba. 

Abubuwa da yawa dai sun faffaru a taƙaice. 

Ranar daya je gida ɓarayin Malam duba su Mardiyya anan yake ji a bakin Malama wai zasu tafi Kano tarewar Sabuwa.

Ji yayi jiri na shirin kayar dashi wallahi da yana da iko da ya hanasu zuwa amman ina yanzu su yaran Baba Malam ne. 

Ambulon ya samo yayi rubutu tare da cusa gudunmawarshi yaba Mardiyya yace ta kai. 

A wajen Malama Babba yake jin labarin ashe da Bashiru ne zai Auri Sabuwa kuma harma ya amince. A ranar dasu Mardiyya suka tafi Kano yake jin wannan labarin. Iyakar labarin kawai saida ya sakarma da Babangida zazzaɓi mai zafi, ya kuma ƙullaci Bashiru sosai. 

Yazo zai wuce a mashin zuwa gida ya tadda Baba Malam da Kawu Manga a ƙofar gida saiya faka mashin ɗin ya ƙarasa inda suke ya tsugunna ya gaishesu suka amsa..

"Dama ina son ko ban ganka ba in sa ayi mun kiranka. Kaje ka dawo da matarka Aisha sannan in  ta dawo kace tazo. Kai kaje ka ɗakkota kuzo tare ma"

A sanyaye Babangida yace. 

"Yanzu kake so Malam a ɗakko maka ita yanzu inje? "

Dariyar dattijantaka Malam yayi yace. 

"Babangida kacigari kenan kamar gaske"

Kai Babangida ya kuma sunkuyarwa illahirin kunya ta lulluɓeshi. 

"Kamar da gaske. 

Eh yanzu kaje ka ɗakkota kuzo. Jiya uwar tazo ta sameni ta shiga ma wajen gyatunarku. "

"Shikenan Baba Malam sai mun zo. Har kullum ina dai sake jaddada neman afuwarka"

Miƙewa yayi ya nufi gidansu Ƴar Shuwa kai tsaye. 

Gidansu Sabuwa ya kalla yayi murmushi abubbuwa da yawa sukaita dawo mishi harma yanajin inama jiya ta zama yau da yanzu Sabuwa tashice ba ta wani ba. 

Yaro ya tura aka kirawo Ƴar Shuwa. 

Tana fitowa da taga shine saita yashe baki duk da bata daɗe da cin kuka ba mama nata basu labarin irin dangin mijin Sabuwa da irin motocin da suka ɗauki Sabuwan a ciki da irin gwal ɗin data saka, harda Auren Hajiya da Maigogul yayi. Tayi kuka har saida hawayenta suka ƙare tas dan baƙar hassada. 

Ganin Babangida sai ya sake baƙanta mata rai fiye da da. 

"Ki shiga ki kwaso kayanki mu tafi"

Sai tayi turus tana son tace ya saketa kamar yadda suka tsara da Mama. 

"Baki ji bane nace ki shiga ki kwaso yanaki_yanaki mu wuce ko? "

"Sai yaune kaga damar zuwa kenan. To ni gaskiya bazan koma gidanka ba ka bani takaddata"

"Takaddarki kike so? "

Ya tambayeta cikin kakkaurar murya tare da ƙanƙance idanu. 

Tana kallonshi da suka haɗa idanu sai taji ina ko dukanta yake yi dole ta bishi. 

"Sai ka jirani ai. Ko gobe mama zata kaini"

Shiru yayi hannunshi zube a ajjihun kaftaninshi. Baice mata komai ba ta juya ta shige gida sai gata da kayanta. 

Mashin ta ɗale sai gaban Baba Malam suka gurfana. 

"Aisha ko? Kin kyauta da kika fallasa asirin mijinki kinyi daidai. Dama Maras kunya sai maras kunya ƴar uwar fitsararshi. Ke yanzu ko wani zai tona asirin Mardiyya har dake kina Aminiyar Sabuwa? To bari kiji in kafa miki wata doka bana son in sake ganinki a cikin gidana ko wanne sha'ani kuwa za'ayi ke ko mutuwa akayi bana buƙatarki. Sannan idan na kuma jin abu makamancin wannan ya faru zaku sha mamaki daga ke har mijin naki. Mardiyya kininace ai ko iyakar kamannin da tayi dani dama ubanta kaɗai ya isa ya cire zargi da kokonto. Inma ba Ƴarshi bace mun karɓeta hannu bibbiyu balle a duk inda kininmu yake baya ɓata. Ya zame miki dole ki nemi gafarar Mardiyya a bisa tozarcin da kika yi mata. Mardiyya da kike ganinta jinin jikinace rayuwata wallahi zan iya fito na fito da Babangida ma akanta. Ku tashi ku bani waje"

Zata yi magana yayi saurin ɗaga mata hannu ranshi a ɓace kamar me. Miƙewa yayi ya tafi ya barsu a wajen. 

Wani farin ciki ya lulleɓe Babangida jin maganganun Malam akan Mardiyya. Yau yaga soyayya tsantsarta. 

"Ai saiki tashi mu tafi ko?"

Shima yayi maganar a hasale. 

Haka Ƴar Shuwa ta dawo ɗakinta ta sake buɗe sabon shafin iskanci da yawon bin gidan bokaye da maƙota sai ta kai har magriba a moƙota ko da itace da girki. 

Ta duƙufa wajen bama Malamai kuɗi akan ɓalɓanta Auren dai Mardiyya da Sauban. 

Sannan bafa ta mance da Sabuwa ba.

Ta ƙudurce a ranta saita tarwatsa Sabuwa da ƴaƴanta ko da fa Tsirara zata yi yawo

Wannan kenan:.

Sabuwa:.

Idanuna na kulle kawai ina sauke numfashin a hankali_a hankali. 

Na kai kamar awa biyu a kwance kafin nayi bacci. 

Tunane_tunanena sun tafi akan kuskuren amince ma Alhaji Zaidu zan biyoshi tura da nayi. 

Yanzu shikenan matarshi tayi tunanin ko a matse nake gani bazawara. 

Babban haushin daya turniƙeni shine dole tasan tabbas nice kaɗai zan iya haurawa har zuwa ɗakin baccin Alhaji Zaidu. Ko da suna da yara bana tunanin ko da suna iya shiga turakar mahaifinsu zasu iya shiga a cikin irin darennan ba.

Kaina ya ɗaure na jima ina tubkewa da warware menene manufar Hajiya akan abinda ta aikata. Kenan duk wannan kyautatawar da manufa take yi kenan ko? hmmmm

Da waɗannan tunane tunanen nayi baccina kuma dasu na tashi. 

"Sabuwa yaushe kika shigo na jima a falo ina jiran shigowarki in shigo ɗaki sai naga har bacci ma kika yi? "

Cewar Labbai dake tsaye a kaina. 

Wallahi ai ba kwana nayi a can ba banfi minti  talatin ba na dawo gida cike da mutane"

"Gaskiya kam. A gurguje kiyo wanka haɗe da alwala ai gara ki shirya da wuri gida cike da dangin miji dana kishiya, ki yi wanka ki saka kaya ki fito tas. 

Wanka nayi na ɓare sabon asuwaki na wanke bakina tas kana na ɗauro alwala na gabatar da sallah. 

Su Adama sunata gyare_gyare ni kuma na cancaɗa kwalliyata da wata jar atampa Aura mai fulawar goldin kala a jiki. 

Sadiya na nemo tazo ta buga mun ɗauri. 

"Yafa kamata ace i yanzu kin ƙware dai a ɗauri dan a gidannanne ake kishi da buga gasar kwalliya dan a burge miji."

"Ai fa ta iya iskancine dai inta ganki sai tace sai ku zaku yi mata. Amman ai a shirye take ta bar ganin kishiyarta na haba_haba da'ita harda yi mata akwati. Ko da yake tafi kowa sanin waye kishiya tunda da guda nawa ta zauna wallahi ki buɗe idanunki dan ni ban faɗa da kirkin kishiyarki ba, kibi komai a tsanake kada kiyi gaggawa."

Ni dai sai kallonsu kawai nake yi. 

Malama da Mardiyya ne suka shigo suka gaishemu nan suka zauna naita jansu da hira muna ta yi. 

Daga ƙarshe muka baro ɗakin Labbai na gyarawa na shiga ɗakin da su Hauwa da Malama Ƙarama suke muka gaisa. 

Muna kan gaisuwar muka jiyo shigowar mata kusan su biyar cikinsu Harda Hajiya a ciki. Ragowar biyun dai duk yadda akayi dangin mijine dan kamanninsu kusan ɗaya gaskiya. 

"Kaga Amaryar Alhaji Zaidu  ashe har kin tashi kin buga kwalliya haka? "

Murmushi nayi nace. 

Wallahi kuwa Hajiya. Ina kwana ya taro? "

"Lafiya lau. Taro yau kowa zai tafi a barmu da gyaran gida kuma"

Murmushi kawai nayi muka gaggaisa da fara'a da ragowar matan, ni dai sai kallona suke yi yadda kuka san sun samu sinima, musamman Hajiya sai kallon ƙurulla take yi mun. 

"To inaga muje ki ɗan gaggaisa da jama'a wasu da sun karya zasu tafi ko?"

Kunga a daddaƙile take magana tana kaurara wuya na isa. Haka fa take yi. 

To bara in ɗakko mayafina"

Sama na koma na sanyo mayafina da takalmi mai tsini na riƙo Labbai muka tafi tare dai duk aka gaggaisa anata yi mana adda'ar zaman lafiya haka. 

Daga ƙarshe muka dawo ni da Labbai. 

Su Adama na falo suna aikin ware cincin dasu alkaki wanda za'a ba dangin  ango da dangin Uwargida, shima angon a ware nashi. 

Ni dai sama na koma ina haurowa aka kawo abincin karyawa. Farfesun jelar saniya da biredi da shayi ya ɗau madara da milo aka kawo wadatacce. 

Ina tsakiyar gado ina ci Alhaji Zaidu ya kira wayata. 

Murmushi kawai nayi, sai zuchiyata ta ɗakko hoton faifayin bidiyon jiya ta hasko mun. Sai naji na sosu. Wato kishi bala'i ne wallahi Allah. 

Ɗaga wayar nayi kamar ba'ai komai ba a ƙoƙarina na ganin na daure na kuma danne domin hakanne zai bani damar karantar Hajiya da manufarta. 

"Shalelena kin tashi lafiya ya sabon waje kuma uhm? "

Lafiya lau mijin Shalele da fatan kaima ka tashi lafiya ko? "

"Ki shirya zan shigo mu gaisa"

Ido na zare tare da cewa. 

Haba dai a cike ɓarayin nawa yake ai ka dai barshi anjima kaɗan zasu tattara su tafi"

"Shalelena kenan to in ke bakya son ganina zan zo mu gana da yarana kafin su tafi kuma in sallamesu uhm"

Wayarshi ya kashe na lumshe idanuna abincin da ban iya cinyewa ba kenan na ajjiye a gefen gado na sauka na kuskuro bakina na dawo na haye gado. 

Daga ƙasa na jiyo anata gaishe_gaishe ya shigo kenan. Can na jiyo takun haurowarshi. 

A hankali ya murɗa ƙofar ya shigo bakinshi ɗauke da sallama yasha shadda mai ruwan sararin samaniya. 

A hankali ya tako har inda nake ya zauna a gefen gado yana fuskantata. Hannuna ya kamo dukka biyun ya tasoni tsaye tare da yi mun masauki kan cinyarshi guda ɗaya. Hannunshi ɗaya riƙe da ƙuguna ɗayan hannun riƙe da hannuna yanata kallon tafin hannuna da yasha ƙunshi

Bai ɗago ya kalleni ba, kuma ko da na gaisheshi bai amsaba. 

"Shalelena kunyarki ma nake ji. Jiya na kwana da ƙishin ruwanki sosai. Kiyi haƙuri na gayyaceki uwargida ta nuna ikonta akan turaka. Aimun afuwa nasa kinga abinda nasan dole zuchiyarki saita sosu aimun Afuwa dan Allah. Kinsan tazo ai bazan koreta ba, kuma bazan hanata kaina ba uhm? Sabida duk macen da akai mata kishiya uhm dole a lallaɓata ke kanki ba zaki so in koreta ba. Aimun afuwa Shalelena na kwana wallahi cikin damuwa da tunanin halin da zaki shiga. Ina roƙonki kada kiyi wani tunani marar kyau ko a kaina, ko a kan ita Hajiya"

Wallahi a lokacin naji na ƙara sonshi ya ƙara yin lub a cikin zuchiyata sosai. Wai yau ni miji ke ba haƙuri akan abinda ma ba laifi yayi mun ba? Allah Alhamdullillah. A hankali cikin raɗa a kunne nace dashi. 

Babu komai mijin Shalele baka buƙa... "

Ji nayi yayi saurin ƙanƙameni yana. Sauke numfashi a hankali. Mun daɗe sosai a hakan daga bisani yace.

"Nagode da fahimta uhm. Yau ai zaki ci gidanku"

Ya faɗa tare da lakace mun hancina mu kai murmushi tare. 

"Kirawo yara mu gaisa inaso zanje in gaishe da su Alhaji Baba da abokanshi da Kawu Isuhu ƙaninshi"

A hankali jiki a mace na fito na kira su mardiyya muka dawo tare, ni na zauna a kujera su kuma suka gurfana a gabanshi cike da ladabi da biyayya suka gaisheshi inaji yana musu tambayoyi dangane da karatu. 

"Duk inda na jawo miki zaki iya ƙarashewa kamar dai na musabaƙa kin tabbatar zaki iya? "

Sai da Mardiyya tayi murmushi irinna ubanta sak tace. 

"In sha Allah Abba zan iya"

Ai kuwa haka sukaita yi tana cabkewa. Suka dawo ɓangaren hadisi yace ta bashi ƙanana goma. 

"Abba zan baka ashirin"

Murmushi yayi ɗakin tsit sai tashin amon karatun Mardiyya haka takawo hadisai ashirin babu gargada. Malama tace itama fa saita kawo uku. Itama ya bata dama ta kawo nata. 

Yayi murna da farin ciki gaya kuɗi ya basu masu kauri kana yace zai turo Hajiya da kaya ta basu harda su Aminu ma a kai musu nasu. 

Sallama yayi mana, su Adama da duk ƴan rakiya ya bibbisu da kuɗaɗe. 

Ana cikin haka sai ga Maigogul tare da tawagar abokanshi su kusan bakwai da Uzairu zuchiyata na takwas ɗinsu. 

Illahirin kunya saita kamani. 

Shi kuwa Alhaji  Zaidu cikin haba_haba ya tarbesu harda zubewa a ƙasa domin kwasar gaisuwa. 

Maigogul ya riƙo hannunshi ya ɗagashi. 

"Ba girmanka bane Alhaji. 

A dai miƙa hannu a gaggaisa. Ai da kaina dai nace bari muzo. Abokaina sun matsa sabida kasan sana'ar bata fiye son ana nisa ba in ba dai kasuwancin ne ya kawo tafiyar ba"

"Allah Sarki. Nima dama yanzu nake shirin inje ɗin in sameku. Ayi haƙuri na ɓata lokaci"

Cicib yace. 

"Babu komai Alhaji wallahi, ai mu bamu da sanya gamu mun tattako mu kam"

Ni dai dasu Adama muna tsaye. Su kuma Maigogul sun zazzauna haka duk muka gaggaisa. Maigogul ya kalleni yace. 

"Lolona to yaya. Kinga dai wannan alƙaryar duka taki ce ke kaɗai Allahu Akbar. Allah dai yayi albarka ya baku zaman lafiya. Allah yasa a aikin hajji zamu yi babbar sallah tare dani dake da sirikina"

Sai ya sake washe baki. Abokanshi suka bishi da Ameen harda Uzairu zuchiyata. 

"Adama a kawo ruwa da ɗan abun motsa baki mana kunzo duk kun tsattsaya a kanmu"

Juyawa Adama da Labbai suka yi. 

Shi kuma Alhaji Zaidu da jin haka yace yana zuwa. 

Ai kuwa yana fita na kirawo Maigogul gefe.

Yaci ado ya sake saka alkyabba baƙa amman bayyi rawani ba. Ko ina ya samu wannan salon oho gashi shigar ta amsheshi. 

Kaifa kace ka dena Maigogul sai kaita maganar kawalci bayan kamun alƙawarin ka dena. Sannan dan Allah maigogul me yasa zaku zo yanzu fa yake shirin zuwa wajenku. Kazo kace a kawo abinci, ga aikin Hajji ka roƙa. Maigogul ina tsoron kada ya gaji da halinmu fa ya koroni ko kuma ya juya mun baya"... 

Bub ya buge bakina irin na inyi shiru ba mai cutarwa ba. 

"To kiyi haƙuri kinga wallahi ni nayi tunanin daɗi zaki ji ganin ubanki da abokanshi. To lolo ki dai yi haƙuri ko? Sai in kiyaye gaba. Ki dena wannan koke_koken ai gidannan kinsan Allah kin shigo kenan lolo babu rabuwa sai dai.... 

Dawowar Alhaji da Hajiya, da ƙannenshi biyu tafe da manyan kuloline yasa maigogul ya koma ya zauna ni kuma ina gefe, Hauwa ma fitowarta kenan da tana ciki. 

Gaggaisawa akayi Hajiya harda tsugunnawa. 

"Ah dan mahammada rasulillahi tashi dan Allah Hajiya. Ba sai kin tsugunna ba. "

Cewar Maigogul fuskarshi ɗauke da dariya. 

Miƙewa tayi tana murmushi. 

Miƙo mun ledojin hannunta tayi na amsa tace nasu Mardiyyane suka dai yima su Maigogul sallama suka fita. 

Alhaji yaso ya tafi Maigogul yace sai dai yazo yaci abinci. 

Zanyi magana Alhaji Zaidu ya dubeni ya lumshe idanunshi halamun in bari. 

Dole na koma sama. 

"Lolo ba zaki zo muci tare ba? "

Ni na ƙoshi"

Na faɗa ba tare dana juyo ba

Tsabar haushi. 

A ɗakina na tadda su Adama harda Hauwa dasu Baba Laraba suna maganar. Ni ko dan baƙin ciki kuka na fashe dashi. 

"Kima dena ɓata hawayenki in dai ubanki ne baki ga komai ba. Bare yanzu shima aure yake yi a Kano yadda aka auroki haka aka auroshi. Billahillazi bai yi komai ba saiya turguɗe miki auren tukunna hankalinshi zai kwanta. Ya kwaso ƴan iskan abokai sun baza riguna zasu zo suyi bara ƴar nasu ta samu gidan hutu. "

"Hauwa ya isa haka mana kina ɗaga murya. Mu dai dake komai namu babu sirri. In sha Allah ba zamu ga haka ba"

Cewar Rahama da ranta ya gama kaiwa ƙarshe da ɓaci. 

Baba laraba tace. 

"Allah ya kyauta. Mu kam yanzu zamu soma shirin tafiya. Tun asussubar fari kayi nayi take ta kirana ko lafiya oho. Lolo mun kaima kishiyarki cincin ɗinta dangin mijinki ma akwai babbarsu a mata na danƙa mata da, uwargida na bata na ango nace ta ajjiye mishi. Ni da Adama dake mu muka kai ta bamu turamen zani biyu da dubu ashirin ashirin. Allah ya baku zaman lafiya amman kishiyarki dai mutum ce gaskiya hannunta a sake yake."

Ni dai sai binsu da ido kawai nake yi. 

Nan suka ci gaba da shirye_shiryensu.

Uzairu zuchiyane ya hauro ya kirawomu wai su Maigogul zasu tafi. 

Kuɗi na ɗebo na fita. 

A hannun maigogul na ba da rabi. Ragowar na damƙa ma Cicib shi da su kawu Isuhu. 

"To shikenan Lolo Hajiya ma ta aiko mun da shadda harda kuɗin ɗinki kin ganta."

Ko magana banyi mishi ba"

"Zan rakasu su zasu wuce Dutse yau. Ala bashi gobe sai in kawo ita Iyali tazo ta kuma ganin waje."

"A_a Maigogul ai zata zo ma da kanta zasu yi waya tafa san gidan ita ta kawo mu muma"

Cewar Rahama. Yana dariya yace. 

"Hakane hum Hakane to babu damuwa mun tafi Lolo. Ke kuma Hauwa sai kuma na dawo Dutse wajenku"

Murmushi Alhaji Zaidu yayi kawai. 

Ni kuwa kamar me haka nake ji. 

Sai da aka rabu dasu lafiya kana na samu nutsuwa. 

Su Adama sha ɗaya suka tarkace yanasu _yanasu suka kama hanya. 

Saida suka gyara mun waje tsab. 

Ina hawa ɓarayina na sake buga wanka na sakko falo. 

Dangin miji suka ce Salamu Alaikum

Ai nan muka wuni akayi kaca kaca da gidan baki ɗaya akaci abinci duk aka tattaka shinkafa a kafet aka zubar da ruwa abubuwan kamar ma da gayya suke yinshi. 

Sukaita hirar zumunci ni dai suna sakani ciki sai dai nai murmushi haka, suna da fara'a sosai sai haba_haba suke yi dani. Ga ilimi a cikin maganganunsu magana ɗaya biyu ta ukun larabci zaku ji anyi. 

Basu suka watse ba sai magriba da suka ci abincin dare. 

Nan ni kuma na shiga gyare_gyaren ɓarayina gashi babu mataimaki. Ga kwanukan abinci da suka ci komai a wajen suka bar mun fa. 

Ina gama kintsa wajen na banka turarukan wuta a gidan na Mrs BUKHARI gidan ƙamshi cikin ƙanƙanin lokaci gida ya kaure da ƙamshi mai sanya nutsuwa turarukanta suna da ƙarfi da mugun kama waje sosai gaskiya. 

Na zaɓi rigar baccin da zanyi amfani da'ita na ɗaura akan kabbasa na zuba turaren kaya bayan na feshe jikin kayan baccin da kabbasiyya turaren fesawa kafin turara kaya, na bisu da turaren maiƙo shima da ake ɗiɗɗigawa a jikin kaya kafin a ɗaura akan turaren kayan. 

Na jawo ƙofar na sakko saida na game wanke_wankennan tas bani na gama ba sai wajejen taran dare. 

A gurguje nayo wanka na saka doguwar rigar yadi mai laushi nabi ko wacce kusurwa a jikina da humrar Mrs BUKHARI. Na shafe marata da humrar matan aure. Jigidata wacce take a tsume cikin turare na ciro na ɗaura itama daga wajen Mrs BUKHARI ɗinne wannan mata ƙarshece ni wallahi burgeni take yi sosai gata da lafazi.

Na sauko na zauna ina ƙarema falona kallo ina jin wani farin ciki na ziyartata marar misaltuwa. Sai kawai naji an buɗe ƙofa kuma da ɗan mabuɗi tabbas nasan Alhaji ne. 

Ai kuwa ilai shine saye da jallabiya mai ruwan toka kanshi da hula. Amman sai naga babu nutsuwa tattare dashi. 

"Shalelena aimun Afuwa Hajiyace babu lafiya kuma ciwo sosai shine zan kaita asibiti nace bari in sanar dake"

Subhanallah meya sameta Alhaji? "

"To shine sai munje tukunna. Ba jimawa zamu yi ba in sha Allah. Ga ɗan mabuɗin turakata ki haura kije ki jirani acan"

Amsa nayi a sanyaye. 

Allah ya bata lafiya sai kun dawo. Dan Allah kayi mata sannu."

Fuskata ya shafa kawai ya fita. 

Ta taga na leƙa naga shigarshi cikin mota da ma fitarsu daga gidan. 

Ajjiyar zuchiya na sauke kawai. 

Kitchen na shiga ashe ba'a ɗaura silindar gas ba. Sai buta na jona na dafa shayi naci cincin da nakiya na ƙoshi. 

Banje turakarba sai kawai na saka kayan baccina na kashe komai na haye gado. 

Sai naji ina kewar gida. Wallahi da kawai na tuno da rigimar gidanmu da sababbin rigingimun Rakiya data buɗe sai nayi dariya. 

Adama na tsinci kaina da kira. Ai kuwa ashe ita firgitata nayi. 

"Lolo ince dai lafiya ko? "

Dariya nayi nace 

Ah lafiya lau. Hajiyace ba lafiya Alhaji yaje kaita asibiti shine nace bari in kiraki inji kun koma gida lafiya? "

"Hmm lafiya lau Lolo. Nima jibi sai Malam madori kuma Rahama da Baba Laraba zasu kaini."

To Allah ya kaimu. Zamu yi magana zuwa gobe da safe zan kiraki mu gaggaisa duka harda su Rakiya"

Sai ta kece da dariya tace. 

"Rakiya daru. Ai ɗazu ta kira Maigogul a waya matarshi ta ɗauka Rakiya ta dinga narko ashar baki ji ba. 

Har kuka fa saida tayi wallahi, sabida Hajiya data ɗauka sai tace wai Honey bacci yake yi sai dai Rakiya ta kuma kira. Kai kishi masifane musamman irin nasu Rakiya"

Nan suka shiga bani labari da Rahama. 

Daga ƙarshe dai mukai sallama na ajjiye wayata. 

Saida na duba agogo sai naga sha biyun darene ashe. Lallai munsha hira da ƴan gida. 

Gashi har lokacin Alhaji Zaidu bai kirani ba. Inason kira ina fargaban kada suga kamar na matsune in soma kwana turaka wallahi shine dalilina da yasa ban kira ba. 

Ina wannan tunanin sai ga kiranshi kuwa ɗan halak. 

Ɗagawa nayi da sallama ya amsa mun muryarshi a tausashe. 

"Kinganmu a asibiti jikin Hajiya yayi tsanani ciwonta ne kamar ya tashi sai dai ki taya ta da adda'a, ciwon inya tashi muna shan wuya Shalelena Sannan bazan dawo ba Shalelena bazai yiwu in baro yayarki a gadon asibiti in dawo gida ba uhm. Amman ina mai baki haƙuri zuwa gobe dai da safe zan shigo gidan kinji? "

A sanyaye nace. 

Bai kamata ba kam lafiya ai itace komai. Wallahi babu komai Allah ya bata lafiya"

Ajjiyar zuchiya ya sauke yace. 

"Wallahi inason wannan sanyin naki yana sake narkani cikin soyayyarki. Gaki da sauƙin kai uhm. 

Ki kwanta kiyi baccinki da safe angonki zai zo inda kike in sha Allah. Ki kwana kina mafarkin Zaid ɗinki. 

Ina sonki Amaryar Zaidul'abideen muah."

Murmushin jin daɗi nayi mishi mukai sallama na kwanta. Murmushi kawai nayi wanda ni kaɗai nasan dalilin murmushin

Dama ga gajiyar biki gata aikin gyaran gida ai sai bacci. 

Wani sassanyan lafiyayyen bacci nayi zuchiyata sawai da'ita gwanin daɗi wallahi. 

Bani na farka ba fa sai shidan safe na makara. Shima kiran Maigogul ne ya tasheni"

Kunga Maigogul zai soma ko? 

Me kuke tunani game da Hajiya ne, ga ciwo ya tashi har an bata gado

Ku faɗi ra'ayoyinku

Mrs BUKHARI

GIDAN B HOUSE:.

"Nace lafiya ya ina miki karatu bakya mayar da hankalinki ne. Zaki ajjiye wayar ko saina farfasa wayar? Haba ki bani hadda aya biyu kin kasa ina ƙara miki kin kasa mayar da hankalinki. 

Bari kiji Aisha ba wai tubana zaisa matana su samu lasisin rainani bane wallahi babu wacce ta'isa. Na lura abun naku ya wuce gona da iri fa, wannan wanne irin buyagine hiye"

Cike da faɗa yake magana dan tura ta kaishi bango akan sha'anin gidanshi ko wacce ranar girkinta da gwaramar da zai shiga ya tarar Hameeda ce kaɗai yaga kamar a kintse ta dawo zawarcine ko menene dai ta ladabtu ba irin Hameedar daya sani da bace. 

"Kayi haƙuri Jannaty kaga kayane nake son sara na sai da gold ɗina shine matar take tutturomun da'ita muke magana amman kayi haƙuri."

"Matsalolinki da yawa. Ga yawon maƙota kinga wallahi bazan ɗauki duk wannan abun ba. Sannan bazan hanaki kasuwanci ba tabbas da gwal ɗinki na auroki amman ki sani bafa zaki fake da kasuwanci ki ɓige da yawo ko nemo rikicin kuɗin mutane ba. Sannan gargaɗi nagaba shine. 

Wallahi Allah ɗayane duk ranar dana sake shigowa ɗakinki na tarar da matan maƙota a kan gadona ke a cikin ɗakin baccinnan to komai zai iya faruwa su kansu matan inaga saina kulle ɗakin nayi musu duka. Sabida na lura so kike ki turani baki san waye Babangida kacigari bane labarina kike ji"

Yana gama faɗar haka ya miƙe ya fita waje kawai ya samu dakali ya zauna badan komai ba sai dan ya huce ko zai samu sauƙin zuchiya. 

Sai da zuchiyarshi ta sauka ya shiga ɗakin tana ganinshi ta sauke waya a kunnenta. 

Gadan_ gadan ya nufo ta tare da fisge wayar yadda ta nuna halamun rashin gaskiya data ganshi sai yake zargin ko da namiji take waya. 

Zarah yaga an rubuta duk da haka sai yake ganin ai gidogace irin nashi na da. Sau nawa_ nawa yake sama macce sunan maza. 

Danna kiran Zarah yayi tare da saka wayar a buɗe tana ta ruri kamar zata tsinke sai Zarah ta ɗaga da murya tattausa tace. 

"Ba mai gidan bane ya dawo ba? Kije ki bashi hadda kada ki kuma laifi"

Ajjiyar zuchiya Babangida ya sauke tare da datse wayarshi. Yana jin kamar yayi ma mai muryar farin sani. 

"Wato wannan abinda ya faru har kin kira ƙawarki kina fesa mata ko? Ya ilahi ina zan saka raina?"

Wayarta ya tsilla kan kujera yayi shigewarshi ciki ya kwanta yanata saƙe_saƙe ita kuma madigar a kan kujera ta mimmiƙe abunta taƙi shiga ɗakin tunda tasan tana shiga zai hayeta. 

Washegari ko data gaisheshi ƙin amsawa yayi, ta bashi abinci yaƙi ci. Da zai fita ya ajjiye mata kuɗin cefane yayi tafiyarshi ya barta a tsaye tana hararar bayanshi. Da Sumy suka haɗa idanu itama da hararar ta bita harma da daɗi da tsaki. 

"Aikin banza da wofi. 

Tayi komawarta ɗaki rai a jagule tanata tunanin Sabuwa da Sabuwar rayuwar data shiga. 

GIDAN  MALAM:.

Da yamma lis sai ga su Mardiyya sun dawo. Malam na zaune dasu Adda'u a ƙofar gida sai ga su. 

" Mardiyya kune a tafe har an gama bikin kenan. Ƙarama an dawo ko? "

"Malam kenan kana waje ka tusa jikoki a gaba anata lele. Allah yayi dawowarmu. Sai da ma muka huta a can gidansu Sabuwan kafin muka tawo dake mota har tsakar gidansu ta shiga damu"

"To madallah sannu da zumunci. Ita kuma Allah ya basu zaman lafiya. Mardiyya Saratu kuje ku huta"

Malama Ƙarama tace. 

"Akwai cincin naka da Sabuwan ta bayar a kawo maka na ajjiye maka a turaka, da shadda"

Murmusawa yayi yace. 

"To shikenan saina shigo ɗin. Ai da bakya gidan babu daɗi har duhu yayi mun, su Aminu ke ɗebe mun kewa"

Murmushi tayi irin na matan da masu tsantsar ado da kunya wacce tazo har a al'adar malam bahaushe. Wanda a yanzu mata an zama fitsararru da sunan wayewa. 

Miƙewa suka yi yuu suka bisu dukka ciki.

Murmushi Malam ya bita dashi kawai. 

Da daddare sai ko ga Babangida yazo wajen su Mardiyya. Malam ya bashi dama ya shige

Suna zaune a ɗakinsu Mardiyya sun buɗe cincin dasu atampa da shadda ga kuɗi sunata zuba surutu ya shigo. 

Kayan yake ta kallo su kuma baki a haɗe suke mai sannu da zuwa har dai ya nemi waje ya zauna. 

Nan Malama ta shiga zubo mishi surutun biki da irin kyan gidan umminsu. Babangida sai haɗiɗiyar yawu yake yi. 

"Baba kaga duka wannan sabon Babanmu ne ya bamu. Kuma yasa munyi mishi karatu ni da Adda. Baba dan Allah zan... 

" A_a uwata kina tare dani ba zaki je ko'ina ba. Malam bazai bari ba in yaji ciwonshi zai tashi. Kina so ciwonshi ya tashi ne? "

Tayi saurin girgiza kai. 

"To in bakya so kar kice komai. Nima bazan so ba"

Aminu yace. 

"Amman Baba zaka dinga kaimu wajen Ummi? "

Ai sai ya ɗaure fuska tamau. Me ya tuna kuma sai yayi murmushi yace da Mardiyya. 

"Kin bata saƙon nawa? "

Mardiyya ta ɗago tace. 

"E Baba na bata. Amman dai a jaka ta saka"

Shiru yayi yana nazari.

"Bata buɗe ba kenan har kuka tawo kawai a jaka ta jefa? "

"E Baba a jakar hannunta ta jefa, to kuma muna isa Kano wajen Dina muka wuce"

Baki ya buɗe tare da jinjina kai yace. 

"Au har Dina ma akayi kenan? Ai shikenan Sabuwa"

Cincin ta ƙulla mishi mai yawa ta ƙirgo kuɗi daga cikin kuɗin da Alhaji Zaidu ya basu ta haɗa da cincin ɗin. 

"Baba gashi. Dan Allah kada kaƙi karɓa ni ɗiyarka ni na baka"

Cikin jin kunyar Mardiyya ya karɓa hannunshi na rawa yau shine riƙe da cincin ɗin bikin Sabuwa da wani ƙato? "

Ai saiya miƙe ya fice kamar kububuwa. 

Ko da ya fito malam baya ƙofar gidan mashin ɗinshi ya hau ya fice da sauri. 

Har zai wuce tsohuwar majalisarsu sai dai ya dakata wallahi ko gidan baya son zuwa sam. 

A hankali ya isa tare da zama ya buɗe misu waɗannan kayan fulawa. 

Suna ci anata gulma da musu. 

Shi kuma bidiyon raya sunnah tsakanin Sabuwa da mijinta sai hasko mai yake yi harda yadda Sabuwa take karya wuya zuwa gefe saida ya hango. 

Da mugun zafi ya ɗaga shayin gahawa ya ɗaɗɗake zafin na ƙona maƙogoronshi da ƙirjinshi har zuwa cikinshi. 

Idanu ya lumshe kawai ya kwace sigari a hannun Gaddafi ya soma zuƙa. 

Har ya kusan shanyewa zuchiyarshi ta daka mishi tsawa tare da hasko mishi kuskuren daya tabka. 

Zuchiya tana magana da mamallakinta kamar yadda ƙawa ke magana da ƙawa. Wani sa'inma zuciya tana iya rabuwa ta zama kashi kashi tare da yin maganganu mabanbamta a lokaci guda. 

Miƙama Gaddafi sigarin yayi ya dafe kanshi kawai idanunshi a rufe. 

"Babangida kacigari duniya ta ɗau zafi mata sai caja mana kai suke yi. Dama ance wanda baiji bari ba zaiji hoho. 

Kaganni wallahi banƙi mu kwana a majalisarnan ba sabida tsabaragen yadda bana ƙaunar in shiga gida ko da kuwa da wasa ne. Duk ɗakin daka shiga kamar jira dama take yi. Sai kaji an soma kawo maka ƙara, ko ka shiga kaji suna zage_zage. Inma ka saki mace dole wata zaka ɗakko. Ni mata ma duka sun ficemun a kayi na"

Musa yace. 

"Kunga ga Ladidi zata wuce uwar gantali yau tadawo ma da wuri"

Idanu Babangida ya buɗe a hankali ya dubi Musa. Hankalinsu duka yana kan Ladidi har da masu lashe bakunansu. 

Idanu ya sake lumshewa yana jin zuchiyarshi na yi mishi tururi. 

Ada yafi kowa son Ladidi tazo wucewa ya more kallon sifikun zamanta. 

Shi dake ma ya fisu neman zunubin har fata yai tayi mijin Ladidi ya gaji da'ita ya sauta shi kuma ya aureta. 

Ladidi wata macece marar kamun kai da nutsuwa. Babu ranar duniya da Ladidi bata fita unguwa. Gata Allah ya hore mata zati. Sai take amfani da hakan ta hanyar saka kayan da zasu bayyana wannan zati. Bugu da ƙari tana tafe mazaunanta suna yawo a zani ko a siketi kamar an ƙulle ruwa a leda kuma da gangan take yi. 

To su kuma jama'ar majalisar su Babangida dake sheɗanune basu da wani abun nishaɗi daya wuce musu kallon sifikun Ladadi. 

Allah yasa mu dace ya tsare mana mutuncinmu. 

"Ku yanzu dan Allah wai ba zaku shiryu ba ko me kuke so ku zama ne? "

"Ahh kaga ɗan malam kaƙi halin Malam tubabbe. Tunda kai ka tuba ka barmu muma zamu tuba watarana. 

" Wacce rana Sale? Ranar da lokaci ya ƙure mana ƴaƴanmu suka lalace, ko kuwa ranar da zamu yi nadama marar amfani, oh ko ranar da muka jimu a kabarinmu kenan shine ranar nadamar? 

Muji tsoron Allah mu tuba muita roƙon Allah yafiya 

Ai ko auri saki da kallon jikin matan mutane, da gulmar magidanta masu wucewa kaɗai aka barmu manyan zunubaine. Ba'a maganar shirka, ba'a maganar zinace_zinace cikinmu harda masu zina da matan mutane. 

Shin bama tsoron kamun Allahne. Ko ko dai bama tsoron ranar da nadamarmu ba zata amfanemu da komai ba? 

Ga wani hadisi zan bamu kyauta. 

An karɓo daga Abu Hamza, Anas ɗan Malik, yaron gidan Manzon Allah (S A W)  yace, 

Manzon Allah ( S A W) yace. 

"Ɗayanku ba ya zama mai cikakken imani har sai ya so wa ɗan uwanshi abin da yake so ma kanshi."

Bukhari (#13) da Muslim (#45) suka rawaito. 

Abu Hamza shi ne Anas ɗan Malik yaron gidan Annabi ( S A W) mai yi ma Annabi (S A W) hidima. Shi yake cewa. Na Abokanci Annabi ( S A W) tsawon shekaru tara ko goma, bai taɓa ce mini ba, dangane da wani abu da na yi ba daidai ba, don me ka yi kaza? Bai taɓa ce mini ba, dangane da wani sakaki da na yi, don me ba ka yi kaza ba? Shekaru goma yana matsayin yaron gida a wurin Annabi ( S A W) 

Mahaifiyarshi ita ce ummu Sulaim, matar Abu Ɗalha, wacce sadakin ɗaurin aurenta shi ne musuluntar Abu Ɗalha. 

A nan da Annabi (S A W) ya ce Ɗayanku ba ya  zama  mai cikakken imani, har sai ya so ma ɗan uwanshi abin da yake so ma kanshi. 

Wannan yana kore cikar imani ne, bawai yana kore asalin imani bane. Irin waɗannan hadisan suna da yawa. Wani wanda bai fahimcesu sosai ba, sai ya kafa hujja da su bisa cewa, mai aikata saɓo zai iya kafirta, kamar yadda khawarijawa suke yi. Sai su ɗauki irin waɗannan nassosi, sai su ce ai duk mai saɓo ya kafirta, kuma in ya kafirta zai dauwama a cikin wuta, don Annabi ( S A W) yace kore musu imani, ya ce mazinaci a lokacin da yake aikata zina ba shi da imani, ɓarawo a lokacin da yake yin sata bashi da imani, da sauran irin dangin saɓo da Annabi (S A W)  zai faɗa, sai ya kore imanin ya ce babu shi. To manzon Allah (  S A W)  ba yana kore  cikar imani   abin da yasa muka ce ba asalin imanin yake korewa ba. Shi ai masu saɓo Allah da kanshi ya kiraye su da sunan imani sannan ya ce su tuba. In  basa saɓo a ce su tuba? In da kafirta suka yi a sa musu sunan muminai? Allah ne fa ya ce. 

( Ya waɗanda kuka yi imani ku tuba zuwa ga Allah, tuba wadda take tabbacciya...) suratul Tahriim:8

Da ba musulmai ba ne a kira su da sunan imani? 

A nan hadisin da aka ambaci ɗan uwa., to ƴan uwantakar musulunci ake nufi, ba ƴan uwantakar jini ba, gari ba, bata ƙabila ba. Allah yana cewa.

(Sani dai kaɗai, muminai ƴan uwa  ne don haka ku sulhunta tsakanin ƴan uwanku kuma ku tsare dokokin Allah domin aji ƙanku) Suratul Hujuraat:10

 Kenan Dukkan  dangin Alherin da kake so wa kanka, haka ake so ka so ma  kowanne ɗaya daga cikin ɗaiɗaikun Al'ummar musulmai, dukkan sharri da ba ka so wa kanka, to irinshi ake so ka guje ma dukkan ɗaiɗaikun al'ummar Musulmi. 

Ya ku abokaina ina mai kiranku zuwa hanyar tsira

Muji tsoron Allah, mu guji duniya mu dena sakin matanmu, mu dena azabtar dasu, sannan mu dena shaye_shaye, mu dena bin bokaye, uwa uba mu dena zinace zinace. Ku sani da duk waɗannan abubbuwan da muka aikata in muka roƙi Allah zai yafe mana musamman in munyi kyakkyawan tuba, idan kuka shirya wannan majalisar gulman saida zama dandalin ɗaukar karatu zan dinga muku karatu kyauta, kuɗin da Mardiyya ta bashi ya damƙa a hannun Musa."

Miƙewa yayi ya hau mashin ɗinshi ya barsu babu guiwa. 

Har ga Allah yana zuwa majalisar ne ba dan hira ko dan sha'awar zaman ba. Yana leƙowane sabida a cikin hikima ya dinga musu nasiha wala Allah wasu daga cikinsu su tuba kamar dai yadda shi da Mustapha suka tuba suka ture duk wani aikin ɓarna. 

SABUWA MAI SABON AIKI😆

Da sauri na ɗauki wayar. 

Ina karawa a kunne yace. 

"Lolo ashe kishiyarki mutuniyar arziki babu lafiya kuma? "

E maigogul a asibiti suka kwana? "

"Ke kuma kika kwana a gida sabida iskanci lolo? To kiji in faɗa miki ki tabbatar yau kin kwana da'ita a asibitin. Ai da haka ne zaki ƙara dasa kanki a zuchiyar miji da danginshi. Lolo kifa buɗe idanunki ras dan abu ta kazanki, kinga ai yadda take dakewa take shiga lamuran mijin da daɗi babu daɗi duk abinda yake so yi take yi, ki nuna kin fita kirki da son kyautatama jama'a. Wallahi lolo a irin kirkin Kishiyarki sai kinyi da mugun gaske zaki ci nasarar zama tauraruwa a zuchiyar mijinki dama danginshi. Kada ki sake ki zama koma baya Lolona, da sai ki bisu duk ku ruguntsuma ku kwana a asibitin ai tunda shi shegen ciwon sai yanzu yaso tashi kema sai ki nuna ai Yayarki ce kun zama ɗaya ki ƙwace jinyar sai kiga anyi saurin sallamota, amman kin bar mata miji a asibiti ke kina gida ba sai ai wata guda ba'ayi sallamar ba ma dan abu ta kazanki. Maza dai ki zauna kita sanya a irin wannan babban gida. Lolona akwai aiki kashirɓan tattare dake, sai kuma kinyi tsayuwar daka zaki ci nasara, mijinki yana mugun sonki, ki taya shi ku tattala wannan son, kada ki bada ƙofa kiyi wani silais mistek Yanzu dai a gurguje ki samu kiyi mata lafiyayye girki sai kuje ki kai mata sai kiyi zamanki har sai an sallameta zaki sha mamakin yadda mutuncinki zai daɗu a idanunshi, dan ita ƙila tafi son mijin yaita kwana ai shi kaɗai acan. Babu irin maɗen da bamu sanshi ba, kin ganni da ido, ko da gira akayi wani abu wallahi nafa sani ku bar ganina haka tas nasan me nake yi Lolo, dole saina yi tsayuwar daka a kanki. Muma zamu zo da Hajiya, ki zage ki ƙure gayu ki saka gwal"

Da sauri na miƙe nace. 

Ba sai kunzo ba Maigogul kuyi zamanku"

Sai naji jikinshi yayi sanyi har da ajjiyar zuchiya. 

"Lolo kina jin kunyar nunani a matsayin uba kenan. Ko kuwa ƙyamata kika soma yi ne Lolo? To shikenan zan zauna bazan zo ba lolo"

Ya salam sai hankalina naji ya tashi. Kafin in yi magana maigogul ya datse wayarshi

Yana datsewa Wayar Adama ya shigo amman filashin ne. 

A gurguje nayo alwala nayi sallah. 

Maigogul na soma kira kamar ma bazai ɗauka ba sai ya dai ɗauka. 

Maigogul wallahi ba haka nake nufi ba. Ban gujeka a baya ba sai a yanzu? Lolo tana tare dakai duk rintsi"

Sai yayi wannan dariyar dana tsana. 

"To shikenan Allah yayi albarka. Maza ki haɗa kayan kari maza jeki sai mun zo muma, duk abinda ta nuna tana so kiyi wuf ki tashi ki bata, ki fishi kulawa da'ita"

To shikenan a gaida Hajiya Balaraba"

"Hahahahh zata  ji to"

Ya kashe wayar. 

A gurguje nayi wanka na goge bakina, na saka riga da siket na atampa super, na saka ɗan kunne da sarƙata ta gwal da zobe. 

Maganganun Maigogul sai yawo suke mun a kaina inata nazarinsu da kyau ina rarrabesu ina ɗauka da ɗaɗɗaya. 

Dukkan abinda ya faɗa wallahi gaskiya ne. Murmusawa kawai nayi. 

Maigogul kenan. 

Ina kan ƙafar bene Alhaji Zaidu ya shigo. 

Ganin ina sakkowa yasa ya nemi waje ya zauna a falo kawai. Baya cikin nutsuwarshi ai dole ciwon mata ai akwai tashin hankali da ciwon miji. 

Allah ya taimaki mai taimakona barka da safiya ya Hajiya da jikin kuma? "

Hannuna ya riƙo yaimun masauki a cinyarshi ya dubeni yace. 

"Kin tashi lafiya? Jikin Hajiya to da sauƙi za'ace tun jiyan da sukai mata allura har yanzu da na tawo bacci take yi"

Kanshi ya cusa a ƙirjina yana shaƙan humrar manyan mata dana shafa mai wani irin sanyin ƙamshi mara ƙarfi dake nasan fita zanyi. 

Allah sarki nima sakkowa nayi zanyi abincin da za'a kai asibitin. To gas ɗin ashe ba'a ɗaura silinda ba, nace ko kicin ɗin Hajiyan zanje in yi girkin a can"

 Ɗagowa yayi muka haɗa idanu. Ya shafo cikina yana murmushi. 

"Haba Shalele uhm. Ai Hauwa mai aiki ta gama komai yanzu haka wanka zanyi kawai in kai musu abincin. Kema nace ta zubo miki ma. Yanzu dai bari in yi wanka maza maza suna jira in kai musu abinci"

Miƙewa yayi hannunshi riƙe da nawa. 

"Ko zaki cuɗamun bayanane Shalelena?"

Farfari nayi da idanu nace. 

Zan cuɗa maka bari in ɗakko ɗan mabuɗin sai muje. Asibitinma tare zamu je"

Hannunshi na saki na nufi ciki na ɗakko mayafina, takalmi, da jakata sai kin turaka da kin ɓarayina. 

A jere muka fita shi ya kulle mun ɓarayin nawa muka fito muka ratsa asalin babban falo muka haye sama tin tin tin har zuwa turakarshi. 

Banɗakin na shiga komai tsab dashi gwanin sha'awa. Saita misha shawa nayi zafin daidai yadda za'a iya yafawa a jiki. 

Shigowa yayi daga shi sai tawul a ƙugu

Kaina na sauke ƙasa shi kuma yayi murmushi tare da cire tawul ɗin. 

To a haka dai muka fito na taimaka mai na ciro mishi kayan sakawa na tayashi ya kintsa tsab sai tattaɓani yake yi yana jawoni idanunshi sun sauya kala sosai. Ni kuma sai noƙewa nake yi dan dana biye mishi da ya jani zuwa gado nice dai naƙi, da sauran lokaci nafi son in gama nazari tukunna. 

Tare muka sake sakkowa ya kwaɗama Hauwa kira sai gata da basket ɗin abinci ta tawo. 

Da fara'a ta gaisheni. Nasa hannu na karɓi basket ɗin muka tafi. 

A hanya yake ta yi mun hira. Adama kuma ta isheni da filashin har a wayar Rakiya aketa mun filashin. Wayar bata ruri na sakata a shiru. 

A jere muka taka tin tin har izuwa cikin ɗakin da Hajiya ke kwance Alhaji Zaidu na riƙe da basket ɗin abincin ni kuma ina riƙe da jakata muka tadda mata biyu a zaune a kujera. 

A tsanake na gaishesu tare da tambayar mai jikin. 

"Jiki da sauƙi Amarya har kin fito? Ai dama kin zauna abinki tunda Alhaji yana nan ga waje zo ki zauna. Alhaji Zaidu ka zauna kaima"

Ah haba ai babu komai."

Na nemi waje kusa da'ita na zauna. Shi kuma ya zauna a farar kujerar dake bakin gadon. 

"Hajiya Gado bata farka ba har yanzu allurar bata saketa ba? "

Wacce tayi mun magana itace Hajiya Gadon. 

"Bata farka ba gaskiya. Ɗazu dai tayi sambatu gaskiya amman bata kuma ba dai" Itama a daddaƙilen take magana da wuya. Hmm wuya da kunne sun ɗauki wankan gwal

Shiru yayi yana nazari can yace. 

"To me kuka tsinta a cikin maganganun nata, ko baku gane komai ba."

"Hmm sunanka kaɗai muka ji gaskiya. Ko ke kin gane wani abun ummi? "

Ta kusa da'ita ta taɓe baki tace. 

"A_a gaskiya."

Tsam ya miƙe ya dubeni yace. 

"Ina zuwa zanga likita"

Ya kama hanya ya fice. 

Haka na zauna. 

Ƴan uwanta sukaita shigowa anata kallona, ana yatsina, duk nabi na takura. 

Akwai aiki a gabana zanma Hajiya Balaraba magana a ɗinka mun kayayyaki ina cikin manyan mata sosai gaskiya. Duk da kayan dana saka nima babu raini  tunda Super ce amman manya manyan kayayyakina ya kamata a ɗinkosu gaskiya. Naga wankan lace suke yi masu ɗan karen tsada da kyau, kai mai atampa sai kaga mai lace yafi kyau ko da atampar tafi lace ɗin kuwa tsada, dake shi lace yana mugun fito da mace sosai. 

Sai da su Maigogul suka zo na ɗanyi ajjiyar zuchiya. 

Mamakine ya kusan hallakani Uzairu zuchiyata da na gani riƙe da jakar Hajiya Balaraba harda kin mota yana kaɗawa. 

Man kainane naji yana tsiyayewa hiye. 

"Ya mai jikin bayin Allah. Ai nine mahaifin ita Sabuwa Amarya. Wannan wanta ne, wannan kuma iyalinace shine muka ce bari muzo mu dubata da jikin mutuniyar kirki"

Ganin Hajiya Balarabane na tabbatar yasa suka saki fuskarsu sukaita fara'a

Dan habaice _habaice suke tayi da labaran ƙanzon kurege da sukaita bayarwa a junansu da nufin hannunka mai sanda basusan a fice nake ba na sha da saninsu wallahi. 

"Hajiya Balaraba. Dama ashe kina da aure duniya bata sani ba? "

Murmushi tayi ta nuna maigogul cikin alfahari tace. 

"Wallahi kinganshi nan Honey. Auren sirrine kinsan ba komai bane zaka yi shi a bayyane musamman mu ƴan siyasa. Kuma rayuwata daban da siyasata. Yanzu haka ma wani gidan rediyone ya gaiyaceni daga nan can zamu wuce"

Yanzune na gane dalilin Hajiya Balaraba da yasa ta Auri maigogul. Macece wayayya sananniya. Dole zata so miji kyakkyawa wayayye ɗan kwalisa na fita taro mijin nuna ma Sa'a wanda babu raini zaka iya zagaye duniya dashi. 

Dan wallahi in kuka ga aikin gaban rigar maigogul zaku ɗauka wani sarautace a hannunshi. Hatta takalminshi mai kwale_kwalene fa irinna gidan sarauta. Na rasa a ina Maigogul kuma ya samo wannan shigar ta sarauta daga dai Auren Hajiya Balaraba shikenan ya canja. 

Ni dai sai Uzairu zuchiyata kawai nake kallo. 

Maigogul ne ya ciro kuɗi ya ajjiye musu

Wallahi ko kaffara bazan yi ba bashi ya bada kuɗin ba Hajiya ce dai ta bashi ya ajjiye dan kankaruwar mutuncinta. 

Nan suka musu sallama na miƙe na rakasu. 

Maigogul yayi gaba yana amsa wayar Cicib

Hajiya kuma tana ta gaisawa da mutane dake sananniyace. 

Wai Uzairu zuxhiyata dama da gaske kake yi wai nan zaka dawo ne? "

"Ras lallai lolo baki da hankali. Dama ni nananne fa tabb in kin ganni a Dutse to na raka Dad ganin su Mum ne. Na gwammaci inyi zaman agolanci

Ke kinga ɗakina kuwa hmm, gashi Hajiya Mum bata da matsala sam

Yanzu ma daga nan gidansu Sagagi zani mu shiga gari da gayu. Rakiya sai wani kirana suke yi ni bana ma ɗauka kinsan halinta da baƙin kishi. 

Kayana nasa Adama ta tattaramun tsab jibi Dad zai shiga Dutse zai kaima su Rakiya Mum ta gansu sai in bisu in ɗebo kayana"

Yama tunamun babu shiri na ɗaga wayata na kira lambar Adama. Rakiyace ta ɗauka. 

"Kema kin dena ɗaga waya kamar ubanki da Uzairu zuchiyata ko Lolo aita kira ba zaki ɗaga ba sabida munafucci.

To wallahi ga saƙo kiyi gaggawar faɗama Maigogul ko ya dawo mun da ɗana ko kuma sama da ƙasa  ta haɗe zanzo har Kano ayi wacce za'ayi"

Ina jiyo Hauwa na sake zugata. 

"Baƙa baƙar munafuka mai kutunguilar tsiya ko ina ruwanki dani oho"

Take faɗama Hauwa inaji faɗa ya kaure tsakaninsu

A sanyaye na kashe wayata. 

Ai a kunnenka akayi komai sai ka koma gida kafin Rakiya tazo ta zubar da galangalan"

Dariya yayi kawai. Lokacin mun ƙaraso wajen motar. 

Sai lokacin naga saƙon Alhaji Zaidu cewar ya fita sai zuwa yamma zai dawo ya ɗaukeni mu koma gida. Ya tafi Rano Goggo Amfana babu lafiya itama. Saƙon soyayya mai zafi da sauke nutsuwa na tura mishi nima. 

A nan mukai sallama dasu Maigogul Uzairu zuchiyata shi ke tuƙasu su suna baya abinsu Maigogul sai dariya. Ita kuma sai inga bata gajiya da kallonshi Allah mai iko

Son so masoyana

Sunayenku ba zasu lissafu bane wallahi shi yasa banma soma rubutawa ba. 

Amman ina sane daku masu dogon sharhi nagode sosai Allah ya bar ƙauna

INA MIƘA TA'AZIYYATA GA IYALAN HAUWA LAWAN MAITURARE. 

UBANGIJI ALLAH YA BAKU HAƘURIN RASHINTA HAƘIƘA DUNIYAR MARUBUTA DA MAKARANTA MUNYI RASHI BABBA. 

ALLAH YA KAI HASKE KABARINKI😭😭😭😭😭😭

Ajjiyar zuchiya na sauke. 

Gidanmu gidan daru yanzu ita Rakiya akan Uzairu zuchiyata take wannan faɗan? Mu da a gidanmu mace ma sai tayi Sati bata gida inta dawo ba'a sanin inda taje. 

Su Gaza, magazin sai sufi wata biyu a gidan yari babu wanda ya sani babu kuma wanda ya ke son sani. 

Sai Uzairu zuchiyata dan dai kawai ya dawo Kano mutumin da ƙasarma zai bari kwana nawa ma ya rage mishi? Kai Rakiya fitinarta ta wuce yadda kuke tunani wallahi. 

Komawa nayi ɗakin asibitin

Nan dangin Alhaji Zaidu sukaita tururuwar zuwa gungu _gungu har saida likitoci suka koremu duk muka fito muka zazzauna. Hajiya Gadoce kawai a ciki a lokacin ma Hajiya ta farka. Kuka take son yi sannun dana yi mata ne ta ganni na ganta shine ta fasa yin kukan ta haɗiye abunta. 

Tare da Hajara muka ci abinci na ɗanfi sakewa da'ita dake tana da bala'in fara'a. 

Harma take faɗamun akwai suna a Abuja yau ɗinnan akayi haihuwar ai zanje dai ko? 

E nace mata. Sannan ga wani sunan nan da kwana uku za'ayishi shi kuma a Rano. 

Anan mukai la'asar sai ga Alhaji Zaidu da abokinshi da matar abokinshi sun zo duba Hajiya. 

Ana gaisawa shi kuma yana ta kallona yana lumshe idanu. 

Hannu ya miƙo ma Hajara suka gaisa nima ya miƙo mun dake naga ya miƙama kab ƙanne da yayyin nashi hannu sun gaisa saina miƙa mishi nawa dake naga kamar ɗabi'ar gidansu ce matan duk saida muka gaisa hannu da hannu. 

Yatsanshi babba yasa ya karji tsakiyar hannuna. 

Ni nasan nufinshi sarai saina basar dan nifa a matse nake gam. 

"Zara'u na haɗaki ƙawance da Shalele. Sauran tunda duk ƴan ɗakin Hajiya ne."

Duk sai suka saka dariya suka shige aka barsu da musu ni dai sai murmishi nake yi. 

Alhaji ya jima a ciki abokin nashi da matarshi dasu Hajiya Gado duk sun fito sun basu waje. 

Yafi awa ɗaya da rabi a ciki kafin ya leƙo ya kirawoni na miƙe kusa da matar abokin nashi da take nuna mun samfurin ɗinke ɗinke a waya ita telace tana da kamfanin ɗinki da ma'aikata masu yawa a ƙarƙashinta. 

 Ina Shiga na samu Hajiya na kwance Alhaji na zaune a bakin gadon hannunsu a cikin na juna. 

Yaya ƙarfin jikin Hajiya? "

Murmushi tayi tace. 

"Jiki sai adda'a Amarya ki fa yi haƙuri na ƙwace miki ango yauma nan zai kwana ki yi haƙuri babu mamaki ma gobe a sallamemu"

Murmushi kawai nayi muka haɗa idanu da Alhaji. 

Ai babu komai sai da lafiya ake komai a rayuwa. Inma yaje gidan me zaiyi? Ai zaifi kyau ya zauna dake koma kwana nawa ne a asibiti. In dan tanine babu damuwa wallahi ko kwana nawa zaki yi. Ke da kike fama da ciwo. Nima a asibitin nake ganin zan kwana tare daku"

Murmushin jinjina  mun yayi yace. 

"Ai na faɗa miki ƙanwar taki tana da matuƙar hankali. Yanzu dai zanje in kaita gida sai in dawo ko? Kuma zan tawo da abinci, Shalele likitoci ba zasu barmu mu biyu muyi zaman jinyar ba, mutum ɗaya kaɗai suke da buƙata kiyi haƙuri in kai ki gida."

To kai ba sai ka tafi gida ba ni in zauna da'ita ba?"

Ai kafin yayi magana ta soma nishi da dafe kai taji inason in koreshi. Dubanta nayi kawai nayi murmushi a zuchiyata

Sallama nayi mata ya tusani gaba muka fito ina mamakin halinta. 

Sallama nayi ma danginshi muka fita tare da abokinshi da matarshi. 

Suka shiga motarsu muma muka shiga tamu. 

Muna tafe muna soyayyarmu katsaham sai ga wayar Hajiya Gado yana ɗagawa tace wai jikin Hajiya ya rincaɓe duk sai ya birkice. 

Yana ajjiyeni mai gadi ya sake buɗe mishi get ya fice ko abincin ma bai ɗauka ba. 

Murmushi nayi kawai tare da girgiza kai na shiga ciki Hauwa tana ta hidima. 

Sai turowa akayi aka kai abincin. 

Ni dai  Labbai na kira naso muyi hira wai basanan sun tafi Abuja ta raka Cicib biki ina jin tashin kiɗama. 

Kashewa nayi na kira su Rahama mukaita hira da ƴan gida harda su Gaza magazin dasu Sama. 

"Sabuwa eh zamu fa tawo gidanki da eh jibi. 

To Dattijo ya kira yace jibi eh zai kawo ma su Rakiya Amarya su ganta ko zuwa gata wallahi kinji abinda eh yasa muka ɗaga sai sunzo sun tafi zamu eh tawo duk ayi zumunci. 

Shi kuma Uzairu zuchiyata ni dai eh na roƙi rabin raina ta barshi ta fita sha'aninshi munafukine uwarka ai uwarkace eh duk da babu wanda yaƙi daɗi da eh sauyi. 

Ni eh  mijinki yasa mun rana yace inzo zamu eh tattauna to ko menene sai in nazo"

Mun jima munata hirarmu kafin na kashe wayata baki ɗaya nayi kwanciyata. 

Washegari kuma muka wayi gari da ƴan Rano Bus guda sun zo dubiya. 

Zagewa nayi duk yawansu ni kaɗai sai wasu ƴan mata da suka taya ni ɓare Maggi muka yi girkinnan. Hauwa tazo tazo ta taya mu, hankalinane bai kwanta da'itaba sam wallahi. 

Na kawo musu cincin mai yawa da abubuwan sha. 

Suna kan cin abinci ina cikinsu Alhaji Zaidu ya shigo. 

Dake harda tsofaffi ina bamu samu damar keɓewa tare  ba ma aka rankaya zuwa asibitin. 

Ni kuma ina sane naƙi yadda mu keɓe shi yana ta son hakan ni kuma nayi kamar ban ganshi ba. 

Da ƴan Rano muka dawo suka kwana sassafe suka kama hanyarsu. Suna ta yabon yadda na saki jikina dasu inata musu hidima

Ina tsaye a Kitchen ina wanke_wanke naji an kama ƙuguna ta baya. 

Alhaji Zaidune dan na jiyo ƙamshinshi. 

Juyo dani yayi muka fuskanci juna"

"Lefin mena aikata aka kashe mun waya aka kasa bani ko wanne irin agaji, kuma kika ƙi bari mu keɓe uhm me nayi mai zafi matar so?"

Kafin nayi magana yayi ma bakin riƙon alawar yara. 

Mun daɗe sosai yana ta bidirinshi, ni dai ban hanashi ba. Kuma ba fishi nayi ba kawai dai na barshi yaji da marar lafiyane. Shima wani salon bada ƙafane, kawai bazan iya kwana a asibitin bane ma, ga ƴan uwanta ƴan ƙarya da wasan gwala_gwalai ni tsoro ma suke bani wallahi, ko wuni a daddafe nake yi a cikinsu. 

Hannuna ya riƙo muka isa falo muka zube a doguwar kujera duk muka birkice. 

Ni jina nake yi wani bawai tunda a gidan aure ban taɓa samun makamancin wannan lelen ba. A barikinma ban samu irin wannan Dattijon kirkin ba. 

Ƙwanƙwasa ƙofata da akeyi ne yasa dole ya janye jikinshi a nawa yana ta mayar da numfashi. 

Miƙewa nayi na gyaggyara jikina na fita. 

Hauwa ce riƙe da tire shaƙe da kayan abinci. 

"Dama abincin Alhajine nace bari in kawo mishi naga bai fito ba"

"Ki koma dashi Hauwa. Zaici anan. "

"Ai Amarya ba komai yake ci ba musamman da safe"

Murmushi nayi na buɗe kular naga farfesun kayan cikin saniyane, sai biredi da filas na shayi. 

Babu damuwa a mayar"

Ina gama faɗan haka na koma ciki. 

Baya falon ya haura sama. 

Abin kari na haɗa mishi na ɗauka a tire na shiga mishi dashi. Yana kwance yana ta lumshe idanu. 

"Shalele nagaji sosai bacci nake ji dake a asibitin bana samun bacci gaskiya"

Tausayinshi naji. Na kai hannu na shafi kanshi mai furfura ya lumshe idanu. 

Sannu ka daure ka tashi ka karya to, in yaso saika watsa ruwa mu koma asibitin ko? "

"A_a yau za'a sallamota na barsu ma suna harhaɗa  kaya ne. In na karya zaki mun wankan a banɗakinki da sabulunki uhm? "

Yadda yayi maganar ma dole in ƙara sonshi. 

Bansan sanda na soma bashi abinci a baki ba, ina bashi yana bani har muka kammala. 

Kafin akai ga wankan su Hajiya suka dawo daga asibiti. 

Sai kawai ya mayar da kayanshi muka sakko tare. 

Hajiya tana falonta a zaune da ƙawayenta marasa fara'a da kallon raini. 

Ciki_ ciki suka amsa gaisuwata suka fi mayar da hankalinsu kan Alhaji da Hajiya. 

Ban jima ba nayi fitowata na koma ɓarayina. 

Alhaji bai jima ba ya shigo tare da wata dattijuwa haka. 

"Ga mai aiki Hajiya ta samo miki Shalele sai ki kwatanta mata duk abinda ya dace ko? "

Kai na girgiza nace. 

Ba'a buƙatar duk wannan ai ranka shi daɗe. Ni kaɗai yanzu har sai an samamun mai aiki. To ni meye aikina a gidan kenan? 

A_a wallahi a mayar da Baba zan iya aikina da kaina"

"Zauna Baba muna zuwa"

Zama tayi shi kuma ya ja hannuna muka yi sama a bango ya maƙaleni tsam

"Aikin ki ai kinsan girma gareshi yau ai zaki ci gidanku ne yarinya. 

Amman Shalele ki barta ko da wanke_ wanke ne ta riƙa miki da shara babu damuwa kinga itama an taimaketa"

Bani da buƙatar hakanne kaga ƴar aiki bana ra'ayintane sam kuma ni ba fita nake yi ba"

"To ai jibi tare zamu tafi office Shalele kin fasa aiki a ƙarƙashinane? "

A_a ban fasa ba ranka shi daɗe."

"To kinga in muka fita sai yamma wataran ma sai dare to ya zaki yi da aikace_aikacen gida musamman ranar girkinki uhm? "

Murmushi nayi daɗi ya kamani nace. 

Zanji da wannan kada ka damu"

Dole muka sakko yace taje za'a nemeta tukunna. 

Shiryawa yayi ya fita ni kuma na tambayeshi mai zan girka mishi tunda dai yau nice ai da turaka. 

Yace ya ban zaɓi yau in mishi abinda raina yake so. Sannan in yi da Hajiya in kai mata ko zata iya ci. 

Ai kuwa bai daɗe da fita ba saiga kayan cefanen su nama, kaza, kifi, attarihu albasa da dai sauran kayayyakin buƙata. 

Shinkafar tuwo na wanke na ɗaura na mulla tuwon shinkafa da miyar kuɓewa bushasshiya nasa kifi, nasa nama amman kifin fulebo ɗinshi kawai nake buƙata dan burgeshi nayi a cikin miyar. Dama da man shanu na tawo tafi da gidanka. 

Na jera komai a ƙasa na ɗauki na Hajiya na kuwa sameta a falonta ita da ƙawayenta sunyi ɗaiɗai suna ɓarin zance. 

Ga tuwo Hajiya ko zaki ci ƙila kiji daɗinshi"

"To Amarya har kin shiga Kitchen ne ko Tani ce har ta soma aikin nata? "

Ni nayi da kaina Tani kam na sallameta ma ta tafi ai"

Na ƙarashe ina ƴar gajerar dariya, ina ƙare musu kallo domin karantar yanayinsu duka. Fuska ta ɗan gimtse ni kuwa ina karance da yanayinta fes dan a fice nake. Mai ta tuno kuma oho sai tayi saurin sakin fuska ta gyara zamanta. 

"Me yasa zaki sallameta King bai faɗa miki ni na ɗakko miki ita bane? Ni zan dinga biyanta domin a taimaka mata. Ahh ina bari maza insa ta dawo so kike a zageni ace na barki kina shan wahalane, ai bazai yiwu kina aure a irin wannan gidan ace baki da hadima ba."

Wayarta ta ciro a jaka. Ƙawarta har tana cewa. 

"Da irin wannan ɗaukar ma'aikatan ake taimaka musu. Yanzu dai jibi Hauwa da kuka ɗauketa shekara nawa taci tasha mijinta yayi gadi suna zaune cikin rufin asirinsu ga muhalli sun samu kuma suci abinda masu gida suke ci, hala a gidan mijinki na baya duk wata wahala kin saba da'itane ko? "

Wallahi kuwa nasaba, kuma kinsan duk macen dake son rabauta saita zama hadima a gidanta kan jiki kan ƙarfi, aljannah bata rago bace." Na faɗa ina murmushi, na dubi Hajiya nace. 

Ai da kin barta wallahi bana buƙatar ƴar aiki bana ra'ayi sam"

Cikin umarni tace. 

"Dole kina auren King fa ki yi ƴar aiki. King ai bazai barki ki dinga zaman kashe zani ba dole zai sama miki abun yi. Shi haka yake ai to kuma in bakya nan waye zai miki aikin ko in anyi baƙi dayawa yadda gidannan baya rabo da ƴan Rano"

Murmushi kawai nayi na fice abuna ina jujjuya maganar zaman kashe zani. 

Zaman auren shine zaman kashe zani kenan? 

Turƙashi lallai akwaifa ɓoyayyen lamari tattare da Hajiya sosai jikina yana bani da matsala wallahi. 

Amman nasan sannu kan hankali lokaci zai bayyana komai. 

A gurguje nayo wanka na cancaɗa kwalliya da sabuwar atampa. Ɗan kunne da sarƙar azurfa da goggo Amfana ta bani ita na saka na fito shar inata zuga ƙamshin humrorin manyan mata na wajen Mrs Bukhari. 

Turara ɓarayina nayi tsab kana na fito babban falo na tadda Hajiya tana magana da Hauwa. 

Sannu da hutawa Hajiya. 

"Yauwa Amarya kin fito shar dake"

Murmushi nayi kawai na nufi ƙafar benen turaka hannuna ɗauke da burner da haɗaɗɗiyar kwalbar turaren wuta mai ɗauke da sirrin matan Kanuri wanda ɗakin maigida kawai ake turarawa da bargon maigida ko zanin gado, ( wannan turaren na musamman ne wanda yasha haɗi na musamman). Ga jakar ƙaton fari sol ɗin zanin gadona mai laushin gaske dana turareshi da turaren turaka ( wallahi ki daure ki mallaki wannan sirrin Hajiya turarene mai tasiri da sirri na musamman. In kina amfani dashi zaki yi zarra a wajen miji wallahi. in kishiya gareki zaki fita a wajen miji zaki ga har Allah Allah yake yi kwananki ya zagayo) 

"Gyaran turaka wai zaki yi ne? "

Na jiyo muryarta a shaƙe. 

E Hajiya"

"Sabuwa hoo ai Hauwa nasa ta gyara miki ɗakin tun ɗazu ta turareshi da turaren wuta kuma akwai zannuwan gado a ciki inaga sunyi ashirin da manya da ƙananu ko Hauwa? "

"Ai sunfi ma Hajiya kin mance Alhaji ya ƙaro biyar kafin Amarya ta tare"

"To kinji ma ko? "

Illahirin mamakin wai ƴar aiki da gyaran turaka, kuma da'ita ake lissafa zannuwan gadon turaka. 

Lallai Alhaji baya samun kulawar data dace. Yanzu kuwa zai gane akwai mata akwai muna mata,akwai waɗanda suka rako mata, akwai mata maza. Duk wani gogewana na bariki da salon sarrafa maza akan Alhaji zan juye wallahi Allah yau saina sa Allah yace wayyo zan mutu yayi bada_bada da baki.

To nagode sosai Hajiya"

Nayi haurawata sama ina mamaki ni dai. 

A gurguje dan naga magriba tayi na yaye zanin gadon dana tadda a gadon na ninke na buɗe durowa na saka na yage nawa na shinfiɗa. 

A taƙaice saida nayi ma ɗakin aiki na tsanaki na turareshi da turaren turaka na saki ac na wanke banɗakin tas yadda ni yayi mun

Na kulle ɗakin na sakko. Ina komawa ɗaki kunsan wata zuchiyar sai tace in koma ɗakin. 

Hijabina da wayata na ɗakko na kulle ɓarayina na koma saman Alhaji lokacin dana sakko Hajiya bata falo. Sai Hauwa kurum daidai zan fito hauwa ita kuma ta shige falon Hajiya kenan. 

Ina zaune a kujera na buɗe labulen ɗakin ina hango gidajen jama'a da yanayin tsarin gidaje a cikin estate ɗin sai naji ƙat_ƙat ana buɗe ƙofar ɗakin murmushi nayi kawai Hajiya na buɗewa muka haɗa idanu da'ita.  Sai ta tsuma haka har tana yin baya. Sai tayi maza ta saki fuskarta. 

"Ashe kina nan? Ai na leƙa ɓarayinki inata bugawa shiru shi yasa nace tunda kika zo ciwo bai bari mun zauna ba ko zamu zauna ko a falon King ne mu tattauna a tsakaninmu mata? "

Murmushi nima na mayar mata kafin na miƙe tsaye.  Nace da'ita. 

Ai babu damuwa nima zanso hakan ta hakanne zamu sake fahimtar juna"

Sai kallon ɗakin da gadon take yi kamar baƙinta. 

Juyawa tayi na rufa mata baya zuwa falon Alhaji da duk ko'ina ya ɗauki ƙamshi. 

"Uhm wannan turarukan a saudiyya kika siyosune ko ko Dubai suma akwai turare gaskiya? "

Saida na nisa har cikin raina bana son tasan ina na samu wannan sirrin nawa naga itama ai tana da nata ko? Kuna ganin in faɗa mata a inda na sai kayana? Ni da nake son zama tauraruwa a wajen mijina?. 

"Nace ba Alhaji yace mun a Canada kuka haɗu ko ince a Lagos dake da wanki da mahaifinku? "

Ajjiyar zuchiya na sauke da naga ta bagarar da batun ƙamshin. 

E hakane a Lagos muka haɗu muka hau jirgi ɗaya zuwa Canada dashi in sha Allah"

"Allah sarki sannan ya faɗamun kinyi aure a wani gidan harda yaranki huɗu ko, to dukka a hannun Babansu zaki barsu ne mu da bamu da yara ba zaki bamu ɗaya mu riƙe ba? Duk da muna fatan mu samu ƙaruwa ta wajenki. Dake bai taɓa Auren bazawaraba sai ƴan mata. To su kuma kinsan basu da haƙuri da sunga shekara biyu uku sai su tayar mishi da hankali dole ya sauwaƙe musu ya huta. Amman dake haihuwar muke nema haka zamu sake nemo wata a aura itama abu yaƙi daɗi. Ina fatan zaki daure mu zauna ko tunda kina da yara a wani gidan? "

Tana magana tana kakkafeni da idanu tana karantar yanayina da duk motsina. Kafin ma in bata amsa sai muka jiyo takun Alhaji yana haurowa. 

Da sallama ɗauke a bakinshi da gani a mugun gajiye yake. Ga kuma ledoji manya a hannunshi. 

Da saurina naje nasa hannu na amso ledar na dubeshi da kulawa nace. 

Barka da dawowa."

Har a fuska jin daɗin abinda nayi ya bayyana. 

Saida ya zauna kana ya amsa sannun da nayi mishi yana ta sakarmun wani kallo. 

"Hajiya kuna nan abinku. Amman a gaskiya naji daɗin ganinku a zaune a falona kuna hirarku. To ya ƙarfin jikin kuma, da fatan kinci dai abinci ko? "

Saida ta yatsine tace. 

"Amarya ta bani tuwo naci kuma naji daɗinshi dan Abincin da Hauwa ta dafa ma sai su Hajiya ne suka ci. Amman ka daɗe kaida kake da sabuwar Amarya yau ne fa daren angwancinku"

Dariya yayi ya kalleni. 

"Kinji abinda yarki take faɗa uhm tana son haɗa faɗa"

Ai gaskiya ta faɗa fa"

Baki ya buɗe yana dariya. 

"To shikenan aimun afuwa. Hajiya sannu Allah ya ƙara sauƙi ya shago da harkar kasuwa, Aminu yake faɗamun nan da sati biyu komawarku Dubai sari ko? "

"E hakane akwai wasu riguna sababbin fitowa su nake son in soma shigo dasu ina fatan in zama mace ta farko data soma kawosu kafin wata ƴar kasuwa. Kaga in Sabuwa ta gama amarcinta itama sai ta nemi wata sana'ar ko Sabuwa? "

Ta ƙareshe zancan tana kakkafeni da idanu. 

Alhaji ya miƙe tsaye yace . 

"Ai ta riga ta samu ma abun yi jibinnan zata soma aiki in sha Allah? "

Sai tayi saurin kallona, ta kuma mayar da kanta ƙasa can ta ɗago tace dashi. 

"Wacce sana'ar ta zaɓa Alhaji? "

"Zaki ji Hajiya zuwa gobe yanzu duk a gajiye nake sosai wallahi. "

Miƙewa tayi ta dubeni tace. 

"To Amarya Asuba tagari zanje in watsa magani in kwanta. Alhaji sai ka shigo ko? "

Kafin yayi magana ta fice. 

Tana fita ya jawoni jikinshi muka ƙanƙame juna muna sauke ajjiyar zuchiya ya kai minti kusan minti uku yana shan wuyana tare da shaƙar ƙamshin humrar matan Auren dana shafa. 

Idanu a lumshe na ɗagoshi muka haɗa idanu

Wallahi idanunshi yayi ja yau mai ƙwatata sai Allah. 

Yanzu ka daure abinci da wanka na jiranka kaima ka sani"

"Kece duk kika susutamun kuzarina Shalele irin wannan kwalliya da ƙamshi da kike zubawa haka. Wannan wanne turarene mai wani irin sanyi da taushin ƙamshi? Ki faɗa mun sunanshi in siyo miki da yawa kiyta shafawa ina morewa bazanso ya yanke mana ba."

Miƙewa nayi na kama hannunshi muka shiga ciki. 

Daya shaƙi ƙamshin ɗakin da yau ɗaya ya sake sai ya jawo numfashi daga huhunshi ya fesar ta hanci zallah. 

Banɗakima daya shiga na tara mishi ruwa a bokiti na zuba mishi turaren wanka na wajen mrs BUKHARI ƙamshi ya gauraye banɗakin baki ɗaya 

"Yau an haramtamun wankan shawa kenan uhm Shalelena? 

Murmushi nayi mishi kawai na rufo mishi ƙofar na dawo ɗakina na faɗa wanka idanuna a lumshe ina jin wani irin yanayi da zan iya kiranshi sabo fil.

Na tsarkake ƙasana da sabulun tsarki na kamfanin Oriflame wanda likitoci suka amince da ingancinshi a hannun sister khadija maidoki na siya. Naji ma Mrs BUKHARI gidan ƙamshi ta sanar a group ɗinta na adashe ga masu adashen zallah cewar duk wacce tasai kayan dubu tamanin za'a saka mata sabulun tsarkin kyauta wallahi, wannan garaɓasane mai girma. 

Ina fitowa a wanka na ɓare sabuwar rigar bacci jajawur mai raga_ raga da ɗan ƙaramin wandonta. 

Na cakuɗe jikina da haɗin Mrs BUKHARI gidan ƙamshi. 

Na buɗe jakata na ciro namijin goro na gutsura na tauna na zubar da tuƙar ruwan kuma na gaurayeshi a bakina na tabbatar ya taɓa ko'ina. 

Hijabi har ƙasa na zura na fita zuwa sama. 

Amman ban tarar dashi ba a saman naga babu leda ɗaya dai. 

Abinci na shiga jejjera mishi na dawo na zauna. 

Sai na buɗe ledar kaza ce banƙararru guda biyu masu manyan cinya ga gurasa ga masar Bauchi. 

Murmushi nayi ikon Allah ashe zanci kazar amarci ni Sabuwa? Rayuwa shirin Allah. Yadda ya shirya haka zata tafi. 

Ina dai zaune sai na jiyo takunshi ya hauro. Da yaga kayan abinci sai yayi murmushi ya zauna kusa dani muna gugar juna. 

"Naje munyi sallama da Hajiyane na kuma tabbatar tasha magani dan da kike ganinta in ba tsayawa nayi ba bafa zata sha maganin ba. Zubamun abincin inci, ke kuma ga kazar amarci kici in fanshe kuɗina inji fa samari ƴan bana bakwai haka suke cewa a daren farko. Ƙuruci dangin hauka."

Murmushi muka yi duka na zuba abincin na ajjiye a gabanshi, muna ci yana kama hannuna a cikin miya har muka gama. 

Kazarma mun ci amman ba mai yawa ba dai. Ya ja hannuna muka shige ciki. 

Alwala ya umarceni da inyi, shima yayo muka gabatar da nafila. Nan yaimun ƴan tambayoyi marasa yawa sai ya barni dai. 

Hijabin jikina na cire na ninke na saka a durowa yana kwance yana kallona harna hayo gadon ina tafe irin na mage a durƙushe jawoni yayi da ƙarfin mamaki ya haye bisa kaina. 

Idanu a lumshe yace. 

"Yau gaki a hannuna Allah yayi Shalelena. Saina kaiki duniyar da baki taɓa zuwa ba. Yau zaki shiga ƙaramar landan."

Bakina ya haɗe da nashi, naima harshenshi riƙon alewar yara. 

Wani irin ajjiyar zuchiya muka sauke. 

Al'amura sukaita miƙewa abu mafi daɗi da burgewa yadda yake komai a tsanake abun dole ya tsaya a rai. 

Ni da Babangida ya saba yarwa a gado ya haye ruwan cikina yaita duduma. Sai gashi yau na samu wanda ya kai minti talatin cib yana tura ɗan aikenshi har saida ya kaini wani irin wuyan da ban taɓa kaiwa ba. Da dai naga jan ran yayi yawa sai ya dawo ƙasa ni na haye. 

Ai duk wani esfiriyans na bariki ranar saida yayi aiki

Alhamdulillah wallahi Alhaji Zaidu gwarzone a cikin gwaraza samu jini a jikanma wallahi ba ko wanne kai ba. 

Ya tsiyayemun man kaina nima na tsiyaye mishi nashi tas wallahi. 

Cike da soyayya muka tsarkake jukunanmu a lokacin  biyu na dare. 

"Wazirat al sa'ada zo ki zauna bari in kawo miki shayi mai zafi ki sha sai mu kwanta ko? "

Kaina na lankwashe mishi, ya fita yana murmushi niko na faɗa gado ta baya na wauware hannayena. 

Tsarki ya tabbata ga Ubangijina mamallakin komai. Allah ya ƙara ma daɗi daɗi ya Allah"

Naji Alhaji Zaidu ya kirani da wani irin suna mai sanyaya rai koma menene ma'anarshi sunan yayi mun. Lallai na sake kutsawa cikin rayuwar wannan bawan Allah nima na gani wallahi. 

Shigowa yayi da tire ɗauke da kofuna biyu akai cike da shayi mai madara. 

A hankali na isa gareshi na karɓa na ajjiye a kan teburin dake gaban babbar kujerar ɗakin. 

Hannuna ya riƙe muka zauna ya ɗaurani bisa cinyarshi. Wallahi da gaske sai naji kunya ta kamani dan baƙaramin abu nayi ba wallahi a shimfiɗa sai yanzu ma abun yake dawo mun. 

"Wazirat al sa'ada. Yau kin mayar dani ɗan saurayi jagab uhm wazirat al sa'ada?. Bazan ɓoye miki ba nayi farin cikin aurenki. Na shiga wata sabuwar duniyar ta musamman. Ina roƙonki kada ki dinga hanani kanki duk rintse in dai kwananki ne in ba dai haila kike yi ba. 

Sannan inaso in faɗa miki wasu abubuwa. 

Na yaba da salonki

Na yaba da sirrin ƙamshinki

Na yaba da wannan shagwaɓar taki ta shinfiɗa wannan shagwaɓa ta tsaya mun a raina musamman yadda kike yarfe hannayenkinnan uhm"

Hancina ya lakace cikin sigar ƙauna. 

Kwanyar da kaina nayi a ɓarayin ƙirjinshi muna dariya ƙasa_ƙasa ni dashi. 

A kunnena ya ƙarashe fayyacemun sirrin zuchiyarshi. A cikin maganganun yaita jaddadamun yawan ƙaunata da kuma yawan farashin da ya sake hauhawa a dare ɗaya kawai.

Ni da kaina ka ɗaukeni ne ka sakani a wata iriyar rayuwa, wata iriyar duniya mai tsabta wacce babu hargowa da hauragiya. Ka shayar dani wata iriyar zumar da ban taɓa lasarta ba. 

Fatana Allah yasa zamanmu dakai ya ɗore a haka. 

Kuma ina roƙon Allah kada ya nuna mun ranar da zan ginsheka, sannan ina fatan Allah yasa kayi ajjiya a jikina masta"

Murmushi yayi ya saka hannayenshi bibbiyu ya tallafo fuskata sosai ya matso dani muna musayar numfashi. 

"Ji Wazirat al sa'ada. Bazan taɓa dena jin ƙishin ruwanki ba balle har ki hau kaina. 

Baki san girman matsayinki da girman yadda kike a rayuwata bane. 

Uhm masta naji kince mun. Me yasa naci wannan suna?"

Yayi maganar cikin sigar ƙauna. 

Dalilin da yasa naci wazirat al sa'ada. Duk da bansan fassararba sunan na musamman ne kamar yadda ya fito a wajen miji jarumi na musamman "

Na ƙarashe ina rufe fuska yana sauke mun hannuna. 

"Na baki aiki kije ki tambayo fassarar sunan dana baki, gobe kizo mun dashi uhm sai in miki kyauta."

Kofin shayin ya bani a baki. 

Na cika bakina na juye a bakinshi kamar zamu koma ruwa dai, dan al'amura sun kankama sosai da sosai sai na zulle na koma gado ya biyoni madadin mu kwanta saiya jingina da fuskar gadon ni kuma nayi ruf da ciki ina fuskantarshi kaina a cinyarshi yana shafar kaina yake cewa. 

"Babansu mardiyya yayi wauta sosai daya yadda ya rabu dake gaskiya"

Da sauri na ɗago muka haɗa idanu ya jinjina mun kai tabbacin abinda ya faɗa daga zuchiyarshi yake. 

Me yasa kace haka? Kasan ita mace tamkar riga ce, wani da yaji rigar ta tsufa zai yar sabida ƙila yana da wadatar wasu"

Bakina ya shafa yace. 

"Wani kuma in ya ɗauka a wajenshi wannan rigar bata da tamka. Nifa tsabar farin ciki uhm Wazirat al sa'ada ko baccin bana ji, banƙi inta kallonki ba har garin Allah ya waye. 

Sauƙina ma tare zamu yi aiki bani da wata fargaban barinki uhm? "

Haka mukaita hirarmu, muna burgima a gado sai jin kiran sallar farko muka yi. 

A hankali ya zare jikinshi a nawa ya sakko lokacin jikina yayi nauyi harna ɗan soma bacci.

 wanka ya kuma yi ya wanke bakinshi tas ya fito. 

Cikin farar jallabiya ya fito fes dashi da wasu littattafai na addini a hannunshi. 

Gaban gadon yazo ya tsugunna yaimun sumba mai kyau a goshina. 

"Ki tashi kiyi wanka sai kiyi sallah. Ni zan tafi masallaci sai takwas nake shigowa. Inama magidanta karatu bayan ko wacce asuba in dai ina gari. 

Kema da mun gama amarcinmu zamu soma karatu. Nine malamin naki da izinin Allah abinda duk ya dace ki sani zan karantar dake wazirat al sa'ada. Saina dawo ki kwanta ki huta sosai kada ki wahalar da kanki Hauwa zata yi kayan kari damu zan faɗa mata"

Yana shirin tashi nasa hannu na riƙe mishi hannu sai ya bani dukkan hankalinshi. 

"Menene uhm? "

Ai tunda ka Aureni duk ranar da kake cikin fadata Hauwa tayi kaɗan ta ciyar dakai wallahi da girkinta mara kan gado. Haba Masta yanzu sai in barka kaci abincin mai aiki alhalin gani? Allah ya kiyaye"

Ƙur ya zuba mun idanu yayi murmushi kawai ya miƙe a tsanake ya fice, nima cike da farin ciki nayi wanka nazo na gabatar da sallah

Na jima ina godema Allah tare da roƙonshi ya kaɗe fitina a zaman alkhairi yaci gaba da wanzuwa. 

Ban fita a ɗakin ba saida na gama gyara komai tsab na banke ɗakin da turaren wutan turara turaka dana tawo dashi kaɗan dama sabida da safe in saka. 

Falo na dawo na shiga gyarawa babu datti ko ƙura amman dai haka nabi na kakkaɓe kujerun na goge abinda zan goge, na share na sharewa saina koma ɓarayina ina jiyo ɓuruntun Hauwa a kicin. 

Nima Kitchen ɗin na faɗa a gurguje farfesun kifi tarwaɗa da aka kawo jiya mai yawan gaske na ɗaura na tsayar da sanwa tare da saka duk ɗanɗanon daya dace da kayan ƙamshi. 

Saina ɗaura ruwan shayi mai citta da kanunfari a butar shayi, doya na gutsura na soya dayawa dan inaso in zuba ma Hajiya farfesun ma da'ita na ɗaura. 

Doguwar riga abaya na saka mai ruwan jinin kare. 

Zatina ya fito sosai, na lakato kulaccam na shafe kaina da'ita, na ɗakko humra ta matan sudan na wajen Mrs BUKHARI Anty Badiat kenan guda da ɓari na shafe illahirin jikina dashi. Na saka ɗankunne da sarƙa na gwal na fito na ɗauki abincin Hajiya zan kai mata na samu Hauwa a falo muka gaisa kana na wuce falon Hajiya. 

Tana zaune da rigar bacci tana waya. 

Bakinta ta ɗan saki data ganni. 

"Zan kiraka Jamilu Allah ya raya in jikina yayi ƙwari zan zo barka. Muma sunane damu har biyu a familin Alhaji"

Ta ƙarƙare wayar tana mun murmushi harda miƙo mun hannu. 

Abincin na ajjiye a gabanta na miƙa mata hannu muka gaisa. 

"Lafiya lau. Kina ta aiki haka ya Amarya tana Amarci tana shiga kicin ai Alhaji da yace Hauwa tayi abinci daku ko? Kuma mai aikin ki ma anjima zata dawo gaskiya dole ne ki ɗauki mai aiki, bazai ma yiwu bane dan sai inyi fishi dake."

Murmushi nayi to ita menene nata da dole sai mai aikin data kawo tayi mun aiki? Sannan in mai aikin nake so ai gara in tuntuɓi su masoyiya Maidoki nasan zasu bani mai aiki ta jeki ki dawo ina ni ina sakankancewa da kishiya? Ba kishiya ba ko ƙawa na sakankance mata wane mutum, zan mance akuyancin da Ƴar shuwa ta guikuya mun ne har abada. 

"Wannan gwal ɗin naki yayi kyau ɗan mitsitsi dashi kamar na yara amman kuma yayi miki kyau."

Nagode sosai ni zan koma Hajiya"

Nan na tafi na barta inaji tana kiran Hauwa. 

Magana wai ta faɗa mun dan ita tana saka ƙatuwar daham ni kuma na saka ƙarama shine take cewa kamar ta yara. 

Abincinmu na jera a falon sama ina zama Alhaji na haurowa da sallamarshi. 

Da hanzari na dosheshi da nufin karɓan littattafan. 

Sai ya haɗa dani da littattafan ya matse gam muka zube a kujera sakamakon wasa da yake yi da harshenshi a bakina. 

Zarewa yayi yana shinshinan wuyana. 

"Waɗannan turaruka ba dai sauke nutsuwa da saka farin ciki ba wazirat al sa'ada uhm kinyi kyau sosai. Amman baki wahalar da kanki ba wajen girki mai wahala ba ko? Da safe bana cin abinci mai nauyi"

Kai dai tawo masta in baka a baki kaci ka ƙoshi gwarzona"

Dariya yake yi harya zauna. 

"Wazirat wannan masta ɗin wai mastan menene uhm nifa ban gane ba? "

Idanu na kashe mishi daidai shigowar Hajiya Hauwa na biye da'ita da kulolin abincin dana kai mata.  Kuma tabbas taga abinda nayi

Dure tiran tayi ta gaishe da Alhaji ta fita. 

Hajiya wai tazo ne muci abincin tare ƙila taci da yawa. Kunji fa, akwai gagarumin aiki a gabana wallahi. 

Haka muka ci abincin muna hirarmu da dariya. 

"Alhaji mai aikinnan fa ta dawo ka saka baki a ɗauketa Amarya dole tana buƙatar mai aiki"

"A_a Hajiya gaki gata. Amman tunda tace bata so anya ba za'a haƙura ba? In kuma dan ta samu aiki kike yi shikenan ta dinga wanki a injin in yaso shi tasi'u an rage mishi guga kawai zai dinga yi ko? "

Ya ƙarashe tare da shan shayi yana kallona cike da shauƙi. 

"Amman Alhaji ni aikin ɓangaren Amarya na ɗakkota a bata. Itama shi tafi so. Sannan ita Sabuwa kace zata soma aiki wa zai dinga mata aikace_aikace kuma ka duba mana"

Ta haƙiƙance fa abun dariya abun mamaki wallahi, sai tababa akeyi da'ita. Sama da ƙasa Allah bai bani ikon cewa komai ba. 

"Hakane maganarki. Aiki kam gobe ma zamu soma fita a ƙarƙashina zata yi aiki a ƙarƙashin ofishina.

Sai tari ya turniƙe Hajiya ta zuƙi shayi ba da kyau ba. Ta jima tana tari harda hawaye mukaita mata sannu. 

" A ofishinka zata yi aikin cikin maza? Ai ni na ɗauka shago za'a buɗe mata a danƙara mata kaya ta dinga fita, kamar dai yadda muka yi da sauran matanka na baya. Ni ina jiran ka bani kwangilar cika mata shago da kaya. Mastas gareta hala ko P H D? "

Ta ƙarashe tana mun dariya. Nima dariyar nayi. 

"Ke ba kin ƙi yadda ki zama mataimakiyata ba, da abubbuwan zasu yi mun sauƙi sosai. Ita kuma bata saba da kasuwanci ba shi yasa ta zaɓi ta zauna  a ƙarƙashina kawai. Sai ki koya mata mota ai Hajiya sabida zuwa ofis ko ranar da bananan, duk da dai tafiyar dole tare za'a dinga yi, sai kuma halin ciwo ko wani uzirin babba da zaisa in tafi ni kaɗai"

"To Alhaji yadda kace haka za'ayi. Amarya Allah yasa a soma a sa'a. Zaki sha aiki in dai Alhaji ne babu wasa mitins ma kaɗai ai ya isheki. Kinga dole kina son mai aiki. Ni bazan iya wannan aikin cuɗanya da mazan ba gaskiya, kuma aikin da wuya ba zaki zaɓi shago a cika miki da kaya ba ko ɗan uwanki ya zauna miki a shagon ba kinga shima kin taimakeshi, in yazo sai mu dinga fita sarin kayan tare? "

Nagode sosai Hajiya. Amman batun ƴar aikinnan zanyi tunani akai in sha Allah mu gani, duk da babu abinda zai canja ra'ayina akan ɗaukar mai aiki. Batun shago kuma gaskiya bana ko sha'awa na dai fi son in yi aiki da Masta zaifi mun."

Haka dai muka gama karyawa na tattare komai na mayar ɓarayina na wanke komai na kife a kwando kana na koma sama. Har lokacin Hajiya na sama wallahi kwanciya ma tayi magashiyan ta shiga wash_wash ba lafiya. Magungunanta yaje ya ɗakko ya ɓalla mata ya bata tasha. 

Bata wuce minti ashirin ba tayi bacci ya lulluɓeta da bargo Ni kuma ya riƙo hannayena muka shige ciki tare da zubewa a kan gado, mukaita hirarmu cikin soyayya muna murgima da murƙushe juna, wajajen goma dai ya tashi ya shirya yace yana da meeting amman a gida zaiyi azahar.

Ko da muka fito Hajiya ta ɗan farka, yace ta taso ya kaita ɗaki zai fita. 

Sai cewa tayi ba zata iya gangarawa ba sabida jiri ya barta zuwa anjima Hauwa zata taimaka mata. 

Har bakin motarshi na rakashi na shige gaban motar na narke mishi. 

Yanzu a cikin lokacin amarcin nawa za'aje mitin kuma kace fa har azahar."

Shafan fuskata yayi yace. 

"To shikenan shiga ki shiryo muje tare ba dai shikenan bane uhm. Nima dole ce zata sa in fita in barki wazirat al sa'ada nafi sha'awar in kwanta lub a jikinki kinga jiya bamu samu bacci bama, ya kamata in muka dawo mu kwanta mu huta kafin dare"

Babu damuwa jeka abunka sai ka dawo, kafin ka dawo na gama girkima. Ka kula mun da kanka na baka amana"

Na rungumeshi nan ma na sukurkutashi wallahi ƙin yadda yayi ma in sauka a motar ja kawai yayi muka fice. Hannunshi ɗaya akan sitiyari ɗayan kuma mun sarƙe yatsun juna. 

"To ya zanyi dake wazirat dole in tafi dake in ba haka ba bazan iya mitin ɗin ba ma. "

Haka muka tafi muna cike da wani irin farinciki da zumuɗin juna. 

A ofishinshi ya ajjiyeni amman ba kamfanin mota muka je ba, wani wajene dai ni bazan iya tantance ne menene ba. 

A ofishinshi nayi zamana shi kuma daya gama cikani da soyayya saiya tafi mitin ya barni. 

Labbai na kira dan muna hanya inata ganin flashin ɗinta. 

"Lolo Amarya kuna ta shan amarci ko to ya kuke ya Alhaji da Hajiya?"

Murmushi nayi kamar tana gabana nace. 

Lafiya lau Labbai ya sabuwar rayuwa, ina Maman Shafa? "

Saida ta gama dariyarta ta mugunta tace. 

"Da labari kin gammu ni da Baby muna hanya zamu shigo Kano. Amman fa gidan Amininshi zamu sauka"

Ai sai dariya ta kamani nima na ɗana irin nasu nice harda riƙe cikina. Itama dariyarta take yi rai ɗaya wallahi. 

To Allah ya kawo ku lafiya kin ganni ma bana gida na rako Alhaji mitin zan roƙeshi daga nan mu biyo gidan dama wallahi nayi niyyar daga nan inje inga Maigogul da Uzairu zuchiyata"

Da haka mukai sallama na kashe wayata kenan kiran Maigogul na shigowa. Da murmushi na ɗauka. 

"Lolona gamu a bakin ƙofar ɓarayinki kizo ki buɗe mana ƙofa muna ta bugawa bamu ji motsin kowa ba"

Numfashi na ja nace. 

Bananan Maigogul mun fita da Alhaji. Dama kuma daga nan wajen wajenku zamu tawo. Maigogul nace maka kada kazo fa amman... "

"Gidanku nace yau ga mutuniyar banza. Ke wallahi baki isa hanani zuwa in duba lafiyarki ba Lolo. Zamu dai koma tunda bakya nan. Lolo akwai kuɗi a bankin ki ki aramun dubu hamsin dan Allah? Zan dawo miki dashi"

Akwai zan turo maka Maigogul dan Allah ku tafi kada ma matar gidan ta ganku"

"Nan fa ɗaya lolo wannan mutuniyar arzikin? Ai kinganta ma ta sakko daga sama bari mu gaisa sai mu tafi sai kunzo"

Inaji Hajiya tana cewa su shiga falo Hauwa ta basu abinci. Idanu na runtse dan nasan ƙarshenta taita dukan cikin Maigogul tunda dai naga kamar tana da ɗabi'ar son jin ƙwaƙwaf sosai. 

Uzairu zuchiyata na kira. 

Uzairu zuchiyata dan Allah ka kula kada Maigogul ya fasa mun taya. Ka ankare ka kyau"

"To" Kawai yace mun ina jiyo Hajiya na tambayar Hajiya Balaraba. 

Murmushi kawai nayi nace Hajiya kenan Allah ya kyauta mata masu duniya. 

Ni dai fa hankalina bai kwanta ba saida Uzairu zuchiyata yayo mun tes yace sun bar gidan. 

Hajiya ta basu jallof da kaza ta ɗakko dubu arba'in ta basu su ƙara mai kana na sauke ajjiyar zuchiya. 

Banɗakin ofishin na shiga na ɗauro alwala na hau kan daddumar dake shinfiɗe tana kallon alƙibla nayi sallah. Ina kan sallayar Alhaji ya leƙo a gurguje. 

"Yauwa Wazirat al sa'ada bari nima inje masallaci sai mu tafi ko? "

Kai na ɗaga mishi kawai. Ni dai inata tubkewa da warwarewa har ya dawo. 

Fitowa muka yi kai tsaye muka wuce gidan Hajiya Balaraba. 

Muna hanya ne na tambayeshi. 

Masta kunyi waya da Hajiya ta samu sakkowa daga sama kuwa, ya kuma jikin nata kunyi waya kuwa? "

Murmushi yayi ya matsemun hannuna da yake ta murzawa tun tasowarmu. 

"Kina ji da Antinnan taki. Hajiya munyi waya jikin dai tace babu laifi Hajiya Mansa ƙawarta tazo shine ta ɗan warware"

Kai na gyaɗa nace. 

Allah sarki wannan Hajiya Mansan tana ji da Hajiya sosai "

"Ahh tsakaninsu sai dai a barsu aminiyarta ce sosai. Amintakar tasu ma muma saida ta shafemu tsabar yadda shi yake yawan kawota gida, da yadda nima nake yawan zuwa kaita ko ɗakkota. Kuma kasuwanci iri ɗaya suke yi. Wazirat al sa'ada Baban Rahine gobe zai zo fa, zai sauka a can gida sabida zamu je dashi kamfani in zazzagaya dashi ko'ina ko? "

Allah ya nuna mana ameen hakan yayi nagode sosai Masta"

"Masta ko? Zaki ga masta bari dare yayi zaki yi bayani da manyan baƙi uhm"

Dariya muka yi dukkanmu. 

Maigadin gidansu Uzairu zuchiyata ne ya wangale mana get muka shiga muka ajjiye motarmu a rumfar motoci. 

"Ki yi zamanki al sa'ada zan buɗe miki da kaina"

Fita yayi ya zaga ya buɗe mun motar. Yana murmushi ya miƙo mun hannayenshi, nima ina murmushin na ɗaura hannuna a hannun nashi na fito. A jere muke tafiya har zuwa ƙofar shiga falon. Mun ɗan jima muna bugawa har zan kira Maigogul sai ga ɗan masu gida ya buɗe mana yana saye da gajeren wando da amles ɗaya daga cikin kayan da muka je Canada. 

"Ahh ashe manyan baƙine damu. Na zaci su Labbai ne har suka iso ai. Alhaji bismillah, ke kuma ki koma Lolo"

Dariya muka yi dukka Uzairu zuchiyata ya bamu hanya muka shiga tare da ya da zango a falo. 

Gaisawa Uzairu zuchiyata suka yi da Alhaji Zaidu. Ya dubeni yace. 

"Ke bakya gaisuwa ko lolo zanyi maganinki. Ka ganta Alhaji gani take yi ma ta girmeni sabida kawai ina abokinta"

"To ai Yaya Uzairu ai ƙawarka ce shi yasa, bana shiga tsakaninku hakane Wazirat al sa'ada uhm? "

Ya ƙarashe yana kallona cike da kulawa. 

Uzairu zuchiyata ina ganinshi yana haɗiye dariyarshi. Fitowar Maigogul saye da jallabiyya baƙa da carbi a hannu ne yasa Alhaji ya dena kallona. Ƙamshinshi ya karaɗe falon har haske da wani kyau naga Maigogul ya ƙara yi wallahi to ya samu nutsuwa. 

"Alhaji ashe kun ƙaraso. Haba nace ma ita Hajiya kamar ana buga ƙofa ashe dai kune"

Tsugunnawa Alhaji Zaidu zaiyi Maigogul ya riƙeshi. 

"Dan mahammada rasurulillahi ka dena ba girmanka bane kai Uzee maza je kasa a kawo ruwa da abinci. Bari in kirawo Hajiya"

Saida ya zaunar da Alhaji Zaidu a kujera kana ya tafi bagazan _bagazan jallabiyyar tana ƙara. 

Mai aiki ce ta kawo mana abun sha, Uzairu zuchiyata kuma ya kunna mana TV sai ga Hajiya ta fito tare da Maigogul tana a cikin ado abunta sai fara'a take yi. 

"Alhaji Zaidu kai da Amaryane a gidan? To sannunku da zuwa"

"Mun same ku lafiya Hajiya? "

Ya faɗa kai a ƙasa. 

"Lafiya lau ya Hajiya da jikin nata ince dai ta warke ko? "

Jikin da sauƙi Hajiya ina wuni? "

Na faɗa ina dariya. Itama da dariyar muka gaisa. 

"To taso mu shiga ciki kinji ga la'asar ma tayi suma nasan masallaci zasu shiga. "

Jakata na ɗauka nabi bayanta muka shiga ɗakinta. 

Ina zaune akan kujera Maigogul ya shigo ita kuma Hajiya tana gaban firich. 

"Lolona bari in yi alwala muje masallaci mu dawo sai inzo muyi magana  kafin su Labbai su ƙaraso ai zaku jira zuwansu ko? "

E zamu jira Maigogul ka faɗa mishi"

"To to shikenan zamu yi maganar"

Banɗaki ya shige. 

"Ƴata ga wannan sha rabi"

Ta miƙo mun wani abu kamar tsumi a gora na buɗe na sha rabin da tace mun in sha. 

Wani ta kuma bani a kofi na shanye. 

Maigogul ya fito ya tsaya a gaban madubi yana ta fesa turare. 

"Hajiya zamu je masallaci, babu wani abun ko? "

"Babu Honey adawo lafiya Allah ya tsare ya kare"

"To ameen Hajiyata"

Ya ƙarashe da dariya ya fita. 

Nima dariyar nayi Hajiya Balaraba tace. 

"Dariya iyayen naki suka baki Lolo? Bari in dama miki wannan gumbar ta musamman je ki ɗauro alwala kafin in gama"

Miƙewa nayi na ɗauro alwala na fito ta bani gumba damammiya taji nono wadatacce na shanye tas na tada Sallah ita kuma ta fita. 

Ko wacce kusurwa ƙamshin turaren Anty Badiat yake yi turaruka masu inganci da kama waje babu algus kenan, sai dai kace yai tsada ba dai kace bashi da kyau ba. Gaskiya kana kunna turarenta wlh kasan ba da ka take aikinta ba, cikin ilimin abun take yi. Humrar matan aurenta da Kulaccham ɗinta ta matan Aure mai suna Laiya wato dare gaskiya duniya ce. 

Ina zaune akan sallaya na kira Adama da ƙyar na sameta. 

"Hmmm Lolo gani a gaban tukunya ina aikin tuwon dare na bataliyar gidan Alhaji. 

Nadawo kishiyarmu tayi yaji wai ita ba zata zauna da yayar ɗan daba ba. Ragowar matan kuma sun dasa kishi sabida sunga yadda na sake kyau da kuma kayayyakin alatu dana tawo dashi. Ke ni dai ganinan dai"

Ajjiyar zuchiya na sauke nace. 

Amman Adama me kike ganin zaki dinga siyarwa da sai in baki jari ki ɗan dinga jujjuyawa, nima in da kasuwancin naki zaiyi ƙarfi sai in saka kuɗina ko ɗan kunnena in siyar ki dinga juya mun. 

Duk da gobe zan soma zuwa ofis kuma ina da albashina"

Adama tace. 

"To Lolo da kuwa naji daɗi zanyi tunanin da ɗan bincike inga mai ya dace in yi. Zan kiraki gobe da safe, kafinnan na ɗan nutsa."

Da haka mukai sallama hayaniyar yaran gidanma ta hana in jita da kyau yadda ya kamata.

Mai aikice tayi sallama ta shigo da kula biyu a tire da robar zuba abinci da cokali harda abun sha ta ajjiye ta fita. 

Abinci na zuba tuwone na shinkafa miyar nama dagargajajje ina saka abincin a baki na saki dariya wannan ɗanɗanon girkin Maigogul  ne tabbas. Wato shi yake girki soyayya daɗi su Kayi nayi ana can uhummmm 

Ina cikin ci Hajiya ta dawo. 

Abinci yayi daɗi ai Maigogul ya iya abinci sosai. 

Dariya tayi tace. 

"Hiye ashe har kin gane abincin Babanki ne wannan? Uzee ma  yana ci ya gane, dama yace har a can Dutse yana musu girki in ta ciciyoshi. 

(Miyar namannan duniyace wallahi daɗinta baya musaltuwa itace asalin miyar da malam Bahaushe ke cema tuwon girma miyar nama😆) 

Muna haka Maigogul ya shigo ya nemi waje ya zauna. 

"To ni kam bari in baku waje ku ɗan zanta"

Cewar Hajiya data miƙe ta fita. Maigogul ya ƙanƙance idanunshi ya kalleni fes. 

"Lolo kinga kishiyarki ba ƙaramar muguwar tantiriyar kiriminal bace. Amman in tasan wata bata san wata ba wallahi tayi da ɗan halak. Yawon duniyana gogewar dana samu da buɗewar ido, da ilimin rayuwa, da gogewa wajen karantar mata akanki zaiyi aiki. Taci sa'a na koma ga Allah da a dare ɗaya zan ɓarar da ita ko wanne irin boka take bi. Ke ko oremi take mata aiki shugaban bokaye mace a ƙabilar yarbawa to wallahi da inna dinga turen aljanu gidannan saita fita ta baki waje ni bana wasa bane amman sa'arta ɗaya dai wallahi al'mura

wai ni kamar ni Maigogul kishiyarki ta zaunar dan ta bamu abinci take neman dukan cikina. 

Kinji yadda take jero maganganu kamar wacce take karantawa a rubuce kuwa? 

Lolo nayi mamaki gaya. 

Tsam nayi inata nazari bata da gaskiya wallahi nina faɗa miki wannan maganar. 

Amman zan ɗauraki akan kirsa da kisisina da maɗe, da duk abinda kika sani na janye hankalin namiji. 

Kema ki haɗa da wanda kika sani. Babu cuta ba cutarwa

Kin zauna da kishiyoyi fin tara ko goma ma kada ki sake kiji tsoro. Jibi a sanadin wannan auren yadda na zama Lolo har mace na samu ta aureni inci ƙwai, inci kaza, inci talo _talo in kwanta a ac ke ko wuta aka ɗauke za'ayi maza a kunna jen sai mu kwana cur dashi,  ga ɗa ta riƙemun babu nuna ƙyama. 

Lolo ki buɗe kunnuwanki da kyau ki saka idanu sosai akan Hajiya, ki nutsu ki gama karanceta fes, duk abinda zata yi miki kada ma ki nuna kin gane balle ki ɓata ranki ko wani abun. Shi yaƙi ɗan zamba ne, da salon da take neman halakaki, dashi zaki yi amfani kema. 

Ki fita kirki da kyauta, ki nuna ma mijin ai ke kinfi sonta sama da yadda take sonki. Da kanta zata zame jikinta asalin kalarta ta bayyana ta bada kanta. Kada ki sake ta gane logonki domin ko mutuwa zaki yi ba zaki gane nata logon ba. Daidai da rana ɗaya kada ki sake ki kai ƙararta wajen miji. Kada ki sake dangin miji duk shaƙuwarki dasu su ɗebo magana su yi miki akanta ki tofa. 

Mijinki kuma zagewa zaki yi ki nuna duk duniya babu yashi a wajenki ki girmamashi fiye da yadda take mai. Ki fita iya kwalliya ko da zata fiki da kaya masu tsada da gwala_gwalai kema da sannu zaki tara naki kayan adon, dan naga gwala_gwalai sawar alfahari take musu. 

Ki fita iya rangwaɗa da sauke ido da sauke murya

Ke ki mata fintinkau a ko ta ina, kuma ko da marinki zata yi kada kiyi faɗa da'ita nuna mata jikinki bashi da wannan ƙwarin na faɗa, da haka zata iya zagewa ta dakeki kinga ai asirinta ya tonu ko, dan dole aji ba'asi. 

Shi kanshi mijin ki dinga narkewa kina yin abu kamar baki da ƙashi, ki ƙirƙiri yanayin da zai zama naki ne ya riƙeshi har abada dashi zai dinga ganinki. 

Kamar misalin 

shagwaɓa

Sanyin murya

Saiɓi yayin wani abun

Yawan son jiki

Da shagwaɓar nuna kanki na ciwo, ko zazzaɓi kike ji dan Auna girman matsayinki a wajenshi da gwada yadda ya ɗauki lafiyarki da mahimmanci.  Wataranma ki barshi har asibiti kuje su basa rasa cewa ga abinda ke damun mutum, ko na maleria su baki ki watsa. 

In zai fita ki haɗashi da abinda zai riƙeshi har yaje ya dawo da tunaninki. 

Lolo zan dinga zuwa akai a kai domin tabbatar da komai na tafiya daidai. 

Sannan ki dinga yin sallar dare. 

Hajiya Balaraba tace sirrin nasararta kenan kullum saita tasheni nima munyi tare kema ki riƙa yi ki dage kinga wannan Auren? Sai mutuwa in sha Allah. Kiyi iyakacin yinki wajen kafa kanki. 

Kada kiga muna faɗa da Rakiya ta cukumeni muyi dambe. Wallahi Lolo tasani sarai tana da matsayi na musamman ne a wajena. Wallahi Rakiya a zuchiyata bata da tamka. Tsiyarta ke haɗani da'ita kawai. Yanzu nan haka taita aiko mun da ruwan zagi da ashariya ni dai sai kashe wayata nayi. Kinsan da yau zamu tafi Dutse wallahi wani abunne ya taso ma ita Hajiya amman gobe tare dasu Labbai zamu tafi"

Maigogul a wannan ranar saida ya buɗe mun kaina ya wanke mun tas na zama sabuwa fil har wani ajjiyar zuchiya na sauke wallahi tsabar farin ciki. 

Maigogul nagode sosai kuma naji daɗi. 

Amman ai inaga gara mu dinga yin waya ba sai kazo ba"

"Nanne kuma baki ɗaya isaba"

Ya hauni da tijara. 

Ba wai sabida komai bane sabida ita Hajiyarne tunda mu bamu san manufarta a kanmu ba. Kada yawan zuwanka ya haifar da matsala, sannan ko bai haifar da matsala ba zai zubar mun da mutunci. Gashi kaga na shiga babban falimi kada dangin mijina su dinga zargin ko kana zuwane dan wani abun su fassaraka ai bazanji daɗi ba. 

Ni nayi maka alƙawarin duk abinda Alhaji ya yanke mun na albashi zan dinga baka rabi duk wata amman su Rakiya zaka dinga yima cefane, in kuma suka ce baka yi. Kayi nayi zan koma turama, duk da itama na ware kuɗin da zan dinga bata duk wata tana hidimarta dashi wannan yawon kayi nayi nake so ta watsar ta zauna waje guda taci abinda take so"

Shiru yayi can yace. 

"Amman zaki mishi magana ya bani jari mai tsoka? Shagon saida yadinan maza da shaddajo, da takalman maza nake da sha'awar buɗewa wallahi Lolo in dinga fita ina zamana Kano garine na kasuwanci sosai, Hajiya Balaraba ma mun tattauna harma ta ƙaramun ilimin za'a dinga ɗinka wasu kayan ya zamana akwai ɗinkakku da marasa ɗinkin. Itama zata bada gudunmawa mai tsoka, shima ki mishi magana ya taimaka duk a gagganɗa. Ita kayi nayin har nawa haka zaki dinga bata a watan to? "

Murmushi nayi nace. 

Zan maka duk abinda kake so ko da kuwa zan siyar da gold ɗinane in danƙa maka kuɗin. Amman Maigogul da sharaɗin shagon zaka yi. Amman kasan kan harkar ne? "

Dariya yayi yace. 

"Sabuwa kenan. Ai wannan ɗin tsohuwar sana'atane nayi yaron shago, kuma nasan harkar sosai a lokacin ogan ya buɗa mun harkar sabida ya yadda dani sosai bana cutarshi barni da son kuɗi amman bana ɗaukan na kowa. To shima fa ina zaman zamana yaran shagon sukaimun sharri wallahi inaji ina gani aka koreni a baƙar leda kayana suke haka ya jefomun su kala uku bana mancewa"

Tausayi ya bani sosai nace. 

Amman Maigogul ba zaka nuna mana dangin Mahaifinka ba, ko da  bakasan dangin mahaifiyarka ba, tunda kace tare da iyayenta suka fito cireni, kuma dukka Allah yayi musu rasuwa. To tunda dangin mahaifinka sunanan mu nemesu mana"

"Hmmm yaro yarone akace ko da ɗan giwane. Lolo ai waɗannan mutanen barsu kawai. Kinsan Allah dani da Isuhu so sukai su kashemu ma sabida dukiya kawai. Lolo munsha azaba bata wasa ba, mahaifinmu yana da dukiya da tarin raƙuma da cilallai na gwal duk suka handame kuma suka sa muka bi duniya. Ni dasu har gaba da abada in sha Allah. Nace baki faɗa mun nawa zaki dinga ba kayi nayin ba, nima baki faɗa mun nawa zaki dinga bani ba Lolona"

Muryar Labbai ne ya katse mana hirarmu. Amarya labbai ta sha lace tayi kyau abunta. 

"Ahh kuna ciki Maigogul kaine ka sake fari haka?"

Tana dariyarnan tata. 

"To kinga yadda na koma duk na sake haske. Cicib ɗin na falo? "

"E yana can suna gaisawa da Hajiya"

Da gudu Maigogul ya kwasa ya fice. 

Tafawa muka yi da Labbai. 

"Sun haɗu zasu tusa mijinki a gaba kuwa su zubar da galan_galan a gabanshi kuwa. Lolo manya kin samu duniya fa sai sheƙin Amarci kike yi"

Dariya nayi nace. 

Nice nake sheƙi ko kece kike sheƙi ku gashi har kun tawo honimod ɗinku ni gani a nan harfa Abuja kuka je biki"

Dariya ta tuntsure dashi harda tsugunnawa. 

Menene ya baki kuma dariya? "

"Wayyo Allah cikina"

Ta sake kwashewa da dariya kafin tace. 

"Ke kinga Maman Shafa da Cicib yace mata zamu je Kano. Wallahi tuburewa tayi wai ita bata yadda ba, ita tunda nazo na janye mata miji. Dama zuwana matarnan ta sai siket na gwanjo in yamma tayi sai ta saka wallahi harda janbakinta majigi fa"

Dariyace ta kuma cin ƙarfin Labbai wannan karon nima dole na dara wallahi. Duk da hankalina yana kan Alhaji dake falo duk da Hajiya na tsakaninsu dole wani abun ba zasu yi ba. Duk da in Maigogul da Cicib suka haɗu babu damane. 

Muna ta hira dai da dariya. 

Taso muje in gaisa da Cicib. "

"Munafuka kiga mijinki dai zaki ce. Muje to, su Rakiya da Hauwa ma sunzo ganin waje ai. 

Da zagi in zaga da Rakiya suka rabu. Ke har riƙe Maman Shafa akeyi wai zata daki Rakiya fa. Wai ke kinga dirama kuwa"

Muna dariya muka fito kafin mu shiga falo na saisaita kaina. 

Idanu muka haɗa da Alhaji Zaidu yana zaune a kusa da Cicib anata hira su Cicib shaddace dai ya saka amman babu hula gashi kanshi da suma sosai a cunkushe yayi na wata mace dan zaiyi kitso fes gashi baƙi kullum cikin yin dai yake. Ba kamar Maigogul da yake ado da furfurarshi ba. 

Idanu Alhaji Zaidu ya lumshe yana mun kyakkyawan murmushi.

Gaisawa muka yi da Cicib wallahi kamar zai tsugunna mun sai kirana Hajiya yake yi sabida kwaɗayi. 

Gaishe da Alhaji Zaidu nayi da wata murya ta musamman harda ɗan tsugunnawa ta gefen ƙafarshi. 

Maigogul ya jijjiga kanshi yana mun murmushin hakan yayi. 

"Barka dai. Anty Labbai tazo shine na jiki shiru ko? "

Murmushi nayi wanda wallahi babu mahalukin dana taɓa yima shi a rayuwa. 

Ajjiyar zuchiya ƙarama ya sauke. 

Kaci abinci ka ƙoshi ina fata ko? "

Kai ya ɗaga mun sabida kamar bazai iya magana bane. 

Hajiya ce ta kira wayarshi, su Maigogul kuma suna ta hira dasu Hajiya har da Labbai Uzairu Zuchiyata kuwa baya nan. 

Wayar na zare a hannunshi na matsa gefe na ɗauka. 

"Yallaɓai har yanzu baku tawo ba? "

Nice Hajiya. Wallahi kinga bamu tawo ba sai munyi sallah tukunna zamu tawo dake gida muka je Yayata ce tazo da mijinta. 

Amma dama yanzu nake shirin kiranki inji yanayin jikin naki, in kuma baki haƙuri akan wallahi ni na riƙeshi laifinane ai mun afuwa uwargida ran gida"

Sai ta yi  dariya har a muryarta cike da fara'a babu ko ɗigon damuwa. 

"Ahh Amarya kece ashe ai babu komai ni kaina na kira wayarki ma kafin in kirashi ɗagawane baki yi ba shi yasa na kirashi ma. 

Jikin da sauƙi duk da a kwance nake wallahi komai ciwo yake yi mun. Da ƙawata Hajiya Mansa tazo ne ma na ƙwarara jikin nawa"

Murmushi nayi mata nace da'ita. 

Ayya Allah ya baki Lafiya Hajiya sai mun dawo"

"To Amarya mai maganar sikari sai kun dawo Ubangiji Allah ya tsare muku hanya ku dawo cikin aminci"

Datse wayar tayi, nayi murmushi kawai ina ɗan nazari dai haka. 

Dawowa falon nayi a lokacin  Labbai da Cicib suna cin abinci Maigogul kuma yana jan Alhajina da hira, tunda dai na zauna Alhaji ya raba hankalinshi biyu. 

Hajiya Uzairu zuchiyata fita yayi ne? "

Na tambaya ina fara'a. 

"Uzzi ya fita ƙila ko gidan abokinshi Sagagi. Da mota dai ya fita"

Illahirin mamaki, lallai Uzairu zuchiyata ko kuma ince Uzzi ya cika tataccen baduniye. 

Ina ganin Labbai na dariya. 

Haka muka wuni a gidannan sai da mukai magriba muka ci abincin Maigogul kana mukai musu sallama Labbai tace gobe da safe zata shigo mun, nima nace dama akwai maganar da nake son mu tattauna da'ita mai mahimmanci sosai, sannan akwai saƙon Rakiya

Muna cikin mota hannunmu sarƙe dana juna, yana tuƙi yana kallona jifa_jifa muna sakarma juna murmushin. 

Masta dan Allah mai Hajiya tafi sha'awar ci ko sha haka musamman in bata jin daɗi? "

Ɗan juyowa yayi ya kalleni tare da mayar da hankalinshi titi. 

"Tafi son gashasshiyar hanta, ko yahuza suya, da nono mai sanyi"

Yauwa masta to ka kaini Yahuzan mu sai mata kaza da nono sai in kai mata"

Murmushi yayi yace. 

"Baki  bani labarin me kuka tattauna da'ita bama data kiraki ba. Da muka fito masallaci na kira wayarta bata ɗaga ba ƙila tana sallah ne lokacin."

Gulmarka muka dinga yi take faɗa mun kana son mu'amalar aure sosai wai saina dage"

Kallona yayi muka tuntsire da dariyar soyayya da nishaɗi. 

"Wazirat al sa'ada kenan. Zaki sani inna kamaki ai. Ina sonki sosai na kuma ji daɗi da kika zaɓi aiki dani sabida a ko da yaushe inna buɗe idanuna zan ganki, kona gaji zaki ƙwararani"

Wannan gaskiya ne masta, ai ita mace haka akeso ta kasance cikin al'amuran mijinta tayi kane_kane. Sannan aiki a ƙarƙashinka ai abune da zai taimaka mana ni dakai duka. Zan zama jaruma wajen ganin na taimakeka sosai zan zame maka garkuwa"

"Da fatan jarumtarki ta ɗaki ba zata ragu ba sabida yawan aiki ba ko? Kinsan wannan jarumtar ni nafi buƙata ko? Sai nake ji a jikina tamkar kece uwar Ƴaƴana. Na Auri mata dayawa banji haka a kansu ba sai a kanki."

Hannunshi na matsa. 

Wallahi sai yaci burki da ƙarfi, babu shiri ya sulale gefen titi. 

"Wazirat al sa'ada zaki samu mu yi haɗari ai"

Kaina na karyar zuwa gefe guda cikin shagwaɓa nace. 

Tuba to nake yi"

Na dawo kamar Mardiyya fa. 

Babu shiri ya matso da fuskarshi izuwa tawa muna shaƙar numfashin juna. 

"Wai kinsan menene Wazirat al sa'ada? "

Saika faɗa masta"

"Da ace kin ƙi aurena dana faɗa miki bana haihuwa bansan yaya zanyi ba Allah. Ganin farko dana miki a Airport kika kwanta mun"

Bakinshi na kama na aikashi garin manya. 

Mantawa ma mukayi a titi muke ma sam a hankali na jingina da jikin kujera ina murmushi. 

Ina fatan Allah yasa Babynka yana kwance a cikina"

"Allah ya amsa zamu je makka muyi ɗawafi mu roƙi Allah. Nasan da kika je kin roƙa mana, nima na roƙa mana, amman zamu sake zuwa in sha Allah in aiyuka sukai mana sauƙi"

Da haka muka je Yahuza mukai siyayya kana muka dawo gida. 

Ni kaɗai na shigo Alhaji Zaidu ya wuce masallaci. 

A babban falon gidan na tadda Hajiya ita da Hauwa ga ɗinkuna an kawo mata tana duddubawa lasa_lasai kwantattu na alfarma. 

"Kun dawo kenan? "

Tayi maganar tana ƙaremun kallo ga fara'a tana ta zubawa. Nima da fara'ar na ƙarasa na zauna. 

Wallahi kinga mun dawo. Ga tsaraba ma nasa Alhaji ya siyo miki"

"Kinsa Alhaji ya siyo mun? To madallah nagode sosai. Yasu Hajiya Balaraba Alhaji Baba dai shi yazo"

Ledar kazarta na miƙa mata nace. 

Tace a gaisheki. Alhaji Baba kuma ya faɗa mun kin tarbesu da kyau nagode sosai "

Dariya tayi tana son magana sai wayarta ta shiga ruri. 

"Hajara anata hidimar suna ko gobe gashi ni inata fama da jiki, ban sani ba ko king zai kawo Amarya tazo sunan tunda ba budurwa bace bare ace sai ta jima a gida ba, yanzu ma suka dawo taje gida"

Kallonta kawai nayi inaji kamar in dira a wuyanta wallahi. Da dariya da wasa tana yaɓo mun magana. 

Ina zaune ta gama wayarta. 

"Kinga sunane a Rano ko zaki iya zuwa ni naje wanda za'ayi nan da kwana uku? "

Zani aini ba budurwa bace bare ince sai nayi wata. Allah ya nuna mana goben lafiya in maigidan ya amince sai inje nima ayi dani. 

Bari in shiga ciki in watsa ruwa"

Na ɗauki lodojina nayi wucewata ɓarayina ina mamaki. 

Wanka na soma yi kafin nayi sallah. Riga da wando na saka amman rigar babbace, hakama wandon irin burguza burguzannanne masu ruwan jinin kare a Saudiyya na siyosu, ban saka hula ko ɗankwali a kaina ba sai kulaccham na gashi da nabi na shafe layi layin kitsona ƙanana dashi. 

Na cakuɗe da ƙamshin ingantattun kaya na wannan baiwar Allah Mrs BUKHARI. Tun safe da na saka turaren wuta wallahi in kika shigo ɓarayina zaki ɗauka yanzu ake ƙona turaren tsabar ƙamshinshi. 

Kicin na shiga na dafo shayi na cika flas. Na juye kazarmu a kwanon tangaran mai murfi  na jera komai na fito. Hajiya tana falon ta kafa ta tsare sai waye_waye take yi, ga wasu mata a gabanta su biyu. 

Sannu nayi mata matan kuma muka gaisa nayi haurawata sama. Kafin in ƙarasa sama na jiyo sallamar Alhaji. Hakan yasa ina ajjiyewa burner kawai na jona turaren jiya na bari a jiki wanda na ƙona na sakko cike da yanga ina yarfe hannu. 

Gurum Hajiya taga Alhaji ya dena ba da amsa ya ƙurama ƙafar bene idanu, juyowa tayi daidai na kashe mishi ido ta gani. 

Ashe ka shigo kenan masta, to ina zuwa kaji? "

"To shikenan sai kinzo kada ki jima"

Juyawa nayi nayi imanin dashi da'ita duk ni suke kallo shi yasa na shiga jijjiga jikina ni za'a nuna ma bariki kuwa? 

Ɗan mayafin na ɗakko na rufe kaina na kulle ɓarayina na koma na zauna a kujerar da Hajiya take zaune mu duka muna fuskantarshi. 

"Ga ƴar aiki na sake miki tunda gobe zaki kama zuwa aiki ko? Yana da kyau dole fa kiyi ƴar aiki bafa zaki iya zuwa office ki dawo ki kula da miji ba. King ka faɗa mata gaskiya dai kaima da kake namiji yaya kake dawowa, sannan wataran sai ka kai sha ɗayan dare ma a office ana meetin da cike ciken takaddun lissafin kuɗi"

Illahirin mamaki. Tabbas akwai abinda take nufi da masu aiki. Bata san naci dubu sai ceto bane bata san da wuta take wasa ba. In banda na tuba da nayi muku maganin matarnan. Amman zan yi maganinta da kissa wacce akace tafi asiri tasiri a wajen maza, tunda na lura maza su tamkar basu da wayo kan abinda suke so wani sa'in idanunsu a rufe yake. 

"To Hajiya ni tunda tace bata so ai bazan tursasa mata ba. Aiki kuma da kanta in taji wuyarshi da kanta zata nemi ƴar aikin ko Shalele? "

Hakane Masta balle ni bana daga cikin matan da suke sallama ragamar aikin gidansu zuwa hannun ƴan aiki. Ni nafi sha'awar in yi komaina da kaina. Hajiya nagode sosai da kulawa, aikin guda nawane ɗan girkin abinda zanci, da ɗan wanke wanken tsirarin kwanuka ai bazai gagareni ba"

Shiru tayi tana ta nazari sai can tace. 

"Shikenan Laure kuje wajen Hauwa ku kwana zuwa gobe da safe zan baku kuɗin mota"

Godiya sukai mata suka fice. 

Hajiya ta miƙe. 

"Ni zan shiga ciki saida safenku ko King zazzaɓine sosai a jikina"

Nan da nan ta narke ta shagwargwaɓe.

Masta ka rakata ka tabbatar ta sha maganinta tayi bacci tukunna. Ina sama, Hajiya Ubangiji Allah ya baki lafiya sannu. "

Ni dai harta ƙule ina mata sannu. 

Nayi hawana sama, ai kuwa turaren dana barshi a bona ya cika falon tab, kuma fa jiya shi na ƙona yauma haka gashi babu ko ɗigon ƙwauri kai madallah dake Mrs Bukhari gidan ƙamshi. 

Minti talatin saiga Alhaji ya shigo da sallama ina zaune a falo na kunna TV ina kallon wani Hausa film na Ali nuhu da Rahama hassan da nafisa Abdullahi. 

Zama yayi a kusa dani ya ɗaura kanshi bisa kafaɗata. 

"Wazirat al sa'ada inaga gobe dole in mayar da Hajiya asibiti. Gaskiya Jidda ma zan kaita kawai taje taga likitanta wanda Allah cikin ikonshi a hannunshi ta warke."

Wayarshi ya ɗakko ya danna kiran wani waishi Jafar. 

"Jafar Jiddah nake so zuwa nan da jibi, Hajiyace ba lafiya"

Jafar yace. 

"Zaka samu Alhaji in sha Allah"

"To shikenan Jafar kayi abinda duk daya dace"

Ajjiye wayar yayi na laɓe a ƙirjinshi ina jin ƙirjina na suya nace dashi. 

Amman dare dani za'aje ko Masta? Bazan iya zama ku kuna asibiti a wata ƙasar ba bazan iyaba wallahi. Kuma ya kamata ni zanyi jinyar Hajiya ai ba kaiba."

Fuskata ya shafa yana murmushi yace. 

"Yadda kika tsara hakance zata faru kamar da ƙasa wazirat. Ai nima bazan so in tafi in barki ke kaɗai ba kaɗaicin zai miki yawa. Sai ki shirya daga nan sai muyi honimod ɗinmu uhm? "

Dariya nayi na rungumeshi tsam na ɗago muna kallon juna, na gigitashi da salo na birkitashi, daga ƙarshe a kunne na raɗa mishi. 

Na barma Hajiya kwanana naci girma. Hajiya tana buƙatarka tana son jin ɗumin mijinta a kusa da'ita."

Da sauri ya ɗago zaiyi magana na ɗaura yatsana a bakinshi dole yayi shiru. 

Sakeshi nayi na soma bashi abinci a baki ina yi mishi hira mai daɗi har ya ƙoshi. Jawoni yayi nima ya dinga bani namannan, na ƙoshi amman dan kada in gwasaleshi haka naita karɓa. 

Muna gamawa na miƙe na soma haɗa kwanukana. 

Na shiga ciki kenan ina haɗe zanin gadona da tarkacena. Sai ga Hauwa ta kirawo Alhaji da sauri wai kunji numfashin Hajiya sama_ sama yake fita. Wallahi na riga na ayyana hakan zai farune ganin yadda akayi sallamar, shi yasa tun kafin ace ni na sallama kwanana. 

Bawan Allah da gudu ya sauka yana harhaɗe bene. 

Ni kuma saida na kwashe komaina na mayar ɓarayina kana na nufi ɗakin Hajiya. 

"Amm Amarya nace shiga zaki yi ne ciki? "

Tsohuwar kimuna kenan. Da fara'a nace. 

E zan duba yanayin jikin nata ne"

"Ai dake ba'a shigar mata ɗaki ko zaki yi haƙuri zuwa da safe inta fito? "

Bance mata komai ba na tura ƙofar da sallama na shiga. Hajiya rabin jikinta na kan cinyar Alhaji yana shafar bayanta.  Ɗagowa tayi muka haɗa idanu ta mayar da kanta kawai. 

Sannu Hajiya jikinne ashe ya kuma motsawa Ubangiji Allah ya bada lafiya. Masta ka kwana anan basai Hajiya ta hau sama ba ba lallai ta iyaba sabida yanayin jikin naga babu daɗi. Nan da kwana biyu inta warware komai ya dawo daidai, ni kam na yafe ta nifi muƙatarka. Hajiya akwai abinda kike so a kawo mikine? "

Kai kawai ta girgiza har hawaye idanta ke fitarwa. 

"Wazirat ki buɗe durowarcan ki ɗakko mata rigar baccinta dan Allah"

Ya faɗa muryarshi da sanyi sosai har a yanayinshi ya nuna baiji daɗi cewa ya zauna har kwana biyu a wajen Hajiya ba. Ni ko ko'a jikina. 

Durowar daya nuna mun na buɗe rigunan baccine a rataye a hanga sunyi hamsin inma basu fi ba, suna ta ƙamshin turaren kabbasa amman ko kusa wallahi basu kama ƙafar kayan Mrs BUKHARI gidan ƙamshi ba. 

Ajjiyar zuchiya na sauke na zaro doguwar rigar bacci mai gajeren hannu na miƙa mishi. 

Bata ankaraba nasa hannu na zame mata gwal ɗin kunnenta dana wuyanta, zobunan duk nabi na ciccire mata. 

Ina akwatin sarƙoƙinta suke? "

Ita da take nuna magana ma na mata nauyi sai cewa tayi. 

"Ki ajjiye a gaban miro kawai nagode"

To shikenan Hajiya"

Na zube mata a gaban miro na musu saida safe na fice. 

Ina shiga ciki na wanke bakina na saka rigar bacci na hau gado.  Saƙon soyayya da nuna tsantsan kewa, da kuma kwatanta mishi juriyata na tura mishi na ajjiye wayar na saki ac na shige bargo. 

Hajiya duk yadda akayi bata sakeshi ba sai da asuba yazo zai tasheni, ya sameni ina yin sallah. 

"Masha Allah"

Ya furta ya fita. 

Ina idar da sallah na shiga Kitchen duba farfesun dana ɗaura tun huɗun asuba na naman kai. 

Ai kuwa naje na sameshi kaɗan ya rage ya nuna, ruwa na ƙara na ɗaura ruwan shayi a butar shayi na wuta, saina shiga firar dankalin turawa. 

Saida na zuba a mai kafin na shiga nayo wankana fes na saka riga da siket na kanti, babu ko ɗankwali a kaina sai mayafi na yafa na shafe jikina da humra Mahalab, Ɗan kunne da sarƙar da Goggo Amfana ta bani ita na saka. 

Na jera musu kayan kari tas a tire nakai har falon Hajiya na ajjiye, na leƙa kicin na faɗa ma Hauwa ga abincin Hajiya can a falonta na ajjiye mata. 

"Shikenan kin hutasheni dama yanzu zan ɗaura"

Ni dai murmushi kawai nayi mata na shige ɓarayina na kunna gawayi na turare ko'ina. Ina kan zagaye falon ƙasa da turarenne Adama ta kirani muka gaisa. 

"Lolo ni dai kwana nayi lissafi da tubka da warwara. Tunanin dana tsayar shine ki siyamun injin niƙa na ruwa, ko kuma in dinga shiga Kano ina saro ɗankunne, kayan kwalliya, da ƴan turarukan fesawa haka masu arhar kuɗi. To kindai ji abinda na tsayar Lolo sai ki duba kiga abinda zaki iya"

Murna nayi sosai da tunanin Adama. 

Adama naji daɗi, kuma nafi tunanin ki dinga zuwa Kano kina sare_saren zaifi in abun yayi ƙarfi saimu buɗe shago, ko kuma ki dinga yin buhu buhun kaya. Yanzu dai gobe zamu tafi Jidda kafin in tafi zan ajjiye miki dubu ɗari a wajen Hajiya Balaraba sai ki shigo Kano kiyi sare_sarenki sai dai matsala ɗaya wa zai rakaki kasuwar ki yawata ki kukkurɗa?"

"Lolo har dubu ɗari? Gaskiya nagode da wannan taimakon da kikaimun nagode sosai. Babu komai jibi zan shigo Jigawa gata sai in shiga Kano, inma bansamu wanda zaimun ido ba Lolo zan shiga a hakan a hankali zanyi idon"

A gurguje mukai sallama ta tafi sallamar yara da ɗumamen safe. 

Allah sarki ƴan uwana Allah ya dubeku ya taɓa al'amuranku."

Ina ajjiye kaskon Alhaji ya shigo hannunshi riƙe da carbi. 

Zuwa nayi muka rungume juna muna shaƙar ƙamshin juna. 

Yana ta kallon sarƙar dake wuyana

Mrs BUKHARI ce

Anan na kawo ƙarshen littafi na huɗu in sha Allah. 

Hutun kwana biyu zamu yi in sha Allah zan dawo muku da zafi muji ya zata kaya. 

Ku faɗi ra'ayoyinku dangane da zaman Lolo da Hajiya

Son so💪🏼💪🏼💪🏼
